
ПОППАРИЙНБЕЛХЕХ

— Иштта де xlop денна хуьлуш дац. Тохало к1ен- 
тий! — элира Закас, шаданаш, баьхьанаш керахь, боккха- 
чу поппарнп Гонах бевллачу кегийчу нахе.

— Х1ун де ду xlapa, ва Зака? — хаьттира, цхьамма.
— Ой! К1иранде ду-кх!.. Хьовха, хилла а ца 1а! Дот- 

таг1чунна ц1енош ден де ду xlapa! — аьлла, шегарчу аьч- 
ган шаданан г1аж а саттош, схьаийцира цо, дуккха а ча 
а, .кегаш а тухуш мехкарша хьийна поппар. Цо иза ченала 
тоссушехь, «пакх-пикх», аьлла къора тата делира, Закас- 
сий кегийчу нахий охьа туьйсучу поппаран. Ц1еххьашха 
«т1ах», аьлла тапча йолуш санна тата делира. Стомма, ло~ 
хачу к1анта, воьхна вела а къежаш, баьхьанан г1ожан ши 
ах юха д1ахуттуш санна ваыпта а та1ош, керахь д1анис- 
йира.

— Цунах-ы г1уллакх хир дадара, Т1унт1уш! Юьстах 
кхисса уьш, т1аккхахула ца1 дер вай!— элира белхин дас.

— Юсуп! Воха ма вохалахь, Баьхьанан г1аж а ца каг- 
луш д1аберзалур бац х1оккхул боккха вовшахкхетта бел- 
хи! —•- элира Закас.

— Воха-м вухур вац,— велавелира Юсуп.
— Делахь оха кхин баьхьа а, я шада а кагдийр 

дац-кх1 — элира Закас.
Иза дара товш хиадерг! — бохура Юсупа.

Цхьаболу кегий на.х д1анехьа орчуьра латта хьала а 
кхуьссуш барз беш бара, цигахь кхин поппар бан кечам 
беш. Ткъа, мехкарий жимма дехьо х1инцца тесначу керла- 
чу лаьттан шозлаг1а барз баржош, т1е хи а дуьттуш, ча 
туьйсуш, берзинчу когашца хьуьйш цунах поппар беш ба­

ра. Церан пхьаьрсаш хьаладнна куьйгаш хотташа дуьзна 
дара. Амма къегина а, ц1ена а яххьаш бес-бесарчу дарин 
чилланан кучамашций, касинкашций бос къуьйсуш лепа- 
ра. Цхьаболчу мехкарийн лергийн яххаш серлаяьхнера, 
малхехь куьзганаш санна, лепачу дашо ч1агарша.

Ткъа д1огахь буьйдачу кибарчигийн ц1енош хьохуш, 
шайн тиша кучамаш а юьйхина зударий бара, цхьабол- 
чарна гонах бераш а хьийзаш. Зударшна юххе схьа а кхоь- 
хьуш, поппаран карчолгаш охьатуьйсуш мехкарша боккха 
барз х1оттийна. Цхьаберш схьаоьхуш, важаберш юхаоь- 
хуш, кхозлаг1анаш поппар хьуьйш бохку мехкарий. Д1а- 
хьаьжча а, схьахьаьжча а кегийчу нахана гуш бу уьш. 
Ц1енойн лекха пенаш хьоьхуш болу зударий, сторпалш 
д1ах1иттош а, кхидолу пхьоланаш деш а болу божарий ву- 
но к!езиг тергалбо кегийчу наха.

Цхьаболу мехкарий поппар башо хиш кхоьхьуш бу к1у- 
далшний, ведаршний чохь. Вукхар хиш кхоьхьу пенаш хьо- 
хучу зударшна, цигахь 1охкучу нойшна чу а дуьттуш. Мас- 
санхьа а кхехкаш болх бу. Цкъа цхьана маьПе волуш, 
т1аккха вукхузхьа волуш г1уллакхаш деш хьийза вуткъа, 
лекха, амма даима а х1айтъаьлла волу Юсуп. Ткъа, поп­
пар хьохучу зударшна юккъехь дилхалахь а, лохачу де- 
г1ахь а, могашчу юьхьа т1ехь ц1ен бос болуш а йолу цуь- 
нан х1усамнана а ю.

Гуттар а санна, мехкаршлахь къаьсташ яра Тахи. Jla- 
хахь юткъо а, гоьлехьа мел ели стамлуш а йолу цуьнан 
хаза настарш поппарша юьзнера. Цо шена хьалха поппар- 
ла хьежон б1аьргаш хьулдина нег1арш хьалхачул а дах- 
делча санна хетара. Кегий, чекх са гушший долу берцан 
буьртигаш санна хьацаран т1адамаш хаалора цуьнан мер- 
к1ел а, тамехьчу чГениг т1ехь а. Малхо юьхь цГиййинера. 
Цу дерригено а иза хьалхачул а хазйинера. Зака доллу 
х1ума а дицдина вара, еккъа цхьа Тахи йоцург. Амма цу- 
нах юста йо1 кхин хир яц-кх аьлла хеташ иза велахь а, 
цунна дехьий, сехьий а х1оьттина поппарна т1ехь го боху 
ши хьаша а яра т1ехь б1аьрг соцуш.

Цу шина хьешах ца1 къаьсттина г1одаюкъ юткъа йо- 
луш яра. Ц1ен, к1айн зезагаш т1ехь а долуш крепдешин 
коч а, стиглан басахь косьпнка а яра цуьнан. Малхо к1ез- 
зиг ягийна яра цуьнан беснеш, ткъа. жима мара шен бе- 
халлина юккъехь жимма айъалуш сунк хаалуш а, шина а 
беснийна юккъехь нийса а, товш а бара. Цхьа тамашена 
сихан, дег1е зуз доуьйтушший дийналлин серло яра цуь-

нан коканаш санначу б1аьргашкахь. Иштта жима а, я сов 
шуьйра а доцуш хьаж. Дехо ала мегар долуш к1айн лаг.

Ткъа 1аьржа месаш яра цу нур долчу к1айчу юьхьана 
лакхахь а, лергашка кхаччалц шина arlop а го лаьцна 
хаалуш* т1аккха, ,хецалой, букъа т1ехула стомма ши ч1аба 
хилла охьа а шарлуш.

Амма шозлаг1чу хьешо а хаийтора дуьненахь ша 
юйла. Иза сийна зезагаш долчу кучаца к1айн шифон а 
тиллина яра. Баккхийро алан мегар долуш сийна б1аьр- 
гаш бара цуьнан бодане — хьаьрсан, дехан даьлла б1аьр- 
гийн негГарш а, иштта таь1ина — хьаьрса цкъоцкъамаш а 
дара. Ткъа хьийкъина месаш к1айн-хьаьрса яра, юьхь-лаг 
к1айн дара, иза лекхачу дег1ахь а, куц долуш а яра. «Ма­
риях ма тера а ю-кха и хьаьрса хьаша», — аьлла, дагадеа- 
ра Закина. Амма цуьнан ч1ениг к1еззиг озаелла а, жима 
мара к1еззиг юьхьиг ирх сеттина гора. Делахь а, цу кха- 
чамбацарша мелхо а ч1аг1дора цуьнан хазалла.

И куц долу к1айн хьаша массарел а хаза ю, цхьа Та­
хи йоцчул, аьлла, дагадеара Закина.

— Хьаша муха хета хьуна?— хаьттира цуьнга Т1ун- 
т1аша лере а таь1на, меллаша. Иза ша баьхьа бойначул 
т1аьхьа шаданца поппар боккхуш вара, сих а ца луш, лар 
а луш. Шаданан г1аж ца кагъярхьама.

— Ший а хьаша ю товш! — элира Закас.
— Дуьненахь хир а яцара к1айн к1ажарш ерг сан- 

нарг... Амма Т1унт1уш ницкъ болуш а, стомма а велахь а, 
лохо ву-кх! — аьлла, велакъежира Т1унт1уш. Иза велакъа- 
жарехь сингаттам а, хьегар а гора Закина.

Шен ницкъ кхаьччахь иза лекха а, куц долуш а хуь- 
луьйтур вара цо. И башха хьеший а, хьаналлий, башхий 
колхозехь белхаш беш болу xlapa шен дика юьртахой а 
шайн ойла лаьттачу массо а ирсах кхиъна баккхибеш хуь- 
луьйтур бара Закас. Иштта ойланаш еш иза волчу заман 
чохь вистхилира Юсуп:

— К1ентий! Цхьа бал баьккхича х1ун дара техьа вай!
— Бакъахьа ду! Бакъахьа ду! — аьзнаш хезира.
— Делахь, к1ентий! Мехкарий! Цкъачунна болх саций- 

тал! — юьстахвелира Юсуп.
Кегий нах, шайгара шаданаш, баьхьанаш юьстах даьх- 

на д1а а х1иттийна, г1антийн битамехь, к1ел кибарчигаш, 
т1улгаш дохкуш, могг1ара дехкинчу аннаш т1е охьахевши- 
ра. Цхьаберш цигаьрканаш ийзан буьйлабелира. Ткъа



мехкарий бешахула доьдучу татол чу а бевлла когаш буь- 
луш бара. Ког-куьг дилина мел яьлла йо1 схьа а йог1ий* 
'мехкарийн тхьамда йолчухьа д1ах1уттура.

— Мехкарий! Вайн г1анташ к1езиг ду... Цхьана г1ан- 
та шиъ хууш а — охьаховшалаш! — элира Юсупа. Хьалха 
тхьамда а хууш, мехкарий охьаховша буьйлабелира. Цу 
сохьта схьа а беана боккха пондар тхьамдина юххе хиъна- 
чу йо1е д1абелира. Дагна ч1ог1а там беш йолу ладуг1у 
йиш сов тамехь лакха йолаелира и йо1.

— Ойт, горлера вай я1! — мохь а тоьхна, кегийчу «а- 
хехьа схьа а хьажна, б1аьрг та1ийра Юсупа.

Сакъералуш болу кегнй нах белакъежира.
— Юсуп! Цхьа х1ума ду-кх суна -мовкъа хеташ,— эли­

ра Т1унт1уша.

— Х1уи ду иза?
— Хьуна xlapa цхьа ц1енош дичахь гГуллакх д1адоьр- 

зуш хилар ду-кх!
— Ой! Пуллакх д1адирзича дикахо а дац ткъа?!
— Дац дера, кхин иштта белхий а хир боцуш хил- 

ча-м! — кегий нах бийлабелира.

— Делахь, кхин а ма бу вайн эвлахь керла ц1енош 
дийр долуш нах. Белхийш, синкъерамаш лаьттир бай вай- 
на-м — элира Юсупа.

— Белхий шуьгахь ца хилча дош дац! Хьаша хазаниг 
йог1у шуьга! — бохура Т1унт1уша. Кегий нах юха а бий­
лабелира.

Ладуг1у йиш лоькхуш йолчу йо1а ц1еххьашха и йиш 
сих а йина, т1аккха цуьнан кеп а хийцина хелхаран йиш 
лекхира.

— Т1унт1уш ваккха! Т1унт1уш ваккха! — аьзнаш дев- 
лира. Накъосташа теттина Т1унт1уш хелхар дан юкъа- 
ваьккхира.

•— Хьаша яккха! Хьаша яккха! — бохуш юха а аьзнаш 
девлира. Т1аккха, куц долу, к1айн к1ажарш йолу хаза 
хьаша юкъаелира. Пондаро башха хелхаран йиш лакхар 
а, иштта тайна вота еттар а, кегийчу наха дог г1аттаран 
низамца т1араш деттар а — и дерриге а цомгаш верг а 
хелха воккхур волуш дуьйлинчу ловзаран кепехь дара. 
Амма Т1унт1уш ч1ог1а ц1ийвеллера. Лаьттан б1аьра а 
хьоьжуш, кочо куьйгаш а айъина, шерра шен хелхаран 
болар деш йоьдучу йо1ана т1аьхьа воьдура иза, гено а 
соьцуш, наггахь цуьнга д1а а хьожуш, тТаккха когашка а

хьожуш. Ша лоха хиларна эхь хегаш а, хьешах хьоьгуш а 
иза хилар дага деара Закина.

— Тоъ-х1орс!— бахура Т1унт1уша. Амма къийлалуш а, 
воьхна а хилара аз декарехь.

Лохий, верстиний велахь а, вуно товш волура Т1унт1уш 
хелха. Дайн дара дег1, т1ахъаьлла бара когаш. Иштта 
товш хелха йолуш хиллера хаза хьаша а. Эххир а хелхар 
чекхделира. Хьаша мехкаршна юккъе а яхана шен метта 
охьахиира, Т1унт1уш схьа а веана Закина юххе хиира. 
Щийвелла, хьацар даьлла вара Т1унт1уш. Закина хаьара, 
иза ша цу хьешаца хелхаваккхаро синтем байъина а, вок- 
кхавер совдаларо цхьа ша тайпана карзахваьккхина а 
хилар.

Дукха хан ялале белхелах веара хьалхий, т1аьхьий 
Биркъий, Ахьмаддий. Щеххьашха лаьхьа байча санна 
хийтира Закина. Баьрчехьо меттиг а елла охьахаийтира и 
шиъ.

— Цераи куралла мича яхана? — хаьттира Закега 
Т1унт1уша, меллаша лере а вахана.

— Хаац! — жоп делира Закас, амма Селима а, майора 
а царна т1ехь тидам латтош хилар дагахь а долуш. Ц1ех- 
хьашха хазахетар кхерстира цуьнан дагахь, уыи Iopa бо- 
хуш хилан тарлуш хилар дага а деана. Заке а хьаьжина, 
Т1унт1уш велакъежира. Закин дагахь дерриг хилан тарло- 
ра цуьнан дагахь а. Биркъа а, Ахьмад а хьалха санна ку­
ра а, вусавелла 1ан г1ерташ а велахь а цхьана х1уманах 
вогуш а, сингаттаме а, г1ийла а хетара царна.

Дагавеара Межед...
Межедана хиллачу бохамна бехкеша цахиларан билга- 

лонаш гуччохь йоллушехь, цхьа х1ун ду а ца хууш 1иттарш 
дара Закин даго ша-шена деш, дуьненахь ша ца хиллехь 
Тахи цуьнга rlyp йолуш санна. ТТаккха а алан ду — Та- 
хийна х1ун бен вара Зака а, иза а, цу шиннах цхьангге а 
яхан дагахь ша ца хилча? Межеда шен г1уллакх-м цуьнга 
д1акъадийначух тера ду. Амма Закина дагахь дерг х1инца 
а Тахийна вуно геннарчу хьесапехь бен хууш хир дац. 
Хьанна хаьа иза? Масала, Межеда шега дГахьахийна за- 
хало Тахис т1е ца лаьцна хилар гуш дара. Маржа Межед 
я1!.. Адамаш а, белхий а, хелхарш а, пондар а, г1овг1анаш 
а — шадерг диц а делла, ойланаш еш Зака 1еш бал а д1а- 
бирзира, юха а бал баьккхира, хийла поппар а бира, эх- 
хар а зоьртал керла ц1енош хьаьхна а, тхов тиллина а дев- 
лира. Кор-не1 а йоыТна чу аннаш тоьхчахьана долуш кхо

ц1ай, сений, шуьйра учей д1ах1оьттира Юсупан кертахь. 
Тхов т1ера пхьераш а биссира, мехкарий хьовха, пенаш 
хьохуш хилла зударий а шайн когаш а, куьйгаш а дуьлуш 
бара. Нах д1абаха хьалаг1евттира.

— Юсуп! Ире долуш хуьлда хьан керла бахам! — эли­
ра ТТушТуша а, цуьнца цхьаьна массара а.

— Ире долуш дукха вехалда хьо, Т1унт1уш! Ире долуш 
дехалда шу, к1ентий. — аьлла, жоп делира Юсупа.

— Мацца а, айхьа кхин керла parly я божала деш 
меттиг нислахь, колхозан балхах вай мукъа а долуш, та- 
ханлера санначу цхьана к1ирандийнахь юха а белхий бан 
диц ма делахь! — бохура Юсупе Т1унт1уша.

— Дицдийр дац! Цу белхелах хьеший валон а дицдийр 
дац! — Юсупа аьлча, адамаш дийладелира. Ткъа дехьо а 
х1оьттина шен дилинчу куьйгех гата а хьоькхуш лаьтташ 
йолу хьаша а Т1унт1уше а хьоьжуш елакъежаш яра. 
Ишттачу забарех сакъералуш, Юсупан куьг лоьцуш Годи­
ка а еш, нах кех бевлира. Т1аккха новкъахь гора юх-юххе а 
х1оьттина, уккал а та1ийна д1авоьдуш Биркъа а, Ахь- 
мад а.

— Цу Межедехь х1ун хьал ду хаьий хьуна, Зака? — 
хаьттира Т1унт1уша.

— Дера Межед могуш ма вац...
— Гуттар хьой, Мирзий, Хьатуй аьшнаш веш, ткъа 

Биркъий, Ахьмад хестош ву иза. Иза х1ун ду техьа?
Закас цунна жоп а далале, т1ехьара схьа вистхилира 

цхьа жима стаг:
— Ой! Т1унт1уш, иза х1ун ду а да хаьа хьуна?
— Дийцал, х1ун ду? — хаьттира Закас.
— Иза дера ду, цу Межедан коьртачохь хьекъалан 

меттана Биркъа хилар. Амма стага Биркъа ма хасттий- 
нехь хаалахь, иза мел могаш велахь а, цунна Биркъалла 
дуйла!.. Диканиг хеставар нийса ду. Ткъа, цхьана a xly- 
маниа ца мегаверг хеставар — ун ду.

— Со оцу г1уллакхах дика кхеташ вац... Геха, хьай- 
ниг к1оргера къамел ду,— аьлла, къамел кхечу экъант1е 
даккха лиира Закина, дерригенах а лаьцна тховса Сели- 
мах дагавалар дагахь а долуш.

— КЛоргий, гомхий-м хаац суна, цу Межедан къа а 
ду, амма Биркъа вон лерг1иг а ю-кх! — аьлла, ченала туй 
кхоьссира Т1унт1уша.

— Иштта-м дара иза, амма схьалаца х1ума а допуш 
сгаг бехке вар а ду-кх эрна,— элира Закас.



— Цу хьан дашна дуьхьал х1ума дало хала ду, амма 
нехан безам ца хилар ду лараме диллан дезаш,— бохура 
Техас. — Адамийн безам ца хилар — иза ша-шаха, цхьа 
бахьана доцуш хуьлуш дац. Бакъду, и бахьана хийла за- 
манчохь къайлах а доллий эххар а гучудолу, адамийн бе­
зам шегахь боцург виллан хьакъ доллучу а вуьллуш...

«Гехас бохург бакъ хилар гуш ду. Нехан шегахь безам 
боцург эххара зуламхо хуьлий гучуволу. Стеган амалех а, 
хьолах а уггара тоьлашха дерг— нехан безам цуьнгахь 
хилар ду».

Иштта ойланаш а еш, накъостийн дийцаршка ла а доь- 
г1уш Зака воьдучу хенахь, Т1унт1уша элира:

—• Нехан безам хьоьга белахь— вехар ву хьо...
Малх лаьмнийн баххьашна т!ехьа лахлуш бара.
Iexa а 1оьхуш ц1а оьхура колхозникийн бежнаш. Ген- 

нахь дин терсира. Эвлан йистерчу жоьланехь 1ахарий 1оь- 
хуш а хезара. Суьйренан г1овг1анца д1адоьрзуш дара к1и- 
ранде.

Накъостий шай-шайн урамашкахула д1а а бахана, 
ц1ехьа вирзира Зака. Кертахь бежанаш а 1алашдеш, суьй­
ренан гГуллакхаш деш яра нана. Цхьацца деш уьйт1ахь 
сецира Зака а. Ненан г1уллакхаш сихха д1адирзира. 
Маьрк1ажхан хилира. Нана сихха лерина шен куьйгаш а 
дилина, parly к1елхьарчу иешахь ч1епалгаш дан йолаели- 
ра. Ткъа, Зака шен жимачу оточу а вахана цхьалха вели- 
ра. Дивана т1ехь, ойланаш а еш иза д1атаь1ина дукха хан 
ялале нана чуеара. Закега сийна конверт кховдийра цо:

— Салмана хьоьга ло элира xlapa кехат!

ХОЖА УРАМАШКАХУЛА ЛЕЛАРА

Ойланаш дукха еш а, атта наб цакхеташ а вара Хожа 
кху т1аьххьарчу заманчохь. Адамаш набарна д1атийначу 
хенахь, цкъа кертахула, т1аккха шайн и1енна герггарчу 
урамехула лелаш хуьлура иза. Иштта волавалар цуьнан 
амале дирзира, т1аккха тийна а, лампанаш к1езиг йолуш а 
долу урамаш хаьржира цо буса волавелла лела. Цу тайп- 
пана болчу урамех ца1 гезбеш ша лелачу цхьана буса се- 
дарчий хьалхачул даккхий а, дукха а, гергахь а хийтира 
цунна. Цу седарчаша а, батто а зГаьнарш 1енош санна хе- 
тара цунна, стиглах хиллачу боккхачу цецах чекх 1ийда- 
луш долу мела шовда санна. Аьхна а, тийна а дара стиг- 
лара з!аьнарш охьа Генар. Хожа, ша муха нисло а ца

хууш лампанаш дукха йолчу ниовелира. Эндаже а, лазаме 
а хинтира цунна лампанийн серло. Сихха 1индаг1аш дол- 
чухьа волавелира Хожа. Лаьттахь йолу лампанаш стига- 
лахь долчу седарчашний, шений юккъе хийралла таса 
г1ерта моттара цунна, ткъа седарчашца шен дахаран 
гергарло тарделлера. Цхьана адаман коган тата хааде- 
лира. Леррина хьаьжча цхьа 1индаг1а гуш санна хийти- 
ра диттан г1одах д1а а тевжина, тебна лаьтташ. Хожин 
дег1е зуз деара. Сихха кхузара д1аваха лиира. Амма, 
д1авахаран меттина, цхьана къайленан ницкъо муш а 
тесна ша т1еийзош санна, и г1аларт долчухьа таь1ира 
иза. Ша 'бен некъ гГиллакх доцуш а хетта, Хожина дага- 
деара сихха цунна юххехула т1ех а ваЪлла д1аваха. Ам­
ма, цу секундехь шен пхьаьрсан гола цу адамах а хьа- 
кхалуш т1ех тилар хилира Хожин. Ц1ийдинчу аьчгах 
хьакхавелча санна, вегийра Хожа.

— Бехк ма биллалахь! — элира цо сихха.
— Бехк буьллур бац! — аьлла, йиш хаьлла аз хезира 

дуьхьал.
Х1унда соцу а ца хууш сецира Хожа, лаьтто когаш 

д1алаьцча санна. Мел лерина иза хьаьжчи а гуш яцара ца- 
вевзачун юьхь. Делахь а Хожина хаалора цуьнан мерГуьр- 
гаш меллаша меттах хьеш, халла хезаш цо садоьГ.уш хе- 
тара. Ший а вовшашка вист а ца хуьлуш к1еззиг зама 
елира. Д1аволавала дагахь Хожас ког айъира. Амма, 
кхин т1е-кера ца волуш, вист ца хуьлуш д.1аваха бакъа­
хьа а цахетта, сецира иза.

— Бехк ма биллалахь! Ас дан Нуллакх дуй? — 
хаьттира Хожас.

— Данне а дац!.. Делахь а... цхьацца цигаьрка озий 
вайша? — элира вукхо.

Ша вистхилла валале, шега гГутукх кхийдадойла хии- 
ра Хожина. Цхьа цигаьрка схьа а эцна бага йоьллира цо:

— Со узуш-м вацара.
Цавевзачо сирник латийча, Хожина цуьнан беса а, 

сингаттаме а юьхь гира.
Юьхь юха а къайла елира. Амма, шуьйра хьаж, бехо 

марий болу юьххьий, жухура б1аьргаш, луьста-1аьржа 
цкъоцкъамашший бодашкахь а шена гуш санна хетара 
Хожина. Ший а, цул т1аьхьа вовшашка вист ца хуьлуш 
к1еззиг секундаш евлира, амма Хожина дуккха а хан яьл- 
ла моттара, сингаттам ч1ог1а 1аткъарна.

— Хьо цецваьлла хир ву сох, кху хан яьллачу хенахь

коьллашка лечкъина воллуш волчу сох къу я кхин а хьашт 
доцург а тарвелла! — элира эххар а ду стага.

— Со а вай, сера дайна котам санна, кхузашхула ле- 
лаш... Со хьох шек вац! — жоп делира Хожас.

— Баркалла! Амма ас айса а даре до... Ас даре до 
къу-м къу бен вац, кхин а оьшуш верг хьовха, цул а 
юьстахниг со хиларна!

— Иштта дог дилла мегар дац... Масане г1уллакх Гот- 
тало! — догъоьцура Хожас.

— Хьо суна там бан г1ерта!
— Вайн декхар ду вовшийн дог хьастар.
— Х1а-а? Декхар? Хьажахьа! Хьайгахь долу сан де­

кхар схьатакха веана хилла-кх хьо кхуза! Х1ан-х1а, дотта- 
rla, иштта дийцарх вай вовшех кхуьур дац!.. Декхар! Пил- 
лакх! Оьздангаллий!— бохуш х1уьмалгаш муьлххачуьнца 
а йийца мегар ду ахь, со воцчуьнца! Амма соьца тарлур 
дац! Со кегийн маГаршкара дуьйна коьрта т1уьсига буьх- 
хьехь боллучу чон биста кхаччалц экха ду! Экха ду 
акхаршлахь а уггар а акханиг! Хьан юьхь сайна ца 
къаьстташехь хаьа суна хьо цецваьлла хилар! Амма, со 
хьекъалх тилла вац, нагахь соьгахь цкъа а хьекъалхзирх 
хиллехь! Нагахь, хьуна новкъа хетахь кхин д1а дуьйцур 
а дац ас!

— Дийцар доьху а с !— элира Хожас даггара, шеца 
къамел деш верг вовзан, цо лелош долчух кхетан лаарехь 
вогуш волчу. Цавевзаш верг вист ца хуьлуш жимма хан 
елира. Собар кхачийна волчу Хожина 1ийжаме хетара 
тийна 1аып хилар.

— Дийцар доьху ас! — элира Хожас юха а,—аммаса>н 
хьуна rlo дан, хьехар дан, хьекъал далан ницкъ кхочур бу 
ца боху ас, делахь а, адамо адаме шен дог Гийжош дерг 
дийцича rlaftrla айало, са парг1ат долу, ткъа хьуна а вай- 
шиннан къамелех дарба даларе сатесна ас... дийцахьа!

— Ахь нийса а боху, цу т1е нуьцкъах стаг саца а вина 
хьалха т1екхаьчначунна иза дийццал со гатвелла а ву! Ла- 
дог1алахь! — аьлла, доккха садаьккхира къонахчо. Жим­
ма тийна а 1ийна долийра цо.— Хьо т1е кхачале кхузахь 
ас яьхна к1еззиг минуташ, цхьалха а, лечкъина а волуш! 
Оьг1азаллийца катоьхна кхо пха а хадийна, юьстах кхоьс- 
сина дечган пондар санна, г1айг1ано, 1ийжамо дохийна, 
цестина дош шен т1аьххьара зов а дуьтуш кийра а доьж- 
на, 1адийна долуш, хьуьнар а, ницкъ а боцу дег1 ирахь 
лаьттачохь дижина долуш, хара дечиг санна даьсса а, гуъ-



нахь доцуш а долуш! Ткъа, хьо юххе веача гонах дахар а- 
адамаш а, дуьне а хилар дага а деана, денделла сай, дог- 
гий юха а меттахъхьайна хьуна rlo дан, хьан накъост хи­
лан лааран дуьхьа а доцуш хьох хьегарна! Хьо а х1унда 
вац со санна велла? Со санна декъаза? Со санна воьхна? 
Хьуна т1ехь х1унда ю сайчул г1оле йолу коч? Х1а-а? Цец- 
ваьллий хьо дуьххьара дуьхьал кхеттачу ас ишттанаш 
дийцарх?

Цавевзаш верг толкха а иккхина сецира. Юха а тийна 
дара. Хожина хезира генахь екаш йолчу моторийн тата.

— Со... со ву... Милла а хилда со,— аьлла вистхилира 
и къонаха юха а.— Муьлхха стаг а 1ехало хир ву. Амма, 
1ехаваларийн шайн-шайн некъаш ду! *

— Бехк цабиллар доьху ас, сан доттаг1а! — аьлла, со- 
бар кхача а делла, цуьнан къамелана юкъаиккхира Хо­
жа. — Хьо сох цатешаш волчух тера ду! Ас къонахчун 
дош ло хьуна. Хьо мила ву хаан ца г1ерта а, кхузахь вай- 
ша цхьаьнакхетаррий, ахь аьлларггий багах цадаккха а! 
Нагахь х1инца хьо сох тешахь дийца, ца тешахь и татин 
гота вайшимма лол беттарх лелла а ер яц!

— Х1инца меттара эли... кхин ц1ога хьийзор дан. 
Доцца аьлча, со цхьа зуда дагайоьхна вара.

— Х1ай-х1ай! Иштта алал ахь! Суна ахь бохург хе- 
заш ду хьуна! — элира реза хиллачу Хожас.

— Иза соьца цхьана эшшарехь яцара... цкъаццкъа та- 
мехь къамелаш деш, т1аккха кураллица йолу амалш 
д1ахьош, юха кура-кочу а йолуш сох цаяшар схьакъедош. 
Иза иштта хиларо суна иза дагайохийтинера. Ткъа, xly- 
самнана а йоцуш лелаш дикка хан тоьхна борз со хиларе 
терра, цГийнан, х1усаманенан, доьзалан хьокъехь йолу 
ойланаш янза 1елуш вацара со. Со складехь балхахь ва­
ра. Ткъа, х1усамнана езаран ойла ла ца яллал сов йолуш 
яра. Хьан са ца гатдархьама доццу эр ас... Хийла къахьег- 
начул т1аьхьа, эххар а пурба делира цо суна захалонан 
хьокъехь баккъалла а къамел дан ша йолчу ван. Муьлх­
ха а совгГат беса а, жима а хетара. Дерриге а башлаьм- 
наш жовх1арш хилчи а кГезиг хетар дара суна уьш цуь­
нан когашка таса.

...Совнаха к1ал-к1овсарш а йоцуш, товш йолчу цо, не1 
д1айиллира, суна дуьхьала а еана. Юьхь беса йолуш а, 
кийрахь цхьа халла хаалуш йолу карзахалла йолуш а 
дуьхьал еара иза суна. Оцу куьцехь хьалхачул а ч1ог1а 
иза езаран ша тайпа ц!е кхерстира сан кийрахь.

— Ойт, горлер меттиг я1-кх! — элира Хожас деган 
к1орггера, амма ша цу стеган къамелана юкьаэккхар а, 
шегара и дош далар а новкъа хийтира цунна ша вист- 
хилла воллушехь.

— Борз! Хьо а ю моьтта суна цхьа хотеш кегийна-м! 
■— аьлла, Хожин белшах куьг туьйхира цу къонахчо.

— Д1адийцал ахь!— элира воьхначу Хожас.
— Сингаттаме а, хьастарца а, дехарца а хьаьвсира 

соьга цуьнан б1аьргаш. Меллаша сан юьхьа т1ехь шер- 
шина ц1енкъа бирзира уьш.

— Марша вог1улда хьо! — элира до соьга меллаша 
мерзачу озаца.

— Маршалла хуьлда хьуна! Ире долуш ехалда хьо! — 
элира ас. Вогуш а, воьхна а волчу сан кхин вистхила ке- 
рах ца долуш а, г1ийлий, тийний иза лаьтташ а к1еззиг 
зама елира.

— Бехк ма биллалахь, сан сийлахьниг! Нагахь со 
кхуза вар хьуна бале даьллехь со д1аг1ур ву, — элира ас.

— Х1ан-х1а! Иза ишта дац, сан хьомениг! •—элира цо 
сох юха а ц1е а тосуш. — Сайн х1усамехь хьакъ мадду 
оьзда г1ирсаш цахиларна, хьо иштта хьошалг1а эца иэхь 
хета... — аьлла, доккха садаьккхира цо.

— Хьоьгара даьлла вониг дац! Ас хийла динчу де- 
харшна жоп дели ахь кхуза .ван суна пурба а луш. Бар- 
калла хьуна! Xlapa ша дерриге а дуьне дашо а дина, суна 
совг1атана делларг ю хьо! ПайгГанаш ма е! Жовх1арийн 
г1аланел хьал долуш а, хаза а, хьоме а ю суна «ьо чохь 
елахь яьоса тоьла а !— элира 'ас.

— Вало! Вало! Сайниг! Цхьанне а д1алур вац ас 
хьо! — элира цо халла хаалуш дегийнчу озаца. — Воккха- 
веран хорша еара суна. Дийца оьшуш а дац, чохь къен 
дара. Амма ас и ц1а цхьана а ялсаманех хуьйцур дацара. 
Щенкъа юккъехь лаьтташ т1е ц1ена газеташ а тесна жи­
ма стол а, цунна юххехь дечган тиша ши Нант а дара, 
маьПехь лаьтташ пхьег1аш а чохь яьшка. Кхин х1умма 
а дацара биъ пен боцург. Шозлаг1чу ц1а чу йоьдуш не1 
яра. Цу не1арал дехьа а яьлла сецира иза. Цунна т1аьххье 
цу чу вахара со. Ц1ен басар хьаькхна аннаш дилина дара. 
Ц1ийнан цхьана пена юххерчу жимачу палса т1ехь д1а- 
хьарчийна гоьй, т1е диллина г1айбий, юрг1ий дара, д1ане- 
хьа лаьтташ можа чемда яра.

— Xlapa бу-кха сан бахам! — хаийтира цо. Иаккха,

хьалхарчу ц1а чу а деана стоьлана цхьана arlop иза. ву- 
кху arlop со — охьахиира...

Къонаха д1атийра. Цуьнан ойла цаста а ца лууш, цо 
шен къамел юха а дГадолоре хьоьжуш ладоьг1уш лаьтташ 
вара Хожа. Щеззиг зама яьлча, къонахчун ойла метта 
ялорхьама Хожас элира:

— Хьо к1адвелла куц ду. Вайша д1анехьа а ваьлла 
цхьанхьа охьа хиъча х1ун дара техьа?

— Мегар ду! — аьлла, къонаха г1ант долчухьа вола- 
велира. Дитташна к1ел лаьттачу дехачу г1ента охьахиира 
и шиъ.

— Иаккха? — элира Хожас, къамел д1адола'далий- 
тархьама.

— Иштга ехаш ю-кх со... массара а цхьатерра ца доу 
xlapa дуьне, — аьлла, куьйга корта лецира цу исбаьхьачу 
зудчо.

«Xlapa ца1 бен а яц, могаш, къона, хаза а ю, кхин 
чохь сал-пал йоцуш xlapa хилар ма тамаша бу»,— аьлла 
суна дагадеача, сан ойла шена гуш санна цо элира:

— Суна дукха а езаш цхьа доттагГа яра сан туька- 
нахь болх беш. Цунах ахча хьаьрчира. Цунна rlo днра 
ас...

— Даьхний, гулдича хуьлуш ду, коьртаниг адам ду, 
элира ас.

— Бакъ луьй хьо. Коьртаниг адам ду, — т1е тайра 
иза.— Адамаша шайн г1уллакхаш, хьашташ, безамаш, 
1алашонаш лера хьакъ ю. Ткъа, шайнаш ягар еш, лоьруш 
верг к1езиг стаг ву!

— Хаац! — элира ас, айса муха олу а ца хууш,— 
.хьан дуьхьа ас дийр доцуш х1ума хир а дац...

— Xlapa вайшиннан ши ц1а к1еззиг кечдан г1оьртар 
ю со, хьаша-да т1е воьссича вайша юьхь1аьржа ца х1ут- 
тург. Мелла а собарде, ас и кечам баллац, хьомениг, 
кхул т1аьхьа кхуза а ма вола! — аьлла, б1аьргаш лаьтта 
хьажийра цо.

«Даан, духан деза. ХГора баттахь цхьацца х1ума а 
оьцуш иза г1ирсаш вовшахтоьхна ялале хан-зама ер ю. 
Со цхьа де а деха хеташ ву. Цу т1е т1ехдаьлла къа а 
хьоьгуш цо ша-шена ницкъ бар муха лалур ду соьга?»

— Сан сийлахьниг! — элира ас цуьнга. — Ши ц1а аай- 
шимма цхьаний кечдийр ду! Ас цхьа к1ира далале кху 
чохь оыну йийбар а, стол-г1ант а д1ах1оттор ду! Т1аккха 
реза юй хьо?

— Иаккха со хьан ю! Ас хьо цхьанне а лур вац. Ам- 
ма, суна ца1 ду дагахь...

— XI ун?
— Хьан гергарчу нахана со навкъа хетарна кхерар.
— Х1унда?
— Хьо нохчой, со оьрсий хиларна.
— Ой! Масане нохчо а, г1алг1а а ву оърсийн зударшца 

башха доьзалш а кхиош бехаш? Ткъа, сан доттаг1ий: Ц1о- 
ла а, Поьма а, БаГа а — масане бу уьш? Башха бехаш бу. 
К1ад ца луш доьзал кхобур бу! — элира ас.

— Делахь х1инца дуьйна д1адерг хьох дозуш ду-кх! — 
аьлла> меллаша хьалаг1аьттира иза. Со а хьалаг1аьттира:

—Х1усам к1ира далале юьзна !хмр ю, — олуш.
— Лулахойн меттанаш вон ду. Ткъа, вай наха олучух 

ларлуш хила деза. Хьо х1инца сихха д1аг1о... цхьа а боьр- 
ша стаг ца леста кху чу. Хьо кху чу ваийтаран .'бахьана 
хууш ду. Хьо кечамбина ваьлча хоуштур ахь! — аьлла, 
сени чу елира иза. Суна хиира цо со новкъа воккхуш хи­
лар. Цуьнан 1одика а йина со д1авахара.

Наб ца кхетара. К1ира чекх долуш лаьттара. Ма хуьл- 
лу кеп д1ах1отто керахь ахча а цахишла, гергарчаьрга 
rlo деха эхь а хетта, ас сайгарчунна т1е пачхьалкханиг а 
тухуш ц1енош кечдира. Амма, ерриге а кеп д1а а х1оттий- 
на, тхан барт хилла балале ревизи а хилла, накъостийн 
орцанца пачхьалкхан декхар текхна со келхьара а волуш, 
юкъа хан-зама йоьлла тхан захало хьедели. Лол бетташ, 
къахьоьгуш сайн г1уллакхаш д1а а нисдина со ваьлча, 
кхин т1е оьшучех х1уьмалгаш а эцна и йолчу вахара со. 
Хан-зама д1а мосузза йолу кхин т1е а цхьацца чохь оьшу 
х1уманаш цунна дага оьхуш, ас уьш лоьхуш, кхоьхьуш 
дикка нехан декхарийла а вахаиа, амма сайн ирсах вок- 
кхавеш а 'волуш, тховса иза йолчу кху г1ала эвлара схьа- 
веара со. Йоьхна а, сиигаттаме а йолуш т1еийцира цо со. 
Тохар хьалха а санна сох цаяшаран х1уьмалгаш гуча- 
дийла дуьйлира цуьнгара. Сада1а а ца ваьхьаш ладоь- 
rlypa аса цуьнан xlop даше а.

— Хьомениг! Сан цхьа сиха а, доккха а г1уллакх ду. 
Цхьайтта сахьт даьлча вог1ур :хьо,—аьлла, дог1а атоьхна, 
сихха д1аяхара иза со кхин тергал а ца веш.

РЪккхачу г1айг1анца буфете а вахана, цо аьлла зама 
т1екхаччалц хиъна 1ийра со, цигаьркаш уьйзуш. Эххар а, 
йиллшнчу хенахь со не1аре вахара. Дегаза а, йоьхна а 
чувитира цо со. Амма, дукха хан ялале ч1ог1а не! туьйхи-

ра. Суна хьалха a xlapa йолчохь гина цхьа йо1, къона зу- 
дий чуеара. Церан массо а даше, маооо а меттахъхьаре 
лерина ладоьг1на вара со.

Кхо зуда сени чу елира.
— Хьан майра тховса ц1а кхочуш ву... кхунах доккха 

зулам хир ду!—-элира еанчу зудчо.
— Иза къайллах, ша вог1ий а ца хоуьйтуш кху чу 

кхача г1ерта, амма тхан вашас Бориса иза ц1акхачарна 
т1ера кад молу аьлла, тхоьгахь сацийна... со хьоьга хаам 
бан еана! — бохура йо1а.

— Вай-й... ой! Х1инца ас хун дер техьа? — хаьттира 
суна дагайоьхна йолчо.

.— И бохург х1ун ду? Xlapa стаг шайн ц1а д1ахьа- 
жор ву-кх! Цуьнан х1ун бакъо ю нахера зуда яккха!

Рогг1ана, вовшийн дешнаш а цоьстуш, т1ееанчу шим- 
ма и тайпа хьехарш дора. Церан аз мосазза хезин сайн 
кийра уьрсан юьхьиг хьийзош санна хетара суна.

Кхо зуда чуеара. Дарвелла а, царна етта лааро вагий- 
на а хьаьлаНаьттира со. Чухула б1аьрг кхарстийра ас... 
Кера еъанарг т1етоха мегар йолуш дара. Амма, зударийн 
хГилланечу хьекъалца хиъна хир дара царна сан дагахь 
дер г.

— Хьуна хезин иза? — г1ийлла хаьттира со хьераваьк- 
кхинчо.

— Дика хезин! Хаза а хезин, — ас оллушехь, са« дош а 
хадош, юха а йистхилира иза:

— Ас доьху хьоьга, цкъа ас бохучуьнга ладог1ар! 
Х1инца д1аг1о. Ас хьан х1уманаш д1алур ю т1аьхьа... Я 
хьан декхар токхур ду... Суна иштта ца моттара!

— Ой! Хьан майрачо баьссачу беа пена юккъехь х1ун- 
да яллош хилла хьо? Майра-м вуй хьовха? — аьлла, вон 
т1е чевхира со цунна.

— Цкъа схьавог1уш, т1аккха д1авоьдуш лелаш цхьа 
хала стаг ву иза, т1аьхьа дуьйцур вай!— элира т1ееанчу 
зудчо.

— Х1ан-х1а! Ас кхузара д1а цхьа ког а боккхур бац!
Кхо зуда рогг1ана соьга лушш яра. Суна дагайоьхнарг

хьесталуш а, йоьлхуш а, кхераелла а к1адбоцчу яьллера. 
Цунах къа а хеташ хийла 1ийра со цигахь. Амма, ас ци- 
гахь динарг эвлахь дуьйцуш хазахь тхешан тайпа а, ц1а 
а сий доцчу дериг хиларна цунах г1ар-г1овг1а ца хила 
лууш волу со, цо йоьлхуш дехарш дарна араваьлла схьа 
а «еана, кхузахь лаьтташ ву. Амма, со вагош дерг хилла

зен а, нехан летта декхарш а дац, иза, со Iexop, котам 
санна со тила а вина, сайна т1ера цу зударша месаш яхар 
ду суна новкъа. Цара сан декхар токхур ду-м боху, со 
цунах а к1езиг теша! 1овдалчу суна хила деззарг а хилла, 
велча а нислур йоцуш йоккха юьхь1аьржо а хилла. Эвла 
ваха а, адамашна гучувала а эхь хеташ х1оккхузахь лаьт­
таш ву со... Кху балхал валар тоьла, — аьлла шен къамел 
чекх а долуьйтуш, цигаьрканан боккха к1ур баьккхира цу 
къонахчо.

— Баркалла! Ахь хьайна хилла цатам сох тешна соь­
га бийцарна,— элира Хожас. — Амма и хьуна хилла ца­
там хууш кху лаьттахь вайша воцург кхин адам дац. Цу 
т1е со хьо мила в у хууш а вац. Ахча ц1е йолий а дов...

—• Тайп-тайпанчу, хьелашкахь декхарийла а воьду, 
ткъа шен аьттонехь декхарш д1а а токху. Уьш хьесапе а 
доцу х!уманаш ду. Амма, ша-шена бен цахууш йолу 
юьхь1аьржо хьуламехь 1алаш а еш, т1е йолчу ханна и сан- 
ка долчух ларвала цунах шен аьтто а беш пайде ерзо 
хаан деза. Зударшлахь а нисло наггахь сий доцурш. Цара 
хьо дуьххьар а, я т!аьххьара а ца 1ехийна. Лаахь со вол-

— Хан-х1а! Вай вовшийн цадевзаш къаьстар ду тхов- 
са, — элира къонахчо. — Хьан дешнех доккха дарба а,

болх а беш сайн г1уллакх тода а, айса сайна йина 
'  ) юьхь1аржой, г1айг1ий лахъян а г1оьртар ву со.

—• Иза хьекъале ду! — тодира Хожас.
Ч1огг1а вовшийн куьйгаш а лаьцна д1асакъаьстира и 

шиъ. Буьйса к1аргъеллера. Стигал хьалхачул серлаяьлле- 
ра бутт, седарчий лепаш. Шен белш т1ера хьеран т1улг 
охьабоьжча санна, ша цхьа дика г1уллакх кхочуш дича 
санна, сапарг1атдаьлла ц1ехьа волавелира Хожа. Марияс 
бакъдерг бен олуш ца хилар а, иза хийла мехкарел массо 
а амалехь тоьлла хилар а дагахь латтара цунна. Цуьнан 
сирла сурт хьалха а х1уьттуш, ц1а кхечира Хожа. Цу 
сохьта охьавижира иза. «Тоьар ду буьйсанашкахь со ура­
машкахула волавелла лелаш хилар. Кхана дуьйна и амал 
лТатаса хьакъ ю аса», — аьлла, дагадеара Хожина. Цуь­
нан настарш лозура волавелла дукха леларна. Дег1о к1е- 
дачу меттахь там хилла садо1ура. Амма, кийрахь тем ба- 
цара. Новкъахь ца хууш т1е1оттавеллачу цу стага дий- 
цинарг дагахь латтара. Палахь а, эвлахь а башха



на наггахь стаг а, зуда а тайп-тайпана шира зуламе 
амалш йолуш нислуш хиларна даре дора цо. Шайн заво- 
до шефалла деш йолчу колхозехь 1иттаделла х1уманаш 
а карла дуьйлура. Амма и ерриге а сингаттаме ойланаш 
нацкъар а тоттуш, Мариян сурт х1оьтт»ра. Меттахь хий- 
ла ха хирцинчул т1аьхьа, Мария дагахь а йолуш, наб 
кхийтира цунна.

ХИИЦАМ ХААЛО.

Лекха не1 д1ашшшна яра. Не1саг1ел ша чоьхьа вол- 
лушехь духин, пударан хьожа кхийтира Закина. КДайн 
духар а дуьйхина йолчу машинисткина Зака чу >вог1ущ 
ца хиира. Зорба тухуш йолчу цо машинк»тата сихдайти- 
нера.

— 1уьйре дика хуьлда хьан, Полина Михайловна! Се­
лим чохь вуй?— хаьттира Закас.

— Х1а-а! Хьо ву и, Зака? Чохь ву. — Шен кабинетан 
баьрчерчу стоьла т1е ши куьг а диллина 1еш волу Селим 
Закига вистхилира:

— Шен хеннахь веана! Баьрчерчу пенах кхозу Лени- 
нан сурт къаьсттина товш а, ц1ийнан дерриг куц тодеш а. 
ойъуш а хийтира Закина. Тхьамда мохана дуьхьал таь1на, 
цуьнан пинжакан т1емаш мохо юханехьа теттина, айъина. 
Цхьана куьйга куй а лаьцна, важа куьг шуьйра хьалха- 
хьа а тесна, шен башха къамел деччохь го Ильич, безам 
болуш а, товш а, дегнаш г1овттош а.

Лекхачу корашна духьал оьхкинчу дуткъачу кирхьа- 
нашна юккъехула ц1а чу оьгуш маьлхан серлонан еха 
асаш яра. Чохь, лак хьаькхначу стоЛ-г1антан, керлачу 
к1адийнан хьожа йог1ура. К1адвелла а, наб яйна а вол- 
чух тера вара Селим.

Со схьакхечи-кх! — хаийтира Закас.
Геннахь бешахь х1уттут ека хезира. Эвлал арахь, хьуь- 

нах б1аьлланган 1индаг1е а вижина, набаран тар а туьй- 
суш, х1уттут я отйокх екаре ла а доыТуш хийла 1ийна 
хилар дага тесира Закина.

— Аса и кехат даийтира хьоьга, белхан г1уллакхаш 
сихдаларна, Хьатун тидам бар вай малдина хилар дага- 
даийта...

— Дийцал ахь.
— Дуьйцур ду... И ахь бина хаамаш а, даьхна м-аьГ- 

наш а нийса хилан тамехь а хетта, Салмане къамел ди- 
ра ас... Иза коммунист а, сирла а ву. Вайна хаан деза.

Зака, адамашиа даар а, малар а, х1усамаш а, духар а 
тодан, совдаккхан аьтто бина ца 1еш, даккхийдер 1алаш- 
дан, зуламех лардалан царна гТо дан а декхарийлахь ду 
вай...

— Цунах лаьцна хьоьга хатта лууш ву со.
— Сайна хаахь жоп лур ду ас. Хаттал, делахь!
— Зака, дахар-м толуш ду. Ткъа ойланаш тоян, хьа- 

г1аш д1аяхан х1ун дан деза хьуна хетарехь?
— Суна хетарехь, Селим, адамаш 1илманах, дуьненан 

юкъарчу хьолах, партии нийсачу политикех кхетар лакха- 
даьлча дерриг зуламаш д1адевр дара, ткъа уьш д1адевл- 
ча сагатдан бахьанаш дацара.

— Иза, Зака, нийса ду. Амма и г1уллакх хийла къа 
а хьоьгуш кхочушдан дезаш ду.

— Биркъий, Ахьмаддий йохка-эцаршца а, къолашца 
а, эла-дитанашца а возуш ву бохуш ма хезна суна-м.

— Иштта хилла-кха иза. Иза кабинета чохь дийцан 
деха ду. Колхозан электростанци ечу rlop вай, — аьлла, 
Селим хьалаг1аьттира. Т1аккха и шиъ райкоман ц1енош- 
на хьалхарчу шуьйрачу уьйт1а велира. Parly к1елахь ав- 
томобилан куьзганах а, англех а екъа торгам хьоькхуш 
волу шофер вистхилира.

— Иолайолуьйтий?
— Бакъахьа ду!— элира Селима.
Дукха хан ялале уьш бовдийна автомобило эвлах ара- 

бехира.
Бамбин к1еда хуолош санна к1айн мархаш яра маь1- 

маьПехь сирлачу сгигалахь. Дешин басахь лепара церан 
малхехьа йолу йистош. Меллаша меттах а хьеш шайн куь- 
цаш хуьйцура цара, цкъа баьрзнех т1аккха литтанех, юха 
диттийн баххьех тарлуш. Баьццарчу ялтийн арахь те- 
кхаш 1индаг1ийн беса хьоькхнаш яра, цкъа маьрхашкахьа. 
юха баьццарчу лаьттан т1ехаленехьа моханаш, шакарш а 
етташ ловзуш н1аьвланаш а яра. Гуттара санна, шуьйра­
чу арахь, вовшашна ген-геннахь адамийн тобанаш гора.

Мехкарийн бес-бесарчу кучамийн зезагех тарлуш 
х1уьттуш долу суьрташ маьлхан з1аьнаршца ловзаш санна 
хетара. Цхьадолу адамаш дуьйладелла, вуын шаыц лаьт- 
тачохь куьйгаш меттахъхьедеш гора. Адамо шен башхачу 
къинхьегамца алсамйоху лаьтто шена ялан торуш мел 
йолу хазнаш. Некъаца нуьцкъала лаьтташ юкъ-кара дак- 
кхий кхоьрнаш а, дукха хьолахь кегий кхоьрнийн, 1ежийн 
синтарш а дара. Колхозан арахь дукхахдолчу некъашна

дехьай-сехьай дийг1ина кхуьуш акхтаргаш а, таьллаш 
а ду. Амма электростанци ечу боьдучу некъаца стоьмнйн 
си'Нтарш дийг1ина. Стоьмийн башхачу бошмаша хьулдина 
хилан хьакъ ду вайн колхозан дерриге а некъаш. Ада­
мийн ирсан беш хилла д1ах1уттуш ду вайн латта.

— Зака! — олуш ойланех нацкъара ваьккхира иза Се­
лима.— Д1ахьажал! — аьлла, п1елг а хьажош.

Стигала а, шина а аг1орхьа йолчу ялтийн аренашка а 
хьоьжуш волу Зака, хьалхахьа а таь1на, шоферан белш 
тТехула д1ахьаьжира.

Дукха адамаш гора хьалхахь,- Нулгийн яккхий оьла- 
наш латтара. МаьЬмаьПехь дийг1ина аьчган лекха б1о- 
г1амаш а, дотта долийна т1улгийн пенам а дара. Хи то­
хар ша леллачу гГодана дехьа а даьлла, шен буьрса 
татанаш а деш, еиха тулг1еш етташ, йистерчу таьллийн 
генаш а дегош хьаьдда доьдура. Цуьнан сехьа мистера 
бердаш стаммийчу т1улгийн пенашца ч1аг1динера. Це­
мент а, т1улг а, эчиг а ч1аг1луш вовшахлетта д1ах1уттуш 
дара нуьцкъалчу г1ишлойн бух хуьлуш. Аьчган, болатан 
хьун санна лаьтташ вуно лекха а, цхьадерш лоха а, горга 
а, деак1ов а б1ог1амаш дара. Малхо яххьаш ц1ийина а, 
хьацардаьлла а, амма тем боцуш дуьйладелла, балхахь 
къар ца луш долчу цу адамаша серлонан кхерч кхуллу 
эзар шарахь'акха а, б1аьрзе а, эрна а лаьттинчу к1охца- 

лийн бердашлахь.
Ткъа х1инцале 'корматаллин куьйгаша нис а дина, то 

а дина, т1улгаций, аьчгаций ч1аг1 а дина д1ах1иттийна и 
ннзаре бердаш. Хи цкъачунна адаман говзаллин нуьцкъо 
юьстах а теттина эрг1аден д1адоьдуш»ду. Цу хил дехьахь 
юькъа а, еха а гуш хьун ю. Цу хьуьн т1ехула го вайн сий­
на аьрцнаш, башхачу хьаннаший, бошмаший комаьрша 
кхелина а, маьЬмаьПехь шайн кортош айъаделла-лаьм- 
нех хотталуш а долу. Ткъа цу аьрцнашна т1ехьахь лекха 
ламанаш го, шайна т1е йийшина наг-наггахь к1айн мар- 
хаш а йолуш, цу мархел лакхахь шайн ло диллина йолу 
баххьийн к!айн муц1арш малхо куьзганаш санна лепа а 
еш.

...Тата доцуш, ша т1ехь экъа санна шершшина ц1ех- 
хьашха машина сецира т1улгийн оьланашна юххехь.

Стаммий мужалташ йолу таьптар а, къолам а, линей­
ка а керахь, т1ехь белхан сийна бедар а йолуш, г1еметта 
хГоьттина стаг дуьхьал веара, и шиъ машинара охьавосса 
а кхиале.

— Ассалам Галайкум! Де дика хуьлда шун! — элира 
Селима.

— Ва 1алайкум салам! Диканца а дехилда, марша а 
дог1улда шу, Селим! Шу лааи дуй? — олуш куьг кхов- 
дийра цо цкъа Селиме, т1аккха Закега.

— Лааи, таран-м муххале а дара, xlapa гидроалек- 
тростанци йина кхиамца шу довлан лууш ду тхо! — бо- 
хура Селима.

— Баркалла шуна! Адамаша дерриге а до. Ламанаш 
метчахдоху, хиш вовшех хуьтту, хм а, эчиг а вайн а дацадо!

— Бакъ луьйш ву хьо, Махьмуд! Х1ан, гайтал! — 
элира Селима. Махьмуда шегара мужалташ яржа а йина, 
дукха чолхе чертежаш гайтира. Юха а цецваьккхираЗака 
Селима xlop сиз а, т1адам а бовзарца инженерца къамел 
дет а, даима электростанцеш еш ша лелча санна хаарца 
белхан маь1наш деш а. Волавелла воьддучохь къамел а 
деш, меттигаш гайта вуьйлира Махьмуд цу шинна.

— Пхийтта километр хьаланехьа а, варх1 километр 
охьанехьа а хин бердаш иштта, шуна ма гарра нис а деш, 
то а деш, ч1эг1 а деш болх чекхболуш бу. Электростанцина 
апари хиларал совнаха, оьшуш меттиг хилча, ялташна 
хиш дахка кхоччуш аьтто беш а хир ду и т1улгийн бер­
даш, шайн корашкахула д1аса оьхуш татолаш а, царна 
дуьхьал тогтуш аьчган не1арш а йолуш. Хи готте дерзор 
ду оцу т1улгийн нуьнкъалчу бердаша. Цо шен кхехкачу 
тулг1ешиа даккхий болатан беранаш хьийзор ду.

Х1оккхузахь юг1ур ю вай и вешан гидроэлектростанци, 
шен цкъа а оынур боцуш болу ницкъ лампанийн серло 
еш, пешийн йовхо еш, машинийн белхан доьналла деш 
аьчган серашца, з1енан г1уркхашна т1ехула гонахарчу 
ярташка д1ахоьцур бу... Адамийн хГусамашкахь хьовха, 
колхозийн пхьалг1анашкахь а Илыгчан лампанаш къегар 
ю... И вайн г1ишло б1ешерашкахь лаьттар ю нуьцкъалчу 
хин тулг1ешлахь. Цундеча и беранаш, турбинаш хГиттон 
йолу меттиг къаьсттина ч1ог1а хилан хьакъ ю. Цу 1ала- 
шонна х1иттош бу и т1улгийн, аьчган боьттина бина бак- 
кхий когаш, — олуш п1елг хьажийра Махьмуда.

Тхуна хьалха а хин г1одан дохалла нисдеш дуттуш ин- 
зарин даккхий пенаш дара могг1ара. Ца1, шиъ, кхоъ... 
итт... кхойтта... х1орш-м когаш а, я пенаш а хилла ца 1а, 
дийнна башлам т1е билличи а ловр болуш чТагТонаш ю 
х1орш, аьлла, дагадеара Закина.

Болатан м1арашций, даккхийчу чамешдий схьа а 
оьцуш, даккхий аьчгаш а, т1улгийн, жаг1анан, лаьттан 
маьххьаш а хьала а уьйъуш, хГаваэхула д1аса а кхийдош, 
хьашт доллучу охьадохкуш яра турпал машинаш-экскова- 
торш, кранаш. Пирсаш схьакхоьхьуш яра грузовикаш. 
Машинийн, белхан, адамийн, аьчган г1овг1ано нестара 
цхьана зшшарехь хе ен г1овг1а. Маь1-1маь11ехь ткъвс тоьх- 
ча санна, б1аьр са д1аоьцуш т1ех сирла лепара аьчган 
б1ог!амех 1уьргаш дохучу газови аппаратийн ц1узамийн 
юьхьигаш. Ёкъа коьллаш йогуш санна, чкъаррехь, цара 
татанаш дора. Б1аьргашна хьалха 1аьржачу ангалин ке- 
гийн кораш долу аьчган куйнаш кортойх а доьхкина, ле- 
кхачу аьчган б1ог1амаш т1ехь а, лаьттахь*1охкучу аьчган 
г1ирсашна т1ехь а цу аппараташца шайн белхаш беш бара 
къона а, хьуьнаре а белхалой.

— Адамийн башхачу хьекъало кхоьллина Советски 
нуьцкъала машинаш ю массо а балха т1ехь вайна rlo деш, 
цундела вай гидроэлектростанци кхиамца а, шеко йоцуш 
а кестта д1ах1оттор ю! — элира Махьмуда, кураллица го­
нах б1аьрг а кхарстийна.

Нефтан, бензинан, к1иран хьожа хаалора кхузахь. Ам­
ма ялтийн, цанийн аренашкара а, иштта хил дехьарчу 
хьаннашкара а мох-х1о даима а сада1ар тамехь латтош а, 
бецийн, зезагийн хаза хьожанаш схьакхоьхьуш а дара.

Д1анехьа бай т1ехь могг1ара гатанан четарш дара. 
Царна гонах мопТара хьокхий а тоьхна мокха муш бара 
боьзна керт яран битамехь. Цу кертана арахьа гена доц- 
цуш жима parly ду, к1ел х1иттийна еха стоьлаш а, деха 
г1анташ а долуш. И белхалойн х1умаюун меттиг ю. Цу 
раг1уна гонах бай т1ехь йоьг1на кхо рама ю, дуткъачу 
аннийн тахтанаш т1е тоьхна. Зорбанан, пенан газеташ- 
ший, дикачу белхалойн хьокъехь хаамашший карабо кху­
захь.

МаьЬмаьПехь з1енан г1уркхаш т1ехь кхозуш раднон ке- 
даш ду. Муьлхха а керла г1ишло, завод, электростанци 
кхуллун меттиг мехкан дерриге а доккхачу дахарца даш- 
ца а, синкъерамца а, г1уллакхца а йозуш ю.

Тергал мел дин а керл-керла гучудуьйлура царна кер- 
лачу дахаран и башха очакх д1ах1отточохь адамаша ден 
г1уллакхаш. Цхьа а мукъа вац. Массо а шен-шен балхана 
лерина т1евирзина. Забарш яр а, бийларш а ду балхаца 
цхьана д1ахьош.

Хийла къамелаш дира Селимий, Махьмудий белхан

хьокъехб а, электростанции, адамийн дахаран хьокъехь а. 
Мацца а шаыншиъ д1авоьду хан хилча Селима хаьттира:

— Тхоьгара х1ун rlo оьшу шуна?
— Шуьгара тхуна оынург газеташ а, журналаш а, ке- 

хаташ а почтера хьем боцуш кхуза схьакхачор 1алашдар 
ду-кх! — элира Махьмуда.

— Ткъа белхалой, г1ирсаш, бензин?
—- Мел оьшург а долуш ду.
— Башха ду! — аьлла, воккхаверца Махьмудан куьг 

лецира Селима.
Цуьнан Годика а йина, новкъа велира и шиъ. Бел­

хан, моторийн, хин г1овг1а т1етт1а лахлуш яра. Цхьана 
эшшарехь автомобилан мотор екаш хезира. Вист а ца 
хуьлуш хьалхахьа д1ахьоьжура Селим. Шофер а шена 
хьалхарчу чкъургана т1е а таь1на, шина а куьйга меллаша 
и д1аса а хьийзош Iapa. Машина аренан новкъахула ц1е- 
хьа осьаьдда йоьдура. Дукха хан ялале пурх боьрзуш цхьа 
аренан готта а, буц яьлла а некъ гучубелира. Цу новкъа- 
хьа д1аерзаяйтира Селима. Боккхачу х1орда юккъехь 
rlaflpe санна ялтийн баьццарчу арахь латтара товш лекха 
хьун йолу и жима боьлак. Даьржина генаш долчу б1аьл- 
лангашна юххехь машина сецира, уьш охьабиссира. Ш о­
фера машина дехьуо яьккхира. К1адвеллачу Закина са- 
да1а лаьара. Амма, Селима гуттара санна арахь болчу 
колхозникашна къамелаш динчул т1аьхьа бен церан са­
д а ^  йиш ца хилира. Б1аьлланган 1индаг1ехь, к1едачу бай 
т1ехь д1а а таь1на, вистхилира Селим:

— Зака. гой хьуна керлачо, сирлачо шен турпал болх 
д1а хьо! Адамаша уггар сиха а, беза а болу белхаш ма- 
шинашна т1е а бехквна, иуьцкъал мотораш а, чархаш а 
яцош вайна гидроэлектростанцеш йо. Уьш йо цара йохьал- 
лица, даккхийдерца, синкъерамца! С и й л а х ь-вок кх ач у Ле­
нина хийла шета сатийсинарг денделла а, кхочушхуьлуш 
а ду вайн ирсечу дахарехь. Гобаьккхина махкана т1елата 
дарбелла мостаг1ий болчу хенахь, чоьхьара контрреволю- 
ци эрг1адаяьллачу заманчохь, вайн дерриге а халкъаш 
беркъа а, меца а долчу хенахь, ярташ, Наланаш тиша а, 
йоьхна а, пачча:хьан России т1аьхьайисина хилла промыш­
ленность х1алакьхилла а йолчу хенахь — цу чевнийн, къел- 
лин 1азапехь адамаша тоьпаца а, жГаьвнаца а, маьрсаца 
а керлачу ирсехьа буьрса къийсам г1аттийнчу муьрехь, 
Ленина шен хьекъале электрификации план х1оттийра. 
Оза а, беса а, кТадбелла а, беркъа а болчу турпалчу бел-

халоша деккъа шайн куьйгашца, амма Ленинан хьекъал- 
ца ян йолийра дуьххьарлера Советски электростанци Вол­
хов хи т!ехь. Амма, граждански т1ом болабаларо цкъа- 
чунна юкъахбитира и башха болх. ТГамехь вайн халкъ 
тоьллачул т1аьхьа ц1ергара, к1уьралара, чолхалара ден а 
луш г1итта йолаелира Советски России г1аланаш, яртати. 
Ленинан электрификации план кхочушъяр д1адолийра 
вайн халкъо. Волховстрой, Днепрострой яра хьалхара 
г1улчаш. Ткъа х1инца вай гена а, лакха а девлла. Ма вок- 
кхавеш хир вара Ленин х1инца вайн махкахь Волги т1ехь, 
Дона т1ехь, Ангара т1ехь, Кура т!ехь д1ах1уьтту баккхий- 
чу иицкъийн гидроэлектростанцеш гича! Ткъа х1инца Тер­
ка т1ехь, Уралт1ехь, вайн Органехь нютта меттигаш луст 
луш хилар вайн баккхийчу кхиамийн керла мур бу. Д1а- 
хьажал хьо, д1о генахь вайн г1алин к1арраш гГуьтту. Ву- 
кху аг1орхьа хьун санна лаьтта нефтан промыслийн выш- 
канаш. Опу орцахь исбаьхьа бошмаш, хьаннаш ю, хийла 
накхарш ду. Ткъа кху вайн арахь хьийкъина кхуьуш ял- 
таш ду. И дерриге а лелош, 1алашдеш, тодеш, кхиош со­
ветски адам ду!— аьлла, цкъа курра гонах б1аьрг а кхарс- 
тийна, т1аккха ч1огг1а ойла а еш, шена хьалхарчу бацала 

а хьоьжуш, Селим ша 1аьччохь д1атийра. Зака а вист на 
хуьлуш тийна 1еш вара. Мело керла мох хьоькхура, шена 
хьуьнан т1уналлин, г1ан-бецан хьожа кхоьхьуш, дог1маш- 
на там а беш. И шиъ 1индаг1ехь вара, малх делкъе баларо 
дечагийн 1индаг1аш дацдинехь а.

— Иза муха хилира боху ахь? — хаьттира Закега 
Селима эххар а.

— Х1ун? Стенах?
— Ой! Биркъий, Амхьаддий йохка-эцарш лелош, вон 

лелаш хилар 1орадалар.
— XIа - а! — олуш меттавеара Зака.
— Цу балха т1ехь цара шаып аьтто бира вайн,— 

аьлла, д1адолийра Закас,— со а, нах а, цу т1е хьо а, Хьа- 
тус зуламаш до бохург дош ца хеташ а, амма иза а, 
Мирза а бехке цахиларан царна т1ехь эладита кхолларан 
хьокъехь д1агайтан билгало йолуш а ду. Майор а, Сал­
ман а цу балхе ладоыТуш волчу хенахь, йохкаэцаршца 
дукха эвхьаза ваьлла волу Сапи а, 1изда а лецира. И шиъ 
лаьцчхьана дуьйна Биркъа а, Амхьад а къаьсттина лери- 
на хьийза Хьату бехке Bait г1ерташ тайп-тайпана эладн- 
танаш даржош.

Жимма ладоьг1уш а 1ийна, дуьйцура Закас:

— Х1инца а сайна хезаш, санна хета суна. Цу г1улла- 
кхашка ладоьг1уш волу Салман, сой хьаьжк1нйн бешахь 
лечкъина Iapa. Хийла хан елира, боргТалш кхайкхкра, 
буьйса юкъал т1ех елира. Эххар а хьаьжк1аш меттахъ- 
хьееш, татанаш деш хааделира тхойшинна. Тебна д1а- 
тийра тхо, сема ла а доьг1уш. Ши адам сецира хьаьж- 
к1аш юккъехь.

— Салман боху и йовссар тергал дин ахь, ас ма ал- 
лара? — хаьттира Биркъас.

—• Сарралц цунна т1аьхьа телли ас... Мотоциклахь 
цкъа эвлах велира иза... цул т1аьхьа хилларг хууш дац,— 
жоп делира Амхьада.

— Къайле теш воцуш хила хьакъ ю.
— Нийса ду.
— Кхана Салман ферме ваха тарло. Мирза а, Хьату а 

дийна висаро вайна кхерам сов боккху... ткъа, Салманна 
кхин т1е а вайх х1уьмалгаш тосалахь, — аьлла, толкха 
иккхина ла-дуьйг1ира Биркъас.

— Ирча ду. Дан х1ума дац! — элира Амхьада.
— Х1инца т1аьхьа ду дохко вала. Хьан а, сан а ц1о- 

канаш кхерамехь ю.
— Х1ун дан деза?
— Салмана кхана фермехь ден долу къамелаш а, ле- 

лош дерг а х1уъу дина а талла деза. Вайшиннан хьо­
къехь цунна хууш дерг гучудаьлча дан дезарг хуур ду... 
Уггар хьалхара декхар иза ду.

—- Ткъа Мирзий, Хьатуй?

— Цхьана баттахь уьш вайна новкъа г1орта кхуьург 
бац, х1етале царна дан а ца1 карор ду. Нагахь Салман зай 
лелочух кхиънехь...

— Иаккха?
—■ Цхьанхьа мотоцикл а иккхина д1аваьлча, вайшинна 

наб атта кхетар ю, — элира Биркъас.

— Дерригенах а кхийти со... Ткъа вайшиннан кол-ба­
зар?— Хаьттира Ам.хьада.

— Санаш яхар а, мах бар а цхьана к1иранна сацонза 
валац вайша... 1издий, Сапий лацаро меттиг йохийна. Вайн 
цГокарчашна маьрша дац! Ас мосуьйттузза аьлла хьоьга 
ларло, ларло! Вайшинна йина йоккха к1ело ю! И хьовха, 
цаьрца къамел дирий ахь?

— Къамел дира, хи дохьуш вогТуш и ший а бешахь т1е 
а 1огтавелла, — хаийтира Амхьада.



- Дийцал! Дийцал! Цхьа дош буха ца дуьтуш, ма 

дарра!— элира Биркъас.
— Муха la шу?— хаьттира ас.
— Баркалла, вон ца 1а.
— Зама к1езиг ю вайн... ХГинца аравалан, парг1ат 

дуьне даан лууш вуй шуьшиъ?
— Дуьйцийла йоццуш ду иза! — элира 1издас.
— Делахь, цхьа а харж йоцуш г1уллакх д1адерзор 

ду-кха вай шун, ахь цхьа стаг д1аваккхахь...
— Ой! Ас муха воккху балхара стаг д1а? Хьуна-м де­

ра моьтту со хьаькам ву! Д1авоккху тутмакхо?— цецвуьй- 
лура 1изда.

— Ас-м балхара ца бохий, и-м балхаяь вац, хьо санна 
тутма'кх ву.

— Х1окху чохь цхьацца ойланаш а йина, со хьекъал- 
на мелла а артвелла хилан тарло. Ахь дуьйцучух кхеташ 
вац со, — элира 1издас.

— Кхетан, цакхетан х1ун ду кхузахь? Стаг балхара ца 
воккху... Дуьненара д1аваккха — элира ас.

— И мах балур бац тхоьга!
— Х1унда?
— Ой! Х1унда бохург х1ун ду? Стаг хьовха дийна моза 

а беза волчу ас... Со цу зулмийн стаг вац! Х1ан, нагахь 
ас иза вийча хьо-м воллийц д1а а хилла 1ад1ен. И вай 
цхьаьний лелийнчу йохка-эцаран бехк суна т1ера д1абак- 
кхан ницкъ ца кхочуш волчу ахь, цу т1е стаг а ас вийча, 
суна ден долу rlo кешна голда!

— Ои! Ахь ма эвхьаза дуьйцу! — оьгГазвахара со.
— Дера хьох эхь хета-м дезара суна! Хьо а, Биркъа 

а — дукха тамашена ши стаг ву! Ас шуьга деллачу ахча- 
нех б1оллаг1а дакъа шен метта деллихьара со х1инцале 
куроргехь буьрканах ловзаш хир вара. Вай дуьххьар дев- 
зачу хенахь голаш боьхкина машин хеча а юьйхина лелаш 
вара хьо, хьацарца даьхний гулдан керах а ца долуш, 
вуьшта санаш леха хьуьнар а доцуш. Ас эла санна кеч а 
вина, вуза а вина д1ах1оттийча, ахь суна деш долу г1ул- 
лакх! Баркалла! Цут1е хьуна хьалхара стаг вен а веза-кх 
ас, иза хьуна ца веза аьлла. Х1ан-х1а! Иштта хир дац! Ахь 
агта вуьйр ву хьайн мостаг1а! Хьо маьрша а ву, хьоьгахь 
герз а ду. Тоьарду сайн спекуляцех жоп соьга далалахь! 
Сутар а, атта ваха лууш а хилар ду суна зуламе даьл- 
ларг! Tie xlapa зулам к1аргдан суна rlo деш хилларг хьой, 
БиркЪнй ву! Хийла ахчанан кепаш ловзий ахь 1издерий,



Саперий д1а а оьдуш. Амма Х1инца хьан дашо шура лун 
етт лекъна. Со аравалан лууш ву. Цу т1е, со ара а ваьлла 
меттиг хилча, схьа а эцна хьуна дакъа дийр долуш йоккха 
хазна а ю сан тешамечу къайлехь хьулйина. Нагахь ахь, 
Биркъас хьекъалца а, хьокъала доллучу кепара а тхан 
riaftrla бахь!

— Мичахь ю иза, ва 1изда? — хаьттира ас.
— Корта д1абаьккхича а-м юьйцур яц! Иза суна сай­

на хаьа!
— Сох да теша хьо?
— Теша веззачул теша!
— Ткъа, ца тешаш х1умнаш а ду-кх?

— Хьо теший? Хьой, Биркъий шаьшшиннах а ца те­
ша, я ас бехк а ца буьллу.

— Х1унда?
— Шуыииъ санна болчарна хала ду шайх а тешаш 

хила!
— 1изда. хьан сихаллина а, карзахаллина а ас гечдо! 

Хьо воцчу стага и къамел соьга дича ас дегабаам бийр
бара.

— Со воцуш хьан йиш яц, хьо воцуш санчул башха. 
Вай вовшийн г1ортораш ю. Амма гуттар цхьамма важа а 
ц1убвеш, цо вукхуьнгара дерриг схьа а оьцуш, цуьнан

‘‘ аьтто а ца беш хилча вайн г4уллакх талхарна кхерам бу.
Амма, шу арахь а долуш со чу волларх х1умма а шек во­
луш вац со. Суна хаьа хьан хьаькамашца г1уллакх до­
гнила а, цара ахь бохург тергал деш хилар а. Бакъду, 
и г1уллакх дскъа хабарш дийцарх д1аг1ур дац. Вай санна 
геш йолуш бу уьш а. Ас дуьйцург сайн, Сапин г1уллакх 
ду. Иза хьенан керахь ду а, мила-х1ун ду а хьуна хьайна 

t дика хуур ду. Амма ахчанах доьхна х1умма а хилийтан
мегар дац. Оха хьо ахчан т1ехь юьхь1аьржа xlorrop вац. 
Хьан юьхь к1аййир ю, даьхний ахь х1оттийнчу барамал а 
сов а хьоьгахула д1а а кховдийна.

— 1изда!— элира ас, цуьнан дош а хадош.

* — Хезаш ву со! — бохура цо.
— Мел вай дийцича а, ас мел ч1аг1онаш йича а, тхов- 

са ара а ваьккхина ц1а хьажийча а, массо а бехках вак- 
кхан Нелаьцча а, стаг а вийна, т1аккха маьрша а. волуш 
д1а вахан реза вац-кх хьо?

— Вац!
— Ца кхоош, деззачул ахча далан т1е а лоцу-кх ахь

1ийча бакъахьа хета. Вайна новкъарлонаш йийраш тайн 
варх1а а да вахханчу дГабахан мегаш бу!

— Тховса вайшиъ к1ад а велла, хийла ойланаш яро 
хьекъална арт а вина. Кхана юха вовшех дага а ваьлла 
Мирзий, Хьатуй новкъара д1аваккхаран, 1ивдаг1еран хаз- 
на схьаяккхаран, Закий, Селим бехваран план кхочушъ- 
яран, Салман талларан некъаш лохур ду вайша. Иштта 
гГуллакх вайга далахь гуттаренна а тоьлла ду вай! — 
аьлла, Амхьадан белшах куьг туьйхира Биркъас. Цу хе­
нахь новкъахь ж1алеш летира. Акха гезарий санна кхос- 
савелла, ведда вайра Амхьад а, Биркъа а. Цул т1аьхьа 
мел тебна ладег1арх хезаш х1ума дацара. Ж1аьлеш д1а- 
тийра, уьш новкъахула воьдучу милиционерана летта 
хуьлу куц дара. Салман хьаьла а г1аьттина, ши зулам- 
хо ваханчухьа хьаьжира. Т1аккха суна муьшка а йина, 
меллаша: «Ц1ехьа rlop вайша» — элира Салмана. Тхойша 
бешара къайллах повкъа велнра, — аьлла, шен хаам бер- 
зийтира Закас.

— йовссарш я1, — элира меллаша1 Селима.
Боьлакахь отйокх а, бацалахь чилла а екаш хезира.

МАРШО 1АЛАШЪЕШ БЕРШ.

Салман 1уьйранна самавелира. Сихха юьхь-куьг а ди- 
лина майор волчу д1ахьаьдира иза. Хьалха а, т1аьхьа а 
шена тосаделларш, сийсара гина-хезнарш — дийнна цхьа 
чалх гулделлера цуьнан ойланехь. Иза майоран кабинете 
кхечира.

— Делахь, дийцал хьайна тосаделларг ма дарра!— 
элира майоро.

Т1аккха Салмана, х1инцале вайна хезнарг, сийсара 
шена гинарг-хезнарг дерриге а д1адийцира. Иза къамел 
дина валлалц дукха тидаме, лерина ладуьйг1ира майоро. 
Мацца а ива къамел дина ваьлча, меллаша стоьлана де- 
хьара хьаьла а гГаьттина, схьанехьа а ваьлла, наггахь 
ког а боккхуш чухула д1а-схьа волавелира иза. Цуьнан 
к1айн юьхь ц1ен, сийнан беснаш ийна а, х1оьттина а яра, 
б1аьргашна к1ел кегий баьрзнаш х1иттинера, сийна б1аьр- 
гаш ч1ог1а сингаттаме дара, хьаьрса цкъоцкъамаш к1айн 
хетара, ткъа хьаьрса корта хьалхачул к1айбеллера. Кьеж- 
валан воьлла хилар атта къаьстар доцуш бара цуьнан 
коьртан месийн бос. Цуьнан шуьйра белшаш а, онда ме- 
женаш а, г!еметта х1оьттина волу къонаха могаш а, де-

г1ехь ниикъ болуш а хилар хоуьйтуш яра. Салман а, иза" 
башха тергал а ца веш шен ойланашка ваьлла 
Тара.

Эххар а, охьахиъна майор, шен ц1ийелла а, йохъелла а 
йолчу юьхьах куьг а хьаькхна, меллаша вистхилира.

— Х1аъ-а... х1аъ-а! Вайна цхьацца лараш схъакъиэ- 
даш-м ю. Салман, кхин а къахьега деза вай. Амма сой, 
Селиммий воцчуьнга цхьа дош ма алалахь! Ах дош а ма 
алалахь. Дан дезарг хуур ду вайна. Амма, хьажал, xlopiu 
Биркъас, Амхьадий шаьш яздина а, кхерош, хьоьстуш эла- 
дитанчашка яздайтина а кехаташ ду Селиммий, Закий 
бехвар а, царех 1едалан, нехан тешам байъар а 1алашо 
йолуш. Кхарех дан дезачун ойла йийр ю вай!

— Бийшина 1охкуш-м бацаний уьш! — элира Салмана.
— Бийшина-м ма 1ахкахьара, амма адамашна зула- 

маш дан ма кхиахьара уьш! Вай декхарийлахь ду царел 
б1озза сема а, хьекъале а, х1иллане а хила! Ширалло шел 
т1аьхьадитина акха г1уллакхаш а, зуламаш а, хьаьг!аш 
а, эладитанаш а — уьш дерриге а иэшор ду, д1адохур ду 
вай. Адаман дуьхьа бу вай беш болу берриге а болх, — 
элира майоро.

— Дуьне хаза ду-кх!— элира Салмана, гонах куьг а 
кхарстийна.

— Х1аъ-а!— велакъежира майор, шираллех биеинарг 
цхьа т1адам бен бац керлачу дахаран нуьцкъалчу х1орда 
чохь! Майорий, Салманий деш долу къамелаш деш вара 
шаьш волчохь Селим а, Зака а.

— Иза вайна тахана д1огахь а гюва, — аьлла, гидро- 
электростанци ечухьа п1елг хьажийра Закас, т1аккха ял- 
тийн аренашка а, бошмийн аьрцнашка а хьоьжуш эли­
ра, — цу т1е, диллина гуш а ду!

— Хьажал! — элира Селима, шена хьалха д1а бацала 
п1елг а хьажош. Чу кГело к1айн а йолуш, ц1ен букъ а 
болуш, цу букъа юккъехула д1адахлуш 1аьржа сиз а до­
луш йолу ц1ецайоккхург т1аьхьарчу когашна т1е а х!оьт- 
тина, шен къегаш болу 1аьржа горга ши б1аьрг цу шинна 
т1е а боьгГна латтара. Цара ша тергал йойла а хиъна 
елаелча санна, серлаелира иза. Ц1еххьашха кхосса а елла, 
хГаваэхь аркъал иккхира. Месала ,ц1ога цуьнан дег1ан 
дозалла парашюте санна яйеш, т1аьхьа а дисина, бацала' 
дуьйжира. Шозлаг1а а кхоссаелла, ткъес тоьхча саннаг 
х1аваэхь го тосуш, бацала бертал юьйжира иза. Юха а 
т!аьхьарчу когаш т!е а хГоьттина, шен хьалхара когийк

дуьргаш, куьйгаш санна, гай т1е а дехкина цаьрга хьаь- 
жира иза:

«Со муха хета шуна?» — хоттуш санна.
— Ма дика пелхьо ву-кха хьо!— элира Селима. Цо 

бохург ч1аг1дан санна, беранаха керчаш шен физкуль- 
турни хьуьнарш а гайтина, цТеххьашха едда бадалахь 
къайлаелира и ц1ецайоккхург. Къорза ч1ег1агаш мукъа- 
маза екаш цкъа боьлака юкъара аралелхаш, к1еззиг xla- 
ваэхь ч1уг а еттий юха боьлака кжъа хьолхий къайлайов- 
луш ловзура. Баца тТехула яйн ног а етташ ловзаш бара, 
стигалан басахьчу т1емаш т1ехь 1аьржан, к1айн т1едар- 
чий долу ши полла. Зака а санна, цу боьлакан, аренан 
зулиме доцчу дахаран эшаршка ладоыТуш хир вара Се­
лим а. Закина цкъа а ца хезнера цсГилли олуш. Амма ша 
1уьллучохь цо шира мукъам бича иза цецвелира.

Цу хьаннийн баххьашкахь
Отйокхаш ва екаш,
Ва хьаннийн к1оргешкахь
Акхарой ва уг1уш...
Ши накъост хьалаг1аьттича машиначуьра шофер ара- 

ювелира.
— Тоьар! — элира цо.
И шиъ т1е а кхачале машинан мотор йийкира. Вист а 

ца хуьлуш сихха шен метте охьахиира Селим. Зака а 
меллаша машена хиира. Уьш новкъа бевлира. Закина 
хаьара адамийн хьаналчу къинхьегамо а, 1аламан баш- 
халло а, олхазарийн хазалло а, маьлхан серлоно а хаз- 
динчу кху дуьненахь акха зуламаш ца товш хилар цу 
Селимана шена а дага деанийла. Ойла а, г1айг1а а йоцуш 
хилан тарлуш дац, амма нийсонан къийсамо вайн дегнащ 

даима толамашка а уьйу, къона а латтадо.
•— Ойт, горлера я'1! — мохь тухуш, вела а къежаш, Се­

лима аьтту аг1орхьа гЛелг хьажийра. Екхаелла гора За- 
кИна цуьнан юьхь. Зака сиха д1ахьаьжира цо гойтучухьа. 
Колхозникаш аренан г1ишлош йоллучохь бал боккхуш ба­
ра. Гуттар ирх а кхийсалуш ч1ог1а бухь буьйг1уш жима 
стаг вара, хелха йолуш куц долу йо1 а яра. Закина шера 
хаьара иза Тахий йоцийла. Амма цу хелхаро шен дерриге 
а къеганчу суртаца Тахи дагаяийтира цунна. Белхий а, 
хьеший а, биц ца лун Tlaprla къажбеш хилла белхий а, 
эалан йистера г1ийла барз а, и буьйса а...

ЦТеххьашха шен дог къовзош санна хийтира цунна. 
Иза Межед дагавар дара. Цунах къахеташ а, цуьнан цам-

гарна мелла а ша бехке хеташ а хорам хиллера цунна. Цо 
кочера нуьйда д1а а яьккхина, шен логах мох кхетийтира. 
Амма, иза верриге а вогуш, бТаьргашна хьалха бода 
х1уьттуш вара.

— Маржа Межед я1-кх!'— элира цо муха олу а ца 
хууш ч1ог1а.

—■ Дера цуьнан къа ма ду!— элира Селима. Цо иза 
аьлча Закин дог тохаделира.

- Вай цунна дарбанаш а лохур ду, иза курорте а во- 
хуьйтур ву, мацца а цига вахан торчу хьоле и ваьлча. 
Мухха делахь а, цунна цхьа сингаттам 1аьткъина хуьлу 
куц ду лоьраша дийцарехь. Амма даима а Биркъий, Ам- 
хьаддий хестош а, барамал т1ех ваьлла вайишнний, Хьа- 
туний, Мирзиний барт бетташ а иза хилар ду-кх уггар 
тамашена!

— Цу балхо дуккха а х1уманаш дагатуьйсу!..
Машина сихха хьаьдда йоьдура аренан новкъа. Ду­

кха хан ялале колхозникийн хелхаран бал генна т1аьхьа 
бнсира царна. Автомобилан мотор цхьана эшшарехь екара.

Закина дагадеара ша мацвелла хилар. Кестта х1умаю- 
ург хилар дага а деана, тезачу туйнийн къурд бира цо. 
Некъана дехьа а, сехьа а — шина a arlop лаьтта акхтар- 
гаш къона стоьмийн синтарш сихха дуьхьал а уьдуш ма- 
шинна тГаьхьа дуьсура... Дукха хан ялале эвла гучуелира. 
Сихха кхечира уьш урамаш юьххье... Х1инцале райкоман 
ц1енош гучудевлира.

— Мичахь сацайо? — хаьттира шоферо.
— Тхоьгахь, — элира Селима.
Ц1ен басар хьаькхна долу Селимая лекхачу, сийначу 

кевнна гергахьа сецира машина.
Щеххьашха ков шашах санна д1аделладелира. Т1ехь 

т1аусийн, аштаркханийн дашо сурташ долчу дарин халат 
а юьйхана елаелла, дуьхьалъеара ерстина Аймани. Гут- 
тэр а санна ела а къежна, горгачу беснеш т1е к1аьгнаш 
а х1иттина, могаш ц1ийелла яра, цуьнан коьртах йихкина 
къорза дарин косынка яра, ткъа хьаьрсо стаммий к1а- 
жарш букъаца ловзара. Елакъажаро жимбина цуьнан 
сийна б1аьргаш къайлабовллуш бохкура, нийса а, ц1ена 
а к1айн цергаш лепара, стаммий ц1ен балдаш забаренна 
санна к1еззиг морзах а девлла, мотт лаьцна дара, цуьнан 
елакъажаран чекхе генна д1атуьттуш. Иштта к1айчу 
юьхьа т1ехь бодане дара цуьнан хьаьрсо алан мегар до- 
лун цкъоцкъампш а, бТаьргийн деха негТарш а.

3 Н. Музаев



•— Де дика хуьлда хьан, Аймани! — элира Закас, ма­
ши нар а а вуссуш.

—• Диканца а вехалда, марша а вог1улда хьо, хаза 
к!ант! — до жоп делча Селим велавелира.

— Марваша хьаста ца хууш юй Аймани? Дуьненан 
тТаьхьало ю иштта нус хилар — элира Селима.

— Со балха яхале ц1акхаьчна аьтто хили шун... Яах1у- 
ма шел яланза ю — хаийтира Айманис. Библиотекехь ди­
ка болх барца билгалъяьлла ю иза. Мерзачу даарийн ха­
за хьожа еара Закина учахьара. Иаккха хьалхачул а ч1о- 
rla хааделира цунна ша мацвелла хилар. Эрна хабарш а 
ца юьйцуш, сихха чу а г1ой цу баьпгей, жижигей чан та- 
сийта вай, алан дог хиллера цуьнан. Амма и алан бег1ий- 
ла а ца хетта собар дира. Эххар *а чувахан дагахь Селим 
учахьа волавелира. Х1инца-м вешан 1алашоне кхочуш 
дохкура вай, аьлла, Зака цунна т1аьхьа волавелира. Цу 
хенахь т1емаш деттаран татанаш делира. Вуха хьаьжна- 
чу Закина ч1ог1а вовшех леташ йоллуш ши борг1ал-к1орнк 
гира. Цара къевсинарг хохан зГийдиг яра, амма дов сту 
къевсича санна дара.

— Чу дуьлойша!—-элира Айманес. Цу борг1ал-к1ор- 
нешна а, меллаша воьдучу Селиманна а кГеззиг оыТазва- 
хара Зака. Амма, ша ен ойланаш яьссачу гено йойтуш хи­
лар дага а деана, Селвмана т1аьххье шуьйрачу аннийн 
уча велира иза. Хьалхачул товш хийтира цунна и сирла 
учи. Тховх тоьхна шера аннаш к1айн басар хьаькхна дара.. 
Ц1ен басар хьаькхначу ц1енкъа тесна боккха пале бара. 
Ткъа ученан оганаш раманех дина дара, лахахула оьхки- 
на к1айн кисеш а долуш. Аьтту arlop лаьттачу стоьла го­
нах кхо г1ант дара. Селим вахана лекха г1овла йолчу 
г1анта хиира, куьйган эшара Заке охьахаа а олуш. Зака 
а охьахиира. Селим вела а къежна Айманега хьаьжира. 
Даима елакъежна йолчу Айманис стоьл т1ерачу пхьег1аш- 
на т1ера к1айн шаршо меллаша дГаийцира.

— Муха яета хьуна? — элира Селима, стоьлана т1еху- 
ла куьг а кхар-стош.

Воккхаверца хьаьжира Зака дехачу хедаричохь 1охку- 
ч-у сийначу иаьрсашка, ц1ан а бнна, царна юххехула бах- 
беш бехкинчу сийначу хохашка, вукху хедарчуьрчу ц1ечу 
помидорашка, царна юккъехь ангалин лаьнгарарчу к1ай- 
чу кхалларе. Шага санна ц1ена даьсса ши хедар сихха 
стоьл т1е xlorniiipa Айманис. Т1аккха стоьлана юккъе 
аьчган пхьег!а а хТоттийна, цхьа к!айн гата кера а эцна

34



араелира иза. Куьзганан б1аьргах арахьоьжучу цу шинца 
гира, иза цГеношна хьалхахь долчу parly к1елхьарчу ц1а 
чу йоьдуш. Ткъа, цу гатанца ши т!ам а лаьцна к1айн яй а 
бохьуш юха еара Аймани. Цкъа а йиъна яц Закас Айма­
нис йинарг санна мерза жижиган чорпа. Тайп-тайпанчу 
бецийн, оччамийн, Гаьржачу бурчан хаза хьожа йог1у 
чорпа г1евирззина йиира цо, Селима воккхаверца хьошал- 
ла а деш.

— К1ант, иштта хуьлу хьуна, Аймани санна х1усамна- 
на йолчохь! — элира Селима.

— Дог а дог1у хьан-м и забарш ян! — бохура Айманис. 
Гуш дара цу шинна вовшийн къамелаш а, забарш а товш 
хилар. — Доьзалехь цхьа барт хилар, вовшашца мерза хи­
лар ма доккха х1ума ду-кх! — хастийра Закас х1усамден- 
ненан барт.— Ойла дика хуьлу, болх бан а, вахан а дог 
дог1у, лелочу г1уллакхах беркат хуьлу.

— Со гуш ву,— элира Закас.
— Хаза к1ант, ахь и хабарш дийцарх-м Техалур яца- 

ра со!
Ч1ог1а са а къералуш, х1ума йиъна уьш бовллушехь 

мотоцикл еара кет1а.
— Селим вуй чохь? — аьлла, мотоцикл саца а еш, вист 

хилира Салман.
— Ву, схьавола, Салман! — олуш, цунна дуьхьал ара- 

велира Селим.
—• Со д1авеана 1ан мукъа вац. Вайца йохье яьллачу 

районера векалш а, вайна rlo дечу заводера шефаш а бу 
вайн райкомехь,— хаийтира Салмана.

— Делахь, Салман, и вайн шофер, эцца лула шайн чу 
вахана ву. Нагахь х1умайиина ваьллехь иза схьа а хьа- 
жош, цигахула валахьа... Ткъа тхо хГокху сохьта д1адог1у.

...ХГетале делкъал тГаьхьа диъ оахьт даьллера. Амма 
Закий, Селиммий машинахь векалшний, шефашний хьалха 
а ваьлла, колхозан накхарш а, бошмаш а йолчухьа воь- 
душ вара. Царна т1аьхьа йогГуш кхо машина яра хьешех 
йоьттина. Геннара б1аьрг кхийтира Закин накхарш дол- 
чохь лаьттачу жимчу ц1ийнан туьнгалгах а, цунна хьал­
хахь ирх даханчу акхтаргах а. Ц1еххьашха х1ун ду а ца 
хууш, цуьнан дег1 тохаделира цу меттпгах б1аьрг кхетча. 
Цигахь гинера цунна х1етахь Тахи. Ша дерриге а цигахь 
тохар санна хаза а, х1етахьчул дикка тоделла а ду. Х-аза 
ду дуьне, амма шеконо хьо вагош хилча, меттиган хазалла 
сов мел ели а сингаттаман rlarrap лазаме хуьлу. Зака ва-

гош вара. Цунна дагадеара хорша еача санна кхузахула 
Межед хьийзар. Ма доккха вагар а, хьегар а дара цуьн- 
гахь! Амма со б1озза цунначул Тахи дукхаезаш ву...

...Ша ирс долуш ву я декъаза ву да хууш хилар ч1ог1а 
аьрха х1ума ду муьлххачу а къонахчунна. Делахь а, иза 
г1оле ду ша декъаза хилар цунна хаарал. Тахин кийрахь 
дерг, лаьтта бухахь долчух тера ду. Иза доьналла долуш 
йо1 ю, хьат1арий-т1ахьарий доцуш хиларал совнаха, шен 
ойла шена муьтТахь а йина, къайлехь латтон карах долуш 
хиларна. Хийла хаза мехкарий бу б1аьстенан зезагех тера. 
Тахи я йовхоно а, я шелоно а, я мохо а, я дарцо а эрча ца 
доккхучу малхерчу жовх1арх тера ю. Ткъа Межед? Мила 
ву цунна бехке? Массарна а гуш даре Тахи цунах цаешаш 
хилар. Иштта аьлча нийса дац. Иза кура яц. Ткъа безам 
иза ша тайпа х1ума ю. Иза, я со, я кхин Тахина ца везарх 
бехк билла ца бог1у. Доттаг1ашца долчунна аьтто боцуш 
вусо. Межед сан доттаг1а хилира. Амхьада доттаг1алла ша 
соьга схьа хьедира. Со цо г1ехь Iexa а вира. Ткъа иза су­
на ямарт хилла. Биркъина цкъа а ас дина цхьа а вон дац я 
вон дош аьлла цатам а ца бина. Амма иза соьца моста- 
г1алла долуш а, шен ницкъ кхочу зулам суна лехна а ву. 
И хьаьг1аш, ямартлонаш бахьанехь сингаггам лаьтта... И 
дерриге а хала дацара, нагахь Тахина со везаш хилар хиъ- 
ча. Ткъа Межед? Межед, ахь айхьа дарий а деш, Тахи 
хьайга ца йог1уш хиларна тоьшалла динчул т1аьхьий 
бен, ахь цунах дог дилинчул т1аьхьий бен ас Тахийца за- 
хало дуьйцур дац! — аьлла, ас бина т1елацам мича баха- 
на? ...Межеда х1инца цунах дог дилла мегар ду! Х1инца 
сан бакъо ю цунна т1аьхьа валан!

«...Х1ан-х1а. Иза то а велла, кхетаме а веана, адамаш- 
на юкъа а веана, цо ша пурба даллалц собар дийр ду ас...»

— Самавала, Зака! Вай схьакхечи!— элира Селима 
и цуьнан ойланаш а цоетуш. Зака накхарийн мазлаг1ашна 
юккъехь лаьттачу ц1енна хьалхха охьавоьссира. Хьалха 
Закина гинера кхузахь дерриге а стоьмийн генаш к!айн- 
ц1ен зазаша доьттина. Ткъа х!инца цу генашна т1ехь бо- 
ча б1аррел а хилла кхуьуш 1ежаш а, кхораш а дара. Та­
хи а, кхиболу мехкарий а гуш бацара. Амма Закина 
хГинцца уьш оцу стоьмашна юккъехула схьа бог1ур бо­
луш санна хетара. Селим хьешашца къамелаш деш вара. 
Салихь царна хьалха а ваьлла шен бахам гойтуш вара.

— Шефаш хилла ца 1а кхузахь — билгал дира Селима 
Закина лере а вахана.



— Вайца йохье яьллачу районан колхозера хьеший бу 
дукхахберш,—-элира Закас цуьнга.

Моз алсам даккхаран, стоьмаш хьскъоран, накхарш де- 
боран шен зеделларг хьешашна гойтуш а, лерина дуьй- 
цуш а Салихь волчу хенахыоьстахо лаьттара Хожий, Ма­
рий. Тахи гой техьа бохуш гонах б1аьрг беттара Закас. 
Кхузахь юьртара а, арахьара а нах, мехкарий бара. Амма 
Тахи гуш яцара. Адамийн къамелаш а, цара вовшашка ден 
хеттарш а, лун жоьпаш а ца хезаш вара Зака. Цуьнан со- 
бар дайнера, карзахалла т1етт1а ч1аг1луш яра. Цкъа а, 
шозза а цуьнга меллаша Селим вистхилира. Амма ша ден 
хаттарш Закина ца хезаш хиларна цец а ваьлла д1атийра 
иза, кху сохьта дерриге а адамийн тидамехь волчу Салихьа- 
на новкъа цагГерта. Дийцар г1етт1а тодеш, тТеттТа тарлуш 
дуьйцура Салихьа. Ткъа, хьеший шайн тетрадашна а, 
блокноташна а т1ехь цхьацца йозанаш деш бара. Амма 
Зака и дерриге а гуш велахь а, цу г1уллакхана генахь, 
юьстах вара, ойланаш еш а, г1ан гуш санна а волавелла 
лелаш.

...Иштта цигахь ша лелаш мел хан елира ца хаьа цун­
на. Мацца а, ойланаш ечуьра, церан къамелаша ша сама- 
ваьккхича малх д1абузуш гора цунна. Сихха маьрк1ажа 
хан хилира.

Салихьа ц1а чу д1акхайкхира хьешашка. Хьеший охьа 
а ховшийна, Селим охьахиира. Зака не1арехь сецира. 
Салихьа лампа латийра. Серладаьллачу ц.1ачохь пенах 
кхозуиг тайп-тайпанчу стоьмийн, зезагийн, накхара-мозийн, 
мазлаг1ийн сурташ дара. Пенан сонехь лаьтта б1аьллан- 
ган буткъа еара схьа а эцна, цуьнца оцу сурташна т1ехь 
тайп-тайпана накхара-мозий а, иштта зазаш а гойтуш 
къамел дора Салихьа. Хьешаша лерана ладоьгЬра, 
цхьацца йозанаш а дора.

Къамелана башха т1ера воцу Салихь 1илманчо санна 
башха дийцар деш вара. Шен болх дика бевзаш а, безаш 
а хилча цунах лаьцна дийца х1ума хуьлу.

Салкхьан къамел чекхделира. Хьеший цунна даггара 
баркалла а аьлла, арабевлира. Царна т1аьххье аравелира 
Зака а.

Стоьмашна юккъера схьа гучу а ваьлла, г1ехь плаш 
йолчу стага хьешашка маршалла хаьттира.

— Хьо ма хьалхе веана, ва Юсуп! — элира цуьнга Са- 
лихьа.

— Со тахана садо!уш вара. Вайша луьйш-олуш са-

къоьруш зама а йоккхур, т!аккха хьо вижча, ас меттига- 
на само а ер аьлла схьавеара со,— хаийтира Юсупа.

Церан 1одика а йина юьртахой, хьеший ц1ехьа бирзи- 
ра, Колхозан хазна дийнахь дебош а, буса самонда 1а- 
лашъеш а ю кху башхачу бошмашкахь. Буьйсанан аренан 
тийналла йохайора автомобилийн моторийн г1овг1ано. 
Хьалхарчу лампанаша некъ серлабохура, ткъа некъана 
дехьий-сехьий ирх ихна долу акхтаргаш хьалхара аг1онаш 
гучу а йохуш, долчул а лекха хетийтора. Новкъахь 1ен 
о'лхазар ц1еххьашха хьалхара д1адодура, тТаккха лампа- 
нийн серлонашна нацкьар а кхоссалой къайла долура. 
Машино вадийна хьош а, к1еда меттах хьевеш а волчу З а ­
кина, стигалахь къегина долу седарчий ■'кест-кеста д1аса 
кхийсалуш санна хетара. Машинан корашкахула дуьхьал 
мох бетталуш хиларо цуьнан к1адбеллачу коьртана там 
бора. Делахь а, сихха ц1а а кхаьчна охьавижан, ша дер­
риге а цкъачунна диц а дина, наб ян лууш вара иза. Эв- 
лан йистехь церан машина сецира. Селим охьавоьссира. 
Хьешийн машинаш а севцира. Селимана гонах жима 
пхьоьха гулъелира.

— Хьеший, вайн парг1ат х1усамаш а, шуна хьошалла 
дан таро а хилар хьехо оьшуш дац-кх! Тхуна аш тхайпахь 
буьйса яккха лаьа! — элира Селима.

— Баркалла! Гена дахан ца деза тхан. Эха сохьтехь 
ц1а кхочур ду,— хаийтира хьешийн тхьамдас. Тхо шун 
колхозан дохнан ферманашка а, г1ишлошка а хьовсан 
кхана духа дог1ур ду!

—• Тхан районам бахам массо а заманчохь шуна шен 
белхаш гайтан кичча бу, — бахура Селима.

Лулахой кхеран 1одика а йина, шайн районе д1абаха- 
ра, ткъа г1алара баьхкина шефаш, шайн машинахь царна 
т1аьхьа а х1иттина эвла баьхкира. Закас мел ч1ог1а аьлча 
а, иза волчохь ца буьтуш, хьеший Селима шеца д1абигира. 
Гуттар а санна сема йолу нана уча елира, Зака керта 
кхаьчча.

— Хьо х.1умаяан ц1а ма ца веара? — хаьттира цо.
— Со мукъа вацара. Селим а, т1аккха хьеший а бара 

соьца,— иза шен оточу вахара. Радио эшарш лоькхуш яра. 
Наб кхетийтархьама, нуьйда а хьовзийна, цу эшарийн ха­
зар г1елдира цо. Меллаша хезачу 1адхьоькхучу пондаран 
эшаран марахь сихха наб кхийтира цунна.

...Ша бердах воьду моьттуш тоха а луш, меттара хьа- 
лаиккхира иза. Кхетаме а веана ладоьг!ча, цТенкъахь

маьнги хьалхахь лаьтташ карийра цунна ша, чухула юху- 
чу хГумнашца.

— Ва к1ант, ахь х1ун до? — олуш дехьара схьа мохь 
туьйхира семачу нанас. Ша тата а дина иза самаяккхарна 
эхь хийтира Закина.

— И-м х1умма а дацара... Керта б1аьрг тоха гГаьттина 
со,— бехказа велира иза.

Амма, дег1е зуз деана а, са керара даьлла а вара иза. 
Сихха т1е хеча а юьйхина, куйн а тиллина, пиджак а 
кхоьллина аравелира Зака. Буьйса дукха хаза яра, раг1ун 
а, божлийн а тхевнаш т1ерачу кибарчигашна а, дитташна 
а т1е дато з1аьнарш а юьттуш къегина бутт бара стига- 
лахь. Закин ойла хецаелмра, керла xlo кийра буззуш чу а 
оьзна, цо са даьГира.

Цхьамма ков туьйхира.
Мила ву? — хаьттира Закас.

— Буьйса дика хуьлда хьан, Зака! хьо х1инца а вижа- 
за вара? — олуш безамехь вела а къежаш, Юнуса куьг 
кховдийра цуьнга.

— Диканца вехалда, Юнус, хьо а... Хьо хилла-кха xla­
pa. Суна-м вовза а ца вевзира.

— Со вара... Тховса Юсуп Салихь волчу а вахана, со 
висича «аб а яйна, эьлаюккъе ваьллера со.

— Дера, свнгаттамо набарна и новкъарлонаш ма йо, 
Юнус... Д1а ойла йича бахьана а ма дацара сагатда-и. 
делахь а, цхьацца ойланаш ца 1аь-кх коьрте хьийзаш бен.

— Адамаш дай вай-м. Адамашлахь там хила беза, 
нийсо еза, могашалла еза, безам хилар деза, ямартло 
д1аялар деза. Уьш дерриге а нислац вайна. Иаккха син- 
гаттам хиланза а бисац.

— Бакъ луьйш ву хьо, Юнус. Со а вара изза дагахь, 
д1аалан а ца хууш.

— Хьажал хьо, Зака! Хьажал хьо гонах! Х1орш вай­
шиннан юьртахойн х1усамаш ю, бошмаш ю, бахамаш бу! 
Мацалла маццах д1аяьлла вайн эвлара. Амма сингатта- 
маш, цатамаш, хьаьг1аш хГинца а д1аевлла йовлаза ю. 

Хьаг1 йолчохь ямартло оьшур яц, ямартло йолчохь зула- 
маш лелха, зуламаша сингаттам а, г1айг1а а латтайо. 
Маржа Зака я1! Хьуна хьайна бен ца деза моьтту вайн 
адамаш а, дика наш a. Xlapa дог ц1ийдина ц1аста санна 
догуш ду-кх вайн хьанал адамаш дукхадезаш! — аьлла 
шен дег т!е куьг диллира Юнуса.

— Юнус! Цхьацца сурташ х1уьттуш цара вохийна со.
— Суна хаан тарлур дарий иза, Зака? — хаьттира Юну­

са, шен хьаьжах куьг а хьокхуш.
— Тарлур ду. Амма и къамел вайллахь диса-м луур 

ДУ суна.
— Вайллахь ду-кх иза!
— Делахь, Юнус, набарх а, самах а и вайн миска .Ме­

жед дагара валац суна!
- Дера, цуьнан къа ма ду!

— Ткъа цуьнан цамгаран бахьана х1ун хета хьуна?
— Хьанна хаьа иза, Зака? Цамгарийн къайленаш дук- 

кха ю-кх! Лоьрашна хаан там бара-кх! Амма, къахета, 
къахета, товаларе са а туьйсу, — элира Юнуса.

— Межед, суна хетарехь, совч1ог1а дукха езаш вара 
вайн эвлара цхьа йо1... Иштта и безам сов балар дуй-техьа 
ива, олий а хета.

— Дера цунна Тахи дукхаезаш ма хилла.
— Хьуна а хаьа?
— Муха ца хаьа, цо даима цуьнан ц1е йохуш а, иза 

цуьнга кхойкхуш а хилча.
— И инзаре ду.

— Ткъа цу Тахийна а бохам баьлла цунах.
— Муха? — сихха хаьттира Закас.

— Нахана а хезаш цомгашчу стага шен ц1е яхар муха 
товр ду оьздачу йо1ана? Межед шега кхойкхуш а. хье- 
къална эшна а ву аьлча, Тахи йилхи бохура.

— Х1ета хьалхачул а ч1ог1а къахийти суна цу Меже- 
дах!

Юнус вист а ца хуьлуш латтара. Юха а геннахь oyxla 
екаш хезира. И бух1а екаро къаьсттина билгалдаьккхира 
буьйсанан тийна хилар. Ураман некъан йистехула доьду- 
чу жимачу гатолачохь бутт ловзара. Меллаша бовхо мох 
хаалора, буьйса к1еда а, йовха а яра.

— Зака, вайша наб яйна новкъа ваьлла ши стаг ву. 
Вай санна нах бу вайн юьртахь, и вайшинга ла ца луш 
йолу ойланаш а ца еш, набарш еш!

— Иза башха ду, нах а вайша санна ледара хилча ир- 
ча хир дара! — элира Закас.

— Амма, адамаш т1улгаш дац. Царна а 1еткъа Хьату- 
ний, Мирзиний, Межеданий хилла цатамаш! Амма царна 
rlobHiia a, rlafirla д1аяккхарна а дарба лехарехь, хьанна 
хаьа, Зака, вайша-м хьалхарчех хила а мегий...

КЪАМЕЛ АШ, ОЙЛАНАШ

Tata ца деш, меллаша д1аийцира стоьл Пера пхьег1аш 
Селиман х1усам нанас. Хьаша а, хГусамда а суьйренан 
кхача биъна ваьллера.

— Карлайоккхуш, юха тоеш ю боху ахь шайн за­
вод? — хаьттира Селима.

— Карлайоккхуш ю, реконструкци еш,— жоп делира 
Хожас.

Иза дика ду... завод карла а яьккхина, гойина д1ах1от- 
гор мел доккха г1уллакх ду хаьа суна! Иза... Иза мехкан 
ницкъ ч1аг1бар, халкъан хьал сов даккхар, адамийн дахар 
годар ду! Со кхета цунах. Дийцахьа! Щорда а ца деш дий- 
цахьа шайн планех! — дийхира Селима.

—- Иза деха ду. Ас сайна дагадогГучух к1еззиг билга- 
лонаш ягарйийр ю,— аьлла, д1адолийра Хожас,— Тхан це- 
хехь пхи тоннал а сов терзанан барам болуш еза-йоккха 
механически керла ж1ов д1ах1оттийна. Электрически ниц- 
къо и жТов тоьхча, цДийдинчу аьчгах хуьлуш долчун сурт 
xlyrry вайна. Иза ма луъу сиха а, меллаша а, ч1ог1а а, 
мела а еттан йиш йолуш ж1ов ю, вайн хьашташка хьаьж- 
жина. Амма заводехь коьртан, къегиний долу керланиг 
механически цехехь ду. ХГинцалц кхузахь лаьтташ яра 
Американ, Англин, Германии пачхьалкхашкара еана то­
карни а, сверлильни а, строгальни а. кхийолу а нуьцкъала 
станокаш. Царалахь автоматически белхаш беш ерш а ю. 
Амма, уьш еш йолу механизм-машина цхьана юьххьера 
йолийна шен меженашца кхочуш а еш, вукху юьххьехь 
вовшахтесна кечйина ара а йоккхуш шайн порядкехь г1аь- 
хьий, хьалхий нисйина д1ах1иттийна яц, цу т1е белхан эв- 
саралла церачул дуккха а лакхахь йолуш а, царел нуьцкъа­
ла а, царел балхана аьтто болуш а, белхан ерриге a arlo- 
наш юьззина автоматике ерзош а станокаш, механизмаш 
ло тхан заводана вайн советски промышленносто. Вайн 
мехкан станокаш шайн порядкехь, ца сацош шашаха еш 
машинаш арахоьццучу тайпана д1а а х1оттош, кхечухьара 
еана станокаш оха юкъа-кара нислуш болу тайп-тайпана 
белхаш баре ерзайо, ткъа цхьаерш школийн пхьалг1анаш- 
на совг1аташна а ло...

Иштта бен а доцуш дГадолийна къамел Хожас керла- 
чу, ц1еначу цехийн дийиа сурт х1оттош д1ахьора. Morrlapa 
.чаьттачу къегинчу станокийн, моторики, механизмийн сур- 
таш х!уьттура Селимана — чкъургаш, беранаш, бурош,

семанаш сов чехка керчаш, хьийзаш, сих-сиха кеч а еш 
нефтан промышленностана оьшуш йолу машинаш арайо- 
хуш. Цу г1уллакхийн хьокъехь доггах а, куралла еш а 
дуьйцура Хожас ша цу белхан декъахь хилар.

— Кхана а ду де! Баркалла! Ахь ч1ог1а сакъерада- 
лийти сан! Х1а, х1инца сада1а! — аьлла, Селим дехьа 
вахара. Хожа дукха хан ялале набарна вижира. Амма, 
Кемса а, цаьргара Мария а шена гуш санна хийтира цун­
на. Юьртан пенаш а, г1ишлош а, буьйса а чекх сагуш-х 
яций! — аьлла, ша-шех велавелира иза. Хожа ха а хаьр- 
цина, б1аьргаш а хьаббина наб кхетийта г1оьртира. Ша 
ма ярра Мария хьалха лаьтташ гуш ша хиларх тий- 
шира иза. Балхахь а, новкъахь гг кест-кеста аьтто хуь- 
,лура Хожин Мария ган а, цуьнга вист хила а. Шена 
иза гуш а, гергахь а цахилча мегир дац аьлла тешна 
вара иза. Нагахь цхьа ца торуш г1уллакх а хилла ша 
иза ца гуш висинчу дийнахь лазаме сагатдора цо. Ткъа, 
ша набарна вижале иза а ца гуш де д1адахана хилар 
дага деача инзаре хетара, сатоссушехь лахан, иза ган 
ч1аг1о йора. Хан-зама мел ели а, вовшашца къамелаш 
дар дах мел дели а ч1аг1лора иза цунна дагайохар. 
Ткъа, тахана заводехь а, новкъахь а, цхьаний эвла до- 
г!уш а, эвла кхаьчначул т1аьхьа буьйсанна сада1а д!а- 
схьа къастталц а шаьш вовшийн гуш хилла хиларх вок- 
кха а веш набкхийтира Хожина. Чорда набарш еш, я 
сагатдеш ойланаш еш берш вуно к1езиг хир бу кху 
эвлахь. Адамаша дийнахь .белхаш бо, буса парпТат на­
барш йо. Делахь а, исбаьхьачу Тахис шен оточохь кест- 
кеста лампа латош а, меллаша татанаш деш а хаало- 
ра даима а лергана сема хуьлуш йолчу цуьнан нанна. 
Доккха цхьа кор а долуш жима ото ду цхьа болчу к1ен- 
т’ашка хийла ойланаш йойтуш йолу йо1 шена чохь 
йижинарг. Корана аьтту аг1орхьа гурачохь лаьтташ 
лекха куьзга ду. Цунна бухара жима стол къегачу 
х1уьмалгех йоьттина кечйина. Корана аьрру аг1орхьа 
х1оттийна лекха когаш а болуш жима стол ю, т1е тес­
на сийначу хуьтан шаршо а йолуш. Цу стоьл т1ехь пенан 
ЮХ1Х© х1иттийна варкъаца кечдина гГутакхаш, духи- 
нан, одеколонан исбаьхьа шишанаш, пударан, вазели- 
нан кегий г1утакхаш ду. Цу йоь1ан бахамна хьалха дил- 
лина деак1ов жима дашо сахьт 1уьллу. Тхов к1елхьара 
дуьйна цу стоьлана т1е кхаччалц охьа а дог1уш оьл- 
лина къегина кечдина китайн исбаьхьа дари ду. Иштта

кечбина бара Тахин отон кор долу пен. Оцу башхачу 
стоьланий, сирдиллинчу пружинийн маьнгиний юккъер- 
чу есачу метте ц1енкъа теона къорза жима куз.

Тахана а т1екхечи екхна суьйре. Грузовикийн тата 
сеци урамехь. Мехкарий, наххий юьрта юккъехь охьа- 
бисси. Забаршда, бийларшца, г1овг1анца адамаш шай- 
шайн ц1ехьа дирзира. Даьхний 1ехаран, ж1аьлеш ле- 
таран, адамаша маьхьарий деттаран ерриге а г1овг1а 
цхьана а ийна, пондарче лакхалур йоцуш йолу суьйое- 
нан йиш хилла цунах. Цу суьйренан эшарах а, дийнахь 
бинчу башхачу балхах а схьаяьлла кийсиг санна уьн- 
т1а хьаьдира Тахи. Ткъа цуьнан нана parly к1елхьарчу 
пешана гонах хьийзаш яра, ц1ийеллачу юьхь т1е хьацар 
а тоьхна. ,•

— Белхалой ц1а кхечи! — йистхилира иза, сакъера- 
делла ела а къежаш.

— Мама, Дидиг ц1а веаний?— хаьттира Тахис. Цо 
шен ненан ц1е Аманта йоллушехь, цунах Амий, вешех 
Даудах Дидиг олура.

— Дидиг шун дена rlo дан вахана. И керла доккха 
тIай туьллучохь шун дас лелош йолу трактор йоьхна 
боху, т а  тояллац, шен трактор а эцна цига вахана 
иза... Кхана 1ийна лама бен и шиъ ц!а а вог1ур вац.

— Дада цигахь муха веха-техьа? Цхьа к1ира а ду 
пза ц1а ваза.

— И-м вон 1аьш хир вацара. Наггахь керла ч1ара 
а боккхуш... — элира Амантас.

— Ч1ерий леца-м мукъа хир вацара иза,— аьлла, pa­
rly к1елхьарчу ц1а чу яхара Тахи.

— Х1ума кхаллий вайша, ва йо1?— элира нанас.
— Цкъа ас т1ера ченаш д1а а яьхна.
— Ой, селхана а, стомара а... — нанас оллушехь, 

цуьнан дош а хадош йистхилира Тахи:
— XIopa денна дуьлу юьхь-куьг! И довха хи чуьра 

яй кху чу х1оттабехьа, — аьлла, ц1ийнан не1 д1айиллн- 
ра Тахис. Нанас яй а, ц1естан чами а чу кховдийра. Не! 
д1а а ч1аьг1на, Тахи къайлаелира. Кора дуьхьал киса 
уьйзира цо. Кор малхбузехьа хиларна Тахийна чохь 
г1ехь сагора. Пенаца лаьтта к1айчу аьчган ной ц1ен- 
къа охьайиллира цо. Цу чохь дег1ана г1ехь барамехь 
мела хи кечдан йолаелира.

Ц1ийнан не1 туьйхира.
— Ама! Со мукъа яц! — ара йистхилира Тахи.



—■ Мичара хьуна Ама! Д1аеллахьа не1! — аьлла, дут- 
къа а, товш а долу йоьГан аз хезира Тахина.

— Ватта-а, хГеллига! Хьо яц иза, Кужана? — олуш, 
не1 д1айиллира Тахис.— Ахь x Ivh леладо?— хаттарца.

— Ахь лелориг, — элира Кужанас, шен коьртара 
белхан косынка пенах боллучу хьостамах д1а а уллуш. 
Кужанин стаммийн 1аьржа кГажарш гучуевлира Та- 
хийна.

— Хьо ма парг1атъели! — аьлла, Тахис не1аран зайл 
сихха дГабоьллира.

— Суна х1ун хиларна кхоьру хьо? — бохура Кужа­
нас, шен коч вукху хьостамах а уллуш.

— Ш ун а ма дара xlapa санна, parly к!елахь 
ц1а-м! — элира Тахис.

— Хьеший баьхкнна тхоьга... нана а, уьш a parly 
к1ел бу! Ткъа, со xlopa сарахь дег1 ца дилича Гелуш 
яц. Цхьа-ши чилик хи ас дайарх къийлур яц хьо. И зен 
ас метта а х!оттор ду хьуна, эцца rly т1е а яхана, на­
гахь ца торуш хилахь.

—• Ва Кужана, хьо тахна иштта оьг1азе х!унда ю? — 
хаьттира Тахис, цо забар йойла а, иза оьгГаз ца яханийла 
а шена хуъушехь.

— Оы1азъяхана со, иштта д1а... Хьешашна а, хьуна 
а, Т1унт1ушна а!

— Ой, Т1унт1уше х1ун де боху ахь?
— Жигараллица сайна т1ехышзаш х1унда вац бо- 

ху-кх.
Тахи елаелира. Т1аккха Кужана а елаелира, и за- 

барийн оьг1азалла юьхьа т1ера д1а а едда.
— Хьалха хьо луьйчий? — элира цуьнга Тахис.
— Х1ан-х1а, хьалха ас хьан букъ буьлур бу.
— Делахь, — аьлла, т1ера бедарш д1а а яьхна, Тахи 

ной чу хиира.
Эххар а, ши йо1 лийчина елира. Цара месаш шаръеш 

яхк хьекхначул т!аьхьа, йистхилира Аманта:
— Хезий шуна? Д1аэца бедарш!
— Хьажахьа, суна дицделлера! — элира Кужанас,—- 

сан х1уманаш а еанийца.
— Уын-м шун нанас сехьа кховдийра, — хаийтира 

Амантас.
Дукха хан ялале ши йо1 араелира. Дийца оьшуш а 

дац и шиъ хаза а, тоелла а, товш а хилар. Церан 
яххьаш ц!ийелла, сирла, башха яра.

Маьрк1ажахан хилира.
— Бераш, вай х1ума йиъча бакъахьа ду! — элира 

Амантас.
— Цкъа со д1а ца яхча ер яц! — аьлла, шен совпа­

ла йолу бедарш пхьаьрса к1ел а лаьцна, д1аиккхира 
Кужана. Сихха цунна тТаьхьа а едда, лерехь Тахис 
элира:

— Юха йолахьа. Дидиг а, дада а тховса ц1ахь вац. 
Лампа латийна латтон а, ехха 1ан а йиш ю вайшиннан!

— Дика ду! йог1ур ю !— олуш кех тилира Кужана.
Ио1, наний parly кГелхьарчу ц1а чохь сихонца ша­

рам бнна елира.
... Марзонца кхача биира цу шимма. Ткъа вуьшта а 

.хаза йолу шен йо1, нанна мел доккха х1ума хетара 
хууш ду...

— Далла бу хастам — аьлла, хьаьлаНаьттира Аман- 
та, йо1 ахь пхьег1аш д1а а яхий, лампа д1а а яйъий, кху 
ц1ийнан не1 т1еч1аг1ае! Ас вайн ков д1акъовлур, т!ак- 

кха бежанашка а хьаьжна чуйог1у со.
— Дика ду! — олуш, хьаьлаг1аьттира Тахи а.
Амантас ков т!е а ч1аьг1на, дог1а тохале йистхилира

Кужана:
— Аманта, тхо а дахкийтийша шайга!
— Ой, ц!ахь 1аьн хан яц xlapa?

Тахи кхайкхарна дог1ий тхо-м, — элира Кужанас.
— Иза ша ду, марша дог1алда шу! — ков шуьйрра 

д1адиллира Амантас.
— Маршалла хуьлда! — аьлла, Амантин хеннара 

зоьртал зуда кех чуелира, Кужана т1аьхьа а х1оттийна.
Ков д1а а къевлина, зударш кертахьа буьйлабелира.
— Кху уча г1анташ т1е охьа лахлойша, со сихха 

бежнашка бГаьрг а тоьхна схьайог1у. Тахи а кху сохьта 
чуйог1у — аьлла, Аманта даьхнакерта яхара.

Дукха хан ялале Тахи уча елира.
— Ой! Селимат, хьо ма бакъ ялийнера кхуо! Марша 

дог!алда шу!
— Нана Аманта схьаяллац кхузахь саца а мегар 

ду. Кхеран къамел ша хир ду, — Кужанас оллушехь 
схьакхечира Аманта.

— Хьо ма сихъелла, цхьана хила а мегар ду вай,— 
бохура Тахис.

— Цунах дош хир дац, шайн ото чу rlo шу, — аьл­
ла, Селимат хьаьлаг!аьттира. Ши нана доккхачу ц!а чу



яхара, ши йоЬ Тахин жимчу ото чу. Ша чу йоллушехь 
зезагийн, духин хьожа еара Кужанина.

— Со санна дика зуда хилан гГерташ кечдина ахьа 
xlapa ц1а, Тахи. Соьга кхача-м хьаха дац атта! — элира 
Кужанис.

— Хьоьга кхача ца г1ертарх сайна чохь 1ен меттиг 
на латтийча йолий со?

— Дош-м вай лелориг а дац, хьуна!
— Х1унда?
— Иштта!
— Дийцахьа, х1унда?
—■ Дийцахьа. ХЛумма а хаза дац. йо1 ледара мел 

хили майра дика хуьлу, боху. Ткъа дика^ йо1ана цхьа 
кала-ц1ола нисло, боху.

— Эш-ш-ша, иза-м боху дара! Дийцахьа, Кужана, 
мила ву хьан даго хаьржинарг? — хаьттира Тахис.

— Иза х1инца а ца хаьа хьуна?
— Ой, дера ца хаьа!

— Делахь, ,хаалахь! Т1унт1уш воцчуьнга яхан дагахь 
яц-кх со сайна чохь са а долуш!

Тахи елаелира. Цуьрриг шек а йоцуш Кужанас хаьт- 
тира:

— Хьо стенах йоьлу? Т1унт1уш хьанал оыпу?

— Иза цхьаннел а ца оыпу. Дика белхало а ву, ди­
ка хГусамда а хир ву. Амма хьуна деггец а вог1ур 
вац-кх. Хьо хьайн нана санна, чардакхалла лекха, куц 
долуш ю. Ткъа Т1унт1уш — лоха!

— Эш-ша, и-м дош дацара. Суна лекха ву иза массо 
а к1антал!

— Хьуна лекха велахь тоьар ду, наха шайна rlaii- 
rla бер... Х1ан, Кужана! Вайша сарралц болх а бина 
ц1аеана. Кху г1анташна т1е а йог1аелла вайша 1ен 
бахьана дац. Arlop а яьлла, 1уьллур вайша къамелаш 
а деш!— элира Тахис.

— Реза ю! — шен коч, касынкий сихха схьа а яьк- 
кхина, г1анта кхоьссира Кужанас. Ши йо1 дукха хан 
ялале ло санна кГайчу меттехь, меттах хьайча маьнго а 
техкош 1уьллура. Шаьшшиъ охьайижале Тахис лампа 
кГеззиг латТйира. Маьнганийн г1овланийн 1индаг1аш дий- 
шира мехкарша т1е тесначу к1айчу шаршош т1е. Кужана 
ела а къежаш, Тахин ах бодашкахь лепачу баьргашка а., 
жимачу, нийсачу мере а, хазчу юьхье а хьаьжира.

— Тахи, со к1ант хилча хьуна т1аьхьара ца йолуш ел- 

ла дГаер яра со! — элира Кужанас. йист а ца хуьлуш Ку- 
жанин горгачу, могашчу бслшех а, т1аккха т1улг санна 
ч1ог1а а, буьзна а болчу пхьаьрсах куьг а тоьхна. Тахи 
елаелира.

— Эш-ша, — элира Кужанас.

— Эш-меш-м хаац суна, хьо нисъелла-М ю! — аьлла,. 
Кужанин пхьаьрсах ма1ар къовзийра Тахис.

—- Тахи, со сайн бага сайгахь сацалуш а, тешаме а 
хилар дукха дика хаьа хьуна. Амма оцу нохчамехкарчу 
хьешана дош ма ца делира ахь, ткъа вайн эвлахь, гучу- 
даьлла х1ума а ма дац! Хьо ч1ог1а къайлехь ю. И х1ун ду?-

—• Кужана, цу хьешана алан хТума дац сан. Амма сак 
ойла леташ стаг вац иза.

— Ткъа хьан ойла мичахьа те1а? Хьоьга вистхилан 
аыто хилча, хьо шайн б1аьра хьаьжча баккхибеш, лаьт- 
тах ког ца кхеташ бу кегий нах. Мила ву техьа и ирс до­
луш хилан хьаьхнарг?

— Ахь т1ех доккха а, забарца а дуьйцу. Ч1ог1а хала 
ду ахь баккъалла бохург а забарха къастон. — элира Та­
хис.

— Делахь, забар а ца еш, дуй боу ас, цу хьокъехь 
хьоьгара пурба доцуш цхьа дош ца алан! Дийцахьа!

— Билггал сецна ойла яц сан, я xlapa аьлла дагахь 
х1ума а дац... Со цхьана г1айг1ано наб яйина а, бала бина 
а ю,— аьлла, меллаша маьнги т1ехь охьахиира Тахи, шена 
юххехь 1уьллучу Кужанина т1е куьг а дуьллуш. Кужана 
цуьнга тийна ладоыТуш яра.

—• Кужана, могаш а, кхехкаш а, безамо айина а ;о со! 
Амма сан йиш яц сайна дезачу х!умане сатийсан а, са- 
къеран а, я меттиг нисъелча маре яхан а!

— Х1унда? — кхин а цецъелира Кужана.
— Э-э, ива деха ду, сингаттаме ду.
— Х1инца долийна даьлла, дийцал ахь!
— Со бехке а йоцуш, ас дина зулам а доцуш, суна 

боккха бохам а хуьлуш ду со бахьанехь стаг вовш хи­
лар!— аьлла, ойлаеш сецира Тахи.

— Тахи, сел холча ма х1оттахьа! Массо а адам 1алаш- 
диний, массарна а там биний цхьа а вер вац. Вай. ваьш 
на динчу зуламана жоьпала дац! — элира Кужанас

— Ас стенах дуьйцу хаьий хьуна?

Кужанас ойла йира. Цунна хаьара Тахин сингаттаман 
бахьана. Амма шена иза хууш хилар гучудаьлча Тахис 
ша шена сингаттам бар совдаларна кхоьруш Кужанас 
элира:

— Хаъане а хаац!

— Суна бала бинарг Межедан цамгар ю! — аьлла, 
д!адолнйра Тахис. — Хийла буьйсанашкахь г1енаш го су­
на ирча дог1а детташ, бодане мархаш ткъес деттаран ц!е- 
ран шодмаша цоьстуш, дистинчу хиша ирча г1овг1анаш 
еш, массанхьахула а хатт а болий. Ткъа цу ирчачу хьо- 
лехь когаш а берзина, некха т1ера яьтт1а коч а йолуш, 
юьхь т1е яьллачу можа т1ехула охьаоьхуш дог1анан хиш 
а долуш, цкъа аьрг1ада волий берзан^а санна б1аьргаш 
къегаш, тТаккха велха волалой дог1а санна б1аьргаш 
боьлхуш: «Ва-а Тахи! Со ма валийтахьа! Зака ву со 
х1аллаквинарг! Xlapa суна хилларг диц ма делахь!» — бо- 
хуш уг!уш, уьдуш, соцуш, хе д1ахьош, т1аккха халла 
йисте волуш, хоршо вегош, дийца а ца луш долчу ирчачу 
хьелашкахь даима а г1енах гуш и Межед хиларо буьйсан- 
на наб а, дийнахь тем а бийъина сан! Цу инзаречу г1енах 
буса со самаяьлча, юха наб кхетийтан ца яьхьаш, хьаьла 
а г!оттий, чухула йолалой лела со. 1уьйранна хьаьла а 
г1аьттина араяьлча, балха еача хийламма а, соьгара хьал 
а ца хууш, дийцарш доладо: «Межед селхана а, сийсара 
а сахиллалц хьоьга кхойкхуш вара ма боху! Ша талхар- 
на Зака а, Мирза а, Хьату а бехкен во боху цо... Нагахь 
Амхьад, Биркъий ца хиллехь уьш ша хГаллаквац бохкура, 
бохуш мохь бетташ ву боху и миска! Дера оьзда стаг а 
ма вара! Ма къа ду цуьнан!» Датах хаьштиг 1уьттуш сан­
на ницкъ хуьлу суна и тайпа къамелаш хезча. Межедана 
хиллачу зуламна со бехкен еш адамаша уьш дуьйцуш 
ганна хета суна, цкъа-делахь. Шозлаг1а-делахь, адамо 
х1ума ца аьлча а цуьнан г1айгТанан йоккхалло к1елъюь- 
туш ю со, хьекъалх талхарна а кХоьру.

Адамаш буьйсанна д1атийча, хьала а г1оттий, х1умнаш 
т1е а юхий, хийла йоьлхуш ойланаш йо ас. Даима шен 
йо1ана чу сема садиллина йолчу Амас сан бертаза да- 
къалоцу сан г1айг1анан... Х1инца а гуш санна хета суна 
цу декъазчун инзаре сурт! Х1инца а сайна хезаш санна 
хета суна дог 1ийжош тийжаш иза воьлхуш. Маржа я1! 
Цу инзаре суртах парг1атъялале со яларна кхоьру!

Ши йо1 йист ца хуьлуш 1еш жимма хан елира.

— Иштта мегар дац. Иштта бакъахьа дац!— элира 
эххар а Кужанас дегочу озаца.

— Ойланаш дукха яро сан корта тентиг баьккхина, 
кийра богуш бу. Мел хала хиларх, х1уъу а дийр дара ас 
цунна дарба хилийта. Амма, цунна дарба дан вайн ницкъ 
бац. Селхана бохург санна бен хан ца яьлла Межед вол- 
чушна башха к!ант а, колхозана дика белхало а, адамаш- 
на накъост а хилла. Ткъа хГинца? Валаре нисса, я кхин а 
инзаре ду цунна хилларг. Муха, стенна? Хууш дац.

Межедан цамгарна Тахи бехке ца хилар дика хууш 
яра Кужана. Амма къа хетарал совнаха Тахи елхаран 
бахьана кхин а ду моьттуш ойла йора цо. Кужанина ца 
хаьара мича дашца, мича Нуллакхца ша rlo дийр ду оцу 
хьоме а, езаш а, г1айг1ане а йолчу доттаг1чунна.

йист а ца хуьлуш, амма барт бича санна, ши йо1 мел­
лаша хьаьла а г1аьттина уча елира. Керла а, шийла а 
xlo чу а узуш, даккхий синош а дохуш, садо1ура цу шим- 
ма. Аьхкенан екхна буьйса яра, стигал юьззина седарчий 
дара, амма бутт т1аьхьа бисинера. Акхтаргийн а, диттийн 
а г1аш шайн маттахь къамелаш деш санна техкара. 
Мох дукха мела а, халла бен ца хаалуш а бу. Пан, бе- 
цан хьожа йог1у бешахьара. Эвлахь тийна ду. Геннара 
пондаран хаза аз хезира шина йо1ана. И аз шен к1оргачу 
исбаьхьаллица гергахьа дог1уш санна хийтира. Бошмаш- 
лахь хьулделла а, шайн корашкахула бесачу серлонашца 
арахьожуш а долу юьртахойн ц1енош а, 1аьржа месала 
генаш долу дитташ а цу башхачу эшаре ладоыТуш хета- 
ра. Вовшех белшаш хуттуш т1етт1а а таь1на, лерина цу 
эшаре ладоыТуш учахь дГатийра хаза ши йо1.

Буьйса ерриге а дГатийра, г1аш а шабарш дечуьра сев- 
цира, дерриге а дуьненахь и гГийла хезаш йолу пондаран 
йиш йоцург х1умма а доцуш санна. Эххар а цу пондарна 
т1ехьара багахь, дош а къостуьйтуш, йиш лакха волавели­
ра ца1:

Еза хьо сил дукха,

Д арба дац-кха 

Безам буха тоха!

Хьо езар бала хили,

Кийрахь ц1е яьлла!

И дешнаш г1ийла а, хазачу мукъамца а даггара олуш 
дара. Безаман г!айг!ано къамкъарг Таьвдича санна, г!ел

а луш и дешнаш д1атийра. Пондаран аз а, лах а луш, гена 
а даьлла, буьйсанан тийналлехь дайра. «Зака вара-кх 
иза»,— аьлла дагадеара шина йоГана. Бутт, лар а луш, 
меллаша дуьненан йистехь гучубелира, шен дашо шийла 
хьалхара з1аьнарш уча а, шина йоь1ан яххьашка а хьов- 
сош.

Ши йо1 йист а ца хуьлуш, седарчашкий, баттей, сир- 
лачу буьйсанан 1индаг1ашкий хьоьжуш латтара. Чекх 
са а гуш йолу цхьа жима марха меллаша текхна, шен 
хийцалуш йолу йистош мегтах а хьееш, баттана дуьхьал 
нисъелира. Беса а, нур доцуш а долчу дашо хедарх тар- 
белира бутт. Цу мархина тГехьахь багто сихха дайн нека 
деш санна хетара. Делахь а, дукха хан 5©гале мохо марха 
д1а а ехьна, юха а хьалха санна шен дашо з1аьнаршца 
бутт лепаш гучубелира.

Геннахь ж1аьла летира. Юха а ца къаьсташ долу пон­
даран аз долуш санна хийтира. Амма хезаш йиш яцара. 
Ши йо1 вовшашка хьаьжира. Дукха хан ялале геннахь 
халла къаьсташ иллин аз хезира царна. Лерина ладоьг1ча 
ширчу иллин г1ийла дешнаш къаьстира:

Дуьне даго ва санна, бовха малх хьежарах,
Дуьне ласто ва санна, чехка мох хьекхарах;
Беший д1а ца болу кийрара шийла ша.
Вай дала ма лолда, бохуриг ца хуьлуш!
Дин терса бохура ехачу рег1аца,
И терсаш хиллера ремеха ва хаьдда.
Борз гГийла yrlypa лекхачу орцаца,
И уг1уш хиллера ардангах ва хаьдда.
Ойланаш кхехкайо вагавеш безамо,
Буьйсанна наб яйна, дийнахь тем ва байна,
Дакъаза ма дала, кийрара дилхан дог,
Мила ву дуьненахь дезачух хьеганза?

Илли, гена долуш санна, лагГлуш тийра.
— Тийна ю буьйса, тийна ю бошмаш, аьхна ю бТаьсте, 

йовха ю буьйса, — элира Кужанас.

—• Тийна яц ойланаш, кхехкаш ду дог, — жоп делира 
Тахис.

— Тахи! Вай тийжарх, делхарх хила пайда бац! Со- 
баре а, хьекъале а хила деза... Межедан rlafirla йолуш 
цхьа вайшиъ хилла ца 1а! Цуьнан гергара нах бу, лоьраш. 
бу, вайн юьртахой бу. Иза толур ву!

— Толур вуй? Толур вуй? — сихха хаьттира Тахис.
— Толур ву. Дуьйцийла йоццуш толур ву.



—• Кхин хТумма а ца оыну иза товелчахьана. Иза та- 
„чур  ву, со теша ахь бохучух.

Шаьш шайн дог а оьцуш, ши йо1 юха а чуяхара.
Ткъа сирла бутт и шиъ учахь йолуш санна уча а, кер- 

та а, беша а хьоьжура. Ерриге а юрт яра ну беттан з!аь- 
наршлахь.

Х1инца а сема волчу Мирзина корах арахьаьжча гора 
больницан кертарчу диттийн баххьаш а, бутт а, седарчий 
а. Палата чохь Иийла йогуш, набарна латош йолу элек­
трически лампа яра. Беса а, беснеш т1еяьлла а, мара бах 
а луш буткъбелла а йолу Межедан юьхь цу лампин сийна- 
чу з1аьнарша тамашена сингаттаме а, сийна а хетийтара. 
Мирзина хезира меллаша вивхьаш Межеда набарх садоь- 
1уш. Тумбочкина т1ехь т1ах-т1их деш дара сахьт. Х1инца 
а бихкина бара Межедан корта а, пхьарс а, ког а. Цуьнан 
г1евланга:хь лаьттачу стоьла т1ехь тайп-тайпана кегий ши- 
шанаш а, молханийн б1аьлгаш а, кехаташ юккъа хьарчий- 
на порошокаш а 1охкура. Ткъа цигахь ангалин хедарахь 
лаьтташ чохь хи а долуш графин а, стака а дара.

— Шийтта сахьт даьлла! — олуш меттара хьала а 
Наьттина, цу молханаш долчу стоьла т1е вахара Мирза. 
Цигара стака схьа а эцна, иза. лампанехьа шен б1аьргаш- 
на дуьхьал а лаьцна, лерина хьежа а хьоьжуш, цхьана 
п1елган стоммалнн барамехь молха доьттира цо оцу ста­
кан чу цхьана жимчу шишанара. Т1аккха меллаша иза 
шен Певлинга веача, Межеда корта меттахъхьабира.

—• Сема вуй хьо, Межед? — элира цо ларлуш а, хьос- 
туш а.

Межеда лазаме узурш дира, амма цо къастош дош ца 
элира.

— Межед! Хезий хьуна? — элира Мирзас юха а.
— Х1а-а, хеза...
— Б1аьргаш беллахьа!
Меллаша Межеда б1аьргаш биллира. Мирзин куьг де- 

гнйра, цуьнан легашка къурд х1оьттира. Халла са а тоьх- 
ка, вистхилира Мирза:

— Малахьа хьомениг, малахьа!
Межеда халла, жимма бага г1аттийра. Мирзас цуьнан 

г!айби к1ел куьг а дахийтина, ч1ог1а ларвеш а, меллаша а 
к1еззиг хьаьлаайъира цуьнан г1овла, т1аккха сгака бете 
а дехьна молха жим-жим дуттуш бага доьттира. Межеда 
молха мелира. Мирзас гТовла ларъеш д!ахийцира. Цу

сохьта халла хаалуш Мирзина корта а та1ийна, Межеда 
юха а б1аьргаш хьаббира.

— Кхо сахьт даьлча юха а малон деза, — элира Мир­
зас меллаша ша-шега, — х1етталц ас сайна к1еззиг наб 
озаяйтан мегар ду-кх!

Шена т1е дуткъа к1ай юрг1а а озийна, Мирза шен мет- 
та охьавижира. Б1аьргаш хьаббешшехь шен х1усамнана 
а, бераш а гира цунна г1енах. Цаьрга вистхилан лууш 
xlapa волчу хенахь бежан-арахула д!абоьдучу бехачу, 
шерачу новкъахула д1абахара уьш... Юха а тайп-тайпана 
сурташ х1уьттура, эххар а, цхьа сурт а ца гуш naprlar 
хилира Мирзин наб яр. Цхьана стага шега хьалаг1атта 
олуш санна хетта, б1аьргаш биллира с^маваьллачу Мир­
зас. Сихха сохьте хьаьжира иза.

—■ Х1аъа! Буьйса юккъе яханчул т!аьхьа кхоъ даьл- 
ла, — аьлла Мирза меттара хьалаг1аьттира. Тохара сан­
на, боккхачу тидамца Межедана молха малийра цо.

И молха ша мелла ваьлча г1ийла хьаьжира Межед 
Мирзин б1аьра. Хьалхачул к1еззиг хаалуш коьртаца 
уынар а йина, юха а Межеда б1аьргаш хьаббира. Цуьнан 
амалш тоелла а, иза шега хьежар машарца а, гергарлон- 
ца а тарделла волчу Мирзина ч1ог1а воккхаверна б1аьргех 
хи делира. 1уьйранна ялх сахьт даьлча юха а цунна мол­
ха малон г1аттархьама Мирза охьавижира. Межедан 1у- 
налла деш а, цунна дарбанаш лелорехь лоьрашна rlo деш 
а ша хиларх воккхавеш а, даггара лаарца Межедан дер­
риге а хьашташ кхочушдеш а вара дог дика Мирза.

Мирза самавелира. Кора юххехь лаьттачу диттан ге- 
наш т1ехь б!аьстенан хьозий а, алкханчаш а екаш хезира 
цунна. Меллаша б1аьргаш а биллина ара хьаьжча бешар- 
чу г1ашна т1ера яйн 1аь а г1иттош гучуболуш бара дашо 
малх. Коран лакхара куьзганан б1аьрг д I а билли нчухул а 
1уьйренан керла xlo дара ц1а чу дог1уш. Хаза а, екхна а 
йолу 1уьйре яра эвлана деха белхан де дохьуш. Мирза а 
х1инца толуш ву. Юха к1орггера хама а беш, могашаллин 
а, белхан а марзо а евзаш дахарна т1евоьрзур ву иза. 
Амма х1инца а дегкхь rlopa к1езиг ду, ткъа Межедана 
Ноле хиллалц кхузара д1аса валан йиш йоцуш сецна а 
ву иза. Хийла буьйсанаш д1аехьна цо Межедана юххехь. 
Ткъа селханий, тховсий Межед таь1на а, тийна а, вист ца 
хуьлуш а ву. Лоьраш цуьнгахь болчу хийцамах цакхеташ 
а, иза валарна кхоьруш а бу, хетарехь. Х1инца ялх сахьт 
далан пхи минот бен яц.

Мирзас, сихха хьаьла а г1аьттина, шен юьхь-куьг а, Ме­
жедана молха мийло стака а дилира. Мела хи а хьаькхна, 
т1ехула к1айн кисин цуьрг а хьарчийна т1еда бамба хьаь- 
кхнра Мирзас цомгашчуч бетах а, б1аьргех а меллаша. 
Т1аккха, кХин ц1ена кисин цуьрг одеколонца даша а дина 
цуьнан хьаж а, беснеш а ц1анйира цо. Межеда сама а во­
луш меллаша б1аьргаш биллира. Т1аккха Мирзас шен 
бете кховдийна молха а мелира.

Межеда коьртаца баркаллин уьшар йо я ца йо хьоь- 
жуш Мирзина цо б1аьргаш хьаббеш а, иза д!авоьрзуш а 
гира. Иза ч1ог1а халахетта а, воьхна а Мирза лаьтташ 
кГеззиг хан елира. Эххара а б1аьргаш а биллина, лерина 
Мирзин юьхье хьаьжира Межед. 'Паккха Межедан б1аьр- 
гийн негГарш дегийра, цуьнан б1аьргех о,хьакерчина бов- 
ха ши г1адам к1айчу г1айби т1е буьйжира. Церга балда 
а лаьцна, цуьнга хьоьжуш латтара дог дуткъделла Мирза.

— Межед! Межед! Лазар сов даьлла хьан? ...Са ма 
гатде... толур ву! — элира цо дегош а, ч1ог1а г!ийла а дол­
чу къинхетаман озаца.

— Лазар х1инца к1езиг ду... Амма rlaftrla... Хьо а, 
Зака а мостагГа хетарна сайн б1аьрга ван а ца веза... 
Амма ахь иштта лерина а, къинхетаме а сайн г1айг1а 
беш хилар х1ун ду ца хууш воьхна ву со, — элира Межеда.

Паккха ива вистхилар а, цуьнан дош шен маь1на до­
луш хилар а хазахетта волчу Мирзин дош алан хьуьнар 
дацара. Воккхавер т1ехдаларна ца велха Нерташ юьхь 
гам а йина латтара иза. Амма эххар а бертаза цуьнан 
беснеш а ягош б1аьргех девлла сирла т1адамаш охьакер- 
чира.

— Х1умма а дац... Ойла ер вай! — элира Межеда.
—■ Тхан доттаг1а, тхан хьомениг! И-м вон г1ан дарий, 

цамгаран набаро лозучу коьрте харц суьрташ туьйсу... Со 
а, Зака а тхоь-м хьан доттаг1ий дай! Толо хьо! Толо, дер- 
риг а дика ду! — бохура Мирзас.

— Хийла кху чохь хьо вен ойланаш йина ас, — элира 
Межеда Мирзе—амма хьаьлаг1атта дег1ехь ницкъ баца- 
ра... Хьуна набкхеттачу хенахь со ирах1отта вулуш, т1ак- 
кха лазар сов а долий охьавужуш, набкхеташ зама яьк- 
кхина аса. Ахьа сайна молханаш лелош иза хГилла ду, 
д!овш ду моттара. Амма къар ца луш а, доккхачу собар- 
ца а и шеко ахь дГаяьккхира. Иштта кхийолу шеконаш а 
д1айовла лаара суна... Амма иза торуш дац... Сан коьр- 
техь гГовгГа ю.

Сихха б1аьргаш а хьаьбна иза г1айби т1е охьавуьйжн- 
ра, дег1ера дерриг rlopa д1а а даьлла.

Меллаша не1 а тоьхна чувеара лор. Мирза хьала а 
г1аьттина, лор а эцна уча велира. Ша ма дарра Межедехь 
долу хьал а, цо буьйса муха яьккхина а лоьре д1адийцира 
Мирзас. Цул т!аьхьа Мирза шен кабинете а вигна, цуьнга 
и шен дийцар кхин цкъа а дицийтира лоьро, xlop дош д1а 
а яздеш.

Паккха лор, Мирзий Межед волчу вухавеара. Меже­
дан г1евланга а хиъна цхьа йоккха книга яржа а йина 
цунна т!ехьоьжуш лор 1ечу зажанчохь Мирзина набъозий- 
ра. Мацца а, ша самаваьлча ар^хьа лаьтташ Зака гира 
цунна, чохь, корехь лаьттачу лоьраца меллаша къамел 
деш.

—■ Марша вог1улда хьо, Зака! — элира Мирзас мелла­
ша, Межед сама ца ваккхан.

— Маршалла хуьлда, маьрша г1овтталда шу! — жоп 
делира Закас.

— Х1ун хьал ду хьоьгахь?
— Со-м со ма варра хилла!
— Ткъа, xlapa? — Закас Межедана т1е п1елг хьажий-

ра.
— Кхунна а х1инца г1оле ю. Амма хийла дарбанаш 

лело хьакъ ду.
— Ахь пурба лахь кхарна к1еззиг яан х1ума лур яра 

а с !— элира Закас лоьре.
— Ахь луш ерг х1ун ю хиъча хуур ду-кх! — жоп дели­

ра лоьро, коран рама д1а а йоьллуш.
Туьркийн, кемсийн компоташ чохь йолу ангалин йок­

кха ши банка чукховдийра Закас.
— Х1орш дукха дика мегар ю! — хаийтира лоьро.
— Xlapa торт.ю! — аьлла, кехатан ши г1утакх а чу 

кховдийра Закас.
— Дукха башха ю!
— Xlapa б1арийн т1оьрмиг а бу-кх! — олуш кехатан 

т1оьрмиг а лоьре д1абелира цо.
— Ахь мел еана х1уманаш мега ерш ю-кх, — бохура 

лоьро.
— Тхо кхузахь хьашт мел ду а даан-малан долуш ду. 

Баркалла хуьлда хьуна тхо дагадахкарна а, кхуза вар 
на а, х1умнаш ярна а. Амма т1аккхахула цхьа а х1ума 
кхуза ца яр доьху хьога! Хьо парг1ат хилча иаггахь 
веана коре х!оьттичи тоьар ду, — элира Мирзас.

— Иза-м оццул хьехо х1ума а дацара... — ша цом- 
гашчу доттаг1чуьнга хьажа воьдуш стом-х1ума хьош 1е- 
дал ду вайн. Хьуна а, Межедана а т1ех ч1ог1а сагатдеш 
ду тхо. Х1инца хьо толуш волуш а, Межедана г1оле хуь­
луш а даккхиде. То а велла, шуьшиъ сихха ц1а варе са- 
тесна оха. Са ма гатде, вайн лоьраш къинхетаме а, говза 
а, доккха 1илма долуш а бу. Вайна моьттачул а сиха шу 
то а лур ду! ■— элира Закас.

Беса а, къона а Межедан юьхь а, и бен гуш х1ума до­
цуш д1абихкина цуьнан корта а гича ч1ог1а дог дуткъ- 
делира Закин. Цуьнгара ах цамгар схьаэцна а, 
мел къахьегна а иза товалан лаарх вуьзна вара иза. Цо 
шен ц1е вон йохуш а, бала хьоьгуш а хиларо хийла 
х1умнех шеквохуш волчу цунна лаан хьакъ дара наха- 
начул дукха иза товалан, кхетамехь а волуш хьаьла- 
г1аттан.

Закин и ойланаш шена гуш санна, меллаша кора 
юххе а хилла къамел дан волавелира лор:

— Зака! — аьлла, д1адолийра цо, -— ахь а, я оха 
а х1инца х1умма а сагатдан оьшуш дац. Берриге а кхе- 
раме мур х1инца т1ехбаьлла. Бала-м хьийги цо. Цунна 
кхузза хала оиераци йина, уггар а кхерамениг коьртаця 
а еш... Хилларг д1адахана, ткъа х1инца г1уллакх толуш 
а, т1етт1а толур долуш а ду. Амма дуьззинчу, мехала 
долчу адаман дахарехьа латтош болу лоьраллин къий- 
сам мал ца беш д1ахьош а, дикка д1акхехьа безаш а бу.

Лоьро иштта къамел дича Закина хиира Межедан 
цамгар х1инца а ч1ог1а кхераме юйла.

— Къонаха цамгарал а, г!айг1анел а ондда къов- 
сарца тола хьакъ ву! — бохура лоьро.

ЛУЬЙРАННА

Хожа юьхь-куьг дилина а валале, 1уьйренан кхача 
хьалха биллира хГусамнанас. Селим, Хожий хьем боцуш 
х1ума а кхаьллина аравелира.

— Сайн балха воьдийла гергахь хиларна со г1аш ле­
лаш 1едал долуш ву. Хьуна машина ялаяйтий ас? — 
хаьттира Селима.

— Хьашт яц! Со г1аш волавала лууш ву, гена ваха 
а ца деза, — элира Хожас.

— Х1инца ас дан г1уллакх дуй?
— Баркалла. Данне а дац. Хьо хьайн балха д1аг1о. 

Со пхьалг1а йолчухьа воьду, — хаийтира Хожас.
— Делахь, вайн х1усаме боьду некъ хьо хууш ву. 

Сарахь д1авола!
— Тахна ц1ехьа дерза дагахь ду тхо. Нагахь ви- 

сахь, д1авог1ур ву со.
— Хьашт хилахь со райкомехь хир ву, — аьлла, Се­

лим д1авахара, Хожа а пхьалгГа волавелира.
Кху эвлаца шен белхан юкъаметтиг тасаелла дукха 

зама а йоццушехь, Хожина кхузара xlop урам хьовха, 
уьш хаздина акхтаргаш а, дитташ а — дерриге а герга- 
рий, хьомей хетара. Иза х1инцале кху эвлах воьллера, 
кхузахь кхиъча санна. Кхузара адамаш цхьа боккха доь- 
зал хетара, цу доьзалах ша а лорура цо. Хожина тохара 
завод кху эвлах къаьстина хетара. Цунна гора чолхе 
белхаш а, чолхе механизмаш а йолчу заводан боккха 
ницкъ жимчу эвлана rlo дар д1адолош. Ткъа х1инца за­
вод а, эвла а шен таръелла. Тохара чолхе хеттарш 
хГинца атта тарделла, ткъа эвла оцу заводан цхьа дакъа 
ду, цуьнан йистехьара цхьа маь1иг ю. Заводехь а, эвлахь 
а долчу адамашна юккъехь хийралла яц. Цхьаберш аьч- 
гах, болатах машинаш еш бу, вуьш яьлташ а, даьх- 
ний а, стоьмаш а кхиош бу.

— Маршалла хоьтту хьоьга! — аьлла, йоь1ан аз хе- 
зира цунна.

— Маршалла хуьлда, Кемси! Бехк ма биллалахь! Со 
ойланаш еш вара! — элира Хожас, цуьнца Мария гар­
на воккха а веш.

— Муха яьккхи ахь буьйса? — хаьттира Марияс.
— Т1ех дика! Сов дика! Баркалла хуьлда хьуна! 

Ткъа, ахь?
— О! Иза хетта оьшуш дац! Со даима а сатесна ю 

Кемса йолчохь хиларе!
— Суна там бан-м хууш ю хьо! — элира Кемса<..
— Ас бакъдерг боху! — чГагдцра Марияс.
— Аш х1ун до? — хаьттира Хожас.
— Тхо лаборатории балхе а, г1ирсашка а хьовса 

доьлху. Делкъехь гур ду вайна, цул т1аьхьа дан дезарг 
.\1етале билгал дер ду. Хьо Лоьма волчу воьдий? — 
хаьттира Марияс.

— Лоьма а, Юнус а волчу воьду! Шина а пхьалг1ахь 
дан керланиг ду! — хаийтира Хожас.

— Марша г1олда! — коьрта а та1ийна, Кемсин куьг 
а лаьцна, д1айолалиера Мария.

— Маршалла хуьлда! — жоп делира Хожас. Иза цу 
шинна т1аьхьа хьоьжуш сецира. Ши йо1 генна яьлча 
кхетаме веара иза. Шен сонталла тергал еш адамаш дуй 
техьа аьлла гонах б1аьрг туьйхира цо. Амма нах а, зу­
дарий a xlapa тергал а ца веш сихха шайн гГуллакхаш- 
ка д1а-схьа оьхура.

— Ассалам 1алайкум, тхан лом Лоьма! — аьлла, 
аьчган пхьалг1и чу велира Хожа.

:— Ва 1алайкум солом! Вог1алда марша-могаш, тхан 
хьекъале г1оьнча, Хожа! Ма дика ду-кх хьо веана! — 
элира сакъераделлачу Лоьмас.

—Дера ван-м ма веа со юха а!
— Дуккха а белара вайн хьо саннарш!
— Дукха хеста ма вехьа! Хьанна хаьа б1аьрг хуь- 

лий а!
— Х1ан-х1а! Вай 1овдал дац!
— Пхьалг1а-м тойина ахь!
— Ас аьлча а, вай тойина-кх! Уггар хьалха ахь тойи­

на,— элира Лоьмас.
Хожина пхьалг1а хьалхачул ц1ена а, шена ганза бо­

лу керла г1ирсаш болуш а, ша кхуза беана, д1ах1иттий- 
на болу Иирсаш дикачу хьолехь латтош а гора. Юьртба- 
хаман машинийн к1езиг-мезиг меженаш латтара кхузахь 
тойина. Шен корматаллин б1аьргийн серлонца а, зедел- 
лачуьнца а сихха хиира Хожина пхьола дика а, доггах 
а дина хилар.

— Го суна! Го! — элира цо.
Лоьмина хиира г1алара хьаша шен балхана реза хи­

лар.
йоккхчу заводехь а кхачаме доцург ган 1емина вол­

чу Хожина колхозан пхьалг1ахь вуно атта гора кхин т1е 
а дан дезаш дерш. Пхьалг1а кхин а тоеш лакхарчу т1е- 
rlan т!е яккхархьама дан хьакъ дерш дуьйцура цо Лоь- 
мега.

Эвлара пхьар цецваьллера дан хьалха лаьттачу г1ул- 
лакхийн дукхаллех, церан мехаллех. Синтем байна ладоь- 
rlypa Лоьмас хьеше. Цунна дага тесира «Х1ума ди­
на а ца хилла-кх оха». Амма, Хожас билгалдира хьалха­
ра г1улч йоккхуш дан хьакъ дерш кхузахь кхочушдина 
хилар. Паккха Лоьмин са к1еззиг парг1ат делира. Пхьал- 
г!и чохь кхин т!е дан оынурш а, церан кепаш а билгал-

йинчул т!аьхьа и шиъ аравелира, т1аккха пхьалг1ин гй 
муха кечбина хила беза дуьйцура Хожас.

Новкъахула адамех иоьттина хьаьдда йоду грузовик 
ilex тилира царна.

— Уьш ялтин ара баха! Мехкарий кемсийн беша 
боьлху,— хаийтира Лоьмас.

Новкъахула йоьдучу мехкарийн тобанца йолу Тахи 
хьалхачул сингаттаме а, г!ийла а хийтира Хожина. Ам­
ма, цо шена дага деанарг Лоьме ца элира. Тахина 
юххе а те1аш юх-юха къамелаш деш яра цхьа йо1. Иза 
Кужана яра. Дукха хан ялале жимо грузовик т1аьхьа 
кхиира мехкаршна. Г1овг1анца, татанца, вовшийн ц1е 
раш яхарца сихха цу грузовика хевшира мехкарий. Уьш 
а эцна и грузовик сихха къайла елира.

— Аша-м шен хеннахь болийна болх. 1уьйре дика 
хуьлда шун! — аьлла т!евеара царна Зака.

— Диканца вехалда! — элира цу шимма цхьаьний.
■Xlapa а ма ву к1адвеллий, г1айг1аней-м», аьлла да-

тадеара Хожина.
— Хьо ма лела? — хаьттира Лоьмас.
— Со больницера вог1ура, ■— хаийтира Закас.
— Т1аккха? — элира шиммо а тГаьхьий-хьалхий.
Цхьа а вист ца хуьлуш жимма хан елира.
— Межед гин хьуна? Х1ун хьал ду цуьнгахь?— хаьт­

тира Льомас.
— Гира. Ч1ог1а ву! — корта оллийра Закас.
Больницера ц1а веача корта лозуш а, дег1 дика до­

цуш а волуш шен ото чухула д1аса волавелира Зака. 
Тахи а, синкъерам а, больница а, Межед а цхьа тама- 
шена карзахаллин г1ан хилла тоххара д1адаьлларг хе­
тара. Цхьана а ойлано г1иттош дацара цуьнан дог. Ша- 
дерг диц а дина, охьавижан, набъян лаьара. Тахана к1и- 
ранде а хилла райкоме вахан цадезаш ша хиларх там 
хилира цунна.

Ша тахана сатесчахьана лелийнарг дага деара З а ­
кина. Хьалххе кеч а велла, уча велира иза.

— К1ант, хьо са а до1уш ц1ахь ца 1аь тахана? — 
хаьттира нанас.

— Ч1ерий леца ваха дагадеана суна, — элира Закас
Х1инцале ша эцна -а, шена дика керайирзина а йолу

мотоцикл parly к1елхьара уьйт1а такхийра цо. Цу 
т!е а хиъна, цо rlo тоссушехь, пулемет санна, мотор а 
■екаш кех тилира мотоцикл. Ураман маь1иг д1ахьевза-

чохь д1а а йирзина Тахи къайлайолуш санна хийтира 
цунна. Амма цигахьа хаьхкича а, вукхузахьа хаьхкича 
а иза кара а ца йина, церан кет1ахула т1ех а иккхина, 
юьртах велира иза. Т1ехуле к1еззиг мажлуш болу баьц- 
цара х1орд санна меллаша т1аьхьий, хьалхий тулг1снаш 
б1аьрго ма лоццу гена д1а а оьхуьйтуш техкара хьип- 
къина а, ц1ена а долчу к1ен аре. Шина а аг1орхула цу 
башхачу ялтийн берд а болуш д1абодара некъ. Закина 
хьалхара ши лекъ дедира, нацкъар а даьлла к1ашлахь и 
шиъ къайладелира. Я ч1ерий лецар а, я акхарошпа тал- 
лар а, я кхин тайпа ерг а — цхьа а 1алашо йоцуш мо­
тоцикл хаьхкина воьдура иза, дег1о мох а лоьцуш, мо­
торан г1овг1ане ла а доьг1уш, дуьхьал хьаьдда богТучу 
некъе а кьоьжуш. Хийла цо некъ бинчул т1аьхьа мазла- 
г1аш а, буракаш а, хьаьжк1аш а, бошмаш а йолчухьа 
д1а а, схьа а доьрзуш долчу некъашка кхечира Зака. 
Цхьа ойла а, я бина сацам а боцуш, мазлаг1ашкахьа 
боьду некъ юьхьар лецира цо. Эххар а, бошмаш, мазла- 
г1аш гучуевлча, шен кийрахь дог сихделча санна хий­
тира цунна, б1аьргашна геннахь б1арлаг1наш х1уьттура, 
мохо шелйина юьхь йохъелира. Амма гуш х1умма а 
доцуш, тохара Тахи лаьттинчу кхечира иза. Мотоцикл 
саца а йина, д1ах1оттан Зака кхиале Юсуп дуьхьал 
веара ч!ог1а сирла а, елакъежаш а юьхь а йолуш.

— Марша вог1алда хьо, Зака! Ма бакъ веа-кх хьо!
— элира цо куьг а кховдош.

— Маршалла хуьлда, баркалла хьуна! Бакъ веа- 
нехь а, ца веанехь а ва-м веана со, — жоп делира Закас.

— Бакъ веана! Тахана цхьаберш ц1а, вуьш базара 
бахана. Ерриг мазлаг1ехь а веккъа цхьа со бен вац! Да- 
ан ду, малан ду, хаза дуьне ду: беш, хи, хьун, буц, олха- 
зарш! Шадерг ду-кх!

— Делахь, Юсуп, со а ма ву, хьуна, кхузахь хьо 
цхьалха нисвелла хазахеташ.

— Х1унда?
— Х1ун ду а ца хууш тахана сагатлуш, корта лозуш, 

дег! вон долуш ву со,— хаийтира Закас.

— Делахь хьо кхин а бакъ веана кху курорте. Стаг 
ша цомгаш хилча санаторе, курорте вахан веза!

— Аса-м баккъалла а бахий!
— Ас а бах-кх!
Закас ойла а еш, вист а ца хуьлуш к1еззиг зама ялий- 

тира. Маь1-маь11ехь лекъаш а, бецан меаш а декара.

Хьалха хиллачул дуккха а тоелла, г1а-бацо юькъайишз 
яра беш.

— И мотоцикл д1анехьа а яккхий, 1индаг1е х1оттаехьа.
Зака, мотоцикл цо бохучу такхийна воьддушехь, цунна

юххе а х1оьттина, хабар а дуьйцуш велавелира Юсуп.
— Асар ца деш а, буц талха ца еш a xlapa меттиг 

йитина оха. Схьавоьл, 1индаг1а дика ду, хоийла к1еда 
ю! — олуш лекхачу толлана гергга бацала охьахиира 
Юсуп, цунна юххе Зака а хиира. КЛеззиг къамелаш деш и 
шиъ 1ийначул т1аьхьа, ведда оцу ц1а чу а вахана, цхьана 
ангалин бошхепахь моз а дохьуш схьавеара Юсуп. Моз 
а дууш, бацала д1а а таь1на, къамелаш дора цара:

— Зака, ахь сайх ца велан, х!инца-^айша дина къа­
мел цхьана а адаме ца хьахон ч1аг1о яхь, хьоьга к1еззиг 
дийцар дийр дара ас, — долийра Юсупа.

— Ас ч1аг!о йин иза цкъа а ца хьахон, сайна хетарг 
цу хьокъехь ц1енна алан! — элира Закас.

— Делахь со дийцина валлалц къамелана юкъа а ма 
гГорталахь, ла а дог1алахь. П аккха  ахь бохучуьнга ладу- 
г1уш со а хир ву, — бохура Юсупа.

— Со ладуг1уш ву.
— Со хаал хилчхьана дуьйна баккхийчу а, хьекъал 

долчу а наха хилларш а, гинарш а дуьйцу хезна суна. 
Амма цкъа а цу къамелашкахь суна хезна а дац, я сайна 
гина а дац оьздачу стагера оьзда доцург а, зуламениг а, 
боьханиг а даьлла. Суна моьтту стаг ша схьаваьллачу бу- 
хе хьожжий хуьлу. Сий доцчуьнгара боьханиг долу. Х1ин- 
ца вай дохнах а, бахамах а кхиъначу хенахь, даарна, а, 
духарна а, х1усамашна а гатдеш са а доцуш дахар тодел- 
лачу хенахь, вай декхарийлахь ду и бодашкара схьа 
ваьшна зуламаш деш йолу писаш хьашан, новкъара уьш 
д!аяхан. Мирзина чов а хир яц, Межед хьер а вер вац, бо- 
дашкара схьа вайна тоьпаш а еттар яц вай къонахий хи- 
лахь.

— Ахь деш долу къамел, Юсуп, тамашена а, цхьайолу 
меттигаш со резавоцуш а ду. Цунах лаьцна н1еххьашха 
хьехар дан хала ду суна, — элира Закас.

— И-м хьехо а ца эшара! — ч1аг1дора Юсупа.
—- Х1умма а хууш а, я цхьаннех шек волуш а дои ахь 

иштта къамел? — хаьттира Закас.
— Шек волуш а, цхьацца шишша хезна а до ас и къа­

мел. Масала, суна хезна Бцркъас 1издега дина къамел. 
Хьуна хезний?

— Хезна.
— Делахь иза кхин хьехо оьшуш дац. Сема а, сацам 

болуш а хила деза вай.
— Юсуп, хьо мелла а сол воккха ву, амма хьоьца хвц- 

ца къамел дан карахдолу сан.
— Зака, массарна а хууш ду, со кегийчаьрца жима ву, 

баккхийчаьрца воккха ву. Амма вайша дагахь, вуно ч1о- 
r la  а волуш, гергара ву. Вайша вовшийн дагара дийца а, 
дкйцинарг ваыплахь 1алашдан а мегар ду. Галичу бол- 
ларх цамза хьуллур бац. Хьо сох лачкъо г1ертарах хьан 
безам а хьуллур бац. И башха а, синтем боцуш а йолу 
цамгар йовзанза вуно к1езиг хир ву хьол баккхийчех. 
Цхьан-цхьаьннан а хьох кхардан йиш яц. Кхардам бара 
нагахь хьан хенахь иштта цахилча. Хьуна и хьайн г1ул- 
лакх къайлехь ду моьтту. Амма, иза хьуна хьайна къай- 
лехь ду, ткъа ерриге а юьртана хууш ду. Tie Тахи хаза 
а ю... Башха а ю.

— Иза хьеха а ма елахь!— элира Закас сихха.
— Х1унда? — цецвелира Юсуп.
— Межед то а велла, цо цуьнга къамел а дина, на­

гахь церан барт ца хуьлуш бисинчул т1аьхьа бен вайн за- 
хало дийца тарлуш дац. Ас ц1ена дош а луш ч1аг1о 
йина, — хаийтира Закас.

Юсуп ойлаеш, вист ца хуьлуш сецира. Зака ша аьлла- 
чунна дохковелира. «Х1ун хьашт дара и тхайлахь хилла 
ч1аг1о нахала яккха. Хилларг хилла даьлла. Х1инца и 
ч1аг!о йохон амал дац. Амма, Тахи ца лоьхуш со 1елур вуй? 
Буьйсанна наб х1унда яйна сан? Даима иза суна дагахь 
х1унда лаьтта? XIop денна а церан кевнна юххехула т1ех- 
волу со, цкъа хьовха мосуьйттазза, иза лелаш йолу не- 
къаш а, иза х1оьттина лаьттина xlapa меттиг а хьоме а, 
башха а хета. Ша ерриге а суна хилла йолу цамгар а, ха- 
ло а иза дукха езарна хилла го, ишттачу хьолера со пар- 
г1атваккха цхьа а ницкъ бац кху дуьненахь» — ойлайора 
Закас.

— И ч1аг1о ахь хьашт доцуш йина. Захало шина а 
аг!орхьара безам а болуш динарг бен дац. Х1инца Ме­
жед товаларе хьовсанза девр дац. Амма иза цомгаш а хи- 
лале хууш дара, цхьа хьо воцчунна, и церан захало хуь­
луш доцийла, — элира Юсупа.

Паккха дагадеара Закина шайн несехула шена хез- 
нарг: «пенаш лергаш долуш ду. Тахис яккхий г1айг1анаш 
а йо, Межед товаларе т!ех ч!ог!а сатесна а, цунна къай-

лах йоьлхуш а ю иза», — бохуш шега дийцина йолчу.
— Хьанна хаьа? Х1егахь уьш вовшийн дагара хаан 

аьтго ца болуш бисина хир бу, ткъа х1инна Межедана 
бохам хиллачу хенахь, безам а, къинхетам а цхьана а 
ийна, ч I а г I а белла, цу балхо церан захалонна аьтто кеч- 
би«а хилан а мега, — элира Закас.

—- Вайна моьттучул а чолхе ду безаман г1уллакхаш... 
Иштта Гитталучу х1умнаша безам хуьйцур бац, — ч1аг1- 
дора Юсупа.

—• Хьох долу эхь-бехк-м лору ас... Делахь а, вайша и 
къамелаш дарна т1евирззинчуьра алан лаьа суна: со 
хьакъ вац Тахи санна йолчу тоьллачу йо1ана. Х1инца а 
шира, сийсаз эхье ойланаш йо ас, цу ^ е ж е д а х  хьоьгу со... 
Суна хезна, Тахи цунах къахеташ йоьлхуш ю, бохуш. Иза 
сайх къа а хеташ елхийтархьама хьовха, цунна со к1ез- 
зигчу заманчохь мукъана а дагаваийтархьама ас дийр до­
цуш х1ума дац, хьоьгур доцуш къа дац. Шеко йоцуш ду 
ас сайгахьа озабезам беш хилар. Амма иза дерриге а 
къайлехь ду сан. Ткъа иза хьуна дийцанза 1е ца вели со,— 
аьлла, корта оллийра Закас.

—• Э-э, цу т1ехь ванне а бакъ вац хьо, — элира Юсупа. 
Жимма собар а дина,— Зака! Дог — иза колхозан амбар 
яц, безам — иза юкъара ялта а дац. Къинхьегаман денош- 
на санна нийсо ян торуш дац цу г1уллакхехь. Шина деган 
г1уллакх ду иза... Амма ахь цу ч1аг1онашций, совнахчу 
хабаршций хьашт доцчу чолхе даьккхина хьайн г1уллакх. 
Цхьа дарба карор ду вайна... Халаниг важа ду.

Цхьа а вист ца хуьлуш жимма хан елира.
— Дуьне ду-кх xlapa, — аьлла, хьалха лаьттачу стоь- 

машка д1а а хьоьжуш, сингаттаме ойла еш вара Юсуп.
Цу дешнийн маь1на а, я цаьрца иза х1ун алан г1ерташ 

ву а ца хууш волу Зака баце а, стоьмашка а, екхначу сти- 
гале а хьоьжура. Гонах лекъаш а, бецамеаш а декаш хе- 
зара. Наг-наггахь екаш х1уттут а яра. Ч1ог1а к1адделла 
хетара Закина шен дегГ Набаран тар тесира цунна. Иза 
сихха самавелира, мехкарийн забарш а, г1овг1а а хезна.

— Тахана мукъаде дацара? — хаьттира Закас.
— Делахь а кемсаш йолчохь дан г1уллакхаш даима а 

карадо мехкаршна. Кхузара д1а гена йоццуш ю цара ле­
лош йолу меттиг. Ткъа, х1инца эцца шовдане боьлхуш бу 
уьш,— хаийтира Юсупа.

— Дера боьлак а, ткъа цу боьлака.х къаьсттина и шов- 
да долу меттиг а хаза ма го, — элира Закас, цигара ис-

баьхьалла дага а еана, ду мехкаршца цигахь ша велара. 
аьлла а хеташ. П аккха къегина Тахин сурт х1оьттира 
цунна цу баьццарчу генашна юккъехь, сирлачу шовданна 
йисттехь лаьтташ, къегина б1аьргаш, д1аса кхерстина 
ц1оцкъамаш, жима нийса мара, горга батт, бос лепа 
беснеш, куц долу дег1! Вехча санна цуьнан коьртана 61а- 
гор беара, дег1 дегийра, цунна хиира иза йоцург кху 
лаьттахь цхьа а дарба шена цахилар а, шен цамгар моьт- 
тачул дуккха а ч1ог1а хилар а, безамо шех тутмакх вина 
хилар а. Хьала а иккхина и мехкарий болчухьа д1авадак 
дагадеара Закина. Амма хьаьлагТаттараи меттана цо шен 
корта бацала божийра. Т1аккха мехкрийн йиш хезаш сан- 
ка а хетта, Закас меллаша корта хьаьлаайъира. Цара 
лоькху йиш дог г1аттош, ша тайпа боккха ницкъ болуш 
яра. Амма ч1ог1а маьхьарий детташ а, я совнаха г1ов- 
rlaeui а, я Гийжаме тийжаш а яцара и. Меллаша, г1ийла, 
тийна лекхара мехкарша и йиш, к1еда а, лардеш а божа- 
рийн лергашка схьакхоьхьура церан башха аз мелчу, со- 
баречу мохо. Делахь а, шена т1емаш даьлча санна хетара 
Закина, х1инцца х1аваэ а ваьлла, ялтийн, хьаннийн xlop- 
дашна т1ехула, аьрцийн, ламанийн сийначу баххьашна 
тГехула, сгигалан сирлачу лакхенашка а те1аш туьйра- 
нийн дуьнене ша д1аг1ур. волуш санна. Закас доккха са- 
даьккхира. Юсуп иштта лерина ладоьг1уш дГатийна вара. 
Царна дешнаш къастара хийлазза хезна а, хийла лекхна 
а йолчу эшаран. Амма цкъа а цу дешнийн чулацаман 
к1оргалла а, маь1на а цадевзина хилла Закина х1инцций 
бен. Мехкарша бохура:

Малх схьакхеташ дуьне ду хьо,
Малх д1абузуш дуьне ду хьо,
Дера дац хьо, маьлхан дуьне,
Сайн хьомечух со хьегонза!

Башхачу мукъамехь и дешнаш ма хеззинехь, Юсупа 
Закина юххехь 1уьллуш йолу цуьнан шалго топ ткъес 
тоьхча санна чехка, катоьхна схьаийцира.

— Ойт, горлер я1-кх! — аьлла, ч1ог1а мохь туьйхира 
цо, беш а, боьлак а екош аз д1а а кхарстош. Ирах а ер- 
зийна мехкаршна т1ехула шозза топ кхоьссира цо. Мехка­
рий зевне бийлабелира, йиш лоькхучуьра юкъах а бевлла. 
Юсуп ша а воьлура, Закега забаре бегаш а беш. Х1аваэра 
меллаша лаьтта охьаоьхуш яра стомма чу патарми чохь 
хилла йолу кехатийн, бехчалгийн цуьргаш...

Тахана ша лелийна долу и дерриге а г1уллакхаш дага-

даьхкира Закина ша пхьалг1а кхаьчначу минотехь. Вок- 
кхаверда Лоьма а, Хожа а г1уллакхаш деш гора цунна. 
Лоьмина хаза хьехарш дора Хожас. Амма, иштта пхьал- 
г1ин г1уллакх шена цадевзаш хилар новкъа хийтира 
цунна.

— Агрономашний, зоотехникашний хьовха, г1ишлош 
еш болчу инженерашний, техникашний дан хьехар а до­
луш, ша д1авахханчохь адамашна шех пайда болуш ву 
вайн Селим. Амма, со х1инца кху шун балхах ала х1ума 
доцуш ву-кх, — даре дира Закас.

— Дерриге а хууш верг дукха ца нисло, амма Селим, 
массарна а дан хьехар хилда хьан, аьлла, вина ву веш- 
шехь, — элира Лоьмас. »

— Tie йог1уш а ю зама. Пхьалг1ин болх-м ас хьоьхур 
бу хьуна, — аьлла, Закина белш т1е куьг туьйхира Хожас.

— Хьажахьа, йолий а ца хууш хан ели-кх, — олуш 
цецвелира пхьалг1ин не1арх ара а хьаьжна Лоьма.

— Вай-м эрна ца 1ийна, — билгалдира Хожас.
— Делахь, ас дицдийр дац хьуна и ахь тГелаьцнарг, 

Хожа! — элира Закас.
— Цунах шек хила хьашт дац. Ас бохург д1алаца ахь 

мало ца яхь, ерриге а пхьалг1анаш дика евзаш хир ву-кх
ХЬО|

Пхьалг1и чу б1аьрг а тоьхна, шен шога куьйгаш вов- 
шех а хьакхийна, вела а къежна Лоьмас элира:

— Дош-м дац дика пхьалг1а йоцург!

Х А З Н И Й Н  А Й М А Н А Ш К А Х Ь

— Эзар шайт1а — аьлла, юьхьиг а кагъеш стоьл т1е- 
рачу кехатана т1е къолам туьйхира вуткъа лекхачу, хьаьр- 
сачу стага.

— Накъост Калугин, сихалла тарлур яц кхузахь,— 
элира меллаша, тийна а, мела а аз долуш волчу цуьнан 
накъосто.

— Александрович! Иза суна а хаьа, амма собар кха- 
чаделла. Ша дерриге а кхеташ ду, амма ца кхеташ а ду, 
хьовхьа, вай аьлларг ца нисло-кх!

— Хьесапаш дукха дарна к1адвелла хир ву хьо. Са- 
да1а! Пуллакх вайн керара даьлла даха меттиг йолуш 
дац!

— Собар дало даьтт1ачу кисанара доьжна итт туьма 
дайча я футболах ловзуш вайн команда лулахойчо

эшийча. Амма, шен коьртачу декхарх цхьаццуьрг мукъана 
а кхочуш ца дечу инженерана халкъо и кхиош йина харж 
эрна ю!

— Юха а боху ас, Петр Яковлевич!..
— Хеза суна!.. Сада1а боху ахь!
— Нийса ду! — элира Александровича.
Кисана ши куьг а доьллина, меллаша аравелира Петр 

Яковлевич, цунна т1аьхьа волавелира Александрович а. 
МаьЬмаьПехь гуш вьгшканаш яра. Царех дукхахъерш 
качалкашца яра.

— Хьажал цаьрга!— элира Петр Яковлевича.
— Болх беш ю! — билгалдира Александровича.
— Иза ца боху ас! Ца го хьуна уьш а вайшиннах цае- 

шаш забарш еш ю: «Салам-маршалла ду шуьга х1ай 
кегий инженераш!» — бохуш.

— «Кегий» х!унда боху?
— Ой! Кегий ца хилча вешан планаца механизмашка 

болх байта ницкъ кхочур бацара вайн?
— Керла говзаллаш дуьненчу яхар — иза худар даар 

дац, сан доттаг1а! Х1инцале хийла керла а, башха а г1ул- 
лакхаш дан кхиъна вай.

— Амма, мера к1ел долу скважинашка шайга болх 
байтар д1адолийча а д1адоьдуш дац.

— Хьанна хаьа? Вайн хьесап а, изобретени а нийса 
ю... К1езиг-мезиг х1умнаш тоян езаш хила а мега.

— Нийса хилча а дагалаьцнарг кхочушдан г1ирс а, 
материалаш а яц, цу т1е промыслан урхаллин аг1онгахьа- 
ра rlo а дац.

Гаражан г1ишлошна юххерчу жимачу раг1уна к1елахь 
цхьа чолхе стол еш, цуьнан меженаш вовшех хуьттуш ши 
белхало гира цу шинна.

— Вайн изобретателийн ерриге а белхан ч1аг1о а, база 
а, кадраш а гой хьуна? — аьлла, цу шина пхьерана т1е 
п1елг а хьажийна, Петр Яковлевич юха а велавелира.— 
Ши миска воллу аннийн коржамех урхаллин пульт ян 
г1ерташ.

— Петр Яковлевич! Хьо вайн Иуллакхех цавешаш хи- 
ларан цамгаро талхийна. Пуллакх юьхьанца иштта 
халонашца а, кхачамбацаршца а хуьлу... Мацца а, д1адо- 
ладелча т1аьхь-т1аьхьа толуш д1адоьду, — элира Алек­
сандровича.

— Вайн г1уллакхах-м, хьо ваха, вашара со! Амма изо- 
бретательни болх берийн ловзар ду моьттуш болчара дог

эт1а до-кх! Хьажал, мел лерина воллу и ши белхало? 
Нийса технически куьйгалла а, мел оьшу г1ирсаш а д1а- 
белча х1уъу а далур долуш ду церан дашо куьйгаш. Вало, 
цара дечуьнга хьовсий вай.

Ши инженер стол еш воллучу шина белхалочунна т1е- 
вахара.

— Де дика хуьлда шун, накъостий!— элира Петр 
Я ковлевича.

— Диканца дехалда шу а! — цхьаний жоп делира ши­
на белхалочо.

— Хожа! Муха хета хьуна вайн болх? — хаьттира 
Александровича.

— Хийла хан яра ас нефть даккхар^н г1уллакхашка 
сатуьйсу. Ткъа, керла говзаллаш зеран г1ирсаш кечбе- 
чохь болх бар суна ч1ог1а пайдехь г1уллакх ду. — элира 
Хожас.

— Ткъа хьуна муха хета, Иван? — хаьттира Алексан­
дровича.

— Хожа бакъ лоь. Керла х1ума довзар мехала ду. 
Амма xlapa стол-м ян хала дацара, бакъ ду, кху т1ехь 
кечдеш долу и электрорадион сигналийн системен у цхьа­
на стоьл т1е тарлур дац.

— Стол а шиъ хир ю, иза а шина декъе декъна хир ду, 
х1оранца йозуш 540 скважина а йолуш, — хаийтира Петр 
Яковлевича.

— Xlapa г!ирс кечбо вай телефонии станцис ширъелла . 
д1акхиссина х1уманаш вовшех а летош. Цундела, хир долу 
хьостамий а, йоьза буткъа еара а, кхин цхьацца меженаш 
а керла хила хьакъ ю !— элира Хожас. — Цу т1е стоьлаш 
т1ехь жима экран т1е ч1аг1йина къаьсттина меттиг хила а 
еза.

Ши инженер вовшашка хьаьжира.
— И дерриге а г1уллакхаш вай лерина ду. Амма коьр­

таниг вайн хьекъал а, куьйгаш а ду. Оьшуш болу гТирсаш 
хир бу. Дог а дог1уш, вай болх бичхьана, xlapa к1ира 
чекхдалале скважинашкахула телеуправлени кхачамбол- 
луш д1айолалур ю вайн! — аьлла, юха а Александровиче 
хьаьжира Петр Яковлевич.

—• Дуьйцийла йоццуш, дуьйцийла йоццуш!— т1еч1агГ- 
дира Александровича.

— Делахь, аш шайн болх бе... Де чекхдолуш вешан 
изобретени чертежа т1ехь йоьшур ю, зуьйр ю вай. Тхойша

д1авоьду, — аьлла, Александрович а эцна волавелира Петр 
Яковлевич.

— Вай кхин цкъа а вешан схемин лерина тидам бан 
беза, кхин цуьнан тоян хьакъ йолу меттиг лаха еза! Х1о- 
раммо а ша-ша а ваьлла... Олег Петрович ву цу т1ехь 
болх беш. Сарахь гул а делла, зуьйр вай!

— Дика ду!
— Дика дац! — аьлла, цхьа стомма стаг юкъаиккхира 

церан къамелана.
— Дика х1унда дац, Лев Семенович? — хаьттира цу 

шимма цхьаьний.
— Дика хГунда даций?
—  ?!
—• Кху вайн промыслашкахь долу нефть лахлуш хи­

ларна, и нефть даккхаран г1уллакхана вайн х1инца болу 
гГирсаш сов а боллушехь, автоматикий, телеуправлений 
хьехочу туьйранашца am эрна зама а, материалаш а 
йойуш хиларна. Х1ет», х1ети! Ас д1абоху шуьга! Пачхьал- 
кхан материалаш х1аллакьеш хилар! Изобретательш ду 
вай?. Дукха хьалхе ду бета буьххьера шурин томмаг1а а 
дале х1уьмалгаш лело.

— Лев Семенович, и забарш хьоьгахь товш яц, хьо 
промыслехь хьаькам ву, — элира сингаттаме цуьнга а 
хьаьжна Петр Яковлевича.

— Со хьаькам волудела йиш яц сан болх к1ел бита. 
Кху сохьта коьртаниг лаьтга бухахь болчу гТпрсашна ре­
монт яр тодар ду.

— Иза тодеш ду тхо, — элира Александровича.
Шу? Тодеш? Велош вуьйр ву аш, — аьлла, Лев Се­

менович велавелира. Т1аккха воьлучуьра а сецна, оьг1азе 
инженерашка хьаьжира иза.

— И берийн ловзар а долийна шу эрна 1ечу хенахь 
скважинаш соьцуш ю. Нефть даккхаран план кхочушъярх 
соьга жоп доьху. 93 а, 27 а номерш йолу скважинаш та­
хана телхина. Цига а Ной сихонца г1уллакх де! Со са­
рахь вог1ур ву аш динарг талла! Хезий шуна? Сихонца 
яхилтал цига. И болх к1ел битинарг уголовни зулам ди­
нарг ву! Зуламхочуьнга доьхху жоп а доьхур ду цуьнга!

— Оха-м иза a, xlapa а , — аьлла, вистхила воьллачу 
Александровичан дош а хадош, мохь туьйхира цо:

— Иза кхочушде! Ткъа, шу «xlapa» доцуш ца1елахь 
Москвара говзанчаш балор бу вай! Цигахь бу изобре­
тательш!

— Тхо, низам долуш ду. ХГинцца и скважинаш гояйта 
rlyp ду. Амма тхан г1уллакх— халкъан г1уллакх ду, иза 
оха цхьангге а емал дойтур дац !—■ элира Петр Яковле­
вича.

— XIaa! Шайга бохург де аш! Буса сахиллалц иза 
емал ца дойтуш 1е а мегар ду шу! Шайна диллмнчу барх1 
сохьтехь ас бохху болх бе, де-буьйсанах дуьсуш долчу 
ялхийтта сохьтехь шайна лаахь шайЛанийн ма1аш а ле- 
ца! — аьлла, д1авахара Лев Семенович.

Г1айг1ане а, оьг1азе а вара ши инженер.
К1еззиг лаьттира и шиъ, Лев Семеновичана Иаьхьа 

хьоьжуш.
— Вало!— элира Александровича меллаша Петр 

Яковлевичана белш т1е куьг а дуьллуш.
Воьдуш ши некъ д1а-схьа къаьстачу кхечира и шиъ. 

Цхьацца новкъа а ваьлла, вовшех а къаьстина шен-шен 
ойланашца волавелира. Инженер-электрик Александро­
вич, механик Петр Яковлевич скважинна лаьтта бухахь 
ремонт ян езачу вахара. Царна Лев Семеновичаначул 
дуккха а дика хаьа шайн декхарш.

Трубанаш скважин чуьра хьаьла а йохуш, вовшех а 
йохуш охьа йохкуш болчу белхалошка а хьоьжуш сецира 
Петр Яковлевич. Мел ч1ог1а оьшу кхузахь автоматика а, 
механизаци а гуш дара. Цхьа-ши километр к1оргехь йолчу 
трубанех цхьанна к1еззиг дерт хилча ерриге а трубанаш 
хьала яха а, цхьацца йоккхуш уьш вовшех яха а еза. 
П аккха  царна юкъара телхинарг д1а а яьккхина, цуьнан 
меттина кхин труба йилла еза. Цул т1аьхьа цхьацца хут- 
туш вовшех а хуьттуш, скважинна чу яхийта еза ерриге а. 
Цу балхо дукха зама йойу, цу т!е адамашка ч1ог1а къа а 
хьоьгуьйту. И къинхьегам мелла а атта хилнйта, белхан 
эвеаралла лакхаяккха говзаллаш лоьхуш бу инженераш- 
рационализаторш а, тоьлашха болу белхалой а. Х1инцалц 
белхалоша хир долу трубанийн юьхьигаш куьйга хьийзош 
вовшех а йохура, вовшех а хуьттура. Иза ч1ог1а хала да­
ра пхьаьрсашиа а, дог1машна а. Цу г1уллакхана масийт- 
та белхало а оыпура. Ткъа х1инца цхьана белхалочо 
«АПР» ц1е йолчу электродог1анца, «КТП—510» ц1е йолчу 
пневматически дог1анца трубаш атта вовшех а йоху, вов­
шех а туьйсу. Иза боккха кхиам бу тахана Нохч-Г1алг1ай- 
чоьнан нефтяникийн. Амма скважннашна лаьтта бухахь 
ремонт яран белхаш комплексни механизаце берзаза бу. 
«М-40» ц1е йолу телескопически д1а-схьа лела мачта цу

г1уллакхана х1инцца кечйина кхузахь. Кхин т1е дан де- 
зарш дукха ду. Цундела сагатло инженерийн, белхалойн 
цу балхана.

Петр Яковлевича белхалошца цхьаьна шен ма хуьллу 
къахьийгира скважинна ремонт ечохь. Муха дов а ца хууш 
садайра. Белхалой ц1ехьа бирзира. МаьЬмаьПехь гонах 
качалкийн семанаш ц1ийзаш хезара, меллаша шайн кор- 
т,ош а те1ош гуттур а санна лаьттара уьш. Церан 1аьржа 
дог1маш цхьана аг1орхьара ц1ен 1аьржа лепара д1абу- 
зуш болчу маьлхехь. Петр Яковлевич дукха хан ялале ц1а 
кхечира. Юьхь-куьг а йилина, х1ума а йиъна ваьлча, хии- 
рэ цунна ша мел ч1ог1а к1адвелла. Иза дивана т1е arlop- 
велира, мерза наб хьег1ара. Мерза дара сада1ар а, наб 
кхетийтар а, цуьнан к1адделла куьйгаш а, дег1 а маь- 
маьПехь лозура. Амма Петр Яковлевич ц1еххьашха хьаь- 
лаиккхира.

— Мегар дац! — элира цо ша-шега. Коьрта т1е хи а 
доьттина, сама а ваьлла, инженерийн совещани вахара 
иза.

— Мичара инженераш дара вай? Дош ду Лев Семено­
вича аьшнаш а деш, 1илманан, говзаллин ойла ян а ца 
дуьтуш вайгахь даллош дерг? — элира цо ша накъостий 
болчу чу кхоччушехь.

Вовшашна т1етт1а а теттнна йолчу стоьлашна т1ехь 
1охкуш тайп-тайпана чертежаш а, планаш а, диаграммаш 
а яра. Петр Яковлевичана дуьхьал цхьа а вист ца хилира. 
1шшанан-технически совещане гулбелла инженераш а, 
техникаш а, мастерш а к1адбелла бара.

— Карий! карий, накъостий! — аьлла, воккхаверца 
мохь туьйхира цхьамма.

— Муха, Олег Иванович?— хаьттира Александровича.
К1еззиг г1алат девлла хилла вай вешан схемехь —

аьлла, чертежна т1ехь билгало йира Олег Ивановича. 
Т1аккха дийцира цо и г1алат муха тода деза. Массеран 
а ц1еххьашха сакъераделира, забарш яр а, бийлабаларш 
а доладелира.

— Хийла заманчохь вай сатийсинарг кхочушхили. 
Скважинаш цхьана меттера электрически сетехула куьй- 
галла дарца лело аьтто хили вайн. Амма, х1инца йолчу 
электросетана т1е кхин цхьа з1е а йилла вайн rlnpc баи, 
таро а яц. Цундела х1инца долуш долчу з1енан б1ог1амех 
а, кичча йолчу электросетах а пайдаэцаза дезр дац 
вай, — элира Олег Ивановича.

Циггахь вовшех дага а буьйлуш шайн схема тоян 
йолийра цара.

— КЛеззиг денош бен девр дац вайн операгорех ду- 
кхахберш гуттар скважинашкахула тидамаш беш буьйла- 
белла леларха парг1ат бовла! — бохура Александровича.

Хийла адамийн дог1мийн ницкъаш кхоор болуш, бок­
кха пайда бийр болуш, кхин т1е а нефть даккхаран г1ул- 
лакхан говзалла лакхаяккха ков д1адоьллуш технически 
а, 1илманан а кхиам бу кхузахь вайн инженераша а, 
тоьллачу белхалоша а вовшахтоьхнарг.

Мацца а, совещани чекх а яьлла шаьш арабевлча 
хьалхачул хаза хетара Александровичана дуьне... Мото- 
рийн г1овг1а а, маь1-маь11ехь вынцйнийн баххьаш т1ехь 
йогу лампанаш а, маьЬмаьИехь оьрсийн мехкарша лоь- 
кху эшарш а — ша дерриге а товш хетара цунна.

Мацца а, ша ц1а кхаьчча ч1ог1а чомехь хеташ кхача 
биира цо. Паккха, ша йиш лоькхуш хиларан тидам а би­
на ша-шех велавелира. «Са, дог, ойла йиш лекхайоьлла, 
г1уллакх талуш ду» — аьлла, дага деара цунна. Сиха а, 
парг1ат а наб кхийтира цунна цу буса.

1 ИЗ ДА САМА ВА Л АР

Арахьахула т1еч1аг1ийна долчу коран ши у херделла- 
чу сизехула маьлхан сирла з1аьнарш юьхьа т1е а кхетта 
самавелира 1изда. Щедачу меттара а г1аьгтина, куз тесна- 
чу цГенкъахь ойлаеш сецира иза.

— Баккъалла а ц1ахь ву-кх со! — элира цо.
— Кхин мичахь хир вара хьо ц1ахь бен? Бехк бо- 

цуш лаьцна хилча эххар а ц1авоуьйтуш хуьлу, — аьлла, 
дехьачуьра схьа йистхилира х1усамнана.

— Прокурор-м кхочур а вацара хьоьга, — элира 1пз- 
дас.

— Хьо-м забар еш а хир ву, стаг, амма муьлххачу а 
прокуроре чан тосуьйтур йолуш-м яра, хьуна, со!

— И хьанна ца хаьа? Къор1анах дуй буур бара ас иза 
бакъ ду аьлла.

— Хаац, со стаг велахьара ас, — аьлла, х1усамнанас 
шега буй оьхьча, сехьа чу вог1уш волу 1изда вуханехьа 
иккхира.

— Д ала ма дохьийла, дала ма дохьийла! Х1инца а 
ларош ю, хьуна! — элира 1издас.

— И жухургалла а лелош, со Iexa а еш, xlapa ас хала 
вовшахтоьхна ц1а х1аллакдина вели хьо!

—■ Х1ай-х1ай!
— Х1ай, дера-кх! Ахь и 1овдал х1уьмалгаш а лелийна, 

теттина даьхний д1адаккхийти, ду т1е бехк гуьнахь а до- 
душ цу чохь курортехь волчу хьуна т1аьхьа ас кхехьна 
котамаш а тоьар ю кхин х1умма а да хилча! Масане ду 
уьш: эцца вайн луларчу Серижас шовзткъа туьма а дел- 
ла, куьйгах а ца лун йолу, коч ийци; Бикатус к1айн к1ар- 
хаш а, коре ухку бойнаш а ийци. Со хьега а еш хТумнаш 
гулъеш бу гонахара зударий. Церан майранаш хьацарна 
п1елг а хьоькхуш, колхозан белхашкахь бохку. Э-э, дера 
хилла со декъаза стаг...

— Э-э, зуда, елха а ма елхалахь! Цхьа жимма и къа­
мел кхин дахлахь со ца вилжича сатохалур доцуш ву, 
хьуна!

И къамелаш д1а муха доьрзур ду хууш дацара, цхьам- 
ма не1 тухуш а хезна, х1усамнана уча ца яьллехь!

— Мила ву?.. Чудуьйла! — цо олуш хезира х1умнаш 
т1еюхуш воллучу 1издина.

Биркъий, Сапий чувелира.
— 1уьйре дика хуьлда, эзар балех а валийла! — элира 

Биркъас.
— Диканца вехалда, баркалла, марша а вог1алда — 

жоп делира 1издас.
— Охьаховша! Парг1ат хила! Со х1инцца г1аьттина 

воллура. Сихонца юьхь-куьг а йилина кечвелла вер ву со, 
х1ума а кичча ю, — бохура 1издас.

Иза кечвелла воллушехь, х1усамнанас яах1ума хьалха 
йиллира.

— КЛентий! Кху горгачу стоьлана го бер вай, цу 1аьр- 
жа т1емаш малхехь лепочу човкарчаша хьаьттарна сан­
н а!— элира 1издас.

К1енташа го бира кхерзинчу котамашна. Биркъа шеха, 
балдийн arlo  охьанехьа саттош, лаьхьанан битамехь ве- 
лакъежира, оччамаш, 1аьржа бурч, хаза хьожа йолу rla- 
бецаш тухуш кечйинчу котаман чорпех а, ц1ийеш кхер­
зинчу котамех а хаза хьожа еъча.

— Х1ей! Хезий хьуна? — мохь туьйхира 1издас.
— Хеза! Со-м хьашт хилахь а аьлла, xlapa кечъеш 

ярий, — аьлла, цастарш дина, хичу йоьхкина наьрсаш а, 
помидораш а йохьуш чуеара х1усамнана.

— Делахь, схьа дал и хи а ! — элира 1издас.

—• XIapa-м :.х1оккхуза дара! — аьлла, буфетан лаклара 
нс1арш д1а а йиллина, схьаэцна дашо кехаташ хьерчийна 
бертигаш йолу ялх шиша х1оттийра х1усамнанас стоьл 
т1е.

— Бехк ма биллалахь, Биркъа! Нагахь хьашт делахь 
к1айниг а доуьйтур вай! Амма со, бакъдерг аьлча, xlapa 
бен молуш вац! — элира 1издас.

— Куравалан-м хууш со а ву таро хилча, — элира 
Биркъас.

— Шайна х1ума хьашт хилахь дехьачу вистхир хьо,— 
х1усамнана дехьаяхара.

Дукха хан ялале, тапчанийн санна, татанаш лелхан 
дуьйладелира тховх детталучу т1ассййн. Стакан чохь ловзу 
шампански днкка н1убдинчул т1аьхьа, «берзалой» яхан 
йолаелира.

— Шуна х1ун хала ду со волуш? — бохура Биркъас. — 
Со ца хиллехь набахтехь дахкалур дара шу! Ас шу ц1а 
хецийтина, вай доттаг1ий хиларна!

Амма 1издий, Сапий цо дуьйцург мискъалазарратал 
дош хеташ вацара.

— Со, дуй! Со х1унда вуьйцу? Ас сайна лиъча кхуз- 
ткъа шо хан тоьхна зуламхо а хоьцуьйтур вара схьа! — 
ша шен хеставора вехначу Биркъас.

— Хьо х1унда вуьйцу, вийца а? Хьо-м хьо ма ярра it 
борз яра! — элира 1издас, къайллах Сапега б1аьрг а та- 
1ош.

—• Борз! Ча! Лом! И акхарой цицигаш ду-кха суна 
хьалхахь! Уьш соьца ма йийца! — п1елг лоьцура Биркъас.

— Ма йийца! Ма йийца! Маггане а мегар дац уьш 
йийца! — элира Сапис, вела ца валан г1ерташ, церга бал­
да лоьцуш, arlop а воьрзуш.

— Ма йийца!— элира Биркъас буьрсса. — Со мила 
ву хаьий хьуна? Хьовсийша, кГентий, суна, цкъан-цкъа а 
ца моттара со Селимал тоьлар ву, — аьлла, дТадолийра 
Биркъас. — Хьажахьа, туьли-мх!

— Муха?
— Муха туьйли? — цецвелира 1изда а, Сани а.
— Иштта! Иза вайна т1аьхьа а ваьлла, вайна бохам 

бан г1ерташ лела, амма куьйгаш доца ду! Уьш хьаха бу 
муьста хьечаш! Ас яздан мел дезачу а, ца дезачу а яздина, 
яздина са хадийна цуьнан.

— Х1ун яздина ахь? — хаьттира Сапис.
— «Х1ун», бохург х1ун ду? Аьрзнаш яздина-кх.

— Паккха? — хоьттура 1издас.
— Т1аккха иза сох кхеравелла-кх.
— Муха? — хаьттира Сапис.
— Иштта! Ас шена аьрзнаш дина да хиллехь, ас шуь- 

шингара кхаьънаш эцна аьлла цхьа эла-дита меттахъхьа- 
дан воллура иза. Ткъа, ас массанхьахула а цуьнан зула- 
мийн хьокъехь орца а даьккхина, 1аь лакъийна цуьнан.

— Ой, ахь цунна т1е те1очех цхьа а бехк т1ехь биси- 
ний цунна?— хаьттира 1издас.

— Ца бисина, — шек а воцуш жоп делира Биркъас.
— Ткъа ахь цунна харц мотт х1унда бетта?
— Дера бетта и мотт беттар пайдехь а, дика а х1ума 

долу дела. Ас цу мотт беттарх болу пайданаш буьйцур бу 
шуна. Цкъа-делахь нах а, хьаькамаш а кхоьру хьох. Хьаь- 
камаш хьуна новкъарло ян ца баьхьа. Цунах схьадолуш 
ду: ахь мотт тоьхначо цкъа а хьуна зулам дийриг ца хи­
лар. Шозлаг1а-делахь, ахь шена мотт тоьхнарг цу маттах 
ц1анвалан г1ертарна т1е а воьрзий, хьуна дуьхьал болх 
барера д!аволу. Кхозлаг1а-делахь, уггара коьртаниг ду 
хьуна, ахь эзар вагон мотт биттинехь а, цунах цхьа а дош 
бакъ ца карийнехь а, хьуна деш та1зар дац. Паккха, доь- 
/цучуьнан коьртан чоьш ира х1уьттург инзаре аьрзнаш 
яздан дог1у. Уьш яздан вай говза а ду-кх, — элира 
Биркъас.

— И пайданаш х1инццалц ца хууш вара-кх со!— 
хаийтира 1издас.

— Цу г1уллакхийн пхьар-м со ву хьуна! — бохура 
Биркъас, курра.

— Дера и з1ок дашо хилар ондо х1ума ма ду! — бил- 
галдира 1издас.

— Ду-те, ду-те! — тодира Сапис.
— Делахь х1ета, и герз вайгахь долуш а ду, цкъа 

а охьадуьллур долуш а дац! — хаийтира Биркъас.
— Цкъа кера эцначо атта охьадуьллу моьттуш вац со 

иза, — элира 1издас.
— Диллина меттиг-м яц х1инццалц схьа! — ч1аг1дира 

Сапис.
— Х1а-х1ан кГентий, со х1унда веаний? — хаьттира 

Биркъас.
— П аккха? — элира 1издас.
— Со оцу вай бинчу бартана веана-кх!
— Мича бартана? — цецвелира Сапи.

Биркъа куьйгаш вовшех а детташ, к1ажъоьхуш вела- 
велира. 1изда а, Сапи а вист а ца хуьлуш цец хьоьжура 
цуьнга. Эххар а, киеанара йовлакх схьа а даьккхина, ду­
кха qlorla  веларна б1аьргех ихна хиш д1а а дохуш, вист- 
тсилира Биркъа:

— Ой! Ой! Са а хадийна вуьйр ву аш-м, велош. Ой! 
ой! Хьажахьа, 1изда, Сапи, шуьшиъ иштта ч1ог1а забар 
йолуш хилар г1енахчул башха дага деана дац-кх суна!

— Со цецваьлла ву ахь лелочух! — элира 1издас.
— Муха? — хаьттира Биркъас.
— Муха бохург, х1ун ду ца хаьа-кх суна! — жоп де­

лира 1издас. »
— Дера хаьара хьуна иза хьо милицехь чохь вол- 

луш-м, — оыТазваьхара Биркъа.
— Цигахь х1ун дара?
— Х1ун дара? Хьуо цу чуьра аравоккхург сан когех 

мотт хьоькхуш вара-кх хьо!
— Ас хьекхча а, ца хьекхча а туьха дохккал х1ума 

цунах -хьан керахь-м дацара. Ахь ахча эцархьама хьайн 
ницкъ кхаьчнехь тхойшиъ ц1а а воуьйтур вара, амма цу­
нах дош ца хилла. Ткъа х1инца вай и къамелаш дан г1ул- 
лакх а дац, милицех дозуш я хьан а, я хьан доттаг1чун 
Амхьадан а х1ума д ац !— элира 1издас.

— Нагахь тхоьгара х1ума езаш хьо велахь, иза т1аь- 
хьа дуьйцур вай, — масла1ат дан г1оьртира Сапи.

— Ямартло а йо хир ю, — элира Биркъас мерах са а 
доь1уш, — амма Биркъин шайнаш-м юур яц цхьана а 
дас!

— Нахана а, я хьайна а хьан уьш цкъа а хилла-м 
яц! — билгалдира 1издас.

— Ойт горлер я1-кх! — аьлла, мохь туьйхира Бир­
къас, — тохар Биркъас аьтто а беш, 1едалан вонах лар а 
деш шаьш оцу совдегаралле чан туьйсуьйтучу хенахь ма 
ларлуш а, Биркъица дечу къамелехь эсала а дара шу! 
Х1инца ма майра а девлла-кх! Со велла-м ца моьтту шу­
на? Майра-м шайна ма луъу довла, кура а хила! Амма 
Биркъин нахарташ ягар а яй, меллаша йовха йоллушехь, 
х1оккхаза стоьл т1е охьаяхкал, важа дерг т1аккха дуьйцур 
ду вай! — олуш, т1ах-т1ах, аьлла, стоьлах шегарчу м1а- 
рин мукъ туьйхира Биркъас.

— Мел яра и шайнашян мукъана а?—хаьттира Сапис.

— Вайн т1авхьа а вовшашца цхьацца г1уллакхаш 
лелон деза. Ткъа и цхьацца эзар туьма аш шимма соьга 
делчахьана гГуллакх д1адирзина лорур ду-кх вай.

Вовшашка а хьаьжна 1издшй, Сапий ч1ог1а велавели- 
ра. Оьг1азваханчу Биркъин юьхь сенъеллера, ива дош а 
ца алалуш холча х1оьттина вара!

— Ой! Делан дуьхьа, ма нисвелла ву хьо!— элира 
1издас.

— Борз ю юьззина! — бохура Сапис.
— Вай дийцарехь барт хилан боллучух тера дац. И 

ахча шушннгара, вай гергарло лелийна нах делахь а, 
нуьцкъала даккхаза вер вац со, я шуьшиъ юха а чуволлан 
везара... Цу алчанах хьаькамашна дакъа дан дезаш а ву 
со, ■— элира Биркъас.

— Нагахь хьайга даккхалахь ахь иза тхоьгара дак- 
кхан а мегар ду, т1аккха хьаькамашна цунах дакъа а 
деш. Амма, и ахча, оха делча а д1аэца-х валларий хьо? 
Ахь х1ун дина ахча дехан? — хаьттира 1издас.

— Ас шуьшиъ лаьцначуьра парг1атваьккхина-кх! — 
бохура Биркъас.

— Ой! Тхойша ц1а хоьцуш схьуна хиъна а ма дац. 
Майоро чу а кхайкхина: «Хьада, ц1а а Ной, хьанал бел­
хаш а беш, шайга т1екхайккхалц ц1ахь 1е!» — аьлла, ц1а 
хьажийна тхойшиъ. Цхьа мах а, я бол а цо оьцург ца хи- 
ларх тешна а ду-кх!

— Ткъа оцу майоре и дийцинарг мила ву аьлла хета 
шуна? — хаьттира Биркъас.

— Милла велахь а хьо цахилар-м ду хууш! — элира 
1издас.

— Нза — со-м ву,— бохура Биркъас.
— И-м хала къастор дац вай! Х1инцца дахана майоре 

хоттур ду! — аьлла, Сапи цу шинга хьаьжира рогг1ана.
— Мегар ду! — тодира 1издас.
— Цунах дош хир дац! — элира Биркъас.
— Х1унда?
— Х1унда?
— Иштта! Цкъа делахь, майор шух тешар вац, цо ше­

на х1умма а ца хаьа эр ду, шозлаНа делахь, и к1езиг-ме- 
зиг х1уьмалгаш а къуьйсуш вай эвхьаза а девлла, оьрсий 
кхардор нийса а дац, — бохура Биркъас.

— Оьрсий-м кхин а сий доцурш лелош кхардабора 
цхьаболчара, амма майоре а дуьйцуш, ахь г1айг1а и бина, 
тхо ц1а далийна бохучух теша амал дац! — элира Сапис.

75



— Цунах х1унда ца теша иза иштта хилча? — ч1ог1а 
вистхилира Биркъа.

— Тера а дац! — бохура 1издас.
— Шу суна а, нахана а моьттучул пис а, б1аьрмециг а 

хилла! Тохарлерра Биркъа ву шуна со! Аш х1инца дуьх- 
хьара а, т1аьххьара а луш-м яц и взятка? Дехан-доцан 
дийцина а х1ун до цунах! Со, и сайна а, сайн накъосташна 
а шуьгара бог1ун кхаъ схьабоккхуш ву-кх!

— Ву? — хаьттира Сапис.
— Ву — ч1агднра Биркъас.
г— Хьо 1ийр вац! — элира 1издас.
Биркъа хьалхачул а ч1ог1а оьг1аз а вахана, 1аржве- 

лнра. Иза хозуьйтуш мерах са а доь1)ин, цу шинга вон 
хьоьжура. Амма 1издий, Сапий шек а воцуш, ч1ог1а соба- 
ре вара.

— Забар а йоцуш, баккъалла а и къамел деш вуй шуь­
шиъ?— хаьттира цо.

— Дуйх ала а и бакъ ду-кх хьуна, — элира 1издас.
— Ой, иштта къамелаш дан муха мега соьца, Биркъи- 

ца? Со хьенан ву ца хаьа шуна?
— Ца хаьа дера тхуна-м хьо хьенан ву! — элира Са­

пис.—-Тхуна муха хуур дара иза, xlapa дийнна юрт а, цу 
т1е, тхол баккхийнаш а, хьо хьенан ву а цахиъна к1ел бн- 
сина хилча!

— И бохург х1ун ду! Аса хоуьйтур шуна! — карзахве- 
лира Биркъа.

— Делахь кху сан чохь а ца хоуьйтуш, цхьанхьа кхеч- 
хьа хаийта ахьа!— элира 1издас.

— Аравала бах ахь, аравала бах ахь? — сихвелира 
Биркъа.

— Г1овг1а а ца еш 1ахь, 1нйр ду... Даан-малан а д у  
вайна. Со кху тхов к1ел буьйсанаш йохуш ву. Сан чохь 
г1свг1а бакъахьа яц! — бохура 1издас.

— Ахча охьа дуьллу, я ца дуьллу аш?
— Ца дуьллу!
— Дац!
— Делахь и-м ас карадойтур ду шуна, спекулянгаш! 

Хоьсканийн базарш! Совдегарш! Ас х1инца ма дарра д1а а 
дуьйцуш, д1алур ду шу 1едале! Ас ший а цу набахгехь вах- 
кор ву шу шиъ!

— Д1а ялахьа, х1ай яхкаелла лай! Ахь х1ун дийр да­
ра? Мотт беттар бара-кх, ахь! Кхин ?хIун ду хьан дан? Ми­
ла теша хьан боьхачу багех? — чуг1оьртира Сапи.

— Собар, Сапи! Вайгахь!..— бохура 1издас.
— Сапи аьлча а, хьо яьгна г1улг! Делан не1алт цу хьан 

снй доцчу коьртана!— элира Биркъас.
— Делан а, нехан а не1алт хьуна хилла-м вуно дукха 

.хан яра, б1иж! — аьлла, Сапи вон хьаьжира Биркъе.
Цхьа а вист ца хуьлуш, чохь вон синош доь1уш хезира. 

Церан вовшашна оьг1азбахар девне кхочуш доллура.
— Сан чохь! Сан чохь мегар дац вониг,— билгалдира 

!издас.
— XIapa-м эхь ду, и шайнаш бахьанехь аш лелориг, —■ 

бехк баьккхира Биркъас.
— Эхь а, бехк а ахь дайъина! Ас кху чохь хиларна 

кхоийна хьо! Вай арадевлича ас урс тосур ду хьох! — бо­
хура Сапис.

— Урс! — Сайн кисанахь 1уллу даьрг!ахь дахчийна 
г!алакх 1оьттина хьайн да вахханчу вохуьйтур ву хьо! — 
элира Биркъас Сапега.

Биркъа ч1ог1а оьг1азвахана вара.
Уьш вовшашка бист а ца хуьлуш, жимма хан елира.
— Къонаха оьг1азвоьдуш а, т1аккха васталуш а ба­

къахьа ву. Доттаг1ашлахь хьовха, вежаршлахь а дов-дош 
долуш меттиг а йог1у... Иза ч1ире хилан хьакъ дац. Доцца 
аьлча, к1ентий, вай тайча бакъахьа ду. И нахаргаш д1а- 
йоьхуш Биркъас лелийнарг жимма тГехъяьлла йолу забар 
лорур вай. Цунна вайшиъ оьгГазвахар, Сапи, вешан бара- 
мал т1ехъяьлла сихалла лорур вай. Вай дуккха а заман- 
чохь цхьана сискалш юуш а лелла, кхул т1аьхьа вовшаш- 
ца гергарло д1адахьан декхарийлахь а долуш къонахий 
ду. Д1а а, схьа а лелла диканаш а, гГуллакхаш а, совг1а- 
таш а ду-вайлахь. Лап-лип аьлла буй-т1ара а йина, и дер­
риге а дайъина д1адаккха торуш дац. Биркъа а хьалха 
вайна г1о-г1уллакх деш а лаьттина, г1уллакхехь а хилла, 
нахана вевзаш, шен г1уллакх лелош стаг ву. Тахана воьх- 
нехь а, кхана юха а шен кога т1е х1отта а мега иза. Ткъа 
Сапи къонаха а, доттаг1а а, тешаме стаг а ву. Доцца аьл­
ча, вай вовшийн Нортораш ю. Кхул т1аьхьа а вайгара вов- 
шашна г1уллакхаш а хир ду. Стеган г1иллакх шега аьл- 
ларг деш а, маслаТате а хилар ду. Шуьшиъ тан веза. Цу

I т1ера вай xlapa кад а мер! — аьлла, стака айъира 1издас.
— Со-м сайга наха боххург дийр долуш ву! — элира 

Сапис.
— Со а реза ву,— бохура Биркъас.
— Х1а, куьйгаш лацал вовшийн! — элира 1издас.

Биркъас а, Сапис а вовшийн куьйгаш ледира.
П аккха кхааммо а чаг!аран стаканаш айъира.
— Машарна а, дотгаг1аллина а т1ера!— элира 1из- 

дас.
— К1ентий, вайгара ледарло йолура ц1еххьашха ... Аш. 

вай кху чохь аьлларг къайлехь дита! — аьлла, хьаьла- 
г1аьттира Биркъа.

—• Хьо 1ийча бакъахьа ма дара, хилларг х1ума а дан. 
Иза кхин хьехо а да оьшу. Сакъоьрур вай! —-элира 1издас.

— Баркалла, баркалла! Соьга хьоьжуш 1аш майор а 
хир ву. Иза дукха ч1ог1а д1акхайкхина... Нагахь Нуллакх 
хилахь соьга хаам бер аш,— олуш, аравелира Биркъа.— 
Марша 1алда шу! »

—• Марша Нолда!
— Марша г1олда!
1издий, Сапий Нехьавелира цунна. Иза д1а а хьажий- 

на, и шиъ юха а веана, охьахиира.
— Хьажахьа, ши эзар туьма тов?—-элира Сапис.
— Ши шай а дац! — бохура 1издас.
— Хийла кхеби вайша и пис. Цуьнгахула къайленаш 

а еш кхин мехаш лелабойла а дац. Мийра а тоьхна лаьл- 
лина иза цу утильсырйора а. Дош хетий хьуна цо майо­
ран хьокъехь дуьйцург? — хаьттира Сапис.

— Мичара майор!.. Тера а дац. Ша цхьа х1ума леладо 
моттийта г1ерта-кх. Иза ца вевзаш-х даций вай! элира 
1издас.

— Х1а, иза-м и дара. Вай даханза довлий?
— Ца довлу!
—• Делахь х1ун деш дехар ду вай? — хаьттира Сапис.
— Х1инца кхин д1а совдегараллех вахар цхьана х1ил- 

ланца бен хир дац. Амма иза вайна Намарх доьлла а, оцу 
лахьтичу дерззалц вай д1ахьур долуш а г1уллакх ду. Н а­
гахь вуха чу а ца вуллуш арахь висахь. Вайн Нуллакх 
х1инца а толлуш ду, къаьсттина даьлла дац. Амма, совде- 
гаралла а... Х1инца керлачу некъаца д1ахьор вай иза,— 
бохура 1издас.

— Муха?
— Суна хетарехь вайша колхозан балха ваханза вер 

вац, цуьнан кирхьи к1ел важа болх бархьама.
— Э-э, Дикий, Вахий дукха сирла ву.
— И х1ун ду?
— И кхо хьацар букъа т1ехула охьахьаддалц вайга 

болх бойтург хилар ду.

— Ге йолу учетчик нисвалан а мегий вайна-м.
— Х1а. И ша ду.
— Делахь чГог1а къайлах а долуш вай вешаниг лелор 

лу, ткъа тГехула, колхозехь балхахь ву бохуш цхьа сурт 
а лелор ду.

— Иштта, хьовсур вай! — реза хилира Сапи.
1издин х1усамехь иштта дийцарш деш х1орш 1аьчу хе­

нахь шайниг дуьйцуш вара Биркъин х1усамехь важа шк 
доттаг1а.

— Х1инца вайшиннан г1оьнча мила хир ву хаац су­
на,— бохура Амхьада.

— П о  вайшингара вовшашна доцург кхин хуьлийла 
яц,— хаийтира Биркъас.— Вай г1уллакхехь хилча, гуччохь 
нахана бан дика белхаш а хилча доттаНий, г1оьнчий ал- 
сам карабо. Цкъачунна вайн ког шершина. Маосара а 
вайгахьа х1инца букъ берзийна.

— Х1ун дича бакъахьа ду техьа вай? — хаьттира Ам­
хьада.

— Ойла ян е з а ,— элира Биркъас. — Вайна цхьа аьтто' 
нисбала тарло.

—■ И аьтто бохуш 1аьшшехь вай гучудовларна кхерам 
бу. Межед кхетаме варна а, Мирза ц1аверзарна а, Хьату 
ц1ахецарна а ч1ог1а кхерам бу. Х1уъу дина а вешан мет- 
тиг тоян хьовса деза, билгалдира Амхьада.

— Оцу ас хьайна т1едиллинчух х1ун днра ахь?— хаьт­
тира Биркъас.

— Х1умма а ца дира.
— Х1унда?
— Вайн юьртахь а, гонахарчу ярташкахь а, цхьа а къу 

ца виеина х1инца. Дерриге а бохург санна, вайн юьртара 
адамаш шаьш къахьоьгуш яьккхинчух тоам беш дехаш 
ду. Боьхачух хьожа а ца йог1уш, г1ийлачух къа а ца хе- 
таш, вайшинна доттаИа хилан хьакъ волуш верг цхьа а 
ца карин суна, вайн эвлахь а, я гонд1ашха а.

— Маржа дуьне я1! Меган долу адам лахделла! — 
элира Биркъас. — Цхьа а воцуш-м хир дац, вайшиъ сан- 
нарш а хир бу. Амма вайца тарлунверг, вайна г1оьнча хин- 
верг х1инццехь ца карийча дош дац-кх!

— Х1ун дийр ду а ца хууш к1ел висина со-м,— бохура 
Амхьада, доккха са а доккхуш.

— Х1ун дийр ду? — аьлла, шен акха б1аьргаш гонах 
кхарстийра Биркъас.— Х1ун дийр дуй? Сихбинна мотт бет- 
тар бу-кх!

Амхьад вист ца хуьлуш к1еззиг хан елира. П аккха мел­
лаша хаьттира цо:

— Хийла биттинчух а ца баьлла пайда.
— Сан а, хьесап а доцуш дукха пайда бина х1инццалц 

®ай биттинчу матто! — ч1аг1дира Биркъас.
— Муха? — цецвелира Амхьад.
— Белш тДехь корта буй хьуна?
— Бу!
— Чохь са дуй хьуна?
—  Д у .
— Хир дацара адамаш вайх ийзалуш ца хиллехь-м. 

Вайша тоххар вахкавелла хир вара. Ткъа и адамаш вайх 
кхераран бахьана хаьий хьуна?

— Вай бахьанехь шайна 1едалера*цатам хуьлийла ца 
лаьа хир ду-кх!

— Х1ай-х1ай! Х1инца дика кхийти хьо! Цундела наха- 
на а, 1едална а хьалхахь Селим а, Зака а, Дика а бехван 
г1оьртир ду вай вешан ма хуьллу! Царна т1ехь эзар бехк 
вайша кхоьллича царех ца1 жимма терониг хилан тарло! 
Ткъа иза тоьар ду 1едал, адам царех шек даккха. Цу ше- 
каллех царна д1овш хир ду, вайна—дарба! Кхолла, сан ва­
ша! Кхолла, ойла е, бетта!.. Мотт беттар вайшиннан коьр- 
та герз ду. И герз малдахь вайша велла, иза ч1аг1лахь ве­
ха ш ву.

— Биркъа, хьо бакълуьйчух тера ду,— т1евирзира 
Амхьад.— Х1инца вайша ондда ойла а йина, керла говзал- 
ла лахан еза оцу вешан терзана.

— Муха?
— Деккъа хабарш хиларера д1а а даьккхина, гНулла- 

кхашна гергахула лело деза и башха герз! Синкъерамех 
а, маларх а пайда а оьцуьйтуш, дума а хьокхуш дахан де­
за мостаг1ийн кортош,— элира Амхьада.

— Х1а-а! Х1инца суна хьо луьйн хеза! Цхьана коьртал 
шиъ тоьла! Некъаш а, дарбанаш а, дег1ана марзлун xly- 
манаш а — уьш сов дукха ду хьекъалца шайх пайдаэца 
безаш! Вайша къахьоьгур ду, ойланаш йийр ю, цу дерри- 
геннах а пайдаоьцур бу!

— Зака, масала, атта х1аллаквалур ву,— олуш, вела- 
къежира Амхьад.

— Муха?
— Иза Тахи дага а йоьхна, валан воллу... Ткъа Меже- 

дака цо молханаш даийна, аьлла, эла-дита даржон хала 
дац... Цуллакх ч1ог1а ирлур ду.

И дешнаш Амхьада аьлча, Биркъа, бухьиг санна хьаь- 
лаиккхира сакъерадалар дукха ч1ог1а т1ех а даьлла. 
Къевллнна Амхьад маравоьллира цо. П аккха иза сихха 
д1а а хецна, хелхаран бухь буьйг1ира.

— И ахь аьлла башха х1ума дика хьекъал долуш ду! 
Цунна гонах хьовзор ду Мирзин, Хьатун мостаг1алла ду- 
сар, кхехкор! Ткъа зуламхошна хьулбала rlo деш Селим 
а ву! — бохура Биркъас.

Вовшийн куьйгаш лецира цу шимма.
— Со к1еззиг к1адвелла а, г1елвелла а хиларо вохий- 

на, сннгаттам баьккхина вара. Ткъа х1инца буьрсачу эла- 
дктанийн ирча мох кхарстор бу вай, дорцал хьалха мохо 
кегъеш д1акхуьйсуш йолу екъа къаххаш санна, ваьшна 
ца безарш кегбеш юьстах а бохуш! Кхолламан, дешан, ма- 
ларан, безаман ницкъийн д1овш эдина, ч1аг1дина т1е дас- 
сор ду вай церан кортошна! — бохуш карзахваьлла чуху- 
ла волавелира Биркъа.

— Оцу г1уллакхана ахча оьшу,— элира Амхьада.
— Ахча а карор ду!
— Иза карон некъ ца го суна-м .
— Суна го! — элира Биркъас, саца а сецна, Амхьадан 

юьхье а хьожуш,— Суна го. Ахча 1издас, Сапис лур ду, 
вайшинна даккха хаахь.

— Лур дара, тохар санна, хьо г1уллакхехь хилча-м,— 
бохура Амхьада.— Ткъа х1инца цара шайна кхин г1оьнча 
лохур ву, церан ахча ч1ог1ехь ду.

— Цуьнан бертиг вай йостур ю. Царах вайна гуш 
г1ехь х1уьмалгаш ду. Иштта доллушехь майоро цхьана 
х1илланца арахецна и шиъ. Ткъа вай лакхарчаьрга арз дан 
тарло, майоро боккха кхаъ а эцна, г1араваьлла волу ши 
спекулянт дГахецна, аьлла, г1уллакх таллан долор ду. Т1ак- 
кха алан тарло, совдегараллина а, зуламхошна а дуьхьал 
буьрса къийсам латтош волу Биркъий, Амхьаддий балха­
ра дГаваьккхина бахьана харц кхоьллина, ткъа бакъ до­
лу бахьана майорана а, Селимна а нахарташ дукхаезар 
ду. Хьанал белхалой д1а а бохуш, шайн киса дузуш ду и 
районан коьрта лоьмаш. Ва, орца дала, йита тхо пхьагалш,
— аьлла, шен забар ч1ог1а товш а хегаш, велавелира 
Биркъа. Амхьад а велавелира.

— Х1а, доттаг1а, т1е таь1ий вай царна? — хаьттира 
Биркъас.

— Дуьйцийла йоццуш! — ч1аг1дира Амхьада.

ТАМАШЕ ДЕРШ.

— Хожа! Цхьана х1уман т1е барамал сов яьлла ойла 
ерзийнарг сахьар хуьлу. Нефть даккхаран г1уллакхо д1а- 
лаьцна хьан ерриге а ойла. Иза дика ду. Амма, хьо... мо- 
гаш воцуш хиларна кхерам бу цу ойланан ч1ог1аллина. 
Хьекъале а, дег1е а ахь садаТийтича бакъахьа дара.

— Зака, цхьа долчунна иштта хила а мега. Амма, ас 
дуьйцурш туьйранаш дац я буса кешнашкахь б1арлаг1аш 
таръеллачо дуьйцург а дац. XIop денна a, xlop сохьтехь а 
промыслашкахь хуьлуш лаьттарш а, адамийи дахар а та- 
машена ду.

*— Тамашена хир дара уьш тамашена дацахьара. Со 
хьо волчу сада1а а, буьйса яккха а веана, нефтан гГулла- 
кхийн пхьар хила ца веана!

— Делахь, кино г1ой вай? Я театре?
— Цига а ахь вуьгур ву!
— Х1унда?
— Иза, Хожа, пхи сом а делла билет эцчахьана хьо- 

шалла чекхдолуш г!уллакх ду! Уьстаг1а бийна, пондарчсй. 
мехкаршкий схьакхайкха-м, хьо ваха, ца воллу!

— Делахь, Зака, ахь баккъалла а бахахь, иза а вайга 
далун дерг ду!

— И-м, хьайна а хаьара хьуна — сан синкъерамашца 
мел г1уллакх ду... Забарш — забарш ю. Оцу хьан нефтан. 
заводан, автоматикан цамгарх ун делин суна а. Дийцал 
сих а ца луш ма дарра!

— Ма дарра аьлча, гено долу, сайна махаъара дуьй­
цур ду ас.

— Амма хуучух х1ума буха а ца дуьтуш! — аьлла ша 
1аьччохь ладог1а кечвелира Зака.

Ши доттаг1а Хожин уьйт1ахь зезагашна а, стоьмийн 
къоначу дитташна а юккъехь йинчу беседки чохь вара кху 
аьхкенан екхначу буса. Па-бецан шийлан, т1уьнан хьожа 
там беш яра. Нана хьешана кхача а белла, кегий нах 
шаьш а битина, дехьа чохь дГатийнера. Къеггина кхетта 
бутт а, луьстий, сирлий седарчнй а дара. Суьйренан г1ов- 
r la  х1инцале дТатийнера, амма наг-наггахь г1ийлла авто- 
мобилан мотор екаш хезара. Хожас шен дийцар реза хил­
ла д1адолийра.

Цхьана лар т1е ца долуш а, хедаш а хилира цуьнан 
къамел юьхьенца, амма т1етт1а дог айъалуш, дашна шар-

луш, Закин ойла г1аттош, толуш д1адодара Хожин дий­
цар.

— Ма тамаша бу-кх оццул башхачу инженераший, 
белхалоший оццул къахьегча а, кхин сов говзалла цаьрга 
кхолла ца ялар! — аьлла, Хожин къамелана юкъаиккхира 
Зака.

Къамел а сацийна, лерина Закега хьаьжира Хожа.
—■ Ас дуьйцучуьнга ахь ладогГа а дуьйг1ин? — хаьт­

тира Хожас.
— Дуьйцийла йоццуш! — ч1аг1дира Закас.
— Делахь х1ун ду х1инццалц ас дийцинчух хьан хье- 

къало схьалаьцнарг?
Зака эхь а хетта, жимма ойла еш сецира. т1аккха мел­

лаша вистхилира:
— Шеко йоццуш ду ахь дуккха а дика х1умнаш дий­

цар... Масала, куьйга ваьшта хуьттуш йолу трубанаш 
лаьррина цу г1уллакхана кечбинчу электроморзахца вов- 
шеххиттар а, ерриге а скважинаш цхьана центрера куьй- 
галла дарца операторо лелош хилар а, цу г!уллакхана 
электросетан, телефонан з1енех пайда а оьцуш... Иштта...

— Иштта ду-кх! Хьо-м кхеташ хилла!— элира Хожас 
шек а воцуш.

Шен къамелана юкъалелхарна Хожас дегабаам ца би- 
ний а хиъна, там хилла Зака велакъежира.

— Дуьйцуш атта ду иза! Цу Нуллакхехь нефтяникаша 
хьегнарг хиира суна цигахь сайн гергарло тасаделла вол­
чу цхьана къоначу инженеро шех лаьцна дийцарехь. Цуь­
нан ойланаш дуккха а меттигашкахь сайчех тера яра.

—• Иза тамашена ду! — элира Закас даггара.
Хожа велакъежира:
— Муха дац? — аьлла, долийра цо.— Нефть доккхучу 

промыслехь телеуправлении, телемеханикан гТирсаш кеч- 
беш rlo дан тхан заводера кхо-виъ белхало хьажийра. 
Цхьацца х1уьмалгех куьйгаш 1итта лууш со хилар гуш 
волчу тхан коьрта инженеро со а къастийра цаьрца. Цу 
к1еззигчу деношкахь хиира суна, керла говзалла гучуяк- 
кхар — иза довха худар даар доцийла...

Щеххьашха куьйга корта а лаьцна, г1ийла ойла а еш, 
дГатийра Хожа. Цуьнан ойла ,хадо ца лууш, вист а ца хуь­
луш к1еззиг хан ялийтира Закас. Хьалхахь лаьттачу гра- 
финний, стаканний т1ехь беттан з1аьнарш ловзаре хьоь- 
жура иза. Хожас стака бете а дехьина, хин къурд бвра.

— Паккха? — хаьттира Закас меллаша.

— Уггар хьалха суна промыслехь тосаделларг— иза 
керла говзаллаш йохуш болчу инженерашна наб цакхе- 
таш йолу цамгар хилар дара. Сов 1уьрре г1овттара уьш. 
Царех соьца гергарло ч1аг1динарг Александрович вара, 
электрически г1уллакхийн инженер волу. Кьона а воллу- 
шехь хьажа т1ера хьеюккъе кхаччалц коьртара чо боьж- 
на вара иза. Гиччош а, коьртан т1ехье а хьаьрса яра, цхьа 
а къоьжа чо боцуш. Жимма ехо ю ала мегар долуш, мал­
хо ц1ийина юьхь яра цуьнан, б1аьргаш стигалан басахь. 
Амма малхо басадаьхна долу хьаьрса цкъоцкъамаш к1ез- 
зиг бен юьхьах къаьсташ а дацара. Дег1ана лекха вара 
иза, озачу дилхалахь. Сиха болар дора цо шуьйрра гТулч 
а йоккхуш. Суна хетарехь иза инженерахйассарел а хьал- 
хе г1оттуш вара, х1унда аьлча, со мел хьалхе г1аьттичи 
а иза зижина а волуш аравала аьтто ца баьлла сан. Ткъа 
со цо юкъарчу х1усамашкахь а ца вуьтуш ша волчу д1а- 
вигнера, болх д1аберззалц, со цигара юха ц1а верззалц 
соьга кхечхьа х1усам лоцуьйтур йоцуш вара иза а, цуьнан 
комаьрша, оьзда х1усамнана а.

Хан мел ели а сайн доттаг1чун амалш суна товш хе- 
тар сов долуш дара.

Дукха хан йоццуш цхьана-шина к1иранах наб яйна а 
лелла, цул т1аьхьа то а велла, xlop буса а дика наб кхе­
таш волчу суна а жим-жимма йолуш цунах цамгар йолу- 
ра, я сайн тохарлера цамгар юхаеара. Сан наб сема хила 
йолаелира. Цкъа а хьалха ца гина г1енаш ган доладели- 
ра — гутгар а электроаппаратура тоян г1ерташ, пультуп- 
равлени еш со волуш, цхьацца бохамаш а, авареш а хуь­
луш. Я т1е эчгаг кхетий, я электроток кхетий со лазаво 
моьттуш, меттахь хьацар а долий самаволура. Мацца а, 
со самаваьлча сайн х1усамдений, нанний новкъарло а, 
г1овг1а а ца ярхьама тийна 1уьллура со ла а доьг1уш. 
Не1 хийрачухула сеничуьра схьакхетта серлонан юткъа 
аса хаалора суна. Тата ца деш, хьаьла а г1аьттина не1аре 
вахча, Александрович хуьлура чертежаш а, книгаш а 
стоьл т1е а яржайой, шен нуьцкъала, лехамен ойланаш 
еш. Юьхьенца со цунна гучу ца волуш а лаьттий, эххар а. 
цуьнга хьежа к1орда а дой охьавуьжура. Амма, т1аьххьа- 
ра а вижча, наб ца кхеташ а хилла, цхьана буса волавел-, 
ла и волчу чувахара со. Цец а ваьлла хьаьжира соьга 
Александрович.

— Хьо наб еш х1унда вац? — хаьттира соьга.
— Хьо х1унда вац? — юханехьа хаьттира ас.

— Сой?
— Х1аъа!
— Со — иза ша ду!
— Делахь со а хила мегар дац иштта — «ша»?
Александрович велавелира, амма цу сохьта шен бете

п1елг а бихьина д1атийра иза:
— Т-с-с... хТусамнана набъеш ю... — олуш.
Вовшийн лардеш а, оьзда а, г1иллакх долуш а дара

и шиъ.
Сан лере а веана элира цо:
— Вало, уча вер ву вайша, жимма мох кхетийта. Хий­

ла хан ю ас буса г1уьттуш болх бен...
Тхойша уча велира.
Керла говзаллаш лоьхуш ша бен болх буьйцура цо су­

на. Амма кхин цунна тГетоха а, я долчух тодан а х1ума 
суна дага дог!ур ду бохург — хьехо оьшуш а дац. Цо 
к1ез-к1езиг бен цу т1ехь еш билгалонаш ца гарна, тохура 
ахь сайна аьллачух тераниг элира цуьнга, — аьлла, со- 
бардира Хожас.

— Муха? — хаьттира Закас.
—■ Со-м сайн сонталла наб яйна лелара Александр, 

ахь дийриг а ма дац доккха х1ума-м.
— Ткъа, цо х1ун элира хьоьга? — хаьттира Закас.
— Х1умма а ца олуш велавелира. Т1аккха меллаша 

чертеж а, схема а, цу т!ера кхачамбацарш а гойтуш, 
уьш д1адахаран некъаш а дуьйцуш къамел дира. Шен 
ерриге а кТоргаллица гучуделира суна со мел т1аьхьа- 
висина. Со кхийтира изобретателийн болх т1ех хала хи­
ларх. Цхьа к1еззиг йолу керла говзалла кхолла а док- 
кхачу хьекъалца а, собурца а, 1илмий, техникий йовзар- 
ца а къахьега дезаш хиларх. Дийнахь оха белхаш бо­
ра. Тхоьца а, шайн-шайн участкашкахь а белхаш а 
беш, сарахь технически совещанехь кхеташонаш а еш, 
т1аккха буса г1уьттуш керла говзаллаш а лоьхуш ба­
ра инженераш а, белхалой а.

Денош а, буьйсанаш а д1аоьхура.
Со г1елвеллера, азвеллера, к1адвеллера.Суна хье- 

харш дора Александровича наб ян дарбанаш лаха, бо­
хуш. Дикачу дархочо шен лоьро бохург санна, лерина 
кхочушдора ас ч1ог1а наб яр дезаш волчу цо бохург. 
XIop 1уьйранна а, сарахь а гимнастика йора, вижале 
шийлачу хица луьйчура, цхьаболу кхача ца бууш буха 
тухура, буса ара а волий волалой лелара. Амма тайп-

тайпана ойланаш йора... Масала, шайн керла говзал­
лаш гучуяха оьшун г1иреаш эца инженераша шайн ала- 
пех ахчанаш вовшах а детташ, царна оьшун материа­
лаш кара ца еш цара г1айг1анаш еш. Керла говзаллаш 
юкъаяьхначохь цхьаболу белхалой совнаха буьсуш, 
ткъа промыслан хьаькамаша царна кхечу участкашкахь 
сихха белхаш ца луш, цара девнаш деш, цул совнаха, 
говзаллаш юкъа йохуш г1ирсаш кечбечу муьрехь к1ез- 
зиг деношкахь алапаш лахлуш, цу демошкахь белхан 
план лахъяре хьаьжжина. Ткъа, цу х1уманех я ца кхе­
таш, я уьш тергал ца деш болчу белхалоша инженераш- 
на девнаш деш, конторашкахь кехаташ яздеш, 1инда- 
г1ехь 1аьчу бюрократаша и белхалой-*изобретателынна 
дуьхьал марса бохуш. И дерриге а г1уллакхаш сирла 
малх хьаьжначу дийнан делкъехь санна шера гора су­
на оцу сайн ойланашкахь а, цу T ie rlenax а. Ша тайпа 
сурт х1уьттура ширачун, т1аьхьа дисинчун, керлачун, 
тахана вовшашца болчу къийсаман. Цу балхо х1инца 
а вай окопашкахь долу сурт х1иттадора суна. Керла 
технически голамаш кхуллуш берш вайца болуш, ве­
домость т!е куьг а та1ийна, алапа схьаэцаран, т1аккха 
вайн керлачух ца башан бен гуьнахь доцуш болу бюро- 
краташ вайна дуьхьал болчаьрца болуш. Ас санна. я 
кхин а тамашена ойланаш еш а, синтем боцуш а Алек­
сандрович хила там бара, бохуш, дагахь латтара суна 
Айса мел дечу Нуллакхан мехаллин барам лорура ас, 
мел олучу дешан маь1на толлура, нахаца сайн йолчу 
юкъаметтигана т1ехь тидам латтабора. Амма сайн ама- 
лехь цхьа керланиг хааделира суна иштта айса сайна 
т1ехь тидамаш бар бахьанехь. Цкъа-делахь, нефть дак­
кхаран белхан г1ирсаш а, г1уллакхаш а дика девзинера 
суна. Нефтан промышленностана машинаш ечу заво- 
дехь болх беш а хиларна, цуьнца цхьаьна лерина суйь- 
ренан школехь доьшуш а хиларна аьтто хилира сан 
х1инццалц схьа адамаша нефть даккхаран балхана 
кхоьллина г1ирсаш бовзан, уьш муха лело беза хаан. 
Шозлаг1а-делахь, со тийшира керла говзаллаш кхолла- 
ран Нуллакх ца моьттучу тайпана хала хилар;х. Инже- 
нерех изобретательш хуьлуш берш, рационализаторш 
берш хьалхачул дуккха а хьоме хетара суна. К1орда а 
ца деш говзаллин г1уллакхаш суна хьоьхуш а, дийнахь 
а, буса а к1ад ца луш тамашена белхаш беш а волу 
Александрович къаьсттина дукхавезара суна вошаллин

безамца. Цуьнан амалш ларамаза сайна 1амош а, мас­
со а х1уман т1ехь цунах тера лела г1ерташ а хаавелира 
суна суо, — аьлла, дТатийра Хожа. Юха а цхьа жимма 
хин къурд бнра цо. Амма, цуьнан ойла нацкъар ца як- 
кхархьама Зака вист а ца хуьлуш Iapa.

— К1орда-м ца дина хьуна? — хаьттира Хожас.
Х1ан-х1а! — элира Закас сихха.
— Суна иза х1оккхузахь дагахь, гуш-хууш ду, амма 

хьо кхеттачу тайпана, аьлча а, хьан сакъералуччу кепа- 
ра дийца ца хаьа суна.

— Шек ца хилар доьху ас. Дийцахьа, — аьлла, бе- 
седкин маьПерчу зезагашкахьа а кхевдина, хьожа яьк- 
кхира Закас. Зезагашний, кТашний юккъехула цуьнан 
гаьхьа т1е кхеттачу беттан з1аьнарша серлонан к1ай- 
ларгаш ловзайора Закии юьхьа т1ехь.

— Дийцал ахь, Хожа!-— элира цо юха а.
— Дукха хан ялале инженерии группо схема тойи- 

ра. Нефть даккхар телеуправлене, телемеханике дерзий- 
на д1адахьар шера а, тешам боллуш а д1адоладелла. 
Амма и говзалла цхьана стаге кхоллалур йолуш яцара. 
Инженерии, белхалойн юкъарчу хьекъало кхоыглина 
говзалла ю. Цу балхахь шен ц1е гучуяккха г1ерташ а, 
шена сийлалла лоьхуш а гучу ца велира цхьа а. Х1о- 
раммо а г1иллакхе тидамца шен накъосташа динарг ло- 
рура, накъосташна баркалла олура. Барт а, доттаг1ал- 
ла а, вовшийн безаш а хиларна къахьега дог дог1уш а, 
нрс долуш а бу уьш. Тохар ма аллара, говзалла дукхае- 
зар сан цамгар ю. Амма иза кхолла со мел г1аддайна 
ву сайна а гуш ву со. Вайлахь хуьлу шечул дика коч 
ерг х1аллаквалла ца везаш, муьлххачу х1уман т1ехь а 
шел тоьлларг вохо, вожо орцах бовлуш берш. Цу сий 
доцчу амало дукха цатамаш а бо, дукха зуламаш а до 
вайна. Со воккхавеш а, сов т!ех ирс долуш а ву цу 
амалх цхьа зирх сайца бацарна. Со говзалла кхолла 
хьуьиаре вац. Амма суна и говзалла дагайоьхка. Ткъа, 
говзалла кхуллуш волчо иза суна кхуллу, сан сийлахь- 
боккхачу махкана кхуллу. Иза сан Нуллакх деш ву. 
Цамгарш бен-бен ю. Уггаре а кхерамехь, уггаре а ирча 
цамгар ю тахана вайна гонахара хьал ша ма дарра ц!е- 
на ца гар, цу хьоло керлачу дикалле дерзош долу дак­
кхий г1уллакхаш тодеш долу адамаш ца гар.

И инзаре цамгар йолу адамана хьаг1, хьегар, эмга- 
раллий бахьанехь. Иза ю «со»! — бохуш йолу цамгар.

Уггар дика цамгар ю наб к1езиг йойтург, нагахь на- 
баран меттана хьан хьекъало а, даго а, куьйгаша а 
кхуллуш дерг халкъан, Даймехкан дуьхьа делахь, т!е- 
кхуьучу т1аьхьенийн дуьхьа делахь! И цамгар ю про- 
мыслехь тоьлашха болчу нефтяникашна кхеттарг, цу 
цамгаран дакъа ду х1инца соьга кхаьчнарг. Синтем бай- 
на къинхьегамана тГебирзинарш, тахана автоматика 
яржош а, керла говзаллаш кжъайохуш а берш — уьш бу 
ирс долу, ца лен болу турпалш, 1917-чу шеран Октяб- 
рехь Зимни Дворецана т1ехахкабаларна сийлахьчу 
истории баьрче бевлларш санна. Х1етахь мостаг1аша 
дуьхьал пулеметаш а, яккхий тоьпаш а етташ хиларна 
т1еман халонаш яра. Х1инца йоццучу хенахь яккхий 
говзаллаш а, цу говзаллин нуьцкъаца керла яккхий за- 
водаш а, фабрикаш а, механизмаш а кхолла еза. Уыи 
кхуллуш турпал къахьега кичча ду халкъ. Халонаша 
кхерор дац вай, амма халонаш йолуш ю балхахь. 
Халкъ, дахар, 1алам — ша дерриге а керланиг кхолла- 
ран нуьцкъалчу боламе дирзина. Цу боламана нацкъар, 
юьстах хир вац цхьа а хьаналниг. Цу боламо хьоынуш, 
новкъара дГатуьттуш ю адамашна юкъара нехаш. Оцу 
хуьлуш долчу доккхачу г1уллакхо д1алаьцна ду сан 
дог. Цу гГуллакхаи дуьхьа ду ас мел деш дерг а, мел 
до1у са а, мел боккху ког а. Ткъа со дуккха а 1амо rlep- 
таш хилар, иза мел хала делахь а, сан амале дирзина 
даьлла! — олуш, Закин белшах куьг туьйхира Хожас.

— Со кхета! Со а вара мелла а цу ойланех х1ума 
долуш... иза ахь дика эли,— бохура Закас.

— Даима а цхьа rlaftrla ю суна.
— Х1ун г1айг1а?
— Вайнехан кегийрхойх нефтан гГуллакхан говзал­

лаш 1смаш к1езиг болуш г1айг1а хуьлу суна. Хьажал 
хьо. Суьйра-Кортошкара дуьйна аьрцнашка кхаччалц, 
Теркан йистошкарий, раьг1нашкарий лаьмнийн басешка 
кхаччалц Нохч-Г1алг1айчохь нефть хилар гучудаьлла. 
Сов дукха нефтан промышленностан иредприятеш 1аь- 
1ар ю вайн республикехь дукха хан ялале. Цигахь бел­
хаш бан дукха говзанчаш хьашт хир бу. Вешан ц1ахь 
д1ах1уьттуш йолчу оцу предприятешкахь оьрсашца 
цхьаьна белхаш беш вайнах ца хилча нийса дуй? Со­
ветски сийлахьчу халкъашна юккъехь къинхьегаман 
декъехь шен меттиг дГалаьцна хила хьакъ ду Нохч- 
Г1алг1айн халкъ. Нефтан промышленностехь тахана оьр-

саша санна дика белхаш а беш, вайнахах дуккха а ин­
женераш, белхалой дахилча а сийлахь декхар юхиамца 
кхочушдалур дац вайга. Вайн кегийрхой декхарийлахь 
бу нефтан г1уллакхийн 1илма 1амон, къахьеган. Царна 
ган лаьара суна, уьш кхета безара. Мел хазан, тама- 
шен, сийлаххьий некъ бу царна хьалхахь! Къона нох- 
чий, къона г1алг1ай и некъ бан 1емаш а, кечлуш а 
хьовха, шайн дерриге а дахар и некъ барна т1едерзий- 
на а, тахханехь дуьйна цу новкъа бевлла хьалхахьа бер- 
тахь буьйлабелла а хила хьакъ бу.

Ойла а еш ладсьг1уш вара Зака.
— Хожа! Хьо бакъ луьйш ву',— элира цо.
— Теша со! Кегийрхой кхеташ бу... Историна а, дуь- 

ненна а хьалха вайн халкъ юьхь1аьржа xlorrop дац 
цара!

— Шийтта сахьт дели! — хаийтира Хожас.
— Ма сиха ели-кх хан... Со а вара вайн эвларчух 

лаьцна дийца долуш, ткъа х1инна...— куьйгаш д1аса те- 
сира Закас.

—■ Х1инца набарш ян гГоьртир ву вайша. Кхана му- 
къа де ду. Вола а луш, са а до1уш дуьйцур... Вало, ас 
хьошаллин метта хабарца кхеби хьо.

— Ша долу хьошалла а, синкъерам а хили суна! — 
элира Закас. Дукха хан ялале ши накъост чувахара, 
Хьаша маьнги т1е а вижийна, ша диван т1е вижира 
Хожа.

— Промыслехь болу болх чекх а баьлла ц1авирзин- 
чул т1аьхьа наб ян карах долуш ву со,— элира Хожас.

— Иза 1аламат дика ду. Амма, суна са ма гатде ахь! 
Вайн дегнаш балхана сутара делахь а, хийла буьйсанаш 
сема яхахь а, кху вайн машаре дуьненахь парг1ат на­
барш ян а мегар ду буса.

— Буьйса дика хуьлда хьан!
—■ Баркалла, хьан а хуьлда и дика!..
Стоьл т1ерачу сахьто меллаша шен боларан тата 

деш хезара.

Г ЕН А РА  Д О Т Т А П И И

Набарха воллушехь меттара хьаьлаиккхира Зака. 
Сирла 1уьйре яра. Балха ваха ша т1аьхьависина мотта- 
ра цунна. Кечвелла а, (х1ума йиъна а сихха велира иза. 
Мацца а, ша аравала дагахь не1аре вахача дага деара

цунна сальте хьажа. Ши сахьат сов зама яра х1инца а 
цуьнан белхан хан т1е кхача. Журналашний, газеташ- 
ний т1е а хьоьжуш к1еззиг собар дича бакъахьа ду, аьл­
ла, стоьла юххе ша хуъушехь хезира цунна арахь шен 
н!е йохуш. Сихха уча велира иза:

— Мила ву кхойкхург?
— Тхо ду! Хала делахь а, ехьанехьа волахьа!
— Х1окху сохьта!— олуш, вахана ков д1адиллира 

Закас. — Марша дог1улда шу! Дуьло схьа! — аьлла, ши 
хьаша чувийхира цо.

— Маршалла хуьлда! Цкъа чу rlop вай! — элира 
кел чоьхьа а волуш, воккхах волчо. Жимах верг цунна 
т1аьхьа волавелира. Шайн кечданчу ц1а чу бигира хье- 
ший Закас.

— Шу могаш а, иарг1ат а деца?— хаьттира цо.
— Могаш ду дерриге а. Баркалла. Шу дуй могаш- 

парг!ат?
— Могаш ду, сингаттам бац!
Цул т1аьхьа чуеанчу нанас а хьешашка маршалла- 

доьналла хаьттира. Нана араяьллачул т1аьхьа к1езиг- 
мезиг цара вовшашка къемелаш дира, ткъа дукха хан 
ялале нанас хьешашна хьалха кхача биллира.

— Аш наргг!ат х1ума кхалла, цкъа со лулахойн чу 
а вахана, кху сохьта схьавог1у! — аьлла, Зака аравели- 
ра, царна х1ума яан парг1ато йитархьама, ша кхача 
биъна а хиларна.

Не1 йиллина а йолуш юххехула дехьа-сехьа юьйлучу 
нанас хьеший тергалбора. Цо царна х1ун оьшу а хьо- 
жуш, хьошалла дора, шен хенахь чай а доьттира. Цо 
дехьачохь газеташ доьшуш 1ечу Закега хаам бира, мац­
ца а, хьеший х1ума йиъна а бевлла, ша пхьег1аш д1аэц- 
начул т1аьхьа. Зака хьеший болчу чувеара. Дуьххехьа 
меллаша охьа а хиъна вистхилира иза: •

— Х1инца шун г1уллакхна вай кийча ду-кх
— Баркалла хуьлда! Амма, тхо аш дан г1улакх до­

луш ца даьхкина, нагахь оха дан там болуш Цуллакх 
а, г1о-накъосталла а делахь тхаьш кичча хилар хаийта 
даьхкина, элира воккхахволчо. Шозлаг1а хьаша вист 
а ца хуьлуш Iapa.

Цкъа а и тайпа хьеший гина бацара Закина. Цу 
къонахчун дешнех мел ойла ярх ца кхеташ вара иза.
Цхьа а вист ца хуьлуш жимма хан елира.

Эххар а, воккхахволу хьаша вела а къежаш, юха а 
вистхилира:

-— Хьо сан къамелах к1еззиг цецваьллий хаьа суна. 
Делахь а, х1инца цхьана лар т1е девр вай. Со Теркайис- 
тера Болат-Мирза ву. Xlapa к1ант ву тхан, кхуьнан 
ц1е Хьамзат ю. Шун ден-дас Дайтбека тхан ден-да Ти- 
мар-Солта Шемилан заманчохь лечуьра ваьккхина хил­
ла. Паччахьан эскарх болчу паха куьйгаш а днхкина 
йийсар дина вуьгуш волчуьра... Тхан деи-дена чов хилла 
хилла, и чов ерззалц 1алаш а вина, кхаба а кхаьбна, 
мацца а товелча шен ц1а вигна хилла иза шун ден- 
дас. Оха хьо лоьху дукха зама ю. Тхан да а, со а маь1- 
маьИехула хийла кхирстина, цундела хьо карон, вовзан 
х1инццалц аьтто ца килла тхан. Х1инца оха хуьна 
баркалла а боху, тхайн ницкъ болу дика хьуна дан кий- 
ча а ду пхо,— элира Болат-Мирзас.

— Шу довзар а, иштта оьздачу нахаца гергарло та- 
садалар а доккха совг1ат а, дика а ду суна! Кхин цхьа 
а х1ума вайна ошьуш дац вовшех марзо эцар доцург. 
Вовшийн х1усамашка кхочуш хила деза вай! Кхуза 
дахкарна доккха баркалла шуна! — аьлла, Зака воккха- 
веш хилира.

— Иштта хир юйла хаьара суна шун дайн т1аьхье,— 
элира хьешо.

— Ас машина керта ялаей? — хаьттира Хьамзата.
— Ялае! — элира дас.
— Машина ю шуьгахь? — аьлла, Зака хьаьлаг1аы- 

тира.
— Кертан, диттийн 1индаг1ехь ю. Керта яло мегар 

ду, — бохура Болат-Мирзас.
Закас ков шуьйрра д1а а диллина, Хьамзата «Побе 

да» чоьхьа яьккхира. Иза 1иидаг1е а х1оттийна, цу т1ера 
кехатан т1оьрмигаш а, чемда а, кхин цхьацца х1уманаш 
а схьа а оьцуш, Закин г1оьнца чуеара Хьамзата.

■— Вайн гергарлонан, безаман билгало ю xlapa! — 
аьлла, Болат-Мирзас чемда д1а а йиллина, Закин нан- 
на совг1атна кортали а, коч а делира, Закина — китель 
ян к1айн дарий, дашо басахь холхаззий делира.

—- Ма ца оыпура!.. -— аьлла, ц1иелира нана.
— Х1орш схьаэца йиш яц! — элира Закас.
— Т1аккха аш тхо цаларар хуьлу, вайн гергарло ду­

ху. Даггара совтТат доттаг1аллин билгало ю! — бохура 
Болат-Мирзас.

Зака а, цуьнан нана а совг1аташ схьа ца эцча ца де~ 
лира, амма цу балхо ларамаза эхь хетийтинера цу шин- 
на. Болат-Мирзас Зака парг!атваккхархьама къамел 
долийра:

— Вовшашна rlo  дан, вовшийн лардан, харжъян, 
там бан керах долуш хилла вайн дай. Цара тергал деш 
ца хилла ас хьуна говр еллий, ахь суна сту беллий бо­
хург. СовгТат декхарна луш дац, я юхалург а ца ло. 
Совг1ат даларо сингаттам бар ледира хЛума ду, иза 
вайгахь товр дац. Х1инца вай кхача а биъна, хьо балха 
ваха хьакъ ву. Ас делккъалц кху чохь садо1ур, т1аккха тхо 
новка девр ду. Хьамзат а х1етталц шен лаамехь ву, 
элира Болат-Мирзас.

— Со a rlyp ву Закас болх^бечу метте, эвле а, кер- 
лачу меттигашка а б1арг тоха, — аьлла, хьалаг1аьттира 
Хьамзат.

Закий, Хьамзаттий новкъа велира. Адамаш балха 
дахана хиларна урамаш даьсса а, тийна а хетара.

Хьамзата тергал бора жаг1а а боьхкина тобина, йи- 
стехула дийгГина аькхтаргаш а, дитташ а долу ураман 
некъ. Хьешана кхузахь бахархойн ц1енош а, г1иш- 
лош а гора. Дуккха а дара еттинчу кибарчигех ди­
на ц1енош. Цхьадолчу ц1енойн тхевнаш буьххьехь бор- 
г1алийн аьчган сурташ а, вукхеран тхевнаш хаздеш йи­
на кегий момсарш яра, ира баххьаш а долуш. Бошмаш 
дукха го кхузахь, ткъа кхиъна бошмаш йоцчу керташ- 
кахь кху шара дийг1ина стоьмийн диттийн синтараш.

— Наха шайн гГирсаш дика тобина шун эвлахь, — 
билгалдира Хьамзата.

— Адам дахарехь коьртаниг — дика х1усам лоруш 
бу тхан юьртахой, — хаийтира Закас.

— Ишта хила а мега иза.
— Тхан эвла х1инцца тояла йоьлла, цхьа-ши шо да- 

лале курортан г1ала йийр ю оха кхунах!
— Адамашка х1уъу а дало.
— Нагахь барт болуш хилча.
— Барт а, вовшашна rlo дар а ца хилча-м иштта ис­

баьхьа хир яцара шун юрт, — элира Хьамзата.
Луьйш-олуш, шаьш муха кхочу а ца хууш, дукха 

хан ялале комсомольски райкоман ц1еношка д1акхечира 
и шиъ. Ц1енош 1алаш деш а, ц1ена латтош а йолчо З а ­
кина кабинетан не1 д1айоьллучу хенахь дикка кегийр­
хой гулбеллера цига. Хьамзатана хиира Закех дага а

бевлла шийн-шайн белхашка сихонца д1а-схьа бекъаба- 
ла безаш болу комсомольцаш уьш хилар. Садо1у зама 
т1екхаччалц Закина балхана новкъа ца г1ертархьама, 
х1инцца д1айиллинчу библиотеке вахара иза журналаш 
а, книгаш а йоьшуш хан ялийтархьама.

Зака шен стоьлана юххе охьахиъна воллушехь цуь­
нан кабинет кегийрхойх юьзира. Юкъа-кара ц1енчу даг- 
гара белабаларш а лелхара кегийрхойн къамелашкахь. 
Зака  вистхилира. Массо а д1атийра.

— Рогг1ана алал, шаьш-шаыи деанарг. Х1а, тракто- 
рийн бригадера д1одолор вай,— Закас аьлча, нефтан, 
машинан даьттанан хьоькхнаша къарзбина болу тиша 
к!адинан ч1апа куй буйнахь а болуш хьаьлаг1аьттира 
малхо юьхь а, лаг а, куьйгаш а ч1ог1а дахчийна волу 
жима стаг. Коьртан месаш а, б1аьргаш а, цкъоцкъамаш 
а, цу т1е, г1ехь йолу комбинезон а,— ша дерриге а 1аьр- 
жа дара цуьнан цхьа цергаш йоцург. Амма шуьйра 
белш а, могаш меженаш а йолуш, зоьртала иза товш 
вара.

— Зака! Кхана к1а хьакха дуьйлало вай. Тахана 
*4) бригада техника толлуш ю... тхан организацехь керла

кхо комсомолец т1е эца кечвина. Церан тракторш зийка 
"Ч комисси ма яьллинехь собрани ян лаьа. Хьо ван веза 

а  цига. Белхан хьокъехь даккхий къамелаш хир ду, дий- 
5 ца диканаш а ду, вонаш а карор ду, — элира цо.

V p-ч — Т1еоьцуш болчийн кехаташ, документаш теллина 
’ дуй? — хаьттира Закас.

— Ша дерг теллина, нисдина. Т1еэца кечбинчех xlo- 
ранца къамелаш а дина. Цара программа а, устав а ди­
ка 1амийна, шайна т1ебиллина юкъара болх мало йоцуш 
кхочушбо, — олуш жоп делира механизаторо.

— Делкъал т1аьхьа диъ сахьт долуш со шун трак- 
торни бригадехь хир' ву. Цнггахь барт бийр бу вай дер- 
ригеннан а.

— Делахь, со д1авоьду! •— механизатор не1арехьа 
волавелира.

Цу хенахь не1аре а еана, чу йистхилира ц1енош 1а- 
лашдеш ерг:

— Зака! Xlapa кегий нах цхьана сохьтана совцабе 
боху Селима. Шайн г1у^ллакх сихха д,1а а дерзадай, 
партбиблиотеке гулло боху цо.

И дешнаш а хезна не!арехь сецира механизатор.



— Собарде ахь а ! — элира цуьнга Закас. Цул т1аь- 
хьа шен-шен рог1ехь комсомольски организации секре- 
тарех х1ораммо а дийцира шайн-шайн г1уллакхаш. Бел­
хан, дахаран гГуллакхашца цхьаьна, дукхахболчара бо­
хург комсомольски организацеш керла комсомольцаш 
т1е а оьцуш шоръяр дара. Комсомолан мог1арш шайн 
районехь сев довлуш а, ч1аг1луш а хилар ч1ог1а хаза- 
хеташ вара Зака. Эрна хабарш юкъа ца далош, коьрта 
долчу Иуллакхийн хьокъехь вовшех дага а девлла, сих­
ха цу иартбиблиотеке бахара комсомольцаш, хьалха 
Зака а волуш.

Хьамзат Закин лерехь меллаша вистхилира:
— Со новкъа вуй техьа кху 1юхь!
— Х1ан-х1а! Массарна а хезча пайдехь дерг ду Сели­

ма дуьйцу дерг!— элира Закас.— Лаахь дакъалаца ме­
гар ду тхан собранехь.

— Воккхавеш ладогГа лаьа суна,— аьлла, Хьамзаг 
охьахиира.

Партбиблиотека сирлачу, лекхачу ц1а чохь яра: пар- 
тин, комсомолан ц!еношна юккъехь.

Ленинан суртана шина a arlop болу сценин берриге 
и пен д1ахьулбеш оьхкина долу колхозан бахаман сур- 
таш сов даккхий а, дика а гора. Колхозан эвла, цунна 
гонах ялтийн, бошмийн аре, фермин, силос 1алашъян 
кечйиний г1ишлош, электростанци, накхарш — ша дер­
риге а ду цу иебаьхьчу сурташ т1ехь.

Партбиблиотекан чоь юьзна гулбелла коммунисташ, 
комсомольцаш, агрономаш, мехаиизаторш, тоьлашха бо­
лу колхозникаш, районаи, яртийн белхахой. Адамаш 
чуоьхуш а, охьахуьншуш а, вовшашца къамелаш деш а 
долчу хенахь, 1ай а, б!аьстенан юьххьехь а кху чохь хил- 
лачу собранийн сурташ х1уьттура Закина. Селима ада­
маш балхах юкъах а дохуш собранеш ца йо. Юьртбаха- 
ман белхан xlop муьрал хьалха цкъацкъа актив гулйо 
цо, амма и мур д1аболабеллачул т1аьхьа белхаш беш 
адамаш долчу т1е а воьдий цигахь шегара оьшу rlo до. 
Коьртан гайтамаш балхал хьалха бо. Иштта ду х1ин- 
ца а...

П аккха  ойла йора Закас бодане-баьццар басахь 
хьун санна лекха лаьттачу хьаьжк1ийн, яккхий хуьлуш 
лаьттачу шекаран свеклийн, стоьмаша саттийна лаьт­
тачу бошмийн, бецан аренашкахь дежачу дохнан хьо­
къехь.

— Накъостий! Дукха дийцарш дан мукъа дац вай! 
аьлла, дГадолийра Селима.— Докъарш хьаькхна а, мукх 
чуберзийна а девли вай. Кхана к1аш хьакха дуьйлало!

Юьхьенца Селима дешнаш декьа а, массарна а хууш 
дерг хьехош а дара. Амма къамел сихха айъаделира, деш­
наш дуьзна а, доккха маь1на долуш а, сирла сурташ х1ит- 
гош а хиларе дирзира. Ладоьг1уш болчарна, башха ба- 
сарш а хьекхна йолу нуьцкъала комбайнаш го к1ен арахь. 
Районехь маса гектар к1а ду, иза муьлхачу метигашкахь 
ду, иза чудерзо мел гЯирсаш бу, цу г1ирсийн дикалла мел 
лекха ю, царех мел ледирлонаш йохку, цу ледирлонашка 
балхана айп ца дайтархьама дан дезаш дерг х1ун ду — 
дерриге а гойтура Селима, шена юххехь долчу сурташна 
тТе меллаша юткъачу г1ожан юьхьиг а 1уьттуш.

— Оцу массо а комбайнан, тракторан дог1мех маса 
винт йоллу а, районехь маса к1ен кан бу а хуучух тера 
ву-кха иза! — элира Хьамзата Закин лере а таь!на.

— Иштта ца хилча ца волу партии райкомам секре­
тарь,—- элира цуьнга меллаша Закас.

Кхин дош ца олуш ши доттаг1а д!атийра. Чохь мел 
волчо тийна ладоьг1ура. К1аш хьокхуш цкъа а болх бина 
воцчу Закина х1инцца комбайна т1е а хиъна шена к1а 
чудерзо хуур долуш санна хетара. Изза хеташ вара цун­
на юххехь 1аь Хьамзат а.

«Xlapa ойла йолуш а, цу балхах хьаьгна а со хилча цу 
механиваторшна ма тайна хета хир бу шайн болх. Амма 
церан ерриге а оза меттигаш а, ледирлонаш а юьззина 
хьалха охьа-м ехки цо»,— ойла йора Хьамзата.

— Муха хета хьуна? — хаьттира Закас.
— Дика! — жоп делира хьешо.
— Иштта олу иза мел вевзинчо а. Воцчо велира :>луш 

ву Селим.
Иштта дешнаш вовшашка а аьлла, ладоьг1уш Зака а, 

Хьамзат а, кхиберш а 1аьчу хенахь, Селим к1а чудерзо- 
рехь дан хьакъ долу гТуллакхаш дийцшна а ваьлла, юьрт- 
бахаман белхаш механизаце берзош районехь долу кха- 
чамбацарш гайта вуьйлира.

Дерр-иг кхочушхиллий, атта белхаш бешши-м ца хилла 
кхузахь а,— аьлла, дагадеара Хьамзатана. Цатамаш а, 
халонаш а, новкъарлонаш а, техниках буьззина пайда ца 
эцар а, масала, машинашца дан тарлуш долу гГуллакхаш 
куьйга деш, дог1машка совнаха доккха къахьогуьйгуш 
меттигаш а хилла кхузахь а. Амма, № дерриге а кхачамба-



царш д1адаха оьшун хьелаш, адамаш, г1ирсаш кичча бу. 
Массо а кхетош тешош гайтира Селима механизаций, ав- 
томатикий яржорехь, айарехь районехь тахана дуьйна д1а 
сихден долчу г1уллакхех.

Балхана дегнаш г1овтторан дешнашца, ерриге а хало­
наш эшалург хил а ран ойла ч1аг1ъярца чекхдалийтира Се­
лима шен къамел.

Адамаш сихха партбиблиотекера ара а дуьйлуш, грузо- 
викашний, мотоциклашний т1ехь шайн-шайн белхашка 
д1асхьадекъаделира. Закий, Хьамзаттий комсомолан 
райкоме вахара. Цу райкоман берриге а белхалой шен ка­
бинета чу гулбира Закас.

— Х1инца вай дан дезарг, хезА шуна...— элира З а ­
кас.— Кхана со Ленинан ц1арахчу колхозе rlyp ву. Отде­
лан заведующи накъост Петрова — Хрущевн ц1арахчу, на- 
къост Келоев — партии ХХ-чу съезда н ц1арахчу колхозе 
rlyp ву.

Райкоман ц1енош 1алашдархой, машинисткий йо- 
цург-— массо а шен белхалой районан колхозашка д1а- 
схьабийкъира Закас. Реза хилла т1еийцира массара а 
болх кхехкачохь дан шайна т1е дехкина декхарш. Цигга.хь 
билгалдехира цара шаьш дан хьакъ дерш.

— Шайн доцчу г1уллакхана юкъа ма гГерталаш! Вайн 
г1уллакх кегийрхой балхана ира-кара х1иттор, церан са- 
до1у хан хазъяр, низам ч1аг1дар, уьш бертахь къахьегар 
мерзделла хила 1амабар ду. Комсомольски организацешка 
партийни организацешна дуьззина rlo дайтар ду! — бо­
хуш кхин цкъа а доцца хьехарш дора Закас шен накъо- 
сташна.

«Партин райкоман секретарах тера лелаш ву шен бал- 
хахь xlapa а»,— дагадеара Хьамзатана. Зака, шен накъо- 
сташца тахана а, кхана а кху к1ирэнах а дан дезаш долчу 
хьокъехь дагаваьллачул т1аьхьа, барт хишлачул тГаьхьа, 
хьешаца цхьаьна ц1ехьа волавелира.

Ойла а еш, цунна юххе а хГоьттина вогГучу Хьамзата 
ша-шега санна элира:

— Даккхий диканаш кхочушхила кечлуш хаадели суна 
кху шун районехь.

— Башха бахам, боккха бахам д1ах1отта болабелла. 
Хьал доккха хиларо адамаш ирс долуш до. Кхузахь ада­
маш тешна девлла шаьш хьоьгуш долу къа эрна цахи- 
ларх! — жоп делира Закас.

— Эрна бохург-м ала дог1уш а дацара. Шун районер- 
чу адамаша динарг къеггина доккха дика ду. Къинхьегам 
доккхачу маь1не а, сийлалле а кхаьчна хилар дуьззина 
хууш долу адамаш доцчохь иштта хир дац! — элира Хьам­
зата.

Дерриг дуьне а, дитташ а, ц1енош а, маь1-маь11ехь не- 
къана т1ехулий, дитташна т1ехулий д1а-схьа уьдуш долу 
олхазарш а,— дерриге а 1уьйранна шена гинчул а хаза хе­
тара кхузахь Хьамзатана. Зака ойла еш вара. Масане хир 
дара цуьнан дагахь кханалерчу дийнан адамийн, кегийр- 
хойн хьокъехь. Цо ц1е ца яхахь а, кху минутехь лоьхуш 
яцахь а йицъелла хир яцара хийла тайп-тайпана шега 
ойланаш йойтуш йолу Тахи.

Зака шен хьешаца цхьана дукха хан ялале ц1а кхечи­
ра. Уча г1ант а х1оттийна хиъна 1еш Болат-Мирза а, уьй- 
т1ахь, доккхачу текхахь туьркаш шийлачу хица юьлуш на­
на а гира цунна. Гоьргах а товжийна, ирах1оттийна дут- 
къачу серийн тускар дара цунна хьалхахь. йилина евлла 
туьркаш меллаша цу тускар чу юхкура цо.

—- Ма дика стоьмаш бу xlopui!— элира Хьамзата.
— Вайна дахьа дикачех тускар дузуш ю xlapa-м,— ха­

ийтира Болат-Мирзас.
— Нанас шена гергара нах безаш хилар гойту д1а дан 

даккхий диканаш -дацахь а,— аьлла, велакъежира Зака...
— Стоьмийн дикано вайн гергарло марз дийр ду,— 

жоп делира Болат-Мирзас.
Дукха хан ялале х1ума а йиъна, туьркийн тускар а, 

даьттанан банка а, х1оаш а юккъе ча а дуьллуш чудехкина 
йолу яьшка машина а йиллина, хьеший д1абаха новкъа 
бевлира.

— Марша 1алда шу! Баркалла. беркат шорта лаьттий- 
ла! Х1инца pari шуьгахь ю. Жимма белхаш д1а а берзий- 
тий тхан цигахьа дуьйла! — элира Болат-Мирзас.

— Некъ дика хуьлда шун! — олуш ков д1адиллира З а ­
кас.

— 1о дика хьулда!— Хьамзата а олуш машина кех 
елира.

Хьеший д1абахара.
— Ша дина дика хьовха, дайша дина дика а карадо 

стагана. КДант, тахана а, кхана а, б1е шо даьлча а шен 
керл-керла стоьмаш луш хир ду диканиг. Дика лела- 
лахь! — элира нанас.

— Кхега со! — жоп делира к1анта.— Сан дай къолаш 
а, зулмаш а деш цхьа писаш хиллехьара, т1аккха т1ехто- 
хам а хир бара суна... Х1оранна а т1ехь т1е хин йолчу 
т1аьхьенийн декхар ду,— бохуш ойланаш йора Закас.

ТАХИН О Й Л А Н А Ш ,  ДАХАР.

Мехкарий вайн заманчохь ирс долуш бу. Амма царех 
сингаттам болуш йолчу xlop йоь1ан а ойла кхечеран ойла- 
нех тера йоцуш шен-шен башхалла йолуш ю. Да а, нана 
а цуьнан кийрахь боккха сингаттам хилар хаалуш дара- 
цхьана а дашца гучуйолуш Тахи й^ццушехь. Зама сиха 
хиларна да наггахь бен ц1а а ца вог1уш, болх беш ву, ша 
уггар тоьлашха болчех механизатор хиларе терра. Ткъа, 
нана къайллах кхерарца йо1 тергалъеш яра, д1а ала а ца 
xlyrryui. Тахи сарралц балхахь хуьлура, сарахь йист а ца 
хуьлуш, ц1ахь цхьацца г1уллакхех куьйгаш а деттий, охьа- 
юьжура.

Иштта йижале хьалха шен кучана иту хьокхуш йоллу- 
ра иза.

Метгахь цкъа а, шозза а ха каьрцинчул т!аьхьа шена 
наб озош санна хийтира цунна. Юха а бГаьргаш билли- 
ра... «Иза мичахь д а р а ? — дагалоьцура цо,— т1арг1а 
къажбечу белхелах. Х1ан-х1а, поппарийн белхелах дара. 
Мичара цигахь! Майн хьалхарчу дийнахь: пондарш, хел- 
харш, ловзарш!.. Дукха бара мехкарий а, кегий нах а! 
Ткъа xlapa rlaftrla? Зака... Межедан къа ду. Амма, со бех­
ке яц цунах къа хетарх. Ткъа къа хетарний, везарний юк­
къехь йоккха башхо ю. И башхо ю бехке. Х1ан-х1а, иштта 
дац. Зака-м везавалан а тарлур дара, амма иза дукха лар- 
луш ву. Цуьнан дагахь дерг хууш дац. Иза забарина лелаш 
велахь лалур дац. Амма, Межед баккъалла а вара, нагахь 
иза толахь а, везар бохург хир дац. Г1айг1а кхузара яьл­
ла. Ший а, ший а гена ваккха...»

Бакъалла а аьлча, Тахис г!айп1анаш а еш ша-шена 
ницкъ бан бахьана дацара. Межед цомгаш хиларна а, я 
могаш хилча иза цавезарна а иза бехке яцара. Нагахь и 
Межед цомгаш ца хиллехьара цуьнан Закица долу г1ул 
лакх шера д1адаха там бара. Хийла башха сурташ х1ит- 
тийна хир ду цо шен дахаран. Амма, дарцо х1аллакдина 
зезагаш санна, доьхна д1адевлла и сирла сурташ. Делахь 
а дог 1ац сатийсамаш боцуш. Юх-юха и сурташ ойланехь

деилуш а, юх-юха буьрсачу г1айг1ано дохош а хилар ду 
цунна ницкъ беш.

Юха а са хилира.
Мацца а, кеч а елла араяьлча, шега кхойкхуш керта 

юххехь лулахо Кужана гира цунна. Ши йо1 новкъа елира. 
Грузовикахь мехкарий а гина царна т1е едира ший a. X la­
pa шиъ т1е хиъна йоллушехь, колхозхойх йоьттина машина 
к1ен хьаьтта боьдучу новкъа йолаелира. Божарех дукхах- 
берш к1ен арарчу станехь буса а 1еш болх беш бара. Ткъа 
важаберш камбайнаш йолчу эцна йоьдуш кхин цхьа грузо­
вик а гира мехкаршна. Наха кхаьрга маршалла хоьттуш, 
геннахь шаьш боллушехь, куйнаш лестадора. Мехкарех 
цхьаберш бийлабелира, вукхара куйгаш лаотийра. Тахина 
тамашина хетара, иштта пайда боцчу х1умнех а бийлабал- 
лал мехкарийн сакъерадалар.

Г1овг1анца, бийларшца хьаьттахь охьалилхира мехка­
рий. Шен керара топ белшах а тесна, хехо цу герггахь дол­
чу ц1а чу вахара. Сахиллалц наб а ца еш 1ийначу цунна 
охьавижа лаьара. Дукха хан ялале к1а ц1андечу цецан, 
моторан тата доладелнра. И машин а, мотор а вовшех - 
хуттуш йолу йоккха аса жимма леста а лесташ, сиха го 
бохуш яра.

— Xlapa оьла ма жима ю! — элира Кужанас, чами-бе- 
лаца схьа эцна к1а цеца т1е а кхухкуш.

— Х1инцца машинаш йог1ур ю ялта дохьуш, оьла йок­
кха хир ю! — элира терзан т1ехь болх беш йолчу зудчо.

Гонах маь1-маь11ехь йолаелла комбайнаш яра. Царна 
юххе а оьхуш, т1аккха новкъа а юьйлуш схьаоьхуш яра 
к1ех йоьттнна грузовикаш. Цкъа ца1 еара. Иза мехкарша 
сихха ясеийра. П аккха шиъ-кхоъ, царел сов а схьаэха 
йоьлча берриге а мехкарий, зударшший балхах тасабели- 
ра, цхьаболчара грузовикаш яссош, вукхара к1а цеца т1е 
кхуьхкуш, галеш дузуш. Х1инца кхузахь баганаш садоГуш 
яра, куьйгаш, дог1маш г1уллакхаш деш дара. Царна хьа- 
цар даьллера. Амма, к1аддалар хаалуш дацара. Ша дер­
риге а балхана т1е дирзинера.

Комбайнашний, грузовикашний т1ехь а, хий, бензинний 
т1екхоьхьучу х1ургонаш т1ехь а, ча гулдечу волокушкапг- 
на т1ехь а, гулдинчу чах раьг1наш еш а маьГ-маьПехь бо- 
жарий бара. Дийнахь а, буса а бежнаш дажош, йол хьо- 
кхуш, хьаькхначух холош деш, мукх чуберзийна аре охуш 
божарий бара. Вайн дайшкара дуьйна а схьадог1уш ду, 
бахамехь уггаре а хала болу белхаш: оханаш, марс-ман-

гал хьакхар, алах холош, раьгГнаш яр, кхин болу белхаш 
а божарша бар. И дика г1уллакх тахана а 1алашдина 
вайн тоьлашха йолчу колхозашкахь. Шен лар т1ехь д1а- 
боьлхуш бара кхузахь берриге а белхаш, нийса лелачу 
сахьтан болар санна.

Балхахь а, дахарехь а йолу адамийн юкъаметтиг шен 
г1иллакхехь яра.

Болх сиха а, синкъераме а хиларна, Тахина хьаьттахь 
шен сингаттам бицбеллера. Делкъана х1умаяан-сада1ан 
болх сацийча хиира цунна делкъахан хиллийла. Х1етталц 
цунна 1уьйре д1аялаза ю моттара. Х1ума йиъна бевллачул 
т1аьхьа вовшашца забарш еш хевшина 1еш зударий а, 
мехкарий а болчу хенахь, мох хьовэийра, Кужанин коьр- 
тара косынка а ядош.

. — Х1ей, куй бехьин хьан! — элира цуьнга Шекарбикас.
— Божаршна месаш гин хьан!— бохура вукхо.
— И-м бен а дацара,— аьлла, меллаша юххехула т1ех- 

велир-а цхьа стаг. — Косынка лелор ца лелор хьесапе дац, 
ша оьзда хилчахьана.

Кужанас дехьо яыикех таса а елла 1уьллу шен косын­
ка меллаша схьа а эцна, era а йина коьрта тиллира.

— Бакъ луьй и стаг. Косынка коьртахь хилча а, ца 
хилча а башхо яц,— аьлла, йистхилира юха а Шекарби- 
ка.— Кхин ду адамашна ца дезаш долу сакхаташ,— цхьа­
на косынке д1а а хьуллур доцуш!

— Цу х1уьмалгех х1инца цхьа а 1ехалуш вац! Иза ле- 
лийча а, ца лелийча а бен дац! — элира тюхарлеррачу 
стага.

...Мотораш екайоларо хадийра косынкин дийцар. Ко- 
сынкаш техкина а, коьртахь х1ума йоцун а мехкарий, зу­
дарий балха х1игтира.

...Зака вара 1уьйранна дуьйна а белхаш тергалбеш ле­
лаш. Шен комсомольцех ца1 комбайна т1ехь, вожа тракто­
ра т1ехь, кхоалгГаниг х1ургонахь, воьалг1аниг хьаьттахь 
каравора цунна. Коммунист кхузахь, комсомолец д1огахь, 
партехь воцург кхечухьа аьлла къасталур бац уьш. К л а ­
мат йоккха к1орге йолуш ду массо а г1уллакха т1ехь пар­
тий, халкъий цхьана ийна хилар.

Адамаш шайн-шайн г1уллакхаш доггах деш хиларо 
воккхавевеш, Закина тахана йицъеллера шен ерриге а 
сингаттаме ойланаш. Лелаш иза Тахиг1ар болчу хьаьтта- 
на герга кхечира. Ша цхьанне а гале, шена мехкаршлахь 
Тахи а къастале, цхьана жимачу татола йистехь, даьржина

т!е даьхкина луьста генаш долчу холла й!ел шен мотоцикл 
сацийра цо. Даьржина делахь а, куьйгех, юьхьах хи кхер- 
знра Тахи йолчу кхачар бахьанехь воьхна хилар дайа. Ам­
ма, цунах дарба ца хилира. Кхузахь мелхо а т1етт1а алсам 
долура цо Тахин хьокъехь ойла яр. Ша-шена оыТаз а ваха- 
на, сихха хьаьла нисвелира иза, хьаьттахьа д1ахаьхкира 
мотоцикл.

— Де дика хуьлда шун! — олуш, воьссира иза мото- 
циклара.

— Диканца вехалда, марша а вог1алда! — жоп делира 
Шекарбикас маесеран а ц1арах.

— Аш ма дика болх беш хилла! — элира Закас вела а 
къежаш, шен деган карзах даьлла хилар хьулдан a rlep- 
таш.

-— Дера тхайга далург-м до оха,— жоп делира юха а 
Шекарбикас.

Кхин ала дош дага ца дог1уш, воьхна волу Зака, ша 
к1а а, мотор а, машина а, болх а — дерриге а г1уллакхаш 
тергал деш санна, д1а-схьа волавелира. Иза Тахегахьа 
хьажа къийлалуш, гонах хьоьжура. Амма цунна цхьа Та­
хи йоцург х1ума-м ца гора. Тахи а яра иштта дог тохадел- 
ла. Амма зударийн хуьлуш йолчу йоккхачу говзаллица цо 
шен ойла а, синтем байна хилар а къайлехь 1алашдора. 
Тахи шек елира Закегахь долчу хьолах, амма к1антехь до­
лу хьал дуьззина ца хиира цунна. Ч1ог1а кхузахь 1ен лууш 
волу Зака, шен къамелан а, г1иллакхан а тидам бан ницкъ 
цакхоче ша ваьлли а хиъна, сихха мотоциклахь д1авахара.

— Ма сиха ваха и, куй билла веача санна.— элнра 
Кужанас.

— Хуур дар-кх вайх цхьамма цуьнга собар де аьл- 
лахь! — елаелира Шекарбика.

-— Иза-м хьанна ца хаьара.— Тахина г1е п1елг хьажий- 
ра Кужанас.

Церан хичаш шена ца гахь а, юьйцуш ерг ша юйла 
хаьара Тахина. Амма цара дуьйцучух цакхетачуха йист а 
ца хуьлуш шен г1уллакх деш яра иза. К1еззиг забарш йин- 
чул т1аьхьа, к1а дохьуш грузовикаш юха схьа а кхаьчна, 
мехкарий сихачу балхо дГалецира. Амма Тахи болх мел 
сиха белахь а сингаттаме ойлэнаша д1а ца хоьцура.

Мехкарех ханна дикка йоккха йолчу Шекарбикина 
массарначул а хьалха хааделира Тахин ойланех дерг. Ам­
ма, ша шек а йоцуш санна, цо юкъ-кара мехкаршца а, 
къаьсгтина Тахица а, забарш ян йолийра. Балхана нов-

къарло а йоцуш д1адодара цара вовшашка дешнаш кхий- 
сар. Наг-наггахь мехкарий цхьаний бийла а лора.

Эххар а адамийн, гГирсийн 1индаг1аш дахлуш дийши- 
ра. Ах малх х1инцале Суьйра-Коьртана т1ехьа д1алечкъи- 
нера. 'Пехь деха г1анташ а долуш грузовик сецира хьаьт­
тахь. Сихха йоьттира и грузовик мехкарех, зударех. Арахь 
божарша вовшашка кхойкхуш маьхьарий детташ хезара. 
Шаьш эвла кхаьчча Шекарбикас Тахина лере а яхана 
элира:

— Тахи, айхьа хорма хийцинчул т1аьхьа тхоьга йола- 
хьа. Цхьацца хабарш а дуьйцуш жимма сакъоьрур дара 
вайша.

— Нана ша ю тхан ц1ахь. хьо йолахьа тхоьга. — жоп 
делира Тахис.

— Делахь, со ftorlyp ю,— реза хилира Шекарбика.
Тахина шен нана суьйренан г1уллакхаш дина яьлла

карийра.
— Муха ду? — хаьттира нанас.
— Арахь белхаш кхехка! Дукха божарий буса т1ехь 

а 1еш белхаш беш бу. «Балхана ара довла!» — бохуш бри- 
гадираш кхойкху хан д1аяьлла,— жоп делира Тахис.

— Диканиг шена дуйла хиъна адамана! Иза ду 
коьртаниг,— элира нанас шен кхетаман боккхаллех ку- 
ралла а еш.

Юьхь-куьйг дилина а, бедар хийцина а Тахи яьлла 
дукха хан ялале Шекарбика еара Тахиг1аьрга шайн 
йоккхах йолчу несца. Церан нус Тахин ненаца къаме­
лаш деш йолчу хенахь ши йо1 Тахин жимчу ц1а чохь 
охьахиира. Мерза стоьмаш а, хьовла а, печенеш а йол- 
лушехь, цхьа стака бен чай ца мелира Шекарбикас.

— Кхин цхьа стака мукъана малахьа! — доьхура 
Тахис.

— Баркалла! Со х1ума йиъна яра. Делахь а хьуна 
тамана, сайга яалуччул кхаьллин ас! — аьлла, этажер­
ки т1ера схьа а эцна, къегина хаза сурташ тГехь долчу 
журналан кехаташ херца х1оьттирз Шекарбика. Тахис 
стоьл т1ера пхьег1аш сихха д1аехира.

— Охьахаахьа, Шекарбика! — элира цо.
Шекарбика охьахиъча, стоьл т1е куьйгаш а дехкина,

цунна дуьхьал охьахиира Тахи а. Къамел д!а муха до- 
лор ду а ца хууш, ша орцах ялар Тахина дага деана 
хила тарлой а хууш, Iapa Шекарбика. Пийла ойланаш 
а хиъна сан дог эца еан тохьа xlapa? Я цхьа захало до-

хьуш еан техьа, я шена везачу к1антах лаьцна дийца еан 
техьа, бохуш цхьа мог1а хеттарш дагаоьхура Тахина. 
Амма, шен къамел Шекарбике д1адоладайтархьама, Та­
хи йист а ца хуьлуш Iapa.

— Иштта 1ахь-м са а хилла юьсур ю вайша! — эли­
ра Шекарбикас эххар а.

— Са а шен заманчохь хир ду-кх, — жоп делира Та­
хис ша цуьнан ойланах ца кхеташ санна.

— Ахь хатта а ма ца хотту?
— Х1ун?
— Со шайга х1унда еана!
— Ой, ахь ца элира хьо сакъера йог1ур ю?
—• Къамелаш а деш бен къера тарлой ткъа и са?
— Делахь къамел дел ахь!
Шекарбика лерина хьаьжира Тахега.
— Ио1, хьо суна моьттинчул а хьекъаллий, х1иллий 

долуш хилла! — элира цо.
— Бахьана а доцуш хестайо ахь со,— жоп делира 

Тахис.
— Хьажал цуьнан матте, дешнашка! Учитель йолуш 

.санна ду дош-м шера.
— Кемса яц вайн доттагТа? Цхьадерш цо делла хи­

ла а мегий суна-м!
— Х1а, вай къаной-м дац хабаран кочарш ловзош 

1е! Урд деха, къамел доца тоьла, олуш хилла вайн 
дайша.

— Т1аккха? — хаьттира Тахис.
— Т1аккхийна жоп ахь дала деза! И г1айг1анаш 

х1унда йо ахь?
— Х1ун г1айг1анаш?
— Ой, хьуна со 1овдал ю-м ца моьтту! Наг-наггаахь 

ела а къежаш, хьо цу хьайн юьхьах кирхьа дан г!ертарх 
г1уллакх ца хуьлу. Чекх са гуш ду и хьан кирхьа, хьо 
мел х!илла долуш елахь а. Пайг1а — г1айг1а ю. Схьа дал 
суна цунах дог1ун дакъа! Дийцал ма дарра, х1умма а 
буха ца дуьтуш!

— Ас дийцарх х1ун пайда хир бу вайшинна? — хаьт­
тира Тахис.

— И х1ун ду? Адам адамах дага долуш ца хуьлу, 
вовшашна дашца а, хьастарца а, дог эцарца a rlo деш 
ца хуьлу? Доттаг1ий х1унда оыпу хьоьга деанчу вонан 
дакъа лоцуш бацахь! — элира Шекарбикас.

— Шекарбика, бехк ма биллалахь суна. Сингаттам

бийца ыегаш а, ца мегаш а хуьлу, — хаийтира Тахис.
— Х1а-а! Минца кхета со! Цкъа а хезний хьуна Ше­

карбикас къайле нахала яьккхина я эла-дита кхоьлли- 
на бохуш?

— Ца хезна!
— Хезар а дац хьуна.
— Со-м теша хьох!
— Тешахь — дийца.
— Шекарбика, вайн, мехкарийн, г1уллакх, хьуна а 

ма хаъара, экам ду, — аьлла, долийра Тахис. — ЙоьТан 
йиш яц к1антана т1е хьовза. К1анта, т1е а хьевзий, шен 
гТуллакх дуьйцу. Ша хьо хаьржинехь хьоьга шега йола 
олу. Нагахь, хьо йигна валале ша дохко*валахь я хьол 
дукха кхин езалахь хьо а йитина, иза йига йиш ю цуьнан. 
Цу тайппана, шена везарг леха а, хержа а аьтто бац йоь- 
1ан,— аьлла, ойла еш, Тахи оецча, йистхилира Шекар­
бика:

— Со юкъаэ.ккхарна бехк ма биллалахь! Цу т1ехь 
харц ю хьо! XIop йоь1ан йиш ю: шена везачуьнга 
«х1аъа» ала а, цавезачуьнга «х1ан-х1а!», ала а, цуьнга 
терра, шена везза к1ант т1ехьавзо а.

— Муха? — хаьттира Тахис.
—• йо1а маршалла даийтича я цхьа забаре дош ха- 

зийча — уьш мел дика динчу къамелал а хаза ду. Цу 
т1е йо1ана бег1ийла а ду. Нагахь к1ант реза велахь за­
хало кхочушхуьлу, реза вацахь йо1а цунах дог дуьллу, 
цхьана а х1уманна бехкалахь а йоцуш. Ио1 ца йог1уш 
висинчу к1антана т1едог1уш эхьаха цуьрг дац, цунна ша 
мел юьхь1аржа хетахь а, майра лаха йоь1ан аьтто бок­
кха бу, деза нускал лаха к1ентачул,— дерзийра Шекар­
бикас.

Шекарбикас атта а, тешаш а дуьйцура. Цо мел дуьй- 
цург бакъ хиларна, цо шен дешнаш тода а, къаго а ца 
г1ерташ ц1енчу дагахь ма дарра схьаолура. Тахина да- 
гадеара, иштта чолхе доцуш а, гуш а долу х1умнаш ба- 
хьанехь шена rlaftrla х1унда хилла техьа, аьлла. Де­
лахь а цу г!айг1анах гаьргаш бен д1а ца евллера. Ер- 
риг rlaflrla д1аяккха хьакъ ю тарлахь,- П уллакх иштта 
хилар хаьара шина а йо1ана.

— Делахь, оцу ахь дийцинчунна дуьхьал ала х1ума 
дац сан. Амма хьо бахьанехь цхьа стаг х1аллакьхилча 
х1ун дийр дара ахь?

— Цхьа а стаг со бахьанехь х1аллакьхуьлуьйтур ва-

цара ас, со йолуш, сайн ницкъ кхочуш,— жоп делира 
Шекарбикас.

— Ткъа хьан ницкъ а ца кхочуш, хьо бахьанехь ишт­
та хилчи?

— Х1оразза а г1уллакхаш бен-бен хуьлу. Со кхета 
еза ахь дуьйцучух.

— Делахь ма дарра дуьйцур вай!
— Дийца, нацкъара а ца йолуш,—-аьлла, Тахин мал­

хо ц1ийдинчу куьйга т1е шен деха-дутткъа п1елгаш до­
лу куьг диллира Шекарбикас.

— Сан г1айг1а суна хьанал, ц1ена доьзал дукха бе- 
зарх схьайолуш ю, — аьлла, д1адолийра Тахис. — Угга­
ре а коьртаниг шен дахарехь xlopa йо1а а маре яхар 
лоруш хила мега. Аса а лору иза. Маре цкъа яха еза, 
елла д1аяллалц цигахь еххирг. Ас хьеха а ца до дика 
майра а, яхар а нисдалар. Иза-м доллучул хьалха оьшу. 
Амма, сайннг галдаьлла. Ц1а а, кхерч а, доьзал а хилла 
охьахиъча даима а суна дагаоьхур ду, цхьана адамаш- 
на бала а беш кхоьллина-кх ас xlapa ирс. бохуш. Керла 
духар мосузза дуьйхин, мерза кхача мосузза кечбин, ба- 
хамехь керла мехала х1ума гучу мосузза елин цу 
ойлано хорам бийр бу суна. Къаьсттина хала хир ду, 
бер кхиа доьлча. Цуьнан ц!еналла, хазалла, мерзалла, 
ховха могашалла, дуьненах, дех-ненах доккхадеш хилар 
гуш, суна со бахьанехь цхьанна хилла хало, г1айг1а д а ­
гаоьхур ю. Т1аккха со муха лелалур ю елла д1аяллалц, 
т1етт1а алсам йолуш хин йолу г1айг1а кийра а йоьлли- 
на? -— аьлла, хаьттира Тахис.

— Межед ву ахь вуьйцург, — билгалдира Шекар- 
бикас.

— Ву!— даре дира Тахис.
Шекарбикас ойла еш корта оллийра. Готта белшаш 

а, дуткъа лаг а, боккхо корта а, еха к1ажарш а, бак- 
кхий 1аьржа б1аьргаш а болуш йолу Шекарбика ч1ог1а 
безамехь хийтира Тахина. «Иштта хаза товш xlapa хи­
лар хьалха х1унда ца гора суна»,— дагадеара цунна.

— Тахи! Межед цомгаш хиларна а, я иза бердах ва­
хана лазорна а хьо бехке яц. Иза товала мега. Иза 
ахь бердах а ца теттина я хан а йиллина, ца йоьдуш 1е- 
ха а ца вина. Цу г1уллакхе . б1аьргаш биллина а, ооба- 
ре а хьажа хьакъ ю хьо. Нагахь иза то а лахь, хьайн бе­
зам а белахь цуьнга хьо маре яхчахьана д1адоьрзуш 
ду иза.



— Иза ду-кх соьга ла ца лун дерг!
— Муха? — хаьттира Шекарбикас.
— И цомгаш хилале Межеде rlyp ю аьлла дагахь 

дацара суна. Х1инца цунах къахета, амма мел ч1ог1а 
г1ертарх иза веза ницкъ ца кхочу сан.

— Х1ета, Межед хье а ца веш вига, я дага а ма 
леца! Шена хиллачунна бехке иза ша ву! Хьуна цуьнан 
бала а бац, — элира Шекарбикас хадам боллуш, цер- 
гашна юккъехула вед а деш.

Ши йо1 тийна 1еш к1еззиг хан елира.
— Зака а вац хьуна т1е хьийзаш? — хьаттира эххар 

а Шекарбикас.
— Хьуна а хаьа иза? —- хаттарца жоп делира 

Тахис.
— Иза ца хууш мила ву? Тахана вайн хьаьттахь 

цуьнан воьхналелар а тоьар дара, хьалххе дуьйна а цо 
лелориг ца хууш тхо хиллехь а. Амма, суна хетарехь, 
иза мегар волуш стаг ву, — элира Шекарбикас.

— Сан цунна ала х1ума дац. Амма, х1инца дуьйна 
д1а сан г1уллакх цуьнца хила тарлуаи дац!

— Х1унда?
— Межед цуьнан доттаг1а вара. Закас даима а шен 

бертаза суна дагахь латтор вара и мисканиг!
— Дера, Тахи, Зака х1уманна а бехке-м вац, хьу­

н а !— элира г1ийлла Шекарбикас.
— Хаьа суна иза бехке ца хилар, хаьа суна. Амма, 

цуьнан ule яьккхича а, иза гучуваьлча а, цу сохьтехь су­
на Межед дагавог1у. Сингаттаме мел дерг карладолу. 
Со Закина оыТазъяхар ч1ог1ло, и оьг1азалла нуьцкъал- 
чу цабезаме йоьрзуш ю. Со г1ерта и сайн сонта ойла­
наш д1алелхо, ма хуьллу Зака бехказа хилар дагахь 
1алашдан! Амма цхьа бийца а ца хуучу къайленан 
ницкъо суна ца лууш дерг дагахь латтадо, лууш дерг 
дагна хера доху. Шина ойланан къийсам бу сан кий­
рахь. Цхьаммо боху: «Айхьа ца динчу зуламийн г1ай- 
r la  а ца еш, хьайн ирс лаха!» Вукхо: — «Хьо бахьа­
нехь муьлхха а адам цатам хилла делахь — хьо 
бехке ю. Дарба лаха цунна!» Бен а дацара цу шина 
ойланах ца1 кхоччуш тола а тоьлла цо шозлаг1а ойла 
кхоччуш кагйина, хьаьшна д1а а яьккхина, къастам хил­
ла белахьара. Т1аккха хала дацара кхин д1а некъ бан!— 
аьлла, Шекарбикин белша т1е куьг а диллина, цуьнан 
юьхье хаьжира Тахи.

306



— Д1адийцичи а, схьадийцичи а ахь хьайга ца йог!у 
ойланаш а еш, хьайна ницкъ бо. Цхьадолчу г1уллакхаш- 
на т1ехь г1айракх санна екъа а, буьрса а амал хила 
хьакъ ду адаман. Хьан метта со хилча, ас и ойланаш ца- 
ярхьама, Межед, Закий виц а вина, сайна кхечухьа rlafi- 
r la  бийр бар-кх... Хаац, со кхеташ дац и хьан сингатта- 
ман бахьанаш. Уьш ахь долчул а дестийна!— элира 
Шекарбикас.

Ехха 1ийра ши йо1 хабарш дуьйцуш. Мацца а Ше­
карбика шайн несца цхьаьиа д1аяханчул тГаьхьа, Т а­
хина дагахь латтара: «И бахьанаш ахь долчул а дестий­
на,»— бохун дешнаш.

— «Долчул а дестийна,» — элира цо меллаша ша- 
шега. Сарралц ч1ог1а болх баро к1адйина делахь а, Ше- 
карбикица динчу къамелаша дог эцна делахь а, Тахи­
на сихха набкхийтира.

К Ъ О Н А Х И Й Н  Б О Л А Р

Жима волуш дуьйна а собаре а, накъосташца тарлуш 
а вара Зака. Школехь шен накъостел хьалха а ца во­
луш, т1аьхьа а ца вуьсуш вара иза. Мацца а, ша юккъе- 
ра школа чекх а яьккхина, колхозехь болх бан волавел- 
лачул т1аьхьа а нахалахь билгалвала г1ерташ а, ша- 
шен хьалха туьттуш а вацара иза. Амма иза хьанал болх 
беш а, адамаша лоруш а, накъосташна rlo дан кийча а, 
г1ийлачуьнан дог оьцуш а хиларна, хьалха шайн куьпахь, 
т1аккха эвлахь, эххар а, дийнна районехь а ч1ог1а ада- 
машна везаш а, цара лоруш а хилира. Оцу бахьанина 
гергарло тасаделира цуьнца Селиман а. Цундела райко­
ман секретарь вина хьалха а теттира иза комсомольца- 
ша. Вайн зама — 1илманан, техникан зама ю. 1илма а, 
говзалла а даима 1амош воцург, шен культура xlopa 
денна уьйуш воцург х1инца куьйгалхо хилалур вац, сих­
ха кхуьуш а, 1емаш а, доьшуш а болчу вайн кегийрхойи 
куьйгалхо-м муххале а.

Щеххьашха чухаьхкина ша шена барамал т1ех баьк- 
кхина ницкъ а ца беш, тахана жима, кхана а цу т1е жим­
ма,. лама а оццул, керл-керланаш 1амош вара Зака. Сели- 
мана гора цуьнан болх. Районан берриге а белхахой тер­
гал бан хууш волчу Селимана хаалора Зака кхуьуш, 
1емаш. Сиха а, коьрта а белхаш болчу хенахь ялтийн, бош­
мийн аренашкахула лелаш, комсомольски органкяацешна

балхахь rlo деш, дукхахйолу зама йоккхура до. Мацца а 
арара белхаш лахбелча, райкомехь 1аь1на тайп-тайпана 
кехаташ дешан, цаьрца доьзна долу г1уллакхаш кхочуш- 
дан Невоьрзура иза. Иштта дара тахана а. Дийнна туп 
яьстина конверташ а, кехаташ а Гохкура Закина хьал- 
хахь. Царех цхьадерш машинистке чу а кхайкхина д1аде- 
лира цо:

— Х1орш вайн белхахошка д1адекъа! — аьлла. Х1о- 
ранна т1е резолюци язйинера Закас муьлхачу белхахочо, 
муха-х5ун дан деза гойтуш. Ткъа, цо язйина и резолюци 
делла йоза а хуьлий йовш яцара, дан билгалдинарг кхо- 
чушдеш низам дара кхузахь.

Делккъалц болх бира Закас стоы?т1ера хьаьла ца 
айъалуш. Иза велира кехаташ теллина.

— Бюрократизм ю, мелла хилла а, хиланза ца 1еш,— 
аьлла, накъосташка забар а йина, стоьл т1ера хьаьла- 
гГаьттира иза.

—• КДентий! Мехкарий! Х1инца х1ума кхалла еза. Дел- 
къал т1аьхьа, керла комсомольцаш тГеоьцуш бюро хир ю 
вайн! Хье ма лолаш,— аравелира Зака.

Шайн кетГахь лаьттачу Хожина т1екхечира xlapa.
— Марша вог1алда, Хожа! Хьо маца веана?— хаьт­

тира Закас.
— Маршалла хуьлда! Х1инцца веана! — жоп делира 

Хожас.
— Лаа, тара?
— Л аа а, тара а. Со хьо волчу веана?
— Со волчу?
— Х1аъа!
— Баркалла х1ета, эххар а, кху эвлахь со вуйла хаар- 

на! Лоьмий, Юнуссий воцург ахь цхьа а лору моьттуш а 
вацара со-м!

— Хьо ган лууш а, хьоьца г1уллакх долуш а ву со,— 
хаийтира Хожас.

— Вало чу rlop вайша! Хабарх Нуллакх хир дац, хьол- 
т1ам хаьлха йплла, олуш дац вайн? — аьлла, пхьарс а 
лаьцна, кех чу озийра Закас хьаша.

УьйНахь йолчу Закин йене маршалла а хоттуш, Хожа 
уча велира. Ши к1ант хьещан ц1а чу а вахана, стоьла го- 
наха охьахиира.

— Дийцал! Х1ун ду г1алахь керла? — хаьттиира За­
кас.

— Палара керланаш дийцина вер а вац. Ерриге а

производствехь автоматика д1ах1отторехьа къийсам бу. 
Амма, со х1инца автоматикан, механизации Нуллакх до- 
хьуш-м ца веана,— хаийтира Хожас.

— Хьан хормех а хаьа суна иза. К1айн костюм, к1айн 
мачаш юхий ца воьду пхьалНа.

Хожа ц!ийвелира. Закин велавала дог деара, берана 
санна, цунна эхь хетча, Хожин белшах куьг а тухуш, эли­
ра цо:

— Э-э, хьаша, шек д1а ма вала хьо! Вай кхиъна девл- 
ла нах ду. Эхь, вай ваьшна нускалш лоьхуш ца хилча да­
ра! Ткъа, мехкаршна т1ехьийзаш вай хилар — иза вайн 
могашаллин билгало ю!

Иштта Закас забар йича мелла а сапарНат а даьлла, 
Хожа велакъежира.

— Кемса-м яц «куьг бехкениг»? Сан десара учительни­
ца тайна-м ю !— элира Закас.

— Кемса тайна ю. Амма цул а тайна цаьргара хьа­
ша ю.

— Хьаша? Клавий? — цецвелира Зака.
— Клава хилча тамаша бара? — хаьттира Хожас.
— Мичара, тамаша! Иза а айпе дац! — билгалдира

Закас.
— Клава а яц !— хаийтира Хожас.
— Кхин цаьргахь хьаша-м ма яц, суна хууш. Цу т1е, 

Клава тхан юьртахо хилла а яьлла. Массарна а дукха еза, 
гергара хета. Х1а-а! — аьлла, шен хьаьжах куьг туьйхира 
Закас.— Иза сан денсара ю Маша! Марий, даима а хьоь- 
ца кхуза йог1у Кемсин доттаг1а! Дуьйцийла йоццуш баш­
ха йо1 ю иза! Ала ца хаьа суна, Хожа, цхьа ша тайпа ис- 
баьхьалла ю цуьнгахь! — бохура Закас.

— Цуьнан хьокъехь суна агитаци ян оьшуш дац! — 
элира Хожас.

Ший а велавелира. Закин забарш а, ийна хилар а тай­
на волчу Хожин са ч1ог1а парг1ат даьллера. Цо НайНа- 
наш йора, т1ехваьлла хаза а ца хиларна я инженер а, лор 
а ца хиларна Мариян нанна ша ца веза моьттуш. Ткъа, 
ненан даггара йо1 а ю моттара. Цундела дикка денош ди- 
лийтира цо иза ца гуш, цунах къехкаш. 1емаш а, болх беш а, 
доьшуш а — шен ерриге а наб кхетта йоцу хан къитхьега- 
мах юьззина йоллушехь, Марияга сатийсарх парНатвала 
ницкъ ца кхечин цуьнан.

— Хожа, хьуна йоллу цамгар йолуш ву со а. Кху эв- 
лара цхьа дашо олхазар ду суна дагадоьхна. И г!уллакх

шен-шениг инзаре хала хеташ хуьлу куц ду. Мария хаза а„ 
оьзда а оьрсийн йо1 ю. Иза-х хьоьца цхьана заводехь бал- 
хахь ю, клубехь бег1ийла цахетахь, церан ц1а а вахана 
хьайн захало д1ахьахо ца х1утту хьо? — хаьттира Закас.

— Ас хийлазза а хьахийна цуьнга и. Амма луш хадам 
боллуш жоп дац. «Ойла ер вай»,- олий дуьту цо ас мел 
ч!ог1а а, хала а дийцинарг!

—• Я «ду», я «дац» — хила деза жоп. Цу шиннан юкъ 
ю и са дуург. Дог дилла а ца ваьхьаш, сатийсар эрна хи­
ларна а кхоьруш,— элира Закас.

Цу хенахь нанас кхерзина котамаш ехкира кхарна 
хьалха. Мацца а шаышпиъ кхача биъна ваьлча. Закас 
хьеше элира: »

— Со ц1а валлац са а до1уш кху чохь Тар доьху ас 
хьоьга. Со бюро чекх ма еллин схьавогГу, хьуна! Мегар 
дуй?

— Пуо!
— Вовшех дага а волуш, ойла йийр ю вайша кху г!ул- 

лакхийн! Са ма гатделахь, парг1ат хилалахь! — аьлла, З а ­
ка аравелира.

Зака д1авахча Хожа газеташний, журналашний т!е 
хьоьжуш Iapa... Мариян сурт х1оьттира цунна. «Оццул ха­
за а, хьекъал долуш а йолчу Марияна муха везар вара 
бен а воцун со. Дика къинхьегамхо а, хьанал накъост а, 
гешаме а (хиларна г1иллакх а, доттагГаллин юкьа-меттиг 
а хила тарло цуьнан. Амма, безамна уьш к1езигду. Къаьст- 
тина къегина а, г1араваьлла а, куц-сибтехь нахал тоьл- 
ла а велахьара»,— бохуш изза ойланаш йора Хожас юх- 
юха. Цкъа иза лоьхуш, т1аккха цунах уьдуш, цкъа цуьнга 
дуьйцуш, т1аккха цо лучу жоьпашка ладоьг1уш, Хожас 
шен ницкъ мел кхочург дина Марияга:«Реза ю» я «реза 
яц»,— алийта г1ерташ. Амма, таханаллац Марияс делла 
цхьа а жоп доцуш, ткъа кхул т1аьхьа ишттачу хьолехь ва- 
ха шеи таро яц аьлла а хеташ, иза Кемса йолчу еанийла а 
хиъна, цунна т!аьхьа веана Хожа. Цо мегаш лорура оьзда 
а, г1илакхе а долу дерриге а некъаш, Марияна герга ваха 
аьтто беш уьш делахь.

«Дай а, ден дай а хьийзина мехкаршна т1е, шаьш ке­
гий болуш. Царна атта дара захалойнийн г1уллакх. й о !а  
шена т1ехьийзаш волчу к1анте олуш хилла ша х1унех дин- 
чу эвларчу хьенехаг1аьрга хьошалг1а йоьду, шена т!аьхьа 
вола. Мария Хожега х1умма а ца олуш еана Кемсаг1аьрга. 
Ой, цо х!унда олу иза, шайна юккъехь ерг безаман юкъа-

меттиг лоруш ша ца хилча?» — бохуш ойланаш йора Хо- 
жас.

Закин книжкех ца1 схьаийцира цо. Цу тТехь философ­
ски меттигаш йийшира цо, 1аламехь хуьлуш болчу хийца- 
машца цхьана хьекъална хуучийн ницкъ лакхаболуш хи- 
ларан хьокъехь. Амма чохь са долуш я чохь са доцуш 
йолу матери юьйцучохь бохучух к1езиг кхетара иза. Цун­
на и книжка сингаттаме хетара, амма цо бохучух кхета 
лаьара. Heiapua ч1уг а тесна, оьздда цхьалхаваьлла Хо­
жа диван т1е охьавижира. Вижина 1уьллучохь и чолхе 
книжка йоыиура цо. Амма цуьнан к1оргенах кхетале Хо­
жина набъозийра.

Эххар а, цхьамма шена муьшка йича санна хьалаик- 
кхира иза. Б1аьргех куьйгаш а хьаькхна, хечий, пинжак 
т1е а юьйхина, не1 д1айиллира цо. Цул т!аьхьа минута 
ялале Зака чувеара. Шен хеннахь ша самаваьлла хилар 
хаза хийтира Хожина.

— Арахь охьа хаий вайша? — хаьттира Закас. Хожа 
реза а хилла, 1индаг1е охьахиира ши дотаг1а.

— Дикка к1ентий а, ши йо1 а тахана комсомолан мо- 
г1аршка т!е ийци оха!— хаийтира Закас.

— Дика ду!.. .Мехкарий союзе бовлар къаьсттина дика 
ду,— элира Хожас.

— Вайн организаци кхуьуш хиларо а гойту хьоьгуш 
долу къа эрна ца хилар. Вайн бахаман, кхиаран Нуллакх 
дика ца хилча, важа вайна шен-шена хуьлуш болу цата- 
маш лан хала кир дара, олий ойла йо ас, — элира Закас.

— Изза ойланаш еш ву со а,— даре дира Хожас.
— ХГинца хьо, цу Марияна т1аьхьавеана-кх? — хаьт- 

тира.
— Веана! — жоп делира Хожас.
— Цо элирий хьоьга ша хьошалгГа йоьду, хьо г!аьхьа 

вола?
Мичара! Т1аккха-м со дукха ч1ог1а хаза хетта!..
— Вала-м ма ле! Хьуна ца хууш еана иза кхуза?
— Еана!
—  ?!
— Еана суна ца хууш,— элира Хожас.— Со ларамаза 

т1е1оттавелира Мариян нанас г!алин урамехь цхьана зуд- 
чуьнца къамел деш. Т1ехьа лаьтташ волу со а ца гуш элира 
цо: «Сан йо1 ши-кхо де даккха шен доттаг1а Кемси йолчу 
яхана, колхозе, эвла. К1еззиг мукъа денош нисделлера цуь­
нан». Иштта сайна хезча кхуза а веана, ларамаза дуьхьал

ххетачуха иза каро лиира суна. Ас сайна ши де мукъа за ­
ма йийхира, х1инца со кхузахь а ву-кх, — элира Хожас.

— Хьо кхузахь хилар — иза шеко йоцуш ду. Амма, хьо 
ларамаза цунна дуьхьал кхетар ву бохург шеконе ду.

— Х1унда?
— Цу йо1аца вайша ирахь1е rlyp волу дела.
— Ой! Оьрсийн йо1аций?
— Оьрсийн йо1аца.

Д1авала1хьа, забар а ца еш!
— И-м гур ду хьуна, х!инцца вайша клубе вахча!
— Иза ша ду.
— Ирахь1ер шира делахь а, цкъа а кхар доьр- доцуш 

керла ду. Иза тоьланашкара клубе, -Зошмашка, культуран 
дворецашка даьлла!

Дукха хан ялале ши доттаг1а новкъа велира. Хожина 
хаалора шен кийрахь, къоро тата а деш, дог детталуш. Ха­
за суьйре яра. Некъа т1ехула диттийн, ц1енойн 1индаг1аш 
дахделлера. Маь1-маь11ера басар хьаькхна кевнаш д1а а 
доьллуш, керта чу оьхуш а, ара буьйлуш а бара зударий, 
мехкарий, керахь ведарш а долуш.

Хи дара цара шайн хьусмашка кхоьхьург. 'Гайп-тайпа- 
на а, къорза а чилланан кучамаш яра мехкаршна г1ехь. 
Закина т1аьхьа а х1оьттина новкъа воьдуш вара Хожа, ца 
вохийта г1ерташ, ша шен ира-кера а х1иттош: «Кхера ба­
хьана дац! Ма кхера!» — бохуш шен дагахь цо шенаидар- 
банаш ч1ог1а мел лелий а алсам долура иза вохар. Нов­
къахь шега Юнуса маршалла хаьттича ларамаза жоп де- 
лира цо, амма шена юххехула т1ехь волуш иза ган а ца гуш.

Клуба хьалхахь адамаш дара. Ши доттаг1а цига кхо- 
чучу хенахь лампанаш летира, радион чухала шера хе­
заш эшарш яра. Районан художнико басаршца кечйина 
реклама яра, исбаьхьаллин самодеятельносто кхузахь 
х1инца концерт x I otto iu  хилар хоуьйтуш. Хожа а, Зака 
а клуба хьалхахула къамелаш а деш, волавелла лелачу 
заманчохь адамаш клуба чу оьхуш дара.

— Вайшимма а вешан меттигаш схьалаьцча бакъахьа 
ду,— элира Закас. Клубе кхойкхуш Закега хьалххе даий- 
тина ши билет дара. Царна т1ехь гайтина йолу меттигаш 
д1алоцуш-шаыц волчу хенахь, шайна юххехь, бухахь 1еш 
Кемсий, Марий карийча Хожин кийрахь воккхаверан йов- 
хо кхерстира.

— Суьйре дика хуьлда шун, тхан хьоме мехкарий! — 
элира Закас.

— Диканца дехалда шу а! Хожа, марша вогГалда 
хьо!— аьлла, хьаьлаг1аьттира Кемси.

— Маршалла хуьлда! Баркалла! Охьа хаа! — олуш 
вистхилира юьхь йохъелла волу Хожа.

Кемса цхьана arlop, Хожа вукху arlop охьахиира Ма­
рия шайна юккъехь а юьтуш. Хожина юххе хиира Зака. 
Ткъа, Кемсина вукху агГорхьа хевшина зударий бара.

Хожина хьалхахула Кемсегахьа а кхевдина Закас 
меллаша элира шина йо1е:

— Со-м хьаша а волаш ирахь1иэ веана!
— Меттиг-м бегГийла ерг карийна шуна! — олуш Ма- 

риян куьг схьалецира Кемсас.
— Ирахь1иэ бохург х1ун ду? Вай охьахевшина 1еш 

дац? — хаьттира Марияс.
Кемса а, Зака а деладелира, Хожа велакъежира.
— Яр-йитар дуьйцуш йо1аца к1анта лаьррина къамел 

дан лехначу меттигах «ирахь1иэр»,— олуш хилла тхан 
дайша,— элира Кемсас.

— Кхета со,— аьлла, корта та1ийра Марияс.
Цу хенахь дега а дина кирхьа деллалуш дара, сцена 

гуча йоллушехь адамаша т1араш деттара.
— Тахи — элира цецъяьллачу Марияс.
— «Тахи», «Тахи» — бохуш шабарш дора адамаша. 

Зака воккхавер а, дог карзахдалар а кийрахь г1аттарна 
вогуш вара.

— Ма исбаьхьа а ю! — аьлла, Закин гоьл т1е куьг 
диллира Хожас.

— Х1инца а нохчийн композиторша яз а янза йолу 
башха йиш лекхира пондарша. Х1аваэ айъадала кичча 
долу чилланан к!айн духар а дуьйхина йолу Тахи ша а 
к1ай полла санна яйн хетара цу аьрцнийн сурт х1оттош 
кечйинчу сцени т1ехь. Меллаша цо хьалхахьа г1улч яьк- 
кхира. Ч1ениг товш метгахъхьайра, балдаш тийна делла- 
делира, к1айн жовх1арш санна йолу цергаш гучуевлира, 
т1ех мерза а, лергаш хьоьстуш а долу цуьнан аз — башхачу 
эшарца дийкира. йиш  лакхаран говзалла, аз хаза хилар, 
дешнашкахь безам а, ницкъ а, хьекъал а гучудалар — ша 
дерриге а дара цу эшарехь. Адамаш, ч1ог1а ладоьг!на, 
д1атийнера. Дегнаш цу хазачу йо1а исбаьхьаллин корма- 
таллица шегахьа дерзийнера. Цуьнан дешнаш а, аз а ца 
хезаш санна, цо х1оттийна дийна сурт деара сцени т1е д а ­
шо олхазарш, стоьмаш хьийкъина бошмаш, сирла шовда-

наш, хьанал адам долуш. И хаза, нур долу адам Тахи ша 
яра цу сцени т1ехь.

Иза йиш лекхна яьлча татанан тулНенца клуб йийки- 
ра, адамаша ч1ог1а т1араш деттарна. Т1аккха, Тахи а. 
Кужана а, кхин болу мехкарий а т1ех хаза хелхарш деш 
бара, Шекарбика пондар локхуш яра. И хелхар йозунца 
дийцалур дац. Иза ган хьакъ ду. Цуьнга г1оьрттиш долу 
хелхар ган лууш верг Нохч-ПалНайн хелхарийн, эша- 
рийн ансамблан концерте хьажа веза, шовданна юххехь 
мехкарша деш долу хелхарш тергал а деш. Цигахь ган 
тарлуш долчул башха ду х1инца Тахиг1ар клубан сцени 
т1ехь д1ахьош дерг.

— Вуьшта а хаза йолчу цу йо1а, стаг хьеравоккхур ву 
цу исбаьхьаллица!—-элира Марияс.

Вохвеллачу Закас шен логера нуьйда д1аяьккхира. 
Адамийн т1ех ч1ог1у сакъерадалийтарца шайн башха кон­
церт тайп-тайпана номерш хуьйцуш д1ахьош яра районан 
колхозни самодеятельность.

— Ялташ, даьхний кхиор доцург а доллуш хилла кху 
шун адамех. Адамаш эстетически кхиоран Иуллакх шеко 
йоццуш дика кхузахь хилар гуш ду,— аьлла Закех шен 
белш Гоьттира сакъераделлачу Хожас.

Зака а, Хожа а хьалхачул парг1атваьллера, кжъарчу 
синкъерамах цу шинна а дарба даьллера. Амма, х1инций- 
х1инций ша Марияга шен къамел долор олуш, юха а ца 
х1уттуш Iapa Хожа. Х1инца бой а ца хууш дегабаам бора 
цо, я Закас я Кемсас ива д1адоло шен аьтто ца беш. Хо- 
жегахь долу хьал шена хиъча санна сингаттам беара М а­
рин даг т1е. Цунна дуккха а д1аихнарш дага даьхкира. 
Хийла гТоьртина Хожа цуьнга шен безаман къамел дан. 
Цкъа цу т1ехь аьтто а хилира цуьнан. Амма Марияс къа- 
стам боллуш жоп а ца луш Нуллакх Наьхьатуьттура. Са- 
тийсарний, шен сатийсам кхочуш ца хиларна кхерарний 
юккъехь вара Хожа. Безам хан мел ели а сов болура. Иза 
даима кхоьрура Мария шена реза ца хиларна. Оцу кхерамо 
даима а Мария гар люьхуьйтура Хожега, цуьнга цхьана 
Мариях ийзавалар а, т1аккха вуьззина цунах кхерар а 
доьссира. Амма Мария даима цхьана эшшарехь яра цуьн- 
ца. Иштта парНат а, шен дахар совнаха ойланаш ца еш 
д1ахьош а, доьшуш-1емаш кхуьуш а Мария хиларо, Хожи­
на гойтура цхьана а безамо ягош иза ца хилар. Шений, 
цунний юккъера хийралла шорлуш хетара цунна. И ойла­
наш яра цуьнан наб а, синтем а байъинарш.

Таханаллац Марияс, маьрша а, парг1ат а шен г!улла- 
кхаш дар доцург, Хожин безаман, цо шега схьакъедош 
долчу г1уллакхийн хьокъехь к1орггера ойла йина а яц. 
Ткъа к1инца, безаман ц1ергахь вогуш а, сингаттамо 
лаьцна а волу Хожа шен г1айг1анан ерриге а кТоргенца 
хьалха хГоьттича Мария цунах ч1ог1а къахеташ хилира. И 
шен къинхетам бо-берах a, carla  доьхургах а, заь1ап ста- 
гах а болу адаман дикачу деган беккъа къинхетам бу, я 
цунах ийна безам бу, я безам бан а бац, — иза шена а ца 
хаьара Марияна.

Хийла бошмашкахь, урамашкахь, кинохь, клубехь, за- 
водехь, ц1ахь цхьана къамелаш а деш белхан, дахаран 
хьокъехь хет-хетарш дуьйцуш а леллачул т1аьхьа, х1инца 
Хожас хадам боллуш дош доьхуш хилар хиира Марияна. 
Иза кхийтира шега Хожас я «ду», я «дац», ала бохуш хи­
ларх.

Иштта ойла а еш йистхилира Мария:
— Дай оьзда а, гГиллакх долуш а хилла. Ирахь1ер бо­

хург х1ун ду хууш яц со. Амма иза вон Ииллакх доцнйла 
хаьа, х1унда аьлча, шу санна долчу керлачу адамаша а 
иза лехна хиларна!

Цхьана боккхачу >балех ша хьалха ваьлча санна, Хо­
жас доккха садаьккхира. Закас, Кемсас цуьнан тидам ца 
бира. Амма, Марияна хиира, цхьана а х1уманна ша де- 
кхарийлахь еш доцчу цу шен дешнех Хожина хилла сов- 
г1ат мел доккха ду. Закина а цу дешнех там хилира, цхьа 
а къастам боцуш уьш делахь а.

—• Пабакх дика ю бохург — со г1абакх яан воллу бо­
хург д а ц ,— элира Закас.

—• Ирахь1ер дика ду бохург — со ирахьГен йоллу бо- 
хург-м ду, — олуш елакъежира Мария.

Хожа воккхавеш хилира. Иза г!айг1анера воккхавере 
иштта сиха верзар цунна Мария мел ч1ог1а еза гойтуш 
дара. Массо а сакъерлуш хилира.

— Мария! — элира Закас.
— Х1ун боху ахь? — хаьттира Марияс.
Цара вовшашна бен ца хезаш къамелаш меллаша до­

ра, нахана концерте хьовса новкъарло а ца еш.
— Со шуна хьехар деш вац, — аьлла, д1адолийра З а ­

кас ,— баккъалла а адамашлахь лелаш дерг хьахо воллу. 
К1анта шега новкъахь, хийистехь, клубехь, паркехь аьл- 
ларг забар таръялан мегаш ду йо1ана. Забарна дуьхьал 
забар а йина, шен новкъа д!аяхчахьана йолу йо1. Амма

иштта дац тховса вай санна ирахь1ечохь дипцинарг. Кху­
захь забар ца йог1у. К1ант веана шен дагара дийца. Веа­
на хийла шуна т!ебоьдуш болу некъ лехначул т1аьхьа. 
Тахана вайна гуш ду ваьш муьлш ду. Шуна а ма хаъара, 
белхан адамаш ду вай. Тахана белхан адамашца яц харцо 
а, совнаха кочалла а. Цундела кхунах дахдина туьйра а 
ца деш, оха шуна т1аьхьа а девлла, къахьега мегар ду я 
мегар дац? Оццу тхайн хьалхарчу хаттарна жоп далар 
доьху оха,— аьлла ладуг1уш сецира иза.

И къамел цо Хожин меттина дойла хуу Мария Кемсе 
хьаьжира, шен доттаг1чун б1аьргаша: «дуьхьал жоп ло»,— 
бохуш.

— Ахь, Зака, кху Хожин ц1арах дипломатически ке- 
пехь дин соьга и хаттар. Со дипломат яц. Х1окху ирахь- 
1ойло вайн аьтто бо, суна хетарехь, даггара къамелаш 
дан, вовшашка бакъдерг алан, — элира Марияс.

— Дуьйцийла йоццуш, иштта ду иза! — ч1аг1дира З а ­
кас.

— Делахь, х1окху Хожега маре йог1у хьо я ца 
йог1у? — бохуш хоьтту-кх аш, суна хетарехь, — Марияс 
аьлча, Хожа ч1ог1а ц1ий а велла, ц1енкъа хьоьжура. Зака 
воьхна хилира, амма сихха метта а веана, цо элира:

— Дуьйцийла йоццуш, дика кхетта хьо тхан хаттарх. 
Д1адийцича а, схьадийцича а изза ду-кх иза.

Даима етташ хилла дег1 эххар дола а дулий, шена 
тоьхнарг атта ловш хуьлу, боху. Безаман г1айг1а дукха 
ярна цуьнан 1ийжам барамал т1ех а баьлла, кху мину- 
техь дуьйна хийцам хуьлуш хаабелира Хожина, цу 1ий- 
жамна ша артлуш. Шен г!уллакхана дуьхьалара кирхьа 
Марияс ма дарра схьа а аьлла, охьа дожийча, цкъа кхе- 
равелира иза, юха кхеравалар д1а а даьлла, велхарций, 
нуьцкъаххий ша везийта тарлуш дац-кх, аьлла, дага деа- 
ра цунна. Шен мерза сатийсам хедаш хилар цкъа инзаре 
хийтира. Амма, цкъа цхьа хадам хиланза болуш ца хил­
ча, иза хьалхе мел хили а дика ду-кх аьлла, парг1ато хи­
лира иза.

— Айса бохучух нийса кхетар доьху ас, — Марияс 
аьлча, клубехь тийна хиларна, Хожина шен дог детталуш 
хезира.

— Нийса кхетар доьху ас!.. Со оцу г1уллакхана кху 
сохьта кечъелла яц... Кху шарахь маре яхан дагахь яц со.

Ткъа т!е хиндолчух тахана жоп дала аьрха а хета суна,— 
аьлла, Марияс шен гоьхьах йовлакх хьаькхира.

Накъостий нийса кхийтира цо бохучух. Амма цхьанне 
а бехк б'а'ккха йиш яцара. Сихха а, ч1ог1а а болх беш дара 
цуьнан хьекъал, цу тайпана жоп хийла йо1а делла хийла 
к1антана. Ша йичахьана а ирахь1ойлеш гуш кхиъча сан­
на, дика хиира кхузахь Марияна шен декхар. Цунна хиин 
кхузахь делла жоп хадам боллуш а, бакъ хиларна сий- 
лахь а хилар.

Хожина кхеттарг мел ч1оп!а лазош ю хуу Зака виет- 
хила ца х1уттуш Iapa. Уггар а шена оьшучу хенахь Хо- 
жега доьналла деара.

— Зака, хьоьгара а, кху мехкаршкара а пурба делахь, 
цхьа дош эр дара ас!— элира Хожас.

— Мегар ду! Мегар дуй, Кемса? Мар'ия? — хаьттира 
Закас.

Мехкарша пурба делипа.
— Бакъдерг схьа аларна баркалла хьуна, Мария! 

Хийла идин со цу бакъдолчух. Идарх валац цуьнгара. 
Баркалла хьуна! Вай доттаНий а, гергара а долуш зама 
йоккхур ю ваьш делла д1адовллац! Совнаха йолу ойла 
а ша дийриг диПа чекх ер... д1аер ю. Баркалла!..

— Хожа! Сайна оьг1аз ца вахар доьху ас хьоьга! Сол 
гергара адам хир дац хьан... Мерза доттаНий хир вай ,— 
элира г1ийлла Марияс, Па елха къийла а луш.

Цунна шех иштта ч1ог1а къахеташ хиларо Хожа вохий- 
нера. Амма цо ша шен дола дора, сатохара.

— Дерригенах а кхета со... Иштта дикахо а ду, вуьшта 
тарлуш ца хилча, баркалла! — аьлла, Хожас шен хьаьжах 
куьг хьаькхира.

Концерт чекхъяьлча адамаш шайн-шайн ц1ехьа дир- 
зира. Сценина т1ехь бен Тахи ган аьтто ца хилира Закин, 
Дийнахь болх а беш, заочни доыпуш а йолуш, самодея- 
тельностехь кхиамца дакъа а лоцуш йолу йо1 хьуьнар до­
луш а, вайн заманан сийлахьчу адамех а ю-кх бохуш, 
ойланаш йора цо. Хожа а вара шен ойланаш еш. Кемса 
а, Мария а Кемсаг1еран ков долчу кхаччалц д1а а йигна, 
ц,1а вирзира и шиъ. Вовшапша сов к1езиг къамелаш дора 
цара.

Кемсий, цуьнан хьаший т1ера х1умнаш д1а а яьхна, 
халаташ а юьйхина, парг1атъелира. Кемсас ойланаш 
йора, Мария сингаттам болуш яра.

— Сан х!ун бехк бу? Соьга бакъдерг бен ала а ца ло.

117



Цхьа а бахьана ца делла ас цунна сайга сатийса. Суна 
дика белхало а, накъост а хиларна, хьанал стаг а хилар­
на доттаг1а хетара иза, Кемси! — элира Марияс.

— Мила ву хьо бехке еш! Хьан бехк бац. Ахь ура- 
мехь а, г1алахь балхахь а кхечу дешнашца хийлазза а 
д1ааьлла хир ду цуьнга тховса аьлларг. Амма безаман 
ч1ог1алло б1арзвинчу цунна х1умма а гуш а, хезаш а ца 
хилла! Амма вайна цунах къахета! Къинхетам к1езиг бу 
цо лоьхург дан! Ахь ойланаш ма е,— аьлла, Мария мара- 
йоьллира Кемсас.

яхь
1уьйранна ша самаваьлча, Зака Х1&ла а г1аьттина 

х1инцале араваьлла хилар хиира Хожина. Могашчу на- 
баро дег1е сада1ийтнехь а, кийрахь сингаттам бара. Ше­
на т1ера дуткъа юрг1а д1а а тесна, сихха хьаьла а иккхи­
на, т1е х1умнаш а юьйхина уча велира иза. Ков долчахьа- 
ра уча вог1уш Зака гира цунна.

— Хьо хьаьла г1аьтти? — хаьттира Закас хьеше.
— Х1аъа! Хьо хьалхе араваьлла хилла!— элира Хо­

жас.
— Тахана сихо де ду, — хаийтира Закас.
— Х1унда?
— Районехь йохье евллачу бригадех ца1 кху эвла- 

ра а ю.
— Т1аккха?
— Тахана схьакхайкхош ду церан толамаш, кхачам- 

бацарш дуьстича билгалдаьлларг.
— Иштта бен хилац яхь таллар.
— Хьо тахана мукъа велахьара сайца цига вига лаьа- 

ра суна, хьо реза велахь, — элира Закас.
— Мичахь хир ду и Нуллакх схьакхайкхор?— хаьт­

тира Хожас.
— Хьаьжк1ийн арахь!
— Со мукъа ву. Цига ван реза а ву, — жоп делира 

Хожас.
Юьхь-куьг а дилина, х1ума а йиъна, ши доттаг1а нов­

къа валале хан елира.
Мотоциклара охьавоьссича, хьажк1ийн арена йистер- 

чу бай т1ехь гулделла дуккха а адамаш гира кху шинна. 
Царлахь Хожина бевзарш а, ца бевзарш а бара. Адамаша 
вовшашца къамелаш дора, забарш а еш, кхиберш буьйлу- 
ра. йоккхачу базарахь санна, г1овг1а латтара кхузахь.

Хьаьжк1ийн аренна юххехула болу некъ шина а йистаца 
могг1ара дитташ дийг1ина бара. Царна к1елхьарчу бай 
т1е гатанан плащаш а яржош, охьахуьйшура нахах цхьа- 
■берш.

Лекха, хьийкъина хьаьжк1аш хьун санна латтара. Ше- 
ра а, асар ц1ена дина а яра ерриге а аре. Хьийкъина, бо- 
дане-баьццара, r la  стомма долуш гора xlop хьаьжк1а. 
Цара пхьаьркенаш даьхнера, дуккха а меттигашкахь хье- 
сий а теснера. Царлахь к1езиг яра шишша хьаса баккха- 
занаш, кхоккха кан латориг хиларан билгалонаш а яра.

Агрономаша цхьана гГодаман локхалла юьстира. Ц а ­
рех цхьангахь, кисанахь лело метр яра.

— Xlapa башха ялта ду !— элира цо.
— Сов башха! Сов баш ха!— тодира вукхо.
Дукха хан ялале Селим шен баьццарчу автомобилара 

воьссира. Нахе маршалла а хаьттина, иза дитташний, 
хьаьжк1ийн берданий юккъерчу майданахь сецира. Нах а, 
зударий а гулбелира цунна гонах.

— Доттаг1ий, х1окху бай т1е охьаховший вай?! — Се­
лима аьлча адамаш охьахевш^ра.

•— Вовшех дага *а девлла, цхьа барт бича х1ун дара 
техьа вай?! — хаьттира цо.

— Бакъахьа ду!.. Бакъахьа ду!.. — аьлла, гонах аьз­
наш дийкира.

— Зака! Хожа! Схьаволол х1оккхуза! — элира цо.
Закий, Хожий цунна юххе а вахана д1ах1оьттира.

Хьалхахь хевшина долчу дерриге а адамашна и кхоъ ди­
ка гора. Царна гонах хевшира районан белхахой а, юьрт- 
бахаман говзанчаш а.

— Комиссии сацаме ладог1ий вай? — хаьттира Сели­
ма. Адамаш шаьш реза хилар а хаийтина, тГаккха ладу- 
г1уш д1атийра. Агрономех цхьамма кехаташ т1е а хьоь­
жуш, районехь хьалхе лелош йолчу бригадийн башха 
кхиамаш багарбира. П аккха цо цхьа мог1а кхачамбацарш 
д1адаха х1ун дан деза а дийцира.

— Цу тайппана, xlop гектара т1ера ткъей итт-итт цент­
нер лакхара сорт к1а чудерзийна шена т1еч1аг1йинчу ара- 
ра кху эвларчу колхозан Сулумов Парибан тоьлашха 
йолчу бригадо. Колхозан председатель волчу Дикин, пар- 
тийни организации секретаран Вахин хьокъехь, церан 
башхачу г1уллакхийн хьокъехь вай дийцина,— бохуш 
къамел деш вара комиссии цГарах, районан коьрта агро­
ном.— Парибан бригадо белхан г1ирсаш дика Талашбар,

низамца, безамца шайн белхаш кхочушбар бахьанехь 
xlapa вайна гуш йолу хьаьжк1аш иштта хьийкъина кхуь­
уш ю!—-аьлла хьаьжк1аш йолчухьа куьг ластийра цо.

Ша дерриге а тергал деш ша воллушехь, яккхий зур- 
манаш кхуза муха кхаьчна ца хууш, цаьрга хьоьжура 
Хожа. Агрономан къамел доладеллачул т1аьхьа, тата ца 
деш схьа а баьхкина, шаьш боллучу охьахевшина хила 
тарло и музыканташ.

— Парибан бригадан цхьа а член балха ца вог1уш 
де ца даьлла, колхозан куьйгаллица барт а болуш, бил- 
галдина мукъа де доцург, — хаийтира агрономо, — бакъ 
ду, зударех, мехкарех цхьацца цомгаш хилар бахьанехь, 
шеран болх болабелчахьана а царех наг-иаггахь ерг цхьац­
ца дийнахь ц1ахь сецна. Амма х1ораззе а лоьрера бакъо 
а йолуш. Масала, берриге а зударша могаш боцуш яьк- 
кхина хан цхьана тоьхча а варх1 баттахь ис де бен ца 
хуьлу! Х1инца шуна гуш ду Парибан бригадехь низам 
мел башха ду! — агрономо аьлча, массара а т1араш дет- 
тара.

— Социалистически йохьаллехь вайн районехь хьалха­
ра меттиг д1алацарна накъост Сулумов Парибан бригада- 
на кер-кера лун сийлаллин ц1ен байракх ло КДСС-н райко­
ман, райисполкомам сацамца,— Селима аьлча, яккхий 
зурманаш лекхира.

Лакха айъина байракх а йолуш гучуваьллачу комсо- 
мольцана аьтто агГорхьа пионерка яра, аьрро аг1орхьа — 
пионер. Пионераша салют луш куьйгаш айъинера. Бай- 
ракхан сийнна массо а хьаьлаг1евттира.

Париба и байракх д1аоьцучу минутехь тидам хилира 
Хожин. Хийла шена гина волу бригадир иштта доьналла 
долуш хиларан ойла ца йинера Хожас.'Оза а, юккъерчу 
дег1ахь а волу Париб шен накъосташлахь б1аьрла-м мух- 
хале а ца хетара, т1е хьаьжначу хьесапехь массо а санна 
стаг хетара. Амма районехь уггаре а тоьлла адамаш вов- 
шахкхеттачохь, массара а даре а деш, иза, йохьехь тоьл- 
лачел тоьлла хилча, Хожас цуьнгахь хьалха шена ца гуш 
хилла билгалонаш лоьхура. Доьналла б1аьргашкахь а 
ду цуьнан аьлла дагадеара Хожина, лепаш а, сиха а болу 
цуьнан 1аьржа б1аьргаш гича.

— Оха тхайн декхар кхочушдан долийна... Xlapa сий- 
лахь байракх закъалт лору оха ворх1шеран план кхо- 
чушъярехьа тхаьш даггара латтош болчу къийсаман! — 
Париба аьлча массара а т1араш туьйхира.

— Кхин 1;хьа хаза хаам бу сан шуьга бан! — элира 
Селима.

Массара а лерина ладуьйг1ира.
— Коммунистически къинхьегаман бригада, боху сий- 

лахь ц1е шена яккхарехьа к1ад да луш къийсам латтош 
хийла бригада ю вайн районехь. Уггаре а хьалха и сий- 
лахь ц1е яьккхи в^йн районехь Сулумов Парибан бригадо!

П араш  дет^|4аа7г1озг1а хьулйира яккхийчу зурма- 
наша.

— Тхан оритадехь дерш дерриге а хьанал адамаш ду!
— аьлла, вистхилира Париб.— Цара т1едиллина суна 
тхан т1елацамаш шуна бийцар:

Хьалхара: къинхьегаман эвсаралла лакхаяккхарехьай, 
белхан низам тодарехьай къийса;

ШолНа: юьртабахаман шиъ-кхоъ говзалла х1ораммо 
а кераерзо, техника а ларьеш машинаш 1амо. дийнахь 
белхаш а беш, сарахь дешан;

КхоалНа: ца1 массеран а духьа, массо а цхьаннан 
дуьхьа муьлхха Нуллакх дан кийчий, бертаххьий хила;

ДоьалНа: маларан юьхь1аьржонах лардала;
Пхоьалг1а: цкъа а эвхьазид, дастаммий дош ца ала а, 

мотт оьздий, Ниллакхеххьий ле&а а. Коммунизман Нул­
лакх дезарна доггах къа а хьоьгуш, халкъан хьал алсам- 
даккха;

ИолхалНа: харцахьара леларг сацо, тхайха цхьаьнгара 
даьллачу вонна бехке тхаьш дерриге а лара.

Кху т!елацамех ца1 талхош я кхочуш ца беш волчунна 
тхан бригадехь меттиг яц!

Парибан т1аьхьара дешнаш адамаша т1араш детта- 
рой, зурманаш екарой, баккхийберан аьзнаш дийларой 
д1ахьулдира.

Эххар а, адамийн ПовНанаш д1атийча, Хожин белш 
т1е куьг а диллина, вистхилира Селим:

— Вайн хьоме шеф а, белхалойн сийлахьчу коллекти- 
вера хьаша а ву вайца! — аьлла.

Т1аккха вистхилар Недуьйжира цунна.
— Накъостий, доттаНий! Тхайн заводо шефалла деш 

йолчу колхозехь коммунистически къинхьегаман бригада 
районехь уггаре а хьалха кхиъна хиларх ас даггара ку- 
ралла йо. Цу хьокъехь белхалошка кхаъ боккхур бу ас. 
Уьш баккхий беш а хир бу. Вайна го и санна йолу бри- 
гадаш денна дебаш кхуьург хилар. Цуьнца цхьаьна, бел- 
халойх дуьстича автоматикан, механизации новкъа сихха

х1итта аьтто шун алсам хилар бакъахьа хета суна. Х1унда 
аьлча, дийнна завод автоматически-конвейерни некъа т1е 
хГотторхьама шира станокаш, механизмаш д1аяха еза, 
керланаш шайн вовшех хоттаелла йолчу порядкехь д1а- 
х1итто еза. Цу балхо яккхий харжашший, йоккха турпа- 
лаллий лоьху. Халонаш яккхий елахь а, вайн белхалойн 
классой, инженераший и декхар хьокъалла мадду кхочуш- 
до. Ткъа колхозашкахь хийцан, д1акхийсан езаш шира 
механизмаш яц. Х1инца вайн пачхьалкхо юьртбахамна 
луш берш керла г1ирсаш бу. Оцу гТирсех буьззина пайда- 
иэца 1амар ду эвлахь коьртаниг,— бохучу Хожега лери­
на ладоьг1ура массара а.

Шайн балханий, юьртан балханий кУккъехь йолу сий­
лахь уьйр а хьахийна, шен къамел дерзош Хожас элира:

— Халкъе далур доцуш х1ума дац! Автоматикан, ме­
ханизации некъа т1ехь вай коммунизм д1ах1оттор ю — 
халкъийн ирсан нур догу и сирла хГу^сам!

Шен къамел тидамца а, лоруш а адамаша т1еэцаро 
там бира Хожина.

Башха Нуллакхаш дина гира адамашна Парибан бри- 
гадан арахь. Башха адамаш, церан барт гира царна цу 
бригадехь. Хийла дика дош элира кхузахь, кура а, син- 
къераме а йийкира йоьзан зурманаш.

Парибан бригадана сийлахь совг1ат дар а, сийлахь 
ц1е тиллар а чекхдаьлча адамаш шайн-шайн белхаш т1е 
д1а-схьа декъаделира. Селимца к1еззиг къамел а дина, 
Хожий, Закий мотоцикла хиира.

Башхачу аьхкено г1адъяхийтина гора гонах аренаш, 
бошмаш. Мотоцикл хахкаелла йоьдучу хенахь юьхьах 
мох бетталуш там хуьлура Хожина. Х1инцца шена хьал- 
хахь хиллачу меттиган, адамийн воккхавевеш долу сурт 
латтара цунна хьалхахь. Цигахь хилла кьамелашшвй, 
ша мел аьлла дошший карла а дохуш, кхин цкъа а цу 
гуламехь ша хьегнарг хьийгира цо. Зака семачу тидамца 
хьалха а хьоьжуш мотоцикл юьгуш вара.

Сийсара хиллачу концертан сурт дуьхьал х1уьттура 
Закина, цуьнан дог бертаза карзах а дохуш. Марияс 
Хожина делла жоп Тахис шена луш сурт х1уьттура цун­
на. Ц1еххьашха мотоцикл ирх кхоссаелира, цхьа боккха 
т1улг чкъургана к1ел нисбелла. Ши доттаг1а кхеравел- 
лехь а, охьа цакхеташ висира.

Кхера-м ца вели хьо? — хаьттира шен накъосте З а ­
кас.

— Хьол дукха-м да кхеравелла,— жоп делира Хо­
жас.

Зака  велавелира. Дукха хан ялале и шиъ эвлана гер- 
га кхечира.

— Хьайна дукха хала хир дацахь со новкъа ваккха- 
хьа! — элира Хожас..

— П а л а  вахан?
— Ц1а ваха.
— Новкъа воккхур вац, нагахь хьо кхин 1еш вацахь 

ц1а кхаччалц д1авуьгур ву, — жоп делира Закас.
Мотоцикл хаьхкина воьдучу цу шимма г1ала боьду 

некъ юьхьар лецира.

КЪОНАХЧУН БОЛАР

Парибан бригадан башхачу г1уллакхаша Хожина 
шен сингаттам цкъачунна бицбира. Дог айъаделла а. 
воккхавеш а шен ц1а — г1ала вухавирзина иза. П ариб ч1о- 
r la  шен гергара тарвеллера цунна, цо бен болх шен дуь­
хьа а хетара. Эвлара дуьйна г1алин ураме кхаччалц 
новкъахь шена дуьхьал мел кхетта адам шена а, Пари- 
бана а ваха rlo деш хилар дагахь латтара цунна.

Ц1а а кхаьчча, ненаца кЦзиг-мезиг къамел а дина 
ша паргГатваьллачул т1аьхьа, книгашна а, тайп-тайпан- 
•чу станокийн, механизмийн чертежашна а т1е вирзира 
иза. Лакхара хьесапанг деш, автоматически белхаш беш 
йолчу машинийн къайленийн ойланаш еш к1адвелира 
иза. Дагахь доцуш са а дайна, буьйса юьйлира. Мацца а 
корах чу беттан са кхетча меллаша Марияга сатийсам юха 
беара цуьнга. Т1аккха ша сийсара цуьнца ирахь1ер дага 
а деана, юха а дог дилларан rlaftrla х1оьттира дагчу. 
Цу тайппана ойлано къуйсучу хенахь дагара ца долура: 
«Цхьна шарахь со маре rlyp яц, т1аккха хуур», — бохуш 
Марияс дийцинарг. Цуьнан дешнех шена хета маь1на ца 
долийла хуъушехь, Хожа ша-шен Iexo г1ерта марзлуш 
вара. Иза аьшпаш буттуш вацара. Шена мел хала де­
лахь а, т1елаьцна г1уллакх кхочуш деш вара иза. Мариян 
меттина шена кхин йо1 лахан, и езан ша шена дагахь 
дуйнаш боура цо. Амма кхин долчу Иуллакхашна т1ехь 
иза аьшпаш буттуш вацахь а, кху т1ехь цунна моьттург 
ца хуьлура. Нахана ца хаьа-кх кху г1уллакха т1ехь со 
ша дерриге а доьналла доьхна хилар. Иза иштта царна 
хууш хилча со ледира къонаха хетар вара. Ишттачу

Нуллакхашна т1ехь доьналла долуш къонахий хилла 
' вайн дай. Цара аьлларг — хилла даьлларг хилла. «Суна 

хьо ца веза», шега аьллачу йо1е атталла д1а а ца хьов- 
суш хилла уьш. Тамаша а бац, я1етахь Мария ца хилла,
— бохуш ойланаш а ещ наб кхийтира Хожи«а.

Гуттарчул а хьалхе самавелира Хожа шолгГачу 
1уьйранна. Сихха хьаьла а г1аьттина, юьхь-куьг йилика 
ша ваьлча, кор д!а а диллина шен механизмийн черте- 
жашний, хьесапашний т1е вирзира ива, стоьл т1ехь ке­
хаташ а, книжкаш а яржийна. Ша балха воьду хан гер- 
га кхача йоьлча гаргол туххург нис а дина, сахьт шена 
хьалха стоьл т1е х1оттийнера цо.

Хьекъале дикка къахьегийтинчул т1аыкьа хьалха шена 
ца хууш хилла х1умнаш х1инцале шена девзина а, ме­
ханизмийн къайленаш т1етт1а гучу юьйлуш хилар а хаа- 
делира цунна. Хожа сакъералуш хилира.

— Х1инца хала дац! ХГинца кху т1ехь зама эрна а ца 
йойтуш д1ахьур ю! — элира цо ша-шега. Цу хенахь сахь- 
то гаргол бекийра. Хожа балха ваха аравелира.

Шен хеннахь д1акхечира иза цехе.
Белхан г1ирсаш хьалхачул а шена дика бевзаш хета­

ра цунна. Заводан муьлххачу а цехехь шега болх ба- 
лург хиларх тешна вара. Вовшашка маршалла а хаьтти- 
на шай, Иван, Солтий ваьллачул тГаьхьа, шайна гонах 
хьийзаш керла ши белхало гира цунна. Амма сихха шен 
болх бан волавелира Хожа, совнаха къамелаш доцуш. 
Дукха хан ялале инженер Салаев царна т1е веара. М ар­
шалла а хаьттина, керлачу белхалойх цхьанга вистхили­
ра иза:

— Фролов, муха хета Шуна?
— Девзаш гГулакх ду, — жоп делира шина белхало- 

чо цхьаний.
— Делахь аш шимма Солтийца болх бар д1адоладе! 

Ткъа, Хожа, хьой, Иван — вай коьрта инженер волчу 
даха д е за ,— хаийтира Салаевс.

Солта цец а ваьлла, цкъа Салаевгий, т1аккха цо д1а- 
вуьгучу шен шина пакостей хьаьжира. Амма шиъ дикан- 
ний бен вига бахьана цахиларна иза парг!ат хилира.

— Х1а, марш дог1алда, марша дог1алда! охьахов- 
шал! — аьлла, Ианташкахьа куьг а ластош, велавелла 
т1еийцира уьш коьртачу инженеро.

— Хожа, хьо ц1а веа?
— ЦГа веа.

— Х1ун ду керла вайн колхозехь?
— Коммунистически къинхьегаман бригада кхиъна,

— кураллица хаийтира Хожас.
— Сулумовн бригадий? Х1аъа. Хезна, хезна суна. 

Башха г1уллакх ду. Иза хьалхара ч1ег1ардиг ду. Дукха 
хан ялале вайн колхозехь кхин а хир ю иштта тоьлла 
бригадаш, — бохура инженеро.

Жимма собар а дина, юха а вистхилира иза:
— Говзаллица муха ду вай?
— Говзаллица тардала г1ерташ ду. Амма иза сов 

чолхе х1ума ю-кх,— даре дира Хожас.
— Цу т1ехь къа-м хьоьгу оха, — элира Ивана.
— Къахьегахь г1уллакх хир ду. Со шух инженераш 

хиларга сатесна ву, — аьлла, коьрта инженер рогг1ана 
цу шинга хьаьжира.

— Со х1инца а итт класс чекхъяьккхина валаза ва- 
цахьара!— сингаттамца элира Хожас, ц1енкъа а кьоь- 
жуш.

— Хьан дешар забарина доцийла хаьа суна. Жимма 
сатоьхчахьана, йолий а ца хууш хан-зама ер ю. Кестта 
хьо болх а беш суьйренан инствтутехь хир ву. Дуьй­
цийла йоццуш т1екхочур ю инженеран болх ахь д1аболон 
хан. Иза кестта хир ду. Коьртаниг шен г1уллакхах те- 
шар ду.

— Тешар, тешар ца хилча муха мегар дара, — бил- 
галдира Ивана.

— Иштта говзаллаш 1аморехь лакхавала шуыиин- 
нан аьтто бархьама, аш х1инцале шишша-кхоккха гов­
залла кераерзийна хилар а лерина, со кхайкхина шуь- 
шинга механически цехе rlo ала, — хаийтира инженеро.

Хожа а, Иван а вовшашка хьаьжира.
— Цигахь вай керла д1ах1иттийна автоматаш-стано- 

каш ю. Цаьрга болх байта хьекъаллий, говзаллий еза 
куьйгийн физически нуьцкъал дуккха а дукха. Хийла 
керла х1умнаш 1емар ду шуна и станокаш яцорехь! Ре­
за дуй шу, к1ентий? — хаьттира коьртачу инженеро.

— Реза муха ца хуьлу?.. Тхуна ч1ог1а дукха еза 
тхайн аьчган пхьалг1анан цех. Амма говзалла 1амор, 
заводан ерриге а аг1онаш к1оргенца йовзар—иза доккха 
х1ума ду,— жоп делира Хожас.

— Иван ахь х1ун олу? — хаьттира инженеро.
— Асий? Ас, Хожас боххург олу. Тхох иштта пай- 

дехь нах хиларе са а туьйсуш, аш тхайн г1айг1а бар диц-

дийр дац оха. Тхайх шу тешар эрна доцийла балхахь 
хоуьйтур ду! — элира Ивана.

— Накъост Салаев, кадрийн отделехь кечдайта хьо- 
къалла доллу документаш... Х1орш механически цехе 
д1ало. Х1а, к1ентий, баккхий кхиамаш хуьлда шун бал­
хахь а, дешарехь а, дахарехь а,— аьлла, хьалха Хожин 
Иванан куьйгаш лецира коьртачо.

— Баркалла!
— Баркалла! Марша 1алда! — аьлла, и шиъ СалаеЕ- 

ца аравелира.
Дукха хан ялале шайн керла белхан меттигаш д1але- 

цира механически цехехь Хожас, Иваний. Сирла тидам 
а, дика техника йовзар а оьшуш метдаг яра xlapa. Хьий- 
зан чкъургаш, аьчгаш хьоькхун механически воттанаш, 
аьчгех 1уьргаш дохун бурош, чолхе машинийн меженаш 
кечъен автоматаш-станокаш шена гича уьш евзаш а, П е ­
хала хьаьжча атта а таръелла Хожин сакъераделира. 
Амма, шена т1е ч1аг1йина йолу станокаш лело ша воьл- 
ча хиира цунна, Нуллакх шена ма моьтту доцийла. Сме- 
нан инженеран, мастеран г1оьнца д1ахьора цо шен болх. 
Къийлалуш, хьацар дуьйлуш, ша шена оьг1азъоьхуш.

Иза тергалвечу къежвеллачу мастеро, цуьнан ерриге 
а ойланаш а, иза дег1 к1адделлий, корта лозушший, ам­
ма къарлур воцушший хилар а шена хууш санна, Хо­
жин белшах куьг а тоьхна элира:

— Шек д1а ма вала хьо! 1емар ву, ахь дика хьайя 
болх д1а а хьур бу. Амма, атта дац! Атта дац къонахийн 
болар!

«Къонахийн болар», — дийкира Хожин коьрта чохь, 
мастер д1анехьа ваьллачул т1аьхьа. Къонахийн болар— 
заводехь, промыслашкахь, ярташкахь автоматика а, ме- 
ханизаци а яржош деш долу болар, хьекъалой, дог1мийн 
ницкъаший механизмех пайдаэцар лакхадаккхар, коьр- 
таца а, куьйгаца а беш болчу белхашна юккъера баш- 
хонаш д1аяхар — и дерриге а ду и къонахийн болар!

ТАМАШИНА ХЕТТАРГ

К1адвелла, амма дог г1аьттнна волуш заводан кех 
аравелира Хожа сарахь ц1а ваха. Заводана хьалхарчу 
некъал дехьарчу жимчу бешан ков доллучохь лаьтташ 
к!еззиг адамаш гира цунна. Мариях шен б1аьрг а кхе- 
тале дег! дегийра цуьнан. Цунна шена а ца хаьара, ца

гуш йолу иза цигахь >хилар шена муха хиъна... Х1аъа. 
Цаьрга мар.шалла а делла, д1айолаелларг иза яра. Ма 
сиха а еана Кемсаг1аьргара ц1а. Хожа цуьнгахьа цахьа- 
жа гГоьртира. Амма б1аьргаш цуьнан аьллар т1ера бевл- 
лера. Моьттина хир ду цуьнца ца1 ву. Х1ан-х1а, ца моьт- 
тина! Иза ша цуьнан пхьарсана чухула пхьарс а баьк- 
кхина йодара. Ма кура а воьду. XIa-a! Xlapa хиллений и 
ирс долуш верг, — бохуш ойланаш а еш Марийний, 
цуьнца волчуиний гено т1аьхьа а х1оьттина вог1ура 
Хожа.

Туй а кхоьссина, уьш тергал а ца беш, д1аааха г1оьр- 
гира иза. Амма, цу тТехь шен ницкъ кхочур боцийла а 
хиъна, иелакъежира. Цигаьрка узуш а воцчу цошен киса- 
на куьг 1оьттира. Амма шегахь йоцу цигаьркаш ца ка- 
рийра. Мария бахьанехь шен амал йоьхна а, шен лаам 
лестина а карийра цунна. Муьлххачу а стагаца гергар­
ло лело а, хьаьнга маре яха а цуьнан бакъо хилар а, 
ткъа цунна Наьхьаваьлла лела шен бакъо ца хилар а 
шера хаьара Хожина. Амма, къу санна, Марияна т!аь- 
хьа а ваьлла, ша къайлехь а волуш, дитташ а, адамаш а 
шена дуьхьал а нисдолуьйтуш, ткъа и шиъ шена 
гучуьра д1а а ца долуьйтуш водара иза. Царна т1ера 
б1аьрг д1а а цабоккхуш, газета ийцира цо маьПер- 
чу киоскехь. Хи духкучу будкина хьалхахь сецира М а­
рия, шеца волчуьнца. Цигахь д1а-схьа лелаш а, хина 
очереде х1иттина а долчу адамех ийна т1ехьахь сецира 
Хожа. Адамийн rloerla  а, г1алин г1овг1а а йоллушехь, 
массо а х1уманна къардоьлла, цуьнан лергаш Мариям 
аз хазарна т1е дирзинера.

— Хьалхарчу сеансе г1ой вайша? — хаьттира цо ше^ 
ца волчуьнга.

— йоккхах йолчу зал чохь 17-чу мог1арехь ю зайн 
метигаш, — хаийтира вукхо.

Иза лекхочу дег1ахь а волуш, 1аьржа к1ужал а йо­
луш безамехь стаг вара. Мацца а цуьнан кегий лергаш, 
шера юьхь, жухур б1аьргаш, нийса а, хаза а мара шена 
гичи ч1ог1а дог дет1ира Хожин. Марияца вергч1ог!а хазэ 
вара. Цу т1е иза дика кечвелла а вара, чилланан к1адй- 
нан цуьнан юткъа костюм сийночу басахь яра, когахь 
к1айн туфлеш яра. Ша шех тоам бина а, кура а хийтира 
Хожина цуьнца лаьтташ верг. Хожин дог эт1ара Мария 
цунна т1е тийсалуш ю, бохург дага а оьхуш.

— Вуьрх1итталг1ачу мог1арехь боху ахь? Ма дика 
кхиъна хьо билеташ зад! Челюскинцийн ц1арахчу ки­
но-театре дуй уьш? — юха а хаьтира Марияс.

Шега халлий бен вистхила а цавешачу цуьнга луьйш а, 
цо шега дош аьлча йоккхаеш а Мария таръелла волу Хо­
жа ч1ог1а хьоьгура шена ире долуш хетачу цунах.

Меллаша шен юьхь Мармягахьа а хьовзийна, такхий- 
на элира цо:

— Иза ю, сан хьоменюг!
Хожа воцчу цхьана а стагана хезаш дацара сов мелла­

ша цу шимма ден къамел. Xlapa воцчунна бала а бацара 
церан. Цу шеца волчуьнан к1айн галстук шен марг1алан 
п1елгашца хьастарца тойира Марияс. Паккха цо шен 
аьтто куьг а хьаькхна, хьаьж т1е еана цуьнан к1ужалан 
юьхьиг д1атеттира. Халла хаалуш велакъежира иза.

Инзаре семачу тидамца и дерриге а тергалдечу Хо­
жина хорам хуьлуш латтара. Шен догах урс 1оьттича сан­
на холча а х!оьттина, ша царна гале сихха юьстах а ваьл­
ла, ц1а вахара иза.

Ша цкъа а ца дилинчу тайпана лерина юьхь-куьг ди­
лира цо. Иштта лерина кечвелира иза. Мацца а, ша кеч­
велла ваьллачул т1аьхьа ша шега хаттар дира:

«Со стенна кечвелла?»—■ аьлла. Амма, ша ваха веза 
меттиг дага а цайог!уш кертахула волавелла лийлира. 
Пхи-ялх минут бен яьлла хир яцара иза волавелла, амма 
Хожина и дукха хан хийтира. Кино, 17-г1а мог1а, дагахь 
латтара цунна. Амма, цо шен дагахь ч1аг1онаш йора цу 
кинона аьттехьа ца ваха. Делахь а, сихха цу кинон касси- 
на хьалха а вахана, иза корах чу вистхилале бекначу 
гарголо хьалхара сеанс дГайолалуш хилар хаийтира. Хо­
жин дог инзаре тохаделира:

— Цхьа билет! Дехар до ас — цхьа билет лохьа, — 
олуш кассире пхи туьма д1акховдийра цо.

— Билеташ дац! Сеанс йолалуш ю! — элира хан тоьхна 
йолчу кассиро. Корах чу, тоьлашха долчу духин хьожа 
кхетча корта жимчу коре а кховдийна Хожега хьаьжира 
иза. Дукха дика кечвелла а, кино ваха лууш юьхь йогуш 
а волу жима стаг шена гича елакъежира кассир:

— Хьуна цхьа билет хуьлуьйтур ду-кх...
— Баркалла, х1ай диканиг, — аьлла, билет а, шена 

духа делла ахча а схьа а эцна, Хожа контролерана юххе- 
хула чутилира. Лампанаш зал чохь д1аяйна яра, экран 
т!ехь сурташ доьтуш дара. Контролере лере а яхана, Хо-

жега шен меттиг йийцийтира, берх1итталг1ачу мог1арехь 
йолу. Хожина дагадеара ша Марияна т1ехьарчу мог1а- 
рехь хилар. Амма иза гуш яцара бодашкахь, Хожас мел 
wlorla лерина б1аьрг беттарх.

Кинохь гойтуш адамийн дахар дара шен ерриге а син- 
гаттамен, карзахаллин, даккхийдеран аг1онашца. Амма 
Хожина 1гуш а дацара экран т1ехь дегалуш а, хийцалуш а 
долу 1индаг1аш доцург х1умма а. Иза Мария лахарна 
т1е вирзинера. Эххар а дагадеара цунна кху кинохь иза ца 
хила там бара, аьлла. Сеанс чекх а яьлла, зал чохь лам­
панаш латоре сатесна вара иза. Цкъа а чекх а ца довлуш 
деха хийтира цунна сурташ. Мацца а, фильм чекх а яьлла, 
лампанаш летташехь сихонца б1аьрг кхарстийра цо 
вуьрхФитталг1ачу мог1арехула — цхьана маьПера вукха 
маьПе кхаччалц. Амма, цхьаннхьа а гуш яцара Мария, 
Хожин дег1ах ц1е кхерстира. Иза ара а ваьлла, ц1ехьа 
волавелира, цхьана урамехула д1а а вирзина, цхьа а 
1алашо йоцуш волавелира. Цкъа а лиъна хир дацара Хо­
жина хГинца санна ч1ог1а и ган. Цкъа а лелийна хир д а ­
цара цо тховса иза лехар санна долу хьашт доцург.

...Оцу хенахь шеца волчуьнан пхьарса чухула пхьарс 
а баьккхина сирлачу, шуьйрачу урамехула д1айоьдуш 
яра Мария.

—- Жорж, вайшинан билеташ эрна дай-кх,— элира 
Марияс шеца волчувнга.

—■ Дитахьа иза... Шайнаш бен дуьй уьш, — аьлла, ки- 
санара схьа а даьккхина, сийна ши билет некъа йистехь 
лаьттачу урни чу тесира Жоржа.

— Ас-м иштта эрна зама йойъучул еурташка хьаьж- 
нехь дика дацара, аьлла хеташ бохура, — олуш Жоржан 
пхьарс Гаьвдира цо:

— Зама яйъар ду — вайша вовшин гуш хилар? Суна 
хьо гуш хилчахьана х1умма а ца оьшу, — аьлла, Мариян 
куьг схьалецира цо.

Ч1ог1а йоккхаеш, елакъежаш, йист а ца хуьлуш Ж ор­
жах arlo  а товжийна йоьдура Мария. И шиъ ресторанна 
гергга кхаьчча бийла а буьйлуш цхьа нах цу чуьра ара- 
бовлуш бара.

— Жорж, сихха т1ех дала вайша кхузахула!— элира 
Марияс.

— Х1унда?
— Суна ца еза xlapa меттиг!
— Ой, х!ума ца юуш хуьлу адам?



— Хуьлу, кху чаНаран хьожанехь ца юуш-м.
— Ма жима бер ду хьо, сан хьомениг! Амма со йоьхьо 

йоьхь а дууш мацвелла.
— Делахь тхоьга rlo вай? Мамае мерза а, ц1ена а 

кечбо кхача. Со тешна ю хьо реза хирг хиларх! — аьлла, 
безамца а, ша бохург дар дехарца а Жорже хьаьжира 
Мария.

— Шуьга rlyp ду вай! Амма цига дахале цкъа-шозза 
х1ума кхаьллича бакъахьа ду. Чу а кхачале: «даар охьа 
дилла, мама», муха эр ду вайша? Шун нанас сих а ца луш 
хьошалла дер,— элира Жоржа, хенан маь1агца меллаш 
Мария ресторанан не1аре а тоттуш.

— Х1ан-х1а, ресторане ма г1охьа! — ди#хира Марияс.
— Мария, ахь аьлча цГерга а эккхар волуш ву со! 

Хьан аьллар т1ера а ваьлла ког ца баккха дуй а боу ас. 
Цхьана минутехь, цкъа-шозза вай х1ума кхаллалц хьо 
сайца оцу чу яр доьху ас. И дехар а ца луш суна цатам 
бан йоллу хьо? — аьлла, г1ийла Мариян б1аьра хьаьжира 
Жорж.

Мария йиет а ца хуьлуш г1ийла ойлаеш латтара.
— Хьомениг! Сан са! Ялохьа, — аьлла, иза Ж оржа ре­

сторане озийра. Ойлаеш йолу Мария, йист а ца хуьлуш, 
цунна муьт1ахь хилира.

— Кхузахьа вола, Ж орж — элира цхьана официантке.
— Кабинет х1инцца парг1атъели, — хаийтира шоз- 

лаг1чо.
Helapepa кирхьанан ах хьаьла а айъина йолчу, жимчу 

кабинета чу йигира Жоржа Мария.
— Х1ун кхоллу аш? — кехат а къолам а буйнахь кхар- 

на т1е х1оьттира ерстина официантка.
Даарийн ц1ераш а, мехаш а гойту кехат юккъехь долу 

мужалт Марияга д1акховдийра Жоржа:
— Харжахьа!
— Айхьа харжа!
Жоржана тамана ша дуьххьара чуеанчу кху ресторане 

безам боцуш елахь а, Марияна ца лаьара шена т1ехьийза~ 
чу к1анта бен а доцун дорах даар оьцийла. Цуьнан яхь яра 
оцу официанткашца а, цигахь шаьш тергал дан тарлучу 
зударшца а.

— Бифштекс муха хир ю? — хаьттира Жоржа.
— Мегар ю, — жоп делира Марияс.
— Бифштекс — шиъ, кхерзина котаман к1орни — шиъ, 

ч!еран 1ов — ши дакъа, ши салат,— заказ йира Жоржа.

— Х1ун мер ю аш?
— Нарзан! — жоп делира Марияс.
Жорже а хьаьжна, елакъежира официантка.
— Шампански шиша! П аккха хиндерг гур вайна,— 

элира Жоржа.
Официантка даар-малар схьада яхара.
— Жорж, иза а йолчохь хьоьга х1ума ала эхь хеташ 

lapa со! Оццул дукха х1умнаш заказ х1унда йин ахь? 
Хьашт дацара... малар-м муххале а, — аьлла, Нийла цуьн­
га хьаьжира Мария.

«Шена со т1ех дукха везар хьулда а ца хаьа 1овдал- 
на», аьлла, дага а деана велакъежира хийла х1умнаш ги>- 
на волу хаза Жорж.

Марияна иза вевза а, везавелла а дикка зама яра. 
Ерриге а Мариян автобиографи а т1ехь, иза дика йовзара 
цунна. Марияна а моттара шена иза вевза. Амма, иза 
аьттехьа а дацара.

Оьрсийн мотт шера бийцарна иза оьрсий ву моьгтар 
дара. Юьхь цхьа волчу гуьржечух тера яра; месаш, цкъо- 
цкъамаш, цхьаболу аматаш эрмалочух тийсалуш бара, 
б1аьргаш нохчочух тера хьуйсура. Ткъа, Марияна иза 
муьлхачу къомах ву ца хаьара. цо ша оьрсий ву бахарх 
шекьяра. Хаза а, куц долуш а волу иза, хийламмо а нов­
къахь тергал вора. Амма, иза гинчунна дагадоНура муьлх- 
хачу а къомах хила тарлуш стаг ву-кха xlapa олий.

Дукха хан ялале шампански вино а, ши апельсин а 
йохьуш схьаеара официантка. Шиша а даьстина, ши пела 
дуьзира цо. Ж оржа апельсинам чкъор д1адаьккхира.

— Д1аэца!— элира цо.
Цхьа пела д1аийцира Марияс цуьнгара. Цу пеланах а 

тоьхна шегарнит айъира Жоржа:
— Хьан могашаллина т1ера!
Пела дассийнчу цо апельсинан цастар кхаьллира, М а­

рияс цхьа къурд а бина, стака охьах1оттийра. Амма 
Жоржа, дехарца а, хьестарца а дерриге а пела малийтира 
цуьнга. Дукха хан ялале Мария хаъал сакъералуш хили­
ра. Иза къийлалуш хилар а, цунна ресторан чам боцуш 
хетар а дайра. Ангалии пхьеНаш лепар, дато Иайчу 1ай- 
гийн, м1аранийн маь1-маь11ехь дуьйлу зевнаш, ша 1аьчуь- 
ра кирахьа аиъаделлачухула д1ахьаьжча гуш долу пенаш 
т1е а, тховх а лудожникаша дехкина сурташ, чохь кхозу 
йоккха люстр а — дерриге а кхузахь товш гора Марияна.

Собар долуш а, цунна товн къамелаш дан хууш а вол-

чу Ж оржа т1етт1а тойора цуьнан ойла. Дукха хан ялале 
царна яахГума еара. Кхин цхьацца а мелла, бифштекс яа 
дуьйлира и шиъ. Марияна марзйолуьйтуш доггах йоура 
Жоржа. Шиша а, п.'хьег1аш а яссаеллачул т1аьхьа, офици- 
антко стоьл т1ера пхьег1аш д1а а эцна, кхерзина к1орнеш 
деара.

— Кхин цхьа шиша мала мегар ду аш... Кхузахь кхин 
ца молуьйту, — аьлла, елакъежира официантка.

— Тоьар ду тхуна! — элира Марияс.
—■ Иштта б1аьрмициг а хир дац тхо. Ши б!е грамм 

коньяк, тохурлерра шиша а!..— аьлла, официантке куьг 
кховдийра Жоржа.

Ша муха юу а ца хууш, дукха х1ума а^иира, малар а 
мелира Марияс.

— Дег1 дика дац, ц1а йигахьа со! — элира цо эххар а.
— Хьо балхахь к1адъелла хир ю. Вайша мелларг-м 

доккха х1ума дац. Новкъа а даьлла, мохехь доладелча 
дог1маш толур ду!— олуш, официанткина мах д1а а бел- 
ла, хьаьла«г1аьттира Жорж.

Пхьаьрсана чухула пхьарс а баьккхина, Мария новкъа 
яьккхира цо.

— Сан хьомениг, Маша! Ма хаза ду хьоьца! -  элира 
Жоржа йо1ана шен arlo т1е а товжош, ч1огг1а цуьнан 
пхьарс схьа а лаьцна.

— Х1умма а хьашт дац суна кху дуьненахь цхьа хьо 
воцург,— элира Марияс.

— Езаш ерг, — халла хезаш а аьлла, шен батт Ма- 
риян йовхачу бесни т1е кховдийра Жоржа...

Урамаш х1инцале дассалуш дара. Наг-нагахь бен 
адамаш дуьхьал ца детталора. Амма Марияна ц1а а яха­
на сихха парг1ат ялан, сада1ан дицделлера.

— Х1орш ду шун ц1енош. Амма, иштта сиха хьох д1а- 
къаста хала ду суна, цхьана эха сохьтехь чу а г1ой, охьа 
хаий вайши? — элира Жоржа.

— Мегар дац. Мама йижина хир ю. Кхана 1ийр ду 
вай, хан яьлла, — дуьхьало йира Марияс.

—■ ХГоккхузахь шуна лулахь тхан йишин х!усам ю. 
к1еззиг ханна сайца цу чу яр доьху ас.

— Х1ан-х1а! ца йог1у! Эхь ду! Вайшиннан ловзар хил­
ча ша дара.

— Х1инца ловзаран хан а т1е кхаьчна, сан с а ,— 
аьлла, Мариян белша т1е куьг диллира Жоржа.

— Маца?! Мел лела еза со хьан да а, нана а мила

ду а, я ду-дац а ца хууш? Нагахь ахь со маре юьгуш 
елахь цунах тешна а ца йолуш? Соьга кхин д!а собар ца 
дало! Вайшинан захало я хилла, я ца хуьлуш к1ел дисина 
къастам хила беза, — элира Марияс елхаран къурдаш а 
беш, 'карзахдаьллачу озаца. Малар мелла хиларо сов 
даьккхинера цуьнгахь асар. Ша ехна ца хилча цкъа а на 
ден долу къамел дора цо.

Ж оржа некъа йистерчу диттан 1индаг1е озийра иза. 
Лерина Мариян юьхье а хьаьжна, доккха са а даьккхина, 
Мария марайоьллира цо, барт баьккхира...

— Хьомениг, соьга ян реза юй,хьо? — хаьттира Жоржа.
— Иза хетта а ца оынуш хьуна гуш ду! — аьлла, йок- 

кхаер т1ехдаларна елхар иккхира Марияга.
— Делахь яло, ас хьуна тхайн йиша йовзуьйтур ю! 

Кхана тхан дега телеграмма а лур ю. Нана сан ян а яц. 
Яло! — олуш Мариян куьг лецира цо.

— Кхана!., кхана дийнахь, — жоп делира Марияс.
— Кханналц хьох а къаьстина 1ен гена ду! Вайн за­

хало хилла хиларх хьо а, со а т*ешна хила лаьа суна! Сан 
йиша теш а хир! Яло вайн йиша йолчу, иза д1о чохь ю. 
Паккха ас хьо сихха хьайн нана йолчу а юьгур ю.

— Дика ду! — т1е тайра Мария. — Амма со ч1ог1а 
хьеелла, мама сагатдеш хир ю. Цуьнга хаийта деза вай- 
ша цхьана хилар а, мича доьдуш ду а!

— Набарха яьлла йолу иза ц1еххьашха цец ер ю. Ахь 
доттаг1а йолчу йоьду, хьайна са ма гатде аьлча бакъахьа

Мария цо бохучунна реза хилира. Цо дуьххьар шен 
нанна аьшпаш боьттира:

— Суна са ма гатделахь!— олуш шен хабар д1а а дер- 
зош.

— Ва йо1, xlapa цкъа а ахь лелийна х1ума-м дац! 
Кхана rlop хьо цига! Охьайижа, хьан балха яха а деза,— 
бохура нанас.

— Мама! Мама! Са ма гатде! Хьайн не1 д1акъовла! — 
аьлла, ара а яьлла, Мария Жоржана т1е яхара.

Мариян ши куьг роггГана шен бете а кхоьхьуш бар- 
таш дехира т1ех воккхавечу Жоржа. Шел ирс долуш адам 
ца хеташ сакъераделла яра Мария. Кхин кхузахь хьем ца 
беш Жоржан йиша йолчу дахара и шиъ. Иза башха ге- 
нахь а ца хиллера.

— Мария, ахь цхьана минутехь собар де. Ас йиша са­
ма а яьккхина, меттиг кечъер, — аьлла, чувахара Жорж.

хир ду нене.

Жимма 1ийна ара а ваьлла куьг а лаьцна сени чу яьккхи- 
ра цо йо1, тГаккха жимчу ц1а чу йигира. Иза ц1а аьлла 
х1ума а яцара... Цхьа маьнгий, цунна дуьхьал х1оттийна 
ши г1ант бен г1ирс бацара я хилча xlorro меттиг а боцчу 
цу чохь. Марияна т1аьххье чу а веана, цу жимчу ц1ийнан 
дог1а сикха д1атуьйхира Жоржа. Шега хаттар дина а, 
цецъяьлла а Мария ялале т1е кхетта барт а баьккхина, 
мара йоьллира цо иза.

САМАЯЛАР

Корта а, дег1 а лозуш самаелира Мария. Б1аьргаш 
биллина ша цхьалха карийча цецъелиргг иза. Ж орж г1ул- 
лакхана араваьлла хир ву аьлла, дагадеара. «Х1умма а 
дац ц1а чохь г1ирсаш ца хиларх. Везаш волчу к1анте маре 
яхар ду коьртаниг. Цу т1е, Жоржан да, цо дийцарехь 
доккхачу г1уллакхехь ву, церан Москвехь квартира ю. 
Цхьа х1ума ца хилчи а дуьне дуур ду Ж орж еоьца хил- 
чихьана...»

Шен маре яхарх йоккхаечу Марияна дерриге а сирла­
чу, дикачу аг1онца гора. Ванни чохь лийчина, бедарш т1е 
а юьйхина чу еача, цхьана г1антахь 1уьллуш кехатан 
цуьрг карийра цунна.

«Мария!

Са ма гатде. Со сихачу г1уллакхана кхайкхина д1а а 
вигна, командировке вахийтин.

Ж.»

Ой, xlapa х1ун ду? Зуда ялийнчул т1аьхьа ши де а 
далале хьажаво командировке? Ж орж х1унда вахан цига? 
Иза къинхетам боцуш ду! Цхьа ца торуш гТуллакх хилла 
хир ду...

Ша оьг1азъяха хьакъ ю-яц ца хууш, я дан дезарг дага 
ца дог1уш Мария 1ечу хенахь цхьамма не1 туьйхира.

— Чувола!— пурба делира Марияс.
Стомма а, бодане хьажар долуш а йолу лекха зуда чу 

еара. Зоьртал а, ирча а йолчу цушах кхераелира Мария. 
«Xlapa ю техьа цуьнан йиша?» — дага Деара цунна.

— 1уьйре дика хуьлда хьан! — элира цу зудчо.
— Диканца ехалда хьо а! — жоп делира Марияс.
— Ж орж гена командировке вахийтина, — хаийтира

цо.

— Соьга хаам а ца беш х1унда вахана иза? — хаьтти- 
ра Марияс.

— Хьо самаяккха кхоийна.
—- Ц1а маца вог!ур ву?
— Хаац! Шен балхара хийца вала гТерташ а ву иза.
— ХГунда?
— КГордийна хир ду-кх экспедитор ву бохуш дуьне 

гездеш лела!
Мария елакъежира. Ша зуда ялорна, Жорж бахамна 

тТе воьрзуш ву боху маь1на делира цунна шега бохучух.
— Xlapa жима н1а бен кхин хТусам а йоцуш хир ду 

тхойша цкъачунна? — хаьттира Марияс.
—- Жорж, цкъачунна сецна кхузахь... ткъа, х1инца 

тхан к1ант ц1а кхочуш ву. Кхул т1аьхьа иза кху чу вуь- 
тийла дац, — аьлла, Мариян ойланех а, 1ехаяларх а ца 
ешаш, зоьртал зуда елакъежира.

— И х1ун ду? — цецъелира Мария.
Иза кхин х!умма а дац. Тхан ц1а, мацца а шуна 

хьашт хилахь, юха а карор ду шуна, нагахь тхуна оьшуш 
ца хилахь.

Пиллакх доцуш а, шех ца ешаш а цу инзаречу зудчо 
шега къамел даро йохийна Мария хьекъалх тилча санна 
яра. Цо шеносьаьжах чГог1а куьг хьаькхира.

Х1инца ас х1ун дан деза? — эккхийтира цо.
— Ахь х1инца шайн ц1а а яхана х1инццалца айхьа 

деш хилларг дича бакъахьа ду, кху минутехь дуьйна ц‘1а 
парг1ат а дуьтуш.

Мариян дег1е зуз деара. Ира х1оьттира иза.
Амма шена б1агор хьийзаш хааделира цунна.

Ткъа Жорж?
— Жоржжий? — елакъежира зуда.

Х1аъа, Жорж?
— Ой! Со мича декхарийлахь ю шуна?.. Шаьш цхьа 

rlafirla бер-кх аш,— элира зудчо шек а йоцуш.
— Хьуна Ж орж гур вуй?

Гур ву, кхуза ваг1ахь-м!
— Делахь сихха со .йолчу вола алалахь! Со нана 

йолчохь хир ю... Иза а тхоьца 1ер... Сан, ненах къаьсти- 
на ехийла а хир дац!

— Дика ду! Иза мацца а сайна гинчу минотехь хьан 
дерриге а косташ д1адийр ду ас!

— Делахь марша 1алда!— аьлла, сихха ара а яьлла, 
Мария дГаяхара.

Инзаречу зудчо цунна т1аьхьа не1 д1акъевлира.
— Говдал я1, 1овдал!— элира цо ша шега.
Сакъералуш а, елаелла а шайн чу елира Мария.

Яах1ума еш йолчу нанна шен б1аьрг кхетташехь хиира 
Мария хийцаелла хилар. Щеххьашха даго цхьа вониг 
а хьехна дег1 дегийра ненан:

— Ва йо1, ва йо1, хьуна х1ун хил л а?— хаьттира цо 
шен б1аьргех охьахьалха г!ерта хиш а сецош.

— Мама! Ас кхаъ боккху хьоьга! Со маре яхана!— 
элира Марияс.

— Маре?— олуш, дег1 а лехна, ша йоллучохь г1ан- 
та охьалахъелира нана.

ТТекхетга шен нана марайоьллиргГ йо!а.
— Ой! Мама! Цкъа яхаза ер ярий? Декъала ехьа со!
— Декъала хуьлда хьо, сан к1орни!— аьлла, шен 

йоь1ан марахь йилхира нана.
— Мила ву иза? — хаьттира цо елхаран къурдашца.
— Жорж!
— Жорж?
—• Х1аъа!
— Х1ун Жорж? хьенан Жорж? Х1ун лелош ву иза.
Марияс шена цунах хууш дерг дерриге а нене д1а-

дийцира. Амма шен йо1ана Жоржан хьокъехь хууш дерг 
вуно кхачаме доцуш хийтира цунна. Делахь а хирг хил­
ла даьлла. Х1инца гГуллакх л ар т1ехь д1адерзор а, шен 
йо1ана яха аьтто бар а лоьхура нанас.

— Делахь тховса вайга схьавало веза иза!
— Тховса вог1ийла дац цуьнан!
— Х1унда?
— Иза ц1еххьашха командировке вахийтина. Ша 

цигара воггГушехь кхуза вог1ур ву иза?— хаийтира 
Марияс.

Шек яьллачу ненан дег1 дегадора. Амма, ша шек 
ялар а, шена хилла ницкъ а, шен йо1а динарг ирча 
Нуллакх хилар а — дерриге а Мариях лечкъадора цо. 
Шен нуц цхьа адам хиларга сатийсарний, цхьана йов- 
саро шен йо! 1ехийна хиларна кхерарний юккъехь яра 
иза. Шен карзахъяьлла а, г1айг1ане а хилар йо1ах 
къайлехь латто йистхилира иза:

— Дика ду, сан йо1! Хьо х1ума а кхаьллина балха 
йоьду? я г1ой, хьо могаш яц ала ас?

— Ц1ахь ас сагатдийр ду. Ж орж ц1а кхаччалц ас 
болх бийр бу. Т1аккха отпуск оьцур ю,— элира Марияс.

— Иштта бакъахьа хир ду,— тодира нанас, ша цу 
хиндолчух ца тешахь а.

Реза хилла х1ума а йиъна, сакъерадаларца шен йоI 
балха яха араяьлча, цуьнан ц1а чу а яхана, цуьнан х1ум- 
нашка а кьоьжуш нана йилхира.

Ша лабораторе ма кхеччинехь берриге а мехкаршка 
шен доттагТашка кураллица кхаъ баьккхира Марияс 
ша маре яха ран хьокъехь. Массара а цуьнан маре де­
къала дора, кхуьнца цкъа-шозза Ж орж гинчара иза 
хеставора. Марияс ч1ог1а тешарца юьйцура цуьнан 
хьаькамашца йолу з1енаш, Москвахь лакхарчу г1ул- 
лакхехь волу да.

Мацца а садо1у зама т1екхаьчча Хожина т1е а яхана, 
йистхилаза ца 1еелира Мария.

— Д е дика хуьлда хьан, Хожа!
— Диканца ехалда хьо а!
— Декъала ехьа со!
— Х1унда?
— Маре яхарца!
— Баккъаллий?— Хожин дег!ах ц1е кхерстира. Цун­

на хиира сийсара иза кино ца яран бахьана дагавеара 
цуьнца хилла хаза стаг.

— Баккъалла а яхана,— ч1аг1дира Марияс.
— Даггара декъала йо ас хьо! Хьан майрачух ч1о- 

rla хьоьгу со.
— Баркалла! Иштта ваьшна цхьацца дахаран аьт- 

тонаш ца бича ца довлу-кх вай! Диканиг хила лаьа суна 
хьуна а!— элира Марияс.

— Доккха баркалла ду хьуна! Дукха ехалда хьо!— 
бохура Хожас.

...Шена дуьхьал мел кхетттачу вевза-везачуьнга ку­
раллица д1ахоуьйтура Марияс ша маре яхана хилар. 
Сарралц балхахь а хилла ц1а йог1уш а ч1ог1а синкъе- 
раме яра иза. Мацца а ша ц1а чу кхаьчча ненан б1аьр- 
гаш жимма ц1ийбелла хилар тергалделира. Нана мара 
а йоьллина хьаьстира цо:

— Мама, са ма гатдехьа! Шек д1а ма яьллахьа! Ас 
цкъа а сайца бен, хьовха, тхайца бен, 1ойтур яц хьо!

— Х1аъа, диканиг! Теша со,— элира нанас.
Нанас тамаша бора шена ч1ог1а шеконе хеташ долчу 

марех шен йо1 иштта ч1ог1а тешаш а, оццул ч1ог1а 
йоккхаеш а хиларх. «Г1ан гуш ю сан йо1. Самаялар ма

ирча хир ду-кх хьан», — бохуш, г1ийла ойланаш йора 
нанас. Нана qlorla кхоьрура эххар а собар кхача а ди­
на,шен дог йо1ана гучудаларна.

Марияс даима а къамелаш дора я цхьацца байташ 
йоьшура, наггахь йиш а локхура. йоккхаер сов далар- 
на социйла дайна яра иза.

Цу тайппана иза йоккхаер сов мел дели а ч1аг1лора 
ненан г1айг1а. Цу тайпанчу хьолехь йо1, наний йолчу 
хенахь шен ото чохь чертеж тоеш 1ечу Хожега конверт 
л1аделира Хожин нанас.

— Суна дицделира хьо чу ма кхаьччинехь д1адала. 
Делкъе яра почта лелочо xlapa соьга луш,— хаийти- 
ра цо. •

—- Баркалла!— аьлла, Хожас конверт яьстира, нана 
дехьа яхара.

Хожас дийшира.
«Хьоме сан ваша, Хожа! Хьоьгара хьал дика хаьа 

суна, вайшинаа захалонаш цхьа терра «1елдисарна. Су­
на лаьа хьуьнар долуш а, сатийсамо Iexop лалуш а хьо 
хилар. Хьо турпал къинхьегамхо хиларна ерриге а г1ай- 
г1анел хьо тоьллийла хаьа суна. Ас доьху хьоьга кехат- 
ца сайга а собаре кхайкхар а, хьо санна сатухуш со а 
хила лууш хьо хилар а! Язде! ДоттагГчуьнгара дика 
дош оьшу мур 1уьйшуш ву со.

Маршаллица хьан Зака»
Вела а къежна, конверт охьайиллира Хожас.

САД01У — ТОЛО.

— Ма сиха йолу-кх хан! Ялташ чудирзин. Стоьмаш 
хилин. Ткъа суна-м селхана долуш санна хета Мирзина 
чевнаш хилла а, цул т1аьхьа шун чохь Юнуса дийцарш 
а деш вай 1ийна хан а,— элира Салихьа, шен буьйнарчу 
боккха-к1айчу хьоче а хьоьжуш.

Зака вистхилале, т1ехула кхозуш долчу генашна т1е 
п1елг а хьажийна, Юнуса элира:

-— Аьхке хаза хан ю!
Хьргйкъинчу хьочан 1аьржа-баьццарчу генаш тГехь 

можо бос а болуш горган, даккхийн ч1ижех тера, мер- 
за, муттане хьечаш дара. Гонах бацала эгна а 1охкура 
уьш. Хьечаш а дууш, 1индаг1ехь садо1уш болчарна гора 
д1анехьа генаш саттийна ц1ен, можан, баьццаран дак-

кхин 1ежаш а, цхьа аНонаш ц1ен а йолуш, туьтанийн 
битамехь шайн хорма йолу хьорматаш а, иштта кхибо- 
лу стоьмаш а. «

— Аьхке! Мерза аьхке!— бохура гонах б1аьрг а бет- 
таш Салихьа. Къийгаш, ч1ог1а НовНанаш а еш, беша- 
хьа хьаьвзира. «Гам-м», аьлла, ч1ог1ачу татанца дехьо 
топ елира.

— Иза Юсуп ву!— хаийтира Салихьа,— мегаш вац 
иза кхузахьа Нема а, кога а къиг яьлча.

Х1инца схьа а веана шен иччархолла хестор ду 
хьуна цо, нагахь ша х1умма а йийнехь,— элира Юнуса.

Бакъалла а, цьха Нам а лаьцна, ша йийна йоккха 
къиг а йохьуш, схьавеара Юсуп.

- Шуна топ кхоьссинийла-м хьаха хаьа! — аьлла 
буйнахь къиг ластийра цо.

— Ой, хаьа дера-кх. Дарбазан битамехь, доккха та ­
та а доккхуш, топ яьлча муха ца хаьа иза яьллийла! — 
жоп делира Салихьа.

Гуш ду, топ елира,— ч1аг1дира Закас.
— Ас-м иштта ца бохий.— Юсупа оллушехь цуьнан 

дош а хадош Юнуса: «х1а-а!» — олуш, юха а цо бага 
Наттошехь цкъа ца1, Наккха важа юкъа а эккхий вист- 
хуьлуш, Юсупан кхин дош алан аьтто ца буьтуш зама 
ялийтира. П аккха уьш тергал а ца беш, меллаша ваха­
на цхьана лекхачу Нуркха буьххье Нергаца къиг д1а а 
йихкина, 1ожан г1одах муьшца г1уркх д1абихкира цо. 1о- 
жан буьхьал а лакхахь, геннара а гур йолуш кхозуш 
йисира къиг, дийначарна кхерам латтон. И Нуллакх а 
дина, Юнус юхавеара.

Ас-м иштта ца бахарий,— цо ма эллинехь, Сали­
хьа цуьнан дош а хадош, юха а элира

Х1аъа, топ ч1ог1а елира!
— Айса топ нийса туху алан воллурий со-м!— алаза 

ца 1ийра Юнус. Накъостий бийлабелира.
— Ой, ахь хьала а ерзийна лаг оьзча ца кхетан йиш 

ярин цуьнан муьлххачу а цхьана къийгана?— элира Са­
лихьа.

Цара забарш еш л а а доьНуш, вист а ца хуьлуш 1а- 
ра Зака. Мел зама ю ца хаьа цунна шена нехан дийцарех 
куда хилан йолаелла.

— Ва Зака, хьо кху Наьххьарчу заманчохь хьайн 
балхо к1адвина хиларна, ткъа к1адвелла стаг дог ца до-

г!уш а хуьлу дела, ялсамане санна йолчу кху бешахь 
хьоьга са а да1ийта, самукъа а даккхийта, стоьмаш а 
баирта кхайкхинера тхо хьоьга. Амма хьо, х1оъ кхачий- 
на говр санна, муц1ар а оллийна 1ийча тхан а делхан 
дог дог1у! Тезетахь-м дац вай! Векхалохьа! Ца го хьу- 
на xlapa хаза маьлхан дуьне?— аьлла, гонах куьг 
кхарстийра Салихьа.

— Со, бакъдерг аьлча, шуна а ма хаъара, т1аьхьар- 
чу заманчохь дег1 дика доцуш ву. Бакъду, тахана аш со 
кхуза ца валийнехьара йиш а яцара,— элира цо. Дага- 
деара цунна тахана 1уьйранна ша куьзганчу хьажар. 
Зака шен суртах кхеравелира. Шера ц1ен беснеш а, тор­
га ч1ениг а, къегаш синкъераме б1аьргаш а болуш вол- 
чу жимчу стеган меттина бесан, къений стаг гора цунна 
кхоьлинчу б1аьргашна юккъехь бахбелла мара а бо­
луш. Йог1у — ца йог1у а ца хууш царна герггахь сецира 
автомобиль.

— Xlapa х1ун ду?— хаьттира Салихьа.
— Кхин башха х1ума дац x lapa-м. Тхо ду-кх шуьца 

сакъера кху ялсаманен маьПе даьхкина! Ассалам 1а- 
лийкум!— элира Селима.

— Ва 1алийкум солом!— олуш, бухарнаш берриге а 
хьаьлаг1евттира.

Селим а, цуьнца волу лор а царна юккъе охьахиира. 
Дикка зама яьллачул т!аьхьа лор вистхилира Закега:

— Ас цхьа кхаъ баккхий хьоьга, Зака?
— Баккхал х1ета!
—• Хьан дог а, пехаш а — дерриге а башха могаш 

ду, ткъа хьо балхо к1адварна сингаттаме ву... Цундела, 
хьо шина баттана курорте вахийтар нисдина. Санато- 
рехь башхачу лоьраша 1алаш а веш, са а до1уш, са а 
къоьруш зокх хьоьгур ду ахь!— дийцира лоьро.

— Баркалла шуна!— элира Закас.
— Маца вахан деза кхуьнан? — хаьттира лоьре Са­

лихьа.
— Кхана!— доцца жоп делира лоьро.
— Делахь, к1ентий, вай xlapa ваккхан ма веззара 

новкъа воккхур ву! — элира Юунса.
Юнус а, накъостий а бакълуъйш хиллера. Шолг1ачу 

дийнахь сов 1уьрре, бошмаш а, накхарш а долчахь шайн 
меттина кхин колхозникаш а битина Салихь, Юнус, 
Юсуп, Зака юьхь юьлуш а воллуш уча бевлира. Могаш-

парг1ат хаьттина бевлча parly  хьалхарчу дитта к1ел 
г1анташ а х1иттийна охьахевшира уьш. П аккха  гира 
Закина, цара ц1ена муьшан гали дуьззина шена деана 
совНаташ.

— К(ху чохь х1ун ю? — хаьттира Закас.
— Уьш ягар йина-м вер а вац! Котамаш кхехкий- 

нарш, стоьмаш мерзанаш, моз башханиг! — хаийтира 
Юсупа.

— Ой! Шуна со дуьнена йисте воьду-м ца моьтту? 
Шарахь даъал рицкъа ас мича 1хьо? — хаьттира Закас.

Шен цамгаран бахьана, къегина билгал а долуш, ка- 
рийра Закина сийсара.

Цо ойланаш йора: «дагайоьхна техьа иза суна», 
«х1аъа, дагайоьхна!»

Керта машина еара. Маршалла хоттуш т1евеара Се­
лим. Доттаг1ий хьаьлаг1евттира. Нана ара а яьлла, цуьн­
га маршалла а .хаьттина, т1аккха Закина ша бина кечам 
зуьйш parly к1елхьарчу ц1а чохь яра.

— Ишттачу г1овг1анца новкъа валан хьакъ ма вацара 
со-м,— элира Селиме Закас.

— Тхо-м сакъералуш дай .хьо хазчу метте воьдуш 
хиларна,— жоп делира Селима.

Эххар а, машина хиира Зака, накъосташна юккъе. Си- 
хачу автомобило г1алехьа боьду некъ юьхьарлецира.

Цецвелира Зака башка зезагийн курсаш а, совг1а- 
таш а эцна ша новкъа ваккха баьхкина комсомольцаш 
гича, шайца Т1унт1уш а волуш. Ша новкъа ваккха баьх- 
кинчаьрца вокзалехь Хожа карийча кхин а хаза хий- 
тира Закина. Хожа хьалхачул азвелла а, сингаттаме а 
хийтира цунна. Маршалла, могаш-г1ехь вовшашка хаьтти­
на девллачул т1аьхьа, шайгара совг1аташ, цуьнан х1ум- 
наш а эцна, накъосташа Зака вагонан к1едачу купе д1ави- 
гира, цуьнан билетана т1ехь билгалйина йолчу метте. Ку- 
перчу еа меттигак шиъ д1алаьцна карийра. Ч1ог1а кеч­
велла воккха-стаг а, цуьнан хГусамнана я йо1 ю ца хууш 
къона хаза зуда а яра кхузахь. Ткъа йоьалг1а меттиг 
парг1ат яра. Салихьа къайллах б1аьрг та1ийра Закега. 
Оьрсашна нохчийн мотт ца хууш хиларх пайда а оьцуш, 
элира цо:

— Xlapa дара-кх тохара ас хьоьга б1аьрг та1ор! 
Хаьара суна хьан ирс йовр йоцийла!

Накъостий меллаша бийлабелира, ткъа кечвелла волу 
оьрсий хьаьжаюккъе шед а х!оттош, реза воцуш хилира.

Лмма iiol ц1ийелира. Баккхий сийна б1аьргаш а, к1айн 
хьаьрсачу к1ажаршна бина кура а болуш йолу иза ду- 
кха хенахь дуьйна а евзаш а, гергара а хилча санна хий- 
тира Закина. Вовшашна пурх дуьйлуш долчу 1аьржачу 
сизаша къарзйнна мокха костюм яра цунна т1ехь. Ишт- 
та сирла мокха чилланан башха юткъа пазаташ яра, 
мокхан, 1аьржан кечъеш йина къорза туфлеш яра беза- 
мехь кегийчу когаш т1ехь. Жимачу меран юьхьиг ирах 
кхетто яра, жимачу бетан ц1ен балдаш басар оьшуш да- 
цара, ткъа дерриге а тодеш хетара цуьнан к1айчу меран 
дукъа т1ехь долчу к1еззигчу т1едерчаша. Цу йо1е а, боь- 
маша бастонан костюм а йолуш волчу къонахчуьнга а 
хьаьжна Зака валале станции дежурные кхузза гаргол 
бекийра. Иза новкъа ваккхан баьхкинарш вагонна т1ера 
емхонца охьабиссира. Меллаша вагон йолаелира. Корах 
ара йовлакхаш а лестош уын т1ехбевлира вокзала хьал- 
ха лаьттачу адамашна... Цкъа вокзал, т1аккха цунна юх- 
хера ц1енош, будканаш, цул т1аьхьа г1алин каппаш 
шайл т1аьхьа юьсуш гора Закина вагонан корехула. Эх- 
хар а, ц1ерпошт шерачу ара элира. Корехула т1ех лел- '
хаш гуш деккъа цхьа з1енан г1уркхаш дара. Закица нис- 
делла стаг а, жима зуда а меллаша наггахь вовшашка 
диет а хуьлуш, иза тергал а ца веш Iapa. Мацца а б1аьр- 
гех куьзганаш а доыхкина, шен юьхьа дуьхьал газет а 
лаьцна, кечвелла воккха-стаг ша воллучохь д1атаь1ча 
б1аьрг кхийтира Закин цунна юххехь хиъна 1еш йолчух.
Ткъа цо меллаша шен хаза корта arlop хьовзийра, гоьл >
т1е ког баьккхира, жимачу меро халла хаалуш саде1ара.
Цуьнан балдин маь1иг елакъажан дагахь меттах хьовш 
санна хийтира Закина. Шега лерина хьежарна шех цае- 
шаш хир ю-кх xlapa аьлла, дагахь а долуш, Зака корах 
аракьаьжира. Шен юьхь йогуш а, корта хьийзаш а, дог <
сиха детталуш а хетта, лакхарчу, шена билгалйинчу 
полки т1е а ваьлла, туфлешна к1ел а, г1одаюкъа т1е а 
газеташ а тесна, б1аьргаш а хьаббина, Зака вижира.
Шен ойланейь Тахи юстара Закас кху йо1ах. Тахи кхул 
б1озза езаш а, хьоме а, кхунах хуьйцур йоцуш а яра, 
амма йолаялар, яь1на д1асхьовзор, йистхилар меттахъ- 
хьар, охьахаар, елакъежар цхьана а йоь1ачух дуста йиш 
йоцуш башха а, товш а, дийцалур доцуш хьоме а дара 
цу Закина лакахь, цуьнгахьа а йирзина 1еш йолчун.

Хийла хан елира б1аьргаш а хьаббина, цу тайппана 
Зака 1уьллуш.

— Лия! Ресторане х1ума кхаллан г1ой вайша? — 
элира кечвелла волчо.

— Сан-м дог дац х1ума кхаллан, хьо г1ой волахьа! — 
бохура зудчо.

— Ой, мацлун хан-м ма ю!
— Х1ан-х1а, яалур яц... цхьа пирожни яхьар ахь, хьо 

вухавог1уш.
—Делахь х1ун дер... Дика 1елахь,— аьлла, воккха- 

стаг ара а ваьлла д1авахара.
Иза араваьллачул т1аьхьа хьалхачул а сихделлера 

Закин деган деттадалар. Ларамаза ха хаьрцира цо, ше­
на т1е тесна долу газет охьа а дожош.

— Хьо наб кхетаза ву? — аьлла, хаьттира Закега цу 
башхачу fiola.

Закин дег1ах ц1е кхерстира, 1уьллучохь иза вегийра, 
амма къамкъарг лацаелла яра, иза дош а ца алалуш 
виснера. Ишттачу хьолехь хилар бег1ийла доцуш хилар 
а хууш, сихха ц1енкъарчу жимачу куза т1е окьавоссира 
Зака.

— Наб... наб... кхетан тигац-кх,— элира цо халла, 
толкха а эккхаш, дегош долчу озаца.

— Х1ун дер т1аккха,— бохура йо1а собаре а, шек йоцуш 
а, дукха хенахь дуьйна Зака вевзаш ша йолуш санна. 
П аккха иза г1ехь парг1атвелира. Воьхна а, эхь ч1ог1а 
хеташ а хилар д1адолуш латтара. Зака  цунна дуьхьал 
йолчу яьссачу полки т1е охьахиира, цхьа куьг стоьлан 
цуьргана т1е а диллина.

— Иза шун да ву! — хаьттира Закас.
Жима зуда цЬшелча Зака дохковелира и хаьттина. 

Амма сихха метта а еана, ела а къежна жоп делира цо:
— Иван Сидорович-сан майра академик ву. Дика 

стаг ву иза!
«Дика стаг ву иза», цо аларна дегабаам бира Закас. 

Делахь а, сихха кхетаме веара иза: сан х1ун бакъо ю 
мила ю а ца хуучу зудчуьнгахь ойла хилан,— аьлла дага 
а деана. Ткъа, Тахигахь болчу безамна хьоькх яр санна 
эхье ойланаш а ю xlopiu.

— Гена воьдий хьо?— хаьттира Лияс Заке ойланех 
нацкъар ваккхархьама. Амма цу замянчохь керахь пи- 
рожнийн, конфетийн г1утакхаш а, пивон шишанаш а 
долуш Иван Сидорович чувеара. Кхин Лияга вистхилан 
шен йиш цахилар Закина хиира. Д1аьвшен Закина ве­

ла а къежна, академик охьахиира, шегара даар-малар 
вагонан корерчу стоьлаи цуьрга т1е охьа а дуьллуш.

Закина дагадеара ресторане вахар. Цу чохь кхача а 
бууш шиша пиво мелча шозлаг1ниг а малая дог деара. 
Сирла яра ресторан-вагона чохь. Маь1-маь11ехь куьзга- 
наш лепара, чохь ц!ена а, товш а дара, х1инцца дукха 
хан йоццуш Закина х1иттина дохк д1аелира.

— Кхин х1умма а йоий ахь? — хаьттира цуьнга яа- 
х1ума хьалха юьллуш йолчо.

— Кхин х1умма а яалур юй техьа соьга? — элира 
Закас.

— Хаац, хьайн варданан барам хьайна дика хуур 
хьуна. Ахьачул алсам юурш а бу, K leif iro  юурш а бу,— 
бохура’ официантко.

«Э-э, кхача-м ластор болуш хиллений со! Х1инцале 
а иштта важан волавелла волу со ц1а вог1учу хенахь-м 
oyrla санна хир ву! Иштта сиха суна дарбанаш хилан 
доладаларан бахьана х1ун ду техьа? Иза Лия ю-кх! Ре­
сторане а, я пиво молучу а нислур вацара со иза ца 
хиллехь.

— Муха бара кхача? — хаьттира Иван Сидоровича 
цавашаран востара.

— Кхача-м тоьар бара,— аьлла, шен метта хьаьла а 
ваьлла, охьавижира Зака. Дукха хан ялале ч1ог1а наб 
кхийтира цунна.

—- Лулахо!— аьлла, цхьа аьхна меттахъхьавира 
Зака.

Б1аьргаш боьллушехь гира цунна шена хьалхахь 
лаьтташ сирла юьхь йолу Лия. Шен баккхий сийначу 
б1аьргашца цеццо хьоьжура иза Закега. 1уьйренна ко- 
рехула чу кхетта маьлхан серло яра, сецначу вагонна 
хьалхахула сихха д1а-схьа лелаш а, г1овг1анаш еш а 
адамаш дара, базарахь санна.

— Вай Соче кхаьчна. Нагахь кхин а д!авахан д а ­
гахь вацахь охьавосса!— элира цуьнга Лияс. Иван Си- 
дорович чувелира, шеца ши носильщик а волуш. Церан 
г1оьнца х1уманаш а эцна аравелира иза, ца вешаш сан­
на вела а къежна Закега:

— Марша 1алда!— олуш.
Зака догдаьтт1а латтара: «шу мичахь хирду?» — 

Лие хаттан шен аьтто цабаларна.

— Накъост, rlo оьший хьуна?— аьлла, цхьа носиль­
щик х1оьттира Закина хьалха.

— Оьшу,— олуш цхьа иолу х1умнаш цуьнга д1а а 
елла, вуьш ша схьа а эцна, таксиш лаьттачу, вокзална 
хьалхарчу майдана велира иза, цу башхачу бошмийн, 
х!урдан, синкъераман дарбанен кхерч — т1алахь.

«Курорте, 12-чу санаторе веанарг схьавола!— бохуш 
автобусан не1арехь лаьттачу йо1е «со ву», — элира Закас. 
Цуьнга а хьаьжна, т1аккха автобусна rle  п1елг а хьа- 
жийна йо1а:

— TIexaa!
Носильщикой, Закассий х1умнаш автобусан т1ехьар- 

чу к1едачу Цента юххе охьаехкира. Т1аккха пхи сом 
а луш, цо носильщикана баркалла элира. Зака воцург, 
виъ стаг а, варх1 зуда а автобуса т1ехиира, шайн чемо- 
данашций, г1утакхашций. Дукха хан ялале вокзалам 
майда яссалуш яра, автобусаша а, кегийчу машинаша 
а адамаш д1акхоьхьура. Закаг1еран автобус а йолаели- 
ра. Некъана дехьий-сехьий хьийкъина пальманаш яра, 
гукарца цоьстуш стоммачу баьццарчу к1адинах даьхна 
деха г1аш-генаш 1аьржачу хьаьхьмачца б1ог1амна т1е а 
летош, куьйга йича санна иолу. Цу пальманийн маг1арш- 
на юккъехь ц1ен, сийнан, к1айн, можан башха зеза- 
гаш дара, туьйранахь дуьйцун кузаш санна хаза. Некъ 
шера а, чан д1аякихан хи тоьхна къегаш а бара. Дег1а- 
на там беш, цхьана а меттехь тоха а ца луш йодара 
автобус. Дукха хан ялале некъ хГорда йисте белира. 
Б1аьрго ма лоццу д1а гуш х1орд бара, шен д1анехьара 
йистош стигалах хоттаелча санна а хеташ.

— Ма хаза сурт ду-кх хьо!— элира йоккхаерца ав ­
тобусан корехула х1орде д1а а хьаьжна, Закина хьал­
харчу г1антахь 1ечу йо1а. Кура бинчу месех а, сийна 
къорзачу кучах а духин хьожа йог1ура. Деха а, товш а 
долчу логан чкъор к1еда а, к1айн а дара.

— Хаза х1умнаш и доцург а карор ду хьуна!— бо- 
хура цхьа эвхьаза хилан там болуш а, хан тоьхна а 
йолчу къегина-сийна ира б1аьргаш болчу зудчо. Мехка- 
рий а, нах а бийлабелира. Х1ордах йоккхаеш ерг йист 
ца хуьлуш тийна 1еш яра. Юха а некъо гола туьйхира, 
автобус х1ордехьа букъ а тухуш, ламанехьа йирзира. 
Бошмаший, хьаннаший хьулбинчу баьццарчу ломан ко- 
гашкахь т1е-к1ел дина башха ц1енош дара. Иза Сочин

Мацестехь йолчу шуьтталг1ачу санаторехь сада!ан. 
тобалан баьхкинчийн 1ойла яра. Иштта ц1енош дара 
царна герггахь къастийна дина — зударийн, мехкарийн 
х1усамаш яра уьш.

К1айн халат а юьйхина, лекха воккха лор цу ц1е- 
ношна чуьра ара а ваьлла, духьал веара. Цуьнан ехо 
йолчу юьхье ма хьаьжжинехь «дог дика долуш стаг ву- 
кх xlapa»,— аьлла дагадеара Закина. Ц1ен беснеш а, 
баьшна корта а, к1айн-хьаьрса цкъоцкъамаш а, сийна 
б1аьргаш а, к1айн цергаш а йолуш волчу цо зела а 
къежна, маршалла хаьттира;

— Марша дог1ийла шу!
— Маршалла хуьлда хьуна д, лор! — аьзнаш дийкира. 

Иштта дуьххьара вистхиларера дуьйна д1а безам бахара 
церан шайн лоьре.

— Вайн санаторехь оьзда 1айла ю, башха кхача бу, 
говза лоьраш бу, ловза меттигаш ю, сакъеран кино а, кон- 
церташ а ю, мел оьшург ду. Амма совнаха г1овг1а а, да- 
стамалла а, низам талхор а могуьйтуш дац! — схьахьедира 
лоьро.

— Делахь, х1инца шайн кехаташ д1а а лой, оцу чохь 
шаьш д1аяздайта, тГаккха банехь лийчий ц1анло, цул 
тГаьхьа шайн-шайн меттигаш — ц1енош, маьнгеш д1алаца! 
И г1уллакх дина шу довллушехь яах1ума кийча хир то,— 
хаийтира цо.

Бани башха яра. Шера, ц1ена пенаш, ког ца шаршийта 
байн т1улг аьгна ц1енкъа, душ, сирдиллина ваннаш. Лий- 
чина а ваьлла, кеч а велла дег1 дай долуш, ойла синкъе- 
раме йолуш столове вахара Зака. Берриге а цуьнца баьх- 
кинарш а, кхин накъостий а бара цу чохь. Ангалех йичэ 
санна ц1ена а, оьзда а йолчу йо1а т1е а еана хаьттира За 
кега:

— Хьуна х1ун кхача безар бу?
— Дуганца кечйина котаман чорпий, 1ахаран жижган 

шашлыккий, компоттий.
Уьш д1а а язйина: «кхин х1ун еза» — хоьттура йо1а.
— Уьш тоьар яц техьа?
— Х1ан-х1ан, — элира официантко. — Я кГеззиг локъ- 

маш, я моз а тухуш кечйина пирожни йиъча бакъахьа 
хир ду.

Тоьхна и кхача д1аластийра Закас ша цомгаш а, кха- 
чех догдаьлла а хилар диц а делла. Т1аккха бешахьа долу 
кор диллина а долуш, бай хьоькхучу мохо корера к1айн

дарин кирхьа а ловзош долчу ц1а чу вахара иза. Иту 
хьекхначу к1адинан а, одеколонан а, зезагийн а хьожа 
йог1уш карла xlo дара чохь. Закина делларг жима ц1а 
дара чохь цхьа маьнга а болуш, бедарийн шкаф а, стол- 
г1ант а долуш. Не1 д1а а къевлина, бедарш д1а а яьхна, 
ло санна к1айн, к1едачу метта охьавижира иза, Маяков- 
скийн дешнаш дага а даьхкина:

«Ма нийса а ду-иха хьо,
Х1ай, тхан
Советски 1едал!»
Муха кхета а ца хууш набкхийтира Закина. Гинарг 

г1ан доцуш, эххар а самавелира. Лия дагаеара цунна. 
Цуьнан ойла ечу хенахь юха а шена оыТазвахара Зака. 
«Тахи, Тахи, Тахи», — элира цо ша шега.

Корехула хезаш дара арахь адамаш дуьйлуш а, ловзуш 
а, вовшашка кхойкхуш а. «Тахи хьовха, дуьненахь Лия а 
ю, х1орд дукха безаш, автобуса т1ехь йоккхаеш хилларг 
а ю, столовехь яах1ума хьалха юьллуш иолу, ангалехйича 
саннарг а ю. Дуьне хаза ду, мехкарий шорта бу! Безаме 
дагахь башха к1орга орам а ца тосуьйтуш д1аластор вай 
xlapa маьлхан дуьне!» — аьлла, ойла а йина, юьхь а йи- 
лина, араиккхира Зака.

— Х1ан, курорт, х1инца чантосуьйтур вай ловзаре,— 
элира цо.

— Схьавола, накъост!
— Тхоьца ловза!
Маьхьарий туьйхира Закега волейболах ловзуш болчу 

мехкарша а, кегийчу наха а. Дог а дог1уш, дег1 дайн а хе- 
таш, реза хилла юкъавахара иза шена хьалххе дуьйна де- 
заш а, кху т1аьхьарчу шарахь ша дГатесна дитина а хил­
ла долчу ловзарна. Мехкарий хаза дог1маш а, иштта хаза 
яххьаш а йолуш бара. Цара буьрка юха бойнал дехьа 
кхуьйсуш х1аваэ лестош долу лхьарсаш а кхерстара цуь­
нан б1аьргашна хьалхахь. Ткъа ша ловзуш хилар а, ша 
цхьа а г1алат далийтаза хилар а, даима буьрка кхиамца 
бойнал дехьа кхуьйсуш хилар а иза гуш а, хууш а вацара. 
Дуьне а, ловзар а, мехкарий а башха хетарехьа а сакъера- 
даларан шовкъехьа а ваьллачу цунна дерриге а дицдел- 
лера.

Эххар а, берриге а цунна гонах а гулбелла, ч1ог1а т1а- 
раш а детташ, Зака декъала ван х1иттира. Церан г1ов- 
Панаша шен сий деш хилар а хиъна, цунна эхь хийтира.

— Аш хГун д о ? —-хаьттира цо воьхна а волуш.

— Ой! Х1ун до бохург х1ун ду? Хьо-м хьо ма варра 
волейболах ловзаран говзанча хилла, чемпион!..— бохура 
автобуса т1ехь тохара х1ордах йоккхаеш хиллачу йо1а. 
Лекха а, куц долуш товш а, юткъа г1одаюкъ йолушший, 
дукха к1еда хилан тамеххьий елахь, а т1ахъаьлла яра иза. 
Спортан хорманехь, пхьуьйшаш долу майка а, йоца кГайн 
хеча а т1ехь йолу иза, шега хьаьжначунна б1агор' боуьй- 
туш тамехь яра.

— Ма дийлийша сох, юха а ловзур вай кхана... аша 
лелочух кхуьуш вац со, — элира Закас толкха а лелхаш, 
йогуш юьхь а, къийлалуш къамкъарг а йолуш. Паккха 
хиира цунна шена чГогfa хьацар даьлла хилар, кхузахь 
шеца левзинчу накьосташна санна. -*Цара санна, шен 
юьхьах а, логах а йовлакх хьаькхира цо. И хаза йо1, шек 
а йоцуш т1е а еана, цуьнан куьг а лаьцна йистхилира:

— Со Таня ю!
— Со Зака ву!
—• Делахь, Зака, со юьхь-куьг а дилина, сайна т1е кер­

ла хорма а юьйхина схьайог1ур ю. Хьо а к1адвелла хир 
ву... Т1аккха къамелаш а деш, дуьйлалур вай, — аьлла, 
едда д1аяхара и хаза йо1. Юсуп а, Юнус а ма г1ад г1он 
вара, х1инца ас лелош дерг шайна гича. Царна забарш 
■ян доккха бахьана хир дара кхунах! Хьажахьа, хилан а 
ма хилла xlapa курорт дарбане меттиг. «Паддайнарг 
Г1ойт1а г1олда!»—бохуш и йиш нийса ца лоькхучи хилла 
хьалха зударша. «Паддайнарг Соче г1олда!» — бохуш ла- 
кха еза иза! Вайн веччаниг голда- Таня санна башхачу 
йо1ана юххехь. Иштта ойланаш а еш, чу а вахана, к1айчу 
дарин керла костюм а, к1айнтуфлеш а юьйхина, к1айн фу­
ражка а тиллина, уггар а хаза хьожа йог1у духи а тоьхна, 
бедарш чу ухкуш йолчу лекхачу шкафан не1арах доллучу 
доккхачу куьзганна хьалха ,\1оьттинчу Закина коьртера 
когашка кхаччалц шен сурт гира. Б1аьргаш къегаш а, 
синкъераме а бара, хьаьж шера дара, беснеш йогуш яра. 
Селханлера къанвала воьлла г1айг1ане, цомгаш, беса З а ­
ка гуш вацара. Юьхь тохар хьалхачул оза елахь а къоний, 
самукъаней йолуш, ирс долун Зака вара курортан куьз- 
ганара схьахьоьжуш. 1Ма тамаша бу-кх цхьана-шина дий- 
нахь-бусий адаман дегГехь иштта боккха хийцам хилар. 
Лияна хаьий техьа волейболах ловза? Нагахь цунна ца 
хаахь а асий, Таняссий цунна 1ама-м дийр дара! Х1а-а, 
х1инца гено ваьлла. Тхоьга иза Тамадойтуш мичара 1ийр 
ву къена академик. «Хирг хиндай, Таня, Таня! Таня!» —

бохуш, кийрахь детталуш дог а долуш, лакхарчу ц1енош- 
кара шуьйрачу лами т1ехула охьа а воьссина, аравелира 
Зака. Шена гург г1ан ду моьттуш, бГаьргаш хьаббира цо. 
Юха бГаьргаш билличи а гуш дара изза маьлкан сурт! 
КГайчу дарин йоцо коч а юьйхина, когахь к1айн йоца па- 
заташ, к1айн сандалеташ а йолуш, коьртахь х1ума а 
йоцуш таь1ино-хьаьрса кГажарш букъа т1ехула охьахецна 
а йолуш, ела а къежаш латтара беснеш йогун Таня, д1а- 
бузуш лаьттачу маьлхан ц1ечу з1аьнаршлахь кГайн жов- 
хГарш санна цергаш а лепош. Сийна бГаьргаш ша тайпа 
боьлура. Дехо алан мегар долуш хаза лаг дара цуьнан. 
«Таня! Таня! Х1унда ю хьо Тахега гГоьртташ?»— аьлла 
мохь тоха лиира Закина. Амма, эхь а хетта сатуьйхира. 
Легаш, юьхь а йогуш, дег1 дегош, дог ч1ог1а детталуш 
долуш т1е вахара Зака цунна.

— Схьавеа спортсмен! — элира Таняс. Зака эхь хетарх 
паргГатваккха санна.

— Х1аъа... Таня! — жоп делира цо халла, дегочу оза- 
ца, — Таня!

— Х1ун боху ахь, Зака? — хаьттира цо шек а йоцуш, 
паргг1ат Закега а хьаьжна.

— Хьо сох кхаьрдар яций?
—• Ой, и мичара дагадеана хьуна?
— Со оьрсийн школехь 1амийна велахь а, дукхахйолу 

зама нохчийн эвлахь йоккхуш кхиъна, цундела, сан цхьа- 
йолу амалш хьуна акха а, беламе а хета тарло. Амма, со 
даима а хьан сий лардеш, хьоьца гГиллакх долуш хир ву... 
Эш-ша, иштта алан ца воллура со, — воьхна сецира Зака.

— Ой, и бен кхин х1умма а дуй? -— цецъелира Таня.
— Дац! Кхин со кхоьруш х1умма а дац!—элира Закас.
— Зака! Вай советски школашкахь 1амийна ду. Уьш 

оьрсийн маттахь елахь а, оьрсаша шайна къастийна яц, 
халкъан ю. Хьо эвлахь, со г!алахь кхиъна бохург дош дан. 
Коьртаниг вай адамаш хилар ду! Эвлахь хаза йо1 юй 
хьан? — хаьттира цо цГеххьашха.

— Хаза йо1-м ю. Амма сан ю бохург-м хаац суна.
— Хьуна езий иза?
— Валлал дукха еза, и езар бахьанехь хьо а чкмТа... 

гергара хета!
— Баркалла! Хьо везий цу йо1ана?
— Иза ца хаьа суна! — жоп делира Закас.
— Ой, и х1ун ду?
— Изза ду-кх.

— Ахь цуьнга х1унда ца хаьттира?
—■ Аьтто ца болуш 1ийна.
— Аьттоне х1унда хьоьжу? Эцца, сарахь хьайца кино 

йигинчохь хатта дезаш хиллера-кх.
— Хоттур дара хатта со х1оьттича-м, — элира Закас.
Иштта къамелаш а деш, наг-наггахь ког а боккхуш,

башхачу зезагашна юккъехула доладелира, екхначу са­
рахь Закий, Таний.

— Хьо стенан ойланаш еш ву? — хаьттира Таняс.
— Зезагийн, эшарийн, — жоп делира Закас.
— Хьан Тахина дезий зезагаш?
—- Тахи сан ю бохург бакъ дацахь а, хезаш хаза ду. 

Амма цунна зезагаш деза я ца деза-*ца х а ь а  суна.
— Ой, цунна стоьмех муьлха тайпанаш деза хаьий 

хьуна?— хаьттира йо1а юха а.
— Ца хаьа! — жоп делира Закас.
— Иза тамаше ду! — элира Таняс.
— Х1унда?
Жимма тийна а 1ийна, юха а йистхилира иза:
— Тахи баккъалла а езаш мукъана вуй хьо?
— Иза хеттан оьшуш а дац! — жоп делира Закас.
— Со кхеташ яц ахь дуьйцучух. Иза боккха тамаша

бу!
— Х1унда? Х1унда бу иза тамаша? — хаьттира 

Закас.
— Шена везаш волчу стагана кхача, стом муьлхарниг 

беза а, духар муьлхарниг деза а, зезаг х1ун тайпа деза а, 
цунна там беш дерг а, сингаттам беш дерг а х1ун ду а 
хаан декхарийлахь ду xlop адам а. Шена везаш волчуь- 
нан амалш хьовха, цо саде1арехь а, юьхьан суртехь а, д а ­
гахь а дерг диэшан хууш хила хьакъ ду! — элира Таняс.

— Ахь бохург нийса хила мега оьрсашлахь, амма иза 
нохчашлахь дукха инзаре хир дара, — жоп делира Закас.

Цецъяьллачу Танин б1аьргаш къаьрзира, иза хаттарен 
саца а сецна, ехха Закега .хьоьжуш лаьттира. Шек а во­
цуш санна, цуьнга а хьоьжуш, вист а ца хуьлуш сецира 
Зака. Эххар а, хаьттира Таняс:

— Иза башха ду! Дийцахьа и х1ун ду?
— Иза дукха аттаниг ду дийца а, хезча кхета а, — 

элира Закас. — Стеган амалийн юткъийн меттигаш йовзан, 
цуьнан лаамаш, хьашташ, цунна новкъарло еш дерш ган 
цунна гергахь а волуш, хийла хан яккхан еза, цуьнца 
цхьана шуьне хийшан веза, цуьнца тайп-тайпана къаме-

лаш хилан деза. Ткъа, цу тайпана йолу юкъаметтиг соба- 
ре а, кхета ме а, шен дола дан хьуьнаре а йолчу оьрсийн 

. йо1аца хила тарло. Амма, саьмгалх хьаькхна сирник сан­
на, юххе ма вахханехь эккхан, яган кичча йолчу нохчийн 
йо1аца хилан тарлуш яц. Цу т1е, иштта кеп хиларотхан бе- 
зам малбо бохург бакъ дац. Иза мелхо а ч1аг1бо. Йо1 
цкъа схьахьожург, цкъа елан къежарг оха дийр доцуш 
х1ума дац/ Иза цкъа елакъежча даккхийдеш наб ца кхета 
тхуна, иза тхайга кхоьлина хьаьжча г1айг1анна наб ца 
кхета тухна. Пуллакх иштта ду! Цул оовнаха, айхьа а ойла- 
ел ахь! Дош ду иза: «Х1а, суна хьо еза. Хьуна со везий? — 
хотту йо1е. Т1аккха цо, масала, г1уллакх лар т1ехь делахь: 
«веза» олу. Цу т1ехь д1адоьрзу. Тхо иштта атта лелаш дац! 
Везаш хиларе сатуьйсуш, ца везаш хиларна кхоьруш тхо 
г1айг1ане хуьлу, хьере хуьлу, цомгаш хуьлу, даккхий Газа- 
паш хьега дулу. Ишттачу халонех чекх а ваьлла, безаман 
1алашоне а кхаьчна т1аккха захало кхочушхилча иза ду- 
хур доцуш а, ирс долуш а хуьлу. Тхан безам ц1арал нуь- 
цкъала бу!

— Тамашина ду ахь дуьйцург. Амма, хьанна хаьа, 
нагахь Тахица долу г1уллакх к1ел а дисина, хьайна оьр­
сийн йо1 езаелча х1ун дийр дара ахь? — хаьттира Таняс.

— Тахица долу г1уллакх-м кГелдиса а, я ца диса а 
доладелла дац, ас цуьнга сатийсар доцург. Ткъа, оьр­
сийн йо1аца долчунна со сатоха г1оьртир вара,— элира 
Закас.

—• Нисса жоп даларх нацкъара валан ма г1ертал 
хьо! — бохура Таняс.

— Оьрсийн йо1 соьца ирс долуш ца хилан тарло,— 
хаийтира Закас.

— Х1унда?
— Цуьнан тайп-тайпана дуткъа, кхиъна-лакхенга 

девллачу адамийн амалех доьлла башха хьашташ хир 
ду. Ткъа со цунна сингаттаме хетар ву, эвлан хьаштех 
а, лаамех а кхачам бина а, т1аьхьависина а волу. Т1ак- 
кха, цуьнан кураллий, сан доттаг1ий а, гергара нах а да- 
има х1усаме лесташ хиларна цо инкарлонаш яррий соьга 
лалур дац. Адамийн амалш б1ешерашкахь дуьйна це- 
ран т1амарх йоьлла ю. Дуьззина долу ирс ерриге а 
амалш цхьана товш долчу майрачунний, зудчунний юк- 
къехь бен хилан тарлуш дац,— дуьйцура Закас.

— Баркалла хьуна! Пехь х1умнаш 1амий ахь суна!— 
бохура Таняс.

Барамал т1ех собаре а, шек йоцуш а, беран хенахь 
дуьйна а Зака шена вевзаш санна парг1ат а хиларо, Та- 
няс иза шех ийзавалар цу сохьта д1адаьккхинера. Закас 
хьоме а, гергара а, тамаше доттаг1а а лорура иза, йо1 
хилар, зудчуьнца йолу юкъаметтиг цуьнца ян тарлуш хи­
лар дагахь а доцуш. Тохара, дуьххьара иза шена гича 
шен карзахвийлар а, воьхна хилар а дагадеача эхь хета­
ра цунна.

— Доккха х1ума ду лела хууш хилар,— эккхийтира 
Закас.

— Муха? — хаьттира Таняс.
Т1акка дохко велира иза шегара и дешнаш лелхарна.
— Мухий? — цецвелира Зака. *
— Э-э, Зака, х1илла долуш а ваний хьо! Амма ишт­

та атта дац со Iexo!
— Хьо бакълуьйш ю, Таня!— даре дира Закас.— Ам­

ма и дешнаш кхоьллина йолу ойла зуламе яцахь а, хьуна 
д1адийца бехк хета суна.

— Дийца, дагадевр вай! Доттаг1ашлахь дерриге а 
гуш хила хакъ ду! — бохура йо1а.

— Хьо тахана дуьххьара гина суна. Цу т1е вайн гер­
гарло ахь хьалхара дош аларца тасаделла а ду. Ткъа, 
юьхьанца хьо йо1 хилар дара со карзахвохуш а, вахош а... 
Т1аккха къамеле яьлча, хьо йо1 хилар диц а делла, дот- 
таг1а го суна хьоьгахь... Хьалха ас хьан хьокъехь йина 
ойланаш нийса ца хета...

— Эшша, суна а моттара цхьа х1ума алан воллу!— 
аьлла, к1ад а боцчу даьккхира цо оццул хала Закас къа- 
дийнарг.— Кхин муха лелар дара кху дуьненахь?

Т1аккха кхин а тешам боллуш хиира Закина, Таня 
шен оьздангаллин, турпаллин дола деш даима хьуьнаре 
а йолуш чекхъериг хилар. Иштта къамелаш деш и шиъ 
схьадог1уш. ц1еххьашха цхьа евза йо1 дуьхьал 
нисъелира. Закин дег1ах зуз кхерстира. Цу йо1ана т1ехь, 
гоьлел лахара пхьаьрсаш 1евдина доца пхьуьйшаш долу, 
сийна зезагаш долу к1айн крепдешин коч яра, юткъа rlo- 
даюкъ д1алаьцна к1айн доьхка дара, когахь к1айн-коърза 
лекха к1ажаш болу туфлеш а, коьртахь шуьйра цхар а до­
луш, байн хаза куйн бара, дашочу х1азара т1ехь дашо 
сахьт дара. Иза къегина ела а къежаш дуьхьал йог1ура. 
Зака са керара даьлла вара.

— Таня! — элира цо.

— Лия! — бохура Таняс.
Ши йо! вовшашна барташ а луш мараиккхир-а. «Xlapa 

сан доттаг1а Зака ву,» — элира Таняс Закин пхьарс а 
лоцуш.

— Тхо цхьана вагонахь даьхкира! — хаийтира Лияс.
— Х1ета шу-м девзаш хилла! — элира Таняс.
— Иштта а дац!— бохура Лияс.
— Х1а-а! Кхета со! — элира Таняс.
Ши йо1 елаелира. Зака ц1ийвелира. Цу заманчохь ке- 

рахь йоккха зезагийн курс а, кхелина Iaca а йолуш гучу- 
велира Иван Сидорович, овкъаран басахь сирла костюм 
а юьйхина, хьалхачул а кечвелла.

•— Шу стенах дуьйлу? ■— хаьттира цо.
И воккха-стаг а, иза вистхилар а чам боцуш хеташ, 

шина зудчунна т1ехьахь лаьтташ Зака волчу хенахь, 
хьалха царех б1аьрг кхийтира цуьнан.

— Х1а-а, Таня! — бохура цо.
Таняс цуьнан куьг лоцуш маршалла а хаьттина, Зака 

цунна хьалха озийра:
— Сан доттаг1а Зака ву xlapa, Иван Сидорович! — 

аьлла.
— Х1а-а, Зака! Жима къонаха тхоьца вара вагон 

г1ехь, — олуш к1еззиг велакъежира академик. Мухха де- 
лахь а, хьалхачул жимма безамехь хийтира Закина иза. 
Уьш т1екхаьччахьана а Таня Закина хьалхачул герга 
г1ерташ а, цуьнан пхьаьрса чухула шен пхьарс а бок- 
кхий йолалуш а яра. ДоттагГалла муьлххачу дуйнца де- 
лахь а, Зака ирс долуш вара. Шера хаьара цунна шена 
Таня rlo деш хилар, шен зударийн х1илланечу хьекъалца 
Закерчу хьолах кхуьуш йолу. Лия шен дог хууш а, шен 
ма хуьллу иза шен майрачух хьулдеш а яра. Ткъа, ака­
демик Закина юххехь хазалла яла йоллу Таня хилар ба- 
къахьа хеташ вара. Лия даима а шена юххехь езара цун­
на. Иза дуьйцийла йоццуш нийса дара, шен зуда б1аьр- 
гана хьалххахь латтон еза.

Академик х1инца къамел’дан дог дог1уш вара. Амма, 
цо дуьйцург xlyn дуй, стенна дуьйций хууш а, я цунах 
кхеташ а, я цуьнга ладоьг1уш а вацара Зака. Шега иза 
схьа а ца хьоьжжушехь, я ша цуьнга д1ахьоьжуш а воц- 
цушехь Закина гуш а, шех ийна а хеташ ерг Лия яра. 
Цуьнан коч меттах хьайна, мачо даьккхина, я цо мелла­
ша садо1уш хаалуш долу муьлхха а жима тата Закина

дагчохь шера хезара. Цуьнан йовхачу бетан 1аь шен йо­
гуш йолчу юьхьах етталуш санна хетара цунна. Цуьнан 
хьокъехь ойла ца ян, Иван Сидоровичца долу къайлах 
эмгаралла д1атасан ницкъ ца кхочура Закин. ,

— Жима къонаха, кху суьйренан сийнна к1еззиг да- 
хана ресторанехь 1ийча х1ун дара техьа вай? — хаьтти­
ра Закега Иван Сидоровича.

— Х1а-а? — олуш самавелира Зака — Ресторане?— 
цецвелира иза.

— Ой, ва Зака, доккха х1ума ду и вай молу долу 
цхьа шиша мерзачех чагГар? Дахча х1ун ду вай цхьана 
сохьтана? — элира академико. »

— Со молуш а вац дан дезарг Танина хуур ду-кх.— 
элира Закас.

Иштта г1иллакхе цо делла жоп тайначу Таняс, ела а 
къежаш схьа а лаьцна, Закин пхьаьрсан гола 1аьвдира. З а ­
ка ирс долуш вара, и дерриге а Линна товш ду моьттуш.

— Т1аккха Таня!? — элира Иван Сидоровича.
— Тахана тхан планехь доцуш ду ахь хьалха х1от- 

тийна г1уллакх. Х1инца кестта оха суьйренан кхача буун 
мур т1екхочуш бу. Хьо реза велахь, Иван Сидорович, 
кхана хьалхо вовшах а кхетта rlop вай цига,— жоп де­
лира Таняс. Цу т1ехь церан барт тайра.

Иван Сидорович а, Лия а шайн новкъа д1адахара 
Зака 1е ца велира царна т1аьхьа ца хьаьжча. Академик 
шен деган кийсиг а эцна воьдуш санна хетара цунна.

— И санна юй Тахи?— хаьттира Закега Таняс, ела 
а къежна.

— Тахий?— ц1еххьашха цецвелира Зака.
— Х1ети!
— Ю!
— Х1ета иза бахьанехь набарза буьйсанаш яйарх 

бехк бац! — элира Таняс.
К1еззиг доладелла д1адахара и шиъ вовшашка диет 

ца хуьлуш.
— Х1умаюун хан хилла, ц1ехьа доьрзур вай,— аьл­

ла, санатори тхов йистехь айаелла йолчу жима шуьйра- 
горгачу момсаре д1ахьаьжира Таня.

— Бакъахьа ду! — т1етайра Зака.
—  Вайша вовшех дагадалан, дегабаам цабан мегаш

делахь, сайна хетарг алан луур дара суна,— элира 
Таняс.

— Дегабаам хьакъ бац вайлахь!— жоп делира З а ­
кас.

— Зака, хьо и Тахи баккъалла а дукха езаш ву-кх?— 
хаьттира цо.

— Ву!— доцца жоп делира Закас.— Нагахь Лия 
езаш со велахь, иза ямартло а ю-кх.

— Иза ямартло ю, яц алан хаац суна,— бохура Та­
няс,— амма хьо, Лия хьайна цаезаелла алан г1оьрти- 
нехь, тГаккха ахь харцдерг дуьйцу эр дара ас. Суна а, 
Лияна а шера гуш ду иза хьуна езаелла хилар. Зударий 
цу гГуллакхана т1ехь баккхий говзанчаш бу. Цу т1ехь 
хьайн дагара хьо мел хьулдан г1ертарх дош хир дац. 
Тахана хьуна юххехь со ца хиллехь академик г1айг1ане 
хир вара. Адамех къахетан хьакъ ду адамна. Иван Си- 
доровична ч1ог1а дукаеза Лия. Амма, иза цуьнца ирс 
долуш ю алалур дац соьга... Xlapa курорт хьалха хьо- 
ладайший, мехкадайший сакъоьруш лаьттина меттиг 
го. Х1етахь, безам а, синкъерам а ахчанах оьцуш-бухкуш 
хиллачу заманчохь, хийла маьттаза г1уллакхаш лелла 
хир ду кху вайша маьрша схьадог1учу новкъахь. Амма, 
х1инца хьанал ц1ена болх беш а, 1емаш а долу керла 
адамаш долчу меттехь керла г1иллакхаш а, керла оьз- 
дангалла а бакъахьа го. Академик Иван Сидорович май- 
ра ву, ткъа Лия цуьнан зуда ю. Иван Сидорович къена 
ву, Лия къона ю. Иза ахча алсам долуш, ткъа Лия к1е- 
зиг долуш хиларо бина мах бу — цораниг. Иван Сидорови- 
ча бала хьоьгу шен зудчух даима а шек волуш. Ткъа, 
Лияс бала хьоьгу къона майра везаш. И цаьрга мах 
байтинарг ширчу амалех бухадиснарг ду. Ахча... Гой 
хьуна ширчу амалех адамийн ойланашкахь дисинчо 
цаьрга бала хьоьгуьйтуш хилар? Цкъа-делахь, Лия шен 
майра а воллушехь кхечуьнга безам болуш хилар зула- 
ме а, там боцуш а ду. Шозлаг1а-дела,хь, шен могашалла 
а, жималла а кхехкачу хенахь цунна йоккхаер ца де­
заш хилан тарлуш дац! Иза ду хьуна хаза хабар дий- 
царх лол тохалур боцуш дерг. Хьо комсомоло 1амийна 
а, кхиийна а, х1инца къона коммунист а ву. Хьан ойла- 
нехь а алсам йисина цу ширчу амалех хьардаш. Тахи 
дагайоьхна, дукхаеза, боху ахь. Ткъа, кхузахь Лия езаш а 
ву хьо. Нагахь хьуна дезарг хуьлуьйтур щай. П аккха кху-

захь доьзал бохабо ахь. И акха ду. Вайгахь да товш. Гонах 
хьаьжча, гергарчу накъосте хьаьжча оьг1азъяхан дог хуь­
лу сан, вайн чиллано хьулбинчу некха чохь и шираллин 
мекха хилар гуш,— аьлла, шен къамел садийра Таняс.

— Хьох дика учительница хир я р а ,— элира Закас.
Ша тайпа елакъежира иза.
— Цу къамелах цавешаш хьо халар а ду гайтаме,— 

бохура цо.
— Таня, алан атта ду иштта! Бакъ ду, суна Тахи 

еза! Валлал еза! Со воцурш а бу иза езаш хьера... бовл- 
ла бохкуш! Иза суна езар зулам ду бахарх цу зуламах 
ларвалан ницкъ бац сан! Лия цаезан а сан ницкъ бац. 
Иза х1ун ду хаац суна. Амма езарГ— езар ду. Езарх 
маьттаза цавалан торуш ду! Цуьнга хьежа йиш сайн 
хилчахьана тоьаш ву со!

-— Х1а-а, и ша ду. Хьайниг ша тайпа ц1ена безам хи­
ла тарло.— аьлла, елакъежира Таня.

— Хьо ца яшахь а!.. — элира Закас.
— Яшахь а, бакълуьйш ерг-м со ю! — олуш Закас 

дуьйцучух ша шек хилар хаийтира йо1а.
— Х1ета, хьан декхар ас хьуна д1аделча бакъахьа 

ду, Таня!
— Муха?
— Ахь суна башханиг дийци. Башха доцуш дерг 

мукъана а ас хьуна дийцан а мегар ду-кх!
— Ас ладуг1ур ду! — элира Таняс.
— Дуккха а адамаш дуй кху Сочехь? — хаьттира 

Закас.
— Дуккха ду! — даре дира Таняс.
— Делахь дагалацал ахь зингатийн туьйлиг, дер- 

риге а зингатий хьаьлкина лелаш а долуш йолу.
— Дагалеци ас! — хаийтира Таняс.
— Хьаьлхина лелаш ду кхузара адамаш. Уьш стен- 

на лела хаьий хьуна?
— Б1аьргаш хьежабе, куьйгашсецаде!— элираТаняс.
— Б1аьргаш бу бехке, куьйгаш бехказа ду, — аьлла, 

шен куьйгаш хьалхахьа д1акховдийр Закас.
— Иза диц ма делахь! Иштта ц1ена куьйгаш даима 

лоруш хилан хьакъ ду, — бохура Таняс.
Х1инцале санаторн электрически лампанаша сер- 

лаяьккхинера. Дукха хан ялале Зака а, Таня а цхьа 
жима стол юккъе а ерзийна х1умаюуш дара. ХийЛа кегий

156



нах хьоьгу хир бара Закех. Суьйренан кхача биъна девл- 
лачул т1аьхьа, аракь пондаран хазачу эшаршка ладу- 
rlyiii к1еззиг зама а яьккхина, тТаккха хелхарш долийра 
садо1уш болчара.

— Дика-м неханиг ериг хир яра, амма вайн Таня сан- 
на-м ер яцара! — элира хан тоьхна йолчу зудчо.

Ткъа Таня дег1 нисдеш ирах1оьттина латтара хаьн т1е 
куьйгаш а х1иттийна, т1аккха аьрро ког меллаша хьал­
ха а теттина хьалаайъвра цо, юха байн цуьнан буьхьиг, 
цул т1аьхьа к1ажа лаьттах а тоьхна сацийра. Изза кеп 
йира аьтто кого а. Когаш хелха бийлинехь а, Танин 
доьхкарал лакхе меттах ца хьовш тийна гора. Когийн 
болх сихбелира эххар а, ц1аххьашха кхоссалуш г1улч а 
яьккхина, сихха гонна юккъехь йолаелира, едира аьлча а, 
ша т1ехь экъа оанна шершира иза.

Таня хелхарна говза хиллера. Массо а иза дагайохар- 
ца хьуьйсура цуьнга. Т1акъаьлла а, товш а, йоккхачу 
исбаьхьаллица а хелха йолуш йолчу Танин хаза юьхь 
нолчунна т1е а ц1еийелла гора лампанийн серлонехь. 
Сцени т1ехь хилла Тахи дагаеара Закина.

Хелхарш чекх ма девллинвхь кхузза горгали бийки- 
ра. Адамаш cnxixa вовшийн 1одика а йина, шайн-шайн 
меттигашка наб ян, сада1ан дахара. Зака а шен курор­
там отохь парг!атвелира. Набарна вижира иза. Цкъа 
Тахин, т1аккха Лиян сурташ дагаоьхуш ойланаш йора 
цо. Таняс тахана сарахь дина къамелаш а, хьехарш а 
дицлуш дацара.

С А М А И О Л У

Молханийн, кислотийн ,х1аваах ийна тайп-тайпана 
хьожанаш латтара лабораторехь. КЛайн халаташ юьй­
хина болу мехкарий, зударий шайн талламан белхаш 
беш бара, ангалийн пхьег1ех а, кегийчу терзанех а, 
микроскопах а пайда а оьцуш. Цкъа а ша к1ад ца ел- 
лачу тайпана к1адъелла яра Мария. Т1улг санна беза 
хетара цунна шен корта. Горгачу г1анта охьахиира иза, 
шкафах букъ а тухуш. К1адбелла х1иттина а, сингат­
таме а бара цуьнан б1аьргаш.

Хьалхе дуьйна а иза тергал еш йолу лоха а, стомма 
а йоллушехь безамехь а, синкъераме а йолу лаборантка 
Марияна юххе еара.

— Мария! Хьайн майра маца вовзуьйтур ву ахь тху- 
на? — хаьттира цо.

Марияна дата деара Полина ц1е а йолуш йолчу цу 
лаборантке» кураллица шен майра накъосташна вовзий- 
тар а, шайн доьзалан хьокъехь дийцарш дан лууш иза 
хилар а. Амма, шега динчу хаттарна жоп дала керах а 
ца долуш я и хаттар маь1на х1ун долуш ду-дац а ца хууш, 
цхьана метта хьоьжуш Iapa Мария.

— Хьо йист а ма ца хуьлу! Масане де дели кханикха- 
ний ахь иза тхуна гойтур ву бохуш?

Мария шега хоьттучух кхийтира. Ткъес тоьхча санна 
сиха, цхьа ойланаш лилхира цуьнан коьрта чу. Де-дийне 
щп дели собар кхачалуш хилар дагадеара. Амма гуттар 

fte, кху деношкахь шена моьттуш ма хиллара а, кху са- 
\  O' рахь ша ц1а яхча бухахь 1еш шена Ж орж карор ву 
/С моттара цунна. Нагахь иза ша ца хилахь цуьнгара ке- 
✓ хат я телеграмма хир ю моттара. Цу сатийсамо xlop са- 

рахь а ц1а яха сихйора иза.
— Полина, иза командировкехь ву. Ц1а веачахьана 

вовзуьйтур ву шуна ас! — жоп делира Марияс. Амма, 
иза шен дешнех дуьххьара ша а шек елира, бертаза хиш 
х1иттира цуьнан б1аьргаш чу.

Цуьнгахь долчу хьолах кхиъна Полина меллаша юьс- 
тах елира.

Белхан де чекхделира. Ц1а яха новкъа яьллачу Мари­
яна шел хьалха заводан кех ваьллачу Хожин букъ гора. 
Цуьнга йистхила дагадеара цунна. Амма, ц1ахь шена 
йоккхаер карор ду моьттуш сихха ц1ехьа йолаелира. 
Даима а ша еш йолчу ойланашна юккъехула цунна да­
гадеара механически цехехь балхана ларочу Хожас шен 
керла говзалла сов сиха шарйина хилар. Заводахь х1ин- 
цале дуккха а яра коммунистически къинхьегаман бри- 
гадаш. Хожа тохар а, х1инца а сийлахьчу бригадехь ву. 
Ой, иза муьлххачу бригадехь хилча а суна х1ун бен ду?
— аьлла, ша-шега а хоттуш, шайн не1 д1айиллира Ма­
рияс. Сихха чу а яхана б1аьрг туьйхира цо. Амма Жорж 
вацара.

— Телеграмма а яц?.. Кехат а ца деана?.. — хаьт­
тира цо шен нене.

— Х1ан-х1а. Х1умма а ца еана,— г1ийла жоп делира 
нанас х1инца а.

Мария егийра. Цуьнан юьхь ц1ийелира, букъ тхьус 
буьйлира, дог шелделира, б1аьргех хиш девлира.

— Мама! Мама!— г1ийла орца даьккхира цо нене.

Шен йоГана х1инцца беи да хиъначу инзаре ямарт- 
лонах хьалхе дуьйна кхиъна а, йо1ана хийла гТайгГа 
йина а йолу нана кхин д1а са а да тохаделла, и мара а 
йоьллина меллаша йилхира.

Шен ненах къахетаро саметта далийра Мариян. Дог 
ч1агГдеш йолу оьг1азалла еара цуьнга.

— Мама! Ма елха!— элира цо. Нанна гира чохь 
оыТазалла къега шен йоь1ан бГаьргаш.

— Тоьар ду! Сатухур ду вай! Масане хаза чкъор 
хуьлу бахкабеллачу 1ожан?!— аьлла, ирах1оьттира М а­
рия. Нанас шен б1аьргех йовлакх хьаькхира.

Мария ванна йолчу жимчу ц1а чу а яхана, шен юьхь- 
к у ь г  дила х1оьттнра. Нана яах1ума хьалха юьллуш яра.

Кхача мерза белахь а, Марияс к1езиг йиира. Иза 
хьалхачул азъелла а, карзахе а хилар хаалуш дара. 
Амма нанна ца лаьара и сингаттаме хийцамаш билгал- 
бовлар йоГана дага даийта.

— Мама! Цо шен йиша ю бохуш цхьа зуда ю,— ха­
ийтира Марияс.

— йитахьа иза! Иза а хир ю-кх цхьа сий доцу хГу- 
ма,— элира нанас.

—*■ Иза х1уъу елахь а, йишийна шен ваша мичахь ву 
хууш хила хьакъ ду!

— Вайна бала бац иза миччахь велахь а! ХГинцца 
вайн не1 а тоьхна, иза кху чу ваьлча сихха ара кхуссур 
вацара ахь?

— Кхуссур вара!— элира Марияс буьрса.
— Бакъ луьй! Кхуссур вара!— тодира нанас.
— Делахь а, со цуьнан йиша йолчу а яхана сихха 

схьайог1у! Иза лоьхуш яц со... Амма, цхьа лар а йоцуш 
муха хир ду!

—■ Хьо цига яхарх тодала х1ума дац!
— Делахь а, кхоччуш парг1атъялархьама йоьду со.
—- Со йолий хьоьца?
— Ма йола! Со сихха юха йогГур ю, цхьа а совнаха 

дош ца олуш!
— П ой йола х1ета!
Хьалха ша безамо б1арзйинчу хенахь шена ца гуш 

а, ца хезаш а, ца девзаш а диснарш, х1инца самаяьлла- 
чу Марияна карла а дуьйлуш билгал хуьлуш а, кхеташ 
а латтара. Новкъа йоьдучу Марияна дагадеара тохар 
шех ца яшарца Жоржан йишас ша араяккхар а, «хьан

майра ц1а маца вог1ур ву?»— бохуш, лабораторера 
цхьа болу зударий вовшашка б1аьргаш а т1еош белакъе- 
жар а, юьхьанца шен «маре» декъала деш хилларш, т1аь- 
хьа шек бевлла а, шех къахеташ а хилар а. Шена уггар 
хьалха хаа декхарийлахь дерг массарна шеначул хьал­
ха хиъна хилар а. Тамаша бора Марияс оццул сонталла 
шегара яларх.

Оцу И'нзаречу буса ша Жоржаца чуяханчу ц1ийнан 
nelape х1оьттира иза. Амма, цу буьйсанан сурт шен ер- 
риге а аг1онашца дуьхьал а х1оьттина, йоьхна сецира. 
Хорша еача санна дегош дара цуьнан дег1. Цу хьолехь 
ша адамана гучу ялар товш хир доцийла а хиъна, юха а 
новкъаелира иза, ша карзахъяьккхинчу ойланех пар- 
г1атъялархьама. Мария гена йоццуш йолчу беша а яха- 
на, диттийн 1индаг1ехь лаьттачу Нанта хиира. Шен 
ойланаш цхьана хорша а ерзийна, сингаттам дГабаккха 
лаьара цунна... Кхо бутт хьалха зезагийн курс а йохьуш 
т1е а веана, цхьана хазчу к1анта шега маршалла хаьтти- 
на а, шайн бовзам тасабелла а суьйре да^а еара цунна. 
Цул т1аьхьа кест-кеста цхьана кино а, театре а, парке 
а додара и шиъ. Ж орж даима г1иллакхе а, синкъераме 
а вара. Эххар а, Мария тешийра цо шена иза сов ч1о- 
rla езаш хиларх. Шега маре йола бохура. Мария кийча 
яра цуьнга яха. Амма цо ша мила ву, хьенан ву хоуьй- 
туш дацара. Гергарло а, безам а, тешам а ч1аг1луш хан- 
зама елира. Эххар а, шен доккхачу х1илланца Жоржа 
иза ресторане йигар нисдира.

—■ Цу х1илланна бина хилла-кх цо и тешнабехкан 
некъ!— элира Марияс ша-шега.— Х1инца го суна иза 
шен ерриге а сий доцчу амалшца! Цо суна яийна ше- 
коладаш, мийлийна ситро, театре эдина билеташ — уын 
дерриге а цу инзаре буьйсанах хьалххе схьабелла мах 
хилла! Ма сонта хилла-кх со! Суна хьалххе х1унда ца 
вевзира?..

Ондачу боларахь еана собаре а, оьг1азе а х1оьттира 
Мария цу безам боцчу ц1ийнан не1аре. Электрически 
горгали т1е п1елг та1ийра цо. Меллаша не1 д1аеллаели- 
ра. Х1етахьлерра зуда гучаелира. Кхин а акха а, зоьр- 
тал а, ирча а хийтира иза Марияна.

— Суьйре дика хуьлда хьан, деййша!— элира Мари­
яс цунах ца яшарца, иза а, цуьнан вешин к1ант а шен 
меха шена хТинца ца хеташ хилар лечкъа а ца деш.

Зуда оцу сохьта кхийтира ша аьшнаш еш хиларх, 
амма д1евшен хууш яра иза адаман дог 1овжо.

— Диканца ехалда! Хьо лаа лелий?—
— Иштта исбаьхьа дейиша ца гича са а ца тохадел- 

ла, цкъа хьоьга б1аьрг тоха еара со-м,— жоп делира 
Марияс шек а йоцуш.

Ирчачу зудчун юьхь кхохкаелира. Оьг1азаллмн ни- 
цкъо сийна хьоькхнаш х1иттийра цуьнан хьаьж т1е а, 
беснеш т1е а. Амма, сихха метта а еана, шен инзаре 
къажарца йистхилира иза:

— Баркалла хьуна! Сан гергара к1ант гоьнаш хуьй- 
цуш 1едал долуш ву, хьо царех т1аьххьарниг ца хилар­
на сов ч1ог1а сакъерало сан,— аьлла.

Х1инца Марияна метта кхийтира. Кийра г1орийна ла- 
цабелира цуьнан. Делахь а кху т1амера иэшна д1аяха 
амал дацара.

Дукха ойла а ца еш, сихха жоп делира цо:
— Иштта хир ду иза х1ай, исбаьхьа зуда! Амма, 

к1еззиг г1алат яьлла хьо! Даима а моз дууш волчунна, 
иаггахь бурч кхалла а лаьа, даима малхерчунна бодаш- 
кахь дерг зен а лаьа!

— Соьгара х1ун оыпу хьуна?— хаьттира зудчо.
— Шун стагана т1ехь лураллаш дуккха а хиларна 

даре до ахь. Сайгахьа йолчу аг1онна г1ала цунна маьр- 
ша яц моттар дастам лору ас. Хьалххахь латтахь а су­
на ша гуш ца хилар а хууш, шен боьха некъ бер цо бер­
дах ваххалц,— элира Марияс.

— Кхерамаш дукха бу хьан дашца, хьо маршо кхай- 
кхо еанехь а!— билгалдира зудчо.

— Соьгара маршо ю. Ткъа Гаьржачу г1уллакхашна 
бекхам хуьлчу малхехь ехаш ю со! Ас мел сагатдо 
\Тинца хьуна а го-кх!— аьлла, Мария, цуьнан 1одика а 
ца еш, д1аяхара.

Жимма цунна т1аьхьа хьоьжуш а лаьттина, тата а 
деш не1 т1е а ч1аьг1на, зуда шен чуйирзира. «КДезиг а 
делира суна ахча Ж орж бохучу цу писо, ас шега цу 
гГуллакхна деллачу ц1енна»,— бохуш ойла йора цо.

Хьеран т1улг шен кочура охьабоьжча санна пар- 
г1атъяьллера Мария. Иза кичча яра, нагахь кхузахь 
шена Ж орж дуьхьал кхетахь цунна бетах т1ара тоха. 
Везар бохург кхин денлур доцуш д1аделира. Амма бок­
кха мах бара Марияс кху шен парг!атонах белларг.

Хийла кхунна ницкъ бинчул т1аьхьа бен ца елира г1ай 
rla. Д1аелин техьа иза х1инца, я 1ийна-а юха йог1ур 
ю техьа?

Мариян йогучу юьхьана там хуьлура халла хаалуш 
мохо шийло xlo детташ. Магазинан корана хьалха а 
х1оьттина витрине хьоьжуш Хожа гира Марияна, Иза 
цунна т1ехьа а хГоьттина сецира. Адамаш т1ех а дуьй- 
луш, новкъахула д1а-схьа лелара. Эххар а, вуха хьаьж- 
начу Хожина Мария гира.

— Маршалла ду хьога, Мария!— элира цо.
— Хьоьга а, Хожа,— жоп делира Марияс.
— Хьо ц1ехьа йоьду?
Марияна хааделира иза ц1ийвёлла а, карзахваьлла 

а, ша гарна воьхна а хилар. «Х1инца а со езаш ву-кх 
xlapa миска, аьлла дагадера цунна».

— Со ц1ехьа йоьдуш ю. Нагахь хьо мукъа а, реза 
а велахь со новкъа яккхахьа!— элира Марияс.

— Ч1ог1а воккхавеш ву со ахь и бакъо яларна!,— 
хаийтира Хожас.

И шиъ меллаша доладелира.
— Х1ун хьал ду хьоьгахь? — хаьттира Марияс.
— Баркалла! Болх 1емаш бу, план гуттара санна, 

барамал лакхахь кхочушйо. Амма, 1илма 1аморна т1ехь 
г1уллакх ма хетта сиха д1а ца доьду!— жоп делира Хо­
жас.

— 1илма — бегаш бац! Даима а къинхьегам лоьхуш 
г1уллакх ду иза. Дешар, 1амор, болх — уын вай даима 
дуьйцуш а, дуьйцур долуш а ду! Цхьа а йо1 ца къастий- 
на ахь?— юха а хаьттира Марияс.

Хожа воьхна вегийра. Марияс и тайпа хаттар шега 
дан тарлуш хилар дагахь дацара цунна. Иза вист ца 
хуьлуш к1еззиг хан елира.

— Со хоржуш ерг яц-кх цхьа а ! — элира Хожас 
гийлла.

— Х1унда?
— Иза мехкаронка хатта деза. Суна хетарехь, царна 

хазаниг бен ца веза.
Марияна шен дагах ю 1уттуш санна хийтира. Цунна 

дагадеара ц1ена а, оьзда а Хожас шеца лелийна дотта- 
г1алла.

— Со вуьшта а сонта х1умнаш долуш хила мега.

Ткъа со санначух мехкарий буьйлу,— олуш корта ол- 
лийра цо.

— Иза мичара даьлла хьуна? — хаьттира Марияс.
— И ирахь 1ойла дага еача х1инца а эхь хета суна...
— Эхь хета?
— Ч1ог1а хета!
— Кху дуьненахь хир а дацара х1етахьлеррачу хьо- 

лехь а йолуш, оцу клубехь тховса со ирахь 1еш хуьлуьй- 
тург ас д1алур доцуш х1ума,— элира Марияс даггара.

Хожа воьхна, вист а ца хуьлуш сецира. Марияс ти- 
дам бора, ша тайпа дог айъаделла а, карзахе а, эхь хе­
таш а иза хиларан.

— Хаац. Суна-м кхин цкъа а хорам бар хир дьра 
иза. Х1етахь суна делла жоп-м вуьшта а кхачаме ду,— 
дага даийтира Хожас.

— Чолхе дуьне ду-кх xlapa. Адамашна ца1 хета, 
т1аккха цунах дохко довлу.

— Со сайна хетачух цкъа а вер вацара. Амма, иза 
бен а дац.

Марияна шен rlaflrla а, шена хилла тешнабехк а дот- 
тагГчуьнга бийца лаьара. Делахь а, ша цуьнан г1уллакх 
тоххурехь д1атеттина хиларна х1инца шен хьал-де цун­
на дийцарх ларлуш яра иза.

— Масане харцо хуьлу адамна?— элира ойла а йи­
на, Марияс.

— Ша дерриге а адамах шех доллу. Цахиадолче са 
ца тийса хьекъал хила деза. И кхетам ,хили — парг1ат ве- 
хир ву, ца хили — г1айг1а 1уьйшур ю,— бохура Хожас.

— Цул доьхнарг а хуьлу, мацца а т1ехуларчу чкъу- 
рах а, харц дешнех а 1ехаеллачунна!— элира Марияс.

— Иза а хуьлу хир ду,— т1е тайра Хожа цуьнан 
дешнийн маь1на ца хуушехь.

Хожина дага деара Жоржан хаза сурт, куц, болар, 
къегина хорма, ша адамашка тергал войтуш цунна ле- 
ла хаар. Цунах вуьстича ша б1аьрза а, беса а хийтира 
цунна.

Гуттар а екхначу суьйранна гГалахь хуьлуш ма хил- 
лара, кечделла а, сакъералуш а, забарш еш а, наг-наг- 
гахь дийлалуш а долу адамаш дуьхьал а детталора, 
хьалха а дуьйлура меллаша доладелла доьдучу кху 
шинна.

Урам серлабаьккхинчу лампанийн а, къегинчу мага-

зинийн корийн а, стигалахь луст деллачу седарчийн а 
тидам ца бора кхара.

Дерриг дицделча санна, шена юххехь йолу цхьа Мария 
гуш а, цуьнан бен ойла ца еш а вара, цкъа а цуьнца 
шен вахар хир доцийла хуун Хожа.

Мария тайп-тайпана ойланийн тулг1енаш шен кий- 
рахь сецош яра.

— Х1инца со ц!а кхечи-кх!— хаийтира Марияс, г1ий- 
ла шега а хьоьжуш сецначу Хожега куьг д1а а кховдош.

— Баркалла хьуна, ахь соьца къамелаш дарна, бар- 
калла! Шайн х1усамдега а маршалла ло, иза суна ца 
вовзахь а,— элира Хожас цуьнан куьг а лаьцна.

Аьндаже ластийна шен куьг '*Хожин керара д1а а 
даьккхина, оьг1азе йистхилира Мария:

— Цкъа а иштта ца алар доьху ас!
— Бекх ма биллалахь! Наха иштта маршалла луш 

ма хуьлу, — элира Хожас бехкала а вахана.
— Наха нахе а, зударша зударшка а иштта маршал- 

лаш дала тарлур ду! Нехан зударийн майранаш бу. Сан 
вац! Вац! кхин цкъа а хьеха ма ве! — бохура Марияс.

— Ой! Ахь соьга кхаъ ца баьккхира?
— Баьккхира!
— Т1аккха?
— И аккха иза д1адаьлла-кх! — элира Марияс, кар- 

захъяьлла а йолуш.
Хожина дагадеара къоначу зудчун, майрачун вов- 

шашца дов даьлла хила тарлуш хилар. Ткъа, цу тайпа- 
на долчу г1уллакхна юкъа г1ертар а, цуьнан дуьхе ваха 
г1ертар а башха там ца хеташ волу Хожа Мариях д1а- 
къаста сихвелира.

— Доьзалехь дар-дацар хуьлу. Х1а, марша 1алда! 
Со ваха! — аьлла, сихха Хожа д1авахара.

— Эш-ш! Сан дог оьцуш воллу-кх хьо а! — т1аьхьа 
хьаьжира цунна Мария. — Ма дарра хууш хилча коьр- 
та т1ера чоьш мехий санна ирах1уьттур дара хьан! — 
олуш.

Х1инцале дикка гена а ваьлла д1авоьдуш волчу Хо­
жина ца хезара Марияс ша-шега ден и къамел.

— Мама! — аьлла, шайн чу яхара йо1.
— Х1ун боху ахь, сан жима олхазар! — шен йоь1ан 

хьаьжа т1е барт белира нанас.
— Х1инца сан кочара т1улг охьабоьжжа! — хаийти­

ра Марияс.

— Сов дика ду и, сан йо1!
— Амма, массара а хоьтту: «Хьан хТусамда х!ун деш 

ву?»
— Ас эккхийна д1аяхийтина и пис! — ала ахь.
— Иза аьшпаш бу. Цул едда дГаяхана пис!— ор 

ду ас.
— Мегар ду! Ишта а мегар ду!
— Коьртаниг — парг1атъялар ду.
— Коьртаниг — иза ду, сан йо1!
— Делахь кхана дуьйна со иштта жоп луш хир ю.
— Цхьа к1ира далале массарна а диилур ду иза, сан 

йо1.
Марияс доккха садаьккхира:
— Массарна а, со йоцчунна!.. Амма суна-м дицлур 

дац 1аьржачу коша со йижжали! — олуш Мария r laura  
охьалахъелира.

Нийсса шайн ц1а а ца воьдуш волавелла лелара Хо­
жа. Х1инцца ша Марияца дина къамелаш шен дагахь 
кхин цкъа а д1ахьош вара иза xlop шаьш мел баьккхин- 
чу коган сурт шозлаг1а дуьхьал а х1уьттуш. Лерина а, 
ч1ог1а а къахьегаро дарба динера цунна. Шен сатийсам 
эрна бисина хиларх вулуш латтара иза. «Хьашт доцуш 
нисвелира со церан дов даьллачу буса. Дов даларх, уьш 
юха а товр бу. Цкъа дов даьллачул т1аьхьа зудий, май- 
рий хьалхачул а вовшийн дукха дезаш хуьлу, боху. Це­
ран дов-м гена дер дацара. Ший а безамехь ду, — бо­
хуш ойланаш а еш ц1а кхечира Хожа.

Ша ц1а кхачаре хьоьжуш уьйт1арчу г1ентахь 1еш 
Юнус карийра цунна.

— Ой! Юнус, хьо вац xlapa? Марша вог1улда хьо!— 
аьлла, хьешана мара иккхира Хожа.

— Маршалла хуьлда хьуна а!
Хьаша вар Хожина тховса къаьсттина хазахетаран 

бахьана шен сингаттам биц бан цуьнгара rlo хирг хи­
лар дара.

— Массо а могаш-парг1ат буй эвлехь?
— Сингаттам бац!
— Дийцахьа, Парибан бригадан хьокъехь.
— Парибан бригада хьалхачул а тоьлла белхаш 

бар д1ахьош ю. Ша ерриге а шайн мукъа зама дешар 1а- 
мош а, техника 1амош а д1аяхьа буьйлабелла цу брига­
дан членаш. Тахана ца хууш дерг — кхана 1амийна даьлла 
хуьлда, — бохуш ю церан лозунг. Хьо механически цехе

ваккхар а, ахь керла говзалла караерзор а хууш ву П а- 
риб, — хаийтира Юнуса.

— Ч1ог1а хаза кхаъ бу ахь баьккхинарг!
— Эвла д1авола хьо, мукъачу дийнахь! Кхин а 

воккхаве х1умнаш гур ду хьуна!
— Кестта вог1ур ву!
— Со х1унда веана хаьий хьуна?
— Дийцича-м хуур ду.
— Закица къамел дан веана!
— Зака курортехь вац?
— Курортехь-м ву, амма са ц1ахь долуш ву-кх!
— Къамел маца хир ду?
—• 1уьйранна варх1 сахьт дол^ш. Кхана.
— Ма 1уьрре а кхайкхина.
— Адамаша ла к1езиг дугТучу хенахь. Суна хета- 

рехь тхойша луьн эвларчарна ца хазийтархьама кхай­
кхина иза соьга г1ала.

— Ца1 хир ду-кх.
— йоь1ан хьокъехь хир аьлла хета суна-м.
— Зака а ву кхиберш санна? — хаьттира Хожас.
— Вац дера кхиберш санна-м! Кхиберш-м дан со- 

бар а, тоха са а долуш бу. Xlapa, Тахи дага а йоьхна, ва 
ла воллу, ткъа иза дагайохарна велла хьесап долуш Ме- 
жед а ву-кх! — элира Юнуса.

— Х1ета хьоьга кхуза телефоне кхайкхар кхеташ 
ду. Мелла а дарба дели суна хьох, Юнус!

— Муха?
— Со воцурш а буйла хиин суна безамо сонта 

баьхна!
— Хьо-м сонта а ца ваьлла. Мария хьайга йог1уш ца 

хилар хиъча 1адда хьайн ц1ахь 1еш вара хьо-м!
Хожина дег1е зуз деара. Башха дика хир дара шен 

хьокъехь, иолу и ойла 1алашъян цуьнан керахдаьлча.
— Хаац иза-м... Кхин х1ун ду эвлахь? — хаьттира цо 

Юнусе.
— Кхин х1умма а дац, амма хьо реза хилахь, вайна 

Мария санна ерг-м карор яра цигахь. И санна хьаьрса 
к1ажарш йолуш ерг нисъяла а мега! — юха а цу шен 
новкъа озийра цо Хожа.

— Мария саннарг? Хир а ярий техьа и саннарг кхин 
кху дуьненахь? — элира Хожас даггара.

Юнус лерина хьаьжира цуьнга.
— Х1инца хьуна дуьхьалара кирхьа а охьадуьйжин.

Хьо ма варра го суна. Иза вайлахь дуьсур ду. Амма на- 
хава кхул тТаьхьа хьайн дагара ца хоуьйтуш велла д а ­
вала хьакъ ву хьо! — аьлла, Юнуса шен мекхех куьг 
хьаькхира.

— Хьо бакъ луьйш ву Юнус.
— Х1ун хилла тховса? — хаьттира Юнуса.
Ша витрине хьоьжуш лаьттачу хенахь, Мария шена 

Некхачар а, шаьш вовшашка мел аьлла дешнаш а ма 
дарра Юнусе д1адийцира Хожас.

— Э-ш-ша! Кхин 'х1умма а дуй? — хаьттира 
Юнуса.

— Кхин х1ума-м дац! — элира Хожас.
— Цу балхо хьо гуттаренна а парг1атваккха хьакъ 

ву. Иза шен маре а яхана, шен яхарх Iexa а елла, циии- 
го дахка санна хьо ловзош ю. Цунна хьо хьашт ца хи­
лар иза маре ма яхханехь хиъна, хьуна! Ткъа, х1инца цо 
лелочун 1алашо х1ун ю? Шен, майрачун дов даьлла а 
бохуш, хьо юха карзах а ваьккхина, хьажа йоллу ша 
бахьанехь хьуна хуьлучу халоне. Зударшна дуккха а 
х1умнаш гечдеш ву оо. Амма зударий, мехкарий массо 
а стагана марзбала г1ертаррий, массо а божаршна шаьш 
дагабухуьйла лууш уьш .хиларрий — иза ас царна гечдийр 
доцуш х1ума ду! — аьлла, гоьлт1е ког баьккхира 
Юнуса.

— Зударий иштта хир бу-кх, сел ц1ена Мария а 
иштта хилча, — т1е тайра Хожа.

— Мария царлакь г1оле ю. Цуьнан дуьйций­
ла яц. Амма хГинццалц ахь йина г1айг1анаш к1езиг а 
хетта, кхин а хьо 1азапе ийзор нийса дац.

Ший а вовшашка вист ца хуьлуш к1еззиг хан елира. 
Гонахарчу кертахь йолчу хьаьжк1аш, диттийн генаш- 
г1аш мохо вовшех хьекхош хазара. Ученна хьалхарчу 
лампина гонах хьийза кегий полларчий тергал дира 
Юнуса. Ц1енойн тхевнна т1ехула д1а генна лакха стига- 
лахь ц1ога а дахдина д1ахьаьдда седа байра.

— Дахар сиха ду. Цкъа бен ца веха стаг дуьненахь. 
Мел дукха вехирг а шина б1е шаре ца волу. Пайда боц- 
чу х1умнаш т1ехь ша-шена ницкъ бар, зудчунна везний, 
ца везний бохуш эрна г1айг1анаш яр, гуш лаьтташехь 
шена зулам дар ду, — элира Юнуса.

— Ала атта ду иза! — бохура Хожас.

— Дика ду. Хьо заводехь болх беш ву. Дуккха а ада­
маш дуй шун заводо кхобуш?

— Дукха ду!
— Цу адамашкара, цу заводера халкъо лоьхуш дуй 

х1умма а?
— Ой, и-м xlop пионерана а хуур ду? Даймахко, 

халкъо даккхий декхарш х1иттийна заводан коллекти- 
вана хьалха. Къаьсттина, ворх1 шеран план кхочушъя- 
рехь! Иза х1унда хоьтту ахь?

— Хьуна евзаш йолу тхан колхоз а, ахь болх беш 
йолу завод а хий, хГаваъий, малххий санна вайн йоцуш 
цаторуш ю!

— Иза хьанна ца хаьа? Xbo^xIyH ала г1ерта? — 
хаьттира Хожас юха а.

— Делахь атта хетий хьуна цигахь беш болу бел- 
хаш?

— Стенца буьстичи?
— Стеннах буьстичи а!
— Дукха езаш йолу йо1 кхечуьнга маре яхарх дуста л 

болх бар! — элира Хожас.
— Езаш йолчу йо1ах валар хала ду. Амма болх бар 

атта д у — иза вай даккхий дедаре бирзина хиларна! Барх1 
сохьтехь асар даррий, т1аккха сада1аррий дац эвлахь 
дерг, барх1 сохьтехь винташ, дукъарцаш дар дац заво­
дехь дерг. Цхьана а меттехь тийса ца луш хьийзаш йолу 
сахьтан чарх санна д1адоьдуш дац г1уллакх. Тховса 
хьайна эрна сингаттам а бина, хьайн хьекъале а, даге 
а пайда боцу къахьоьгуьйтуш хьо волчу хенахь, кортош 
лазош эвнаш а доьттуьйтуш автоматика а, механизаци 
а айъаран керла некъаш лоьхуш ду къонахийн сирла 
хьекъалш! Уьш кханене хьуьйсу! Эскар хьалхахьа дуьгуш 
болу хьекъале инарлаш санна, адамаш сирлачу хиндолче 
дуьгуш йолчу коммунистически партии к1ентий бу уьш! 
Церан кийрахь дац моьтту хьуна вайн кийрарниш сан­
на дегнаш? Амма, царех муьлххачуьнга а хаийтал: 
«Хьуна езаш йолу йо1 маре яхана!» — алий. «Иза ч1о- 
гГа новкъа х1ума ду, амма вай тахана ойланаш ян мукъа 
дац!» — аьлла, шайн талламан белхашна т1е боьрзур 
бара уьш! — аьлла, шен гоьлт1е куьг туьйхира Юнуса.

Цецваьлла цуьнга а хьоьжуш ойлаеш вара Хожа.
— Агитаторо санна хьовха, кхин а дика...
— Цецваьлла хьо ши-кхо дош ала суна ха- 

арх?.. — элира Юнуса Хожин дашна юкъа а иэккхаш.

— Вайн сийлахьчу партии сацамаш боьшуш ву со. 
Ойла а еш, и сацамаш ахь бешча хьекъал серла долу, 
дагна т1емаш довлу, вайн сийлахьчу г1уллакхах тешар 
ч1аг1ло!

— Kloprrepa кхетта кьо тахана заводехь долчух,— 
даре дира Хожас, — болх шерра д1абоьдуш бац. Неф 
тан промышленностей массо а дакъошкахь а, иштта ма- 
шинаш, механизмаш кечъеш йолчу тхан заводехь xlop 
денна а тайп-тайпана новкъарлонаш гучуюьйлу. Масала, 
ширанаш д1а а баьхна, керла г1ирсаш юкъабахарна 
дуьхьал берш я шайн хьекъалшка совнаха белхаш байта 
ца хууш, я керла техника ца евзаш берш хуьлу. Цаьрца 
латтош болу къийсам г1уллакх тодарехьа хилла ца 1еш 
вовшийн юкъаметтигаш галхорна т1е болу. П аккха 
вовшашна rlo даран меттина, вовшашна к1ел когаш тий- 
сар а долало. Дегнаш 1ийжош яккхий г1айг1анаш йовлу 
цунах. Амма цуьнца лакхадолу, ч1аг1ло вовшашца йохье 
бовлар. Адамаш дийнахь тем а, буса наб а йоцуш кер­
ла говзаллаш кхолларна т1е доьрзу. Нахалахь хуьлу ц!е 
а, сийлалла а езаш берш а, г1арабовлархьама къахьоь- 
гурш а нисло. Амма тийна а, доггах а, сийлаллий, ц!ей 
ца лоьхуш, вайн халкъан дуьхьа къахьоьгуш берш хьал- 
хабовлу, сийлалла а, ларар а царна хуьлу...

— Хожас т1етт1а то а деш, шен къамел дечу хенахь 
Юнусана сурт х1уьттура телеуправлени а, автоматика 
а д1ах1оттош промыслашкахь дечу талламан г1улла 
кхийн, заводехь конвейерни-поточни кепе болх берзорехь 
а, ерриге а цехаш вовшех а хуттуш, уьш юкъарчу авто­
матике ерзорехь а къахьоьгуш болчийн белхан. Собар. 
хьекъал, адамийн барт оьшуш, къаьсттина ч1ог1а низам 
а, шайн завод а, автоматика а дукха езаш адамаш 
оьшуш и сийлахь г1уллакх хиларан бакъдерш даладора 
Хожас.

— Со кхетара ахь бохучух,— бохура Хожас — Иштта 
доккха болар а эцна конахий кханенна дуьхьал боьлху- 
чу муьрехь церан ойланаш яккхий 'ю, дегнаш даккхий 
г1уллакхаш дан лаарх дуьзна ду. Ас тохара ма аллара, 
новкъарлонаш а, дуьхьалонаш а, цатамаш а боцуш дай. 
Цу дуьхьалонаша къонахий мелхо а дарбой г1иттабо 
шаьш кегъян, шайна т1ехула г1улч тийсан!.. Цкъа собар 
делахь! Ас х1инцца цхьа х1ума гайтий хьуна? — Хожа 
сихха чувахара.

Керахь цхьа йоккха чертеж а йолуш вуха веа- 
ра иза!

— Д1алацал цхьа маь1иг! Иштта, серлонехь хирриг,
— аьлла, чертеж, цхьа агТо Юнусе а лоцуьйтуш, яржий- 
ра цо, — xlapa ю сан коьрта станок. Xlapa ю сан бел- 
хан меттиг,— бохуш т1е п1елг а 1уьттуш, чертежа т1ера 
цхьацца меттигаш оьхьура цо Юнусе. — Х1инцалц йол­
чу кепехь станокан xlapa м1ара болу меттиг йитича ма- 
шинан меже кечъян т1ейилла хало ду. Ткъа кхузахь ас 
ма гайттара xlapa меттиг лах а еш, бага санна xlapa 
маь1иг кечйича муьлхха а х1ума станокана т1е йилла а, 
цу т1ера схьаэца а атта хир ду. Цу балхо xlop меже 
хийцарехь 10— 15 минут кхоор ю. Ит* минут йоккха за 
ма ю х1инцалерчу автоматикана. Ac xlapa г1уллакх 
хьахийча цхьаберш бийлабелира сох! «Институтехь цхьа 
сахьт а даккхаза волу xlapa а ву изобретатель!» — бо­
хуш.

— Т1аккха? — хаьттира Юнуса.
— ТГаккха, шен к1ентан санна, терго даима еш а, 

суна rlo деш а волчу коьрта инженерой, партийни коми- 
тетан секретарой хьажа а хьаьжна: «Хожа! Хьажахьа! 
Молодец!» — элира. Ас иза дагадаийтар бахьанехь ша- 
рахь пачхьалкхана итт эзар туьма кхоон долчу тайпана 
станок тоеш ю! — хаийтира Хожас.

— Ойт, горлер, сан доттаг1а Хожа, я1! И ду хьуна 
дош! Амма цхьана х1уманна даре дан декхарийлахь ву 
со. Говрана газета т1ехь долчул башха цу хьан сизаш 
хьекхначу кехата т1ехь х1ун ду хаац суна. Со газеташ, 
книгаш еша хааррий бен йозанна-1илманна башха лакха 
ца ваьлла, амма хьо генна ваьлла хилар гуш ду! Док- 
кха совг1ат дин ахь суна тхан доттагЬа, хьо иштта кхуь- 
уш хилар а гайтина.

— Гена вала-м х1инца а генахь вара со,— элира Хо­
жас вела а къежаш.

— Со стенах цецваьлла хаьий хьуна? — хаьттира 
Юнуса.

— Стенах цецваьлла хьо?
— Оццул хьекъал долуш волу хьо оццул 1овдал хи- 

ларх цецваьлла-кх!
— И муха ду? — велавелира Хожа.
— Иза дера ду х1инцца новкъа вала волавелла волу 

хьо хьайн ирс долчу некъан мехала хилар ца гуш хи­
лар.

— Со ца кхета, ахь-м философо санна дуьйцу тховса, 
Юнус!

— Кхета а, ца кхета а х1ун ду иза? Тахана оццул 
говзалла Нулчъяькихинчу ахь кхана кхин а диканиг дийр 
ду! Кхин д1а а белхан к1орге а, 1илманан керла т1ег1а- 
наш а девзича керл-керла говзаллаш леха аьтто хир бу! 
ХьоТамарна т1е верза, шина шарахь мукъана а, зударий 
а битий. Х1етале шай-шай схьаян г1ерташ цара амал 
дойъур ду хьан!— элира Юнуса.

— Т1аккха, сий лахар ца хуьлу цунах!
— Ишттачух ца хуьлу. Ахь Нуллакх до, ткъа важа 

дерг ша-шах хуьлу!
Ший а вовшашна муьшканаш а еш велавелира.
— Ахь со парг1ат а ваьккхина, сан са а къерадалий- 

тина! Хьажахьа, инзаре а, бале а хеташ долу Нуллакх 
ма атта а карадо-кх доттаг1чух дагаваьлча, — бохура 
Хожас.

— Дайша лаа ца аьлла, воккханиг ца каравахь, бе- 
рах валий а, дагавалаза ма 1е.

— Цхьа х1ума ду вайша хьахо дезаш, — элира 
Хожас.

— Х1ун ду иза? Хьахор ду-кх ваьш реза хилахь! — 
жоп делира Юнуса.

— Нанас сагатдо, ша йоккха хилла, шена накъост а 
хир, зуда ялае, бохуш.

— Сихйинна лохуш ву со, нана, амма кху шарахь 
йоьдуш ерг карош яц, цуьнга а олуш, дешарний, балха­
ний т1еверза хьо, лелаш, цхьа ирс дерг нислур ю хьуна!
— хьийхира Юнуса.

— Бакъ боху ахь! Х1инца керахь жоп а ду-кх кичча,
— элира Хожас.

— Ахь са ма гатде, и Мария йицъеш хазаниг вай хьу­
на ца лахахь суна бехк, билла пурба ду хьуна!

— Теша со.
— Хьо парти ваьллий? — хаьттира Юнуса.
— Кандидате д1аэцна! — хаийтира Хожас.
— Кхаъ ца боккхуш х1ун деш Iapa хьо?! Схьал хьайн 

куьг! Ас даггара декъала во хьо! Ленинан т1аьхьенах 
хила хьакъ мав-ву хуьлда хьо!

— Баркалла! Даггара баркалла! — аьлла, Юнусан 
куьг къевллина схьалецира Хожас.

Геннахь гудок 1аьхира...

ТЕЛЕФОНЕХЬ А, РИВЬЕРЕХЬ А

Зака варх1 сахьт а далале Сочерчу телефонаш д1а- 
схьа еттачу станцехь вара. Амма, борх1алг1ачу сохьтах 
шовзткъа минут яьлчий бен Соьлжа-г1алица къамел дои­
ла ца хилира цуьнан.

— Хьо вуй и, Юнус? — хаьттира цо ша трубка лере 
лоццушехь.

— Со ву! Хьо ву и, Зака?
— 1уьйре дика хуьлда хьан.
— Диканца вехалда!
Хьо соьга хунда кхайкхира телелоне? — хаьттира 

Юнуса. ,
— Вайн звлахь х1ун ду техьа, аьлла, кхайкхира со-м!
— Ой! Кхин г1уллакх а доцушший?
— Кхин х1ун хилийта воллу хьо?
— Ой! Вайн эвлара гТала кхаччалц схьа а ца валош, 

ц1ахь йолчу телефонехула хатта ца магара ахь иза?.. 
Керла х1умма а дац.

— Эвлахь вон хеза! Соьлжа-гГалара схьа дика хеза 
суна.

Цу хенахь телефонистко хаам бира: «Хан чекк йо­
луш лаьтта! Къамелаш дай довла!»

— Собар! Салихьехь а, тхан ненехь а х1ун хьал ду?
— хоьттура Закас.

— Могаш бу! Кхин адам хоттий ахь?
— Тахий? — Закас оллушехь телефонистко: «Хан 

д!аели! 1одика хуьлда шун!» — аьлла, къамел хадийра.
Ч1ог1а оь1аз а вахана, почтан ц1еношкара аравелира 

Юнус!
«Хьажахьа, кхин г1уллакх а доцуш дей, буьйсий даи- 

ийти-кх цо соьга. Кхул т1аьхьа-м билгал вара хьо! Сих- 
ха автобуса а хиъна, д1аваха веза»,— бохуш ойла а еш 
автостанце вахара иза.

— «Лаьррина кхайкхича а ши дош ала керах а ца де­
ли. Иза х1ун ала г1ертара Тахин хьокъехь?» — бохуш 
Сочерчу почтан ц1енош чуьра ара а ваьлла, такси т1е а 
хиъна сихха санаторе д1авахара Зака.

Ша 1еш волчу чу а вахана, Юнусе оьг1азвакаран ке- 
\ат  язда волавелира иза: «Хьоме Юнус», бохург -ц\а а 
дайъина, «Накъост Юнус!» яздира цо. Цунна а реза а ца 
хилла: «Юнус!» — аьлла, д1адолийра цо: «Къонахий вов- 
шашца г1уллакх 1оттаделча шина-кхаа минутехь вов-

шашка бист хилан, ладог1ан керах долуш хуьлу... Со цец- 
г,аьлла ву телефонехула ахь «Тахий» — аларх. И ц1е 
ахь яккхаран бахьана ;х1ун дара техьа?..»

Ша яздинарг дийшира Закас. Т1аккха иэт1а а дина, 
нехашна х1оттийнчу тускара тесира.

1уьйранна хьалххе дуьйна сирлла кхетта малх бара. 
Закас тергал йора корашна хьалха лаьттачу дитташна 
т1ехь екаш йолу алкханчаш. Дехьахь х1уттут екаш хеза- 
ра, т1аккха шайн эвла а, Салихьаг1ар а дагабаьхкира 
цунна.

1уьйранна гимнастика ярера дуьйна делкъал т1аь- 
хьарчу кхачане кхаччалц шен порядкехь д1адахара са­
натории де. Амма Зака ца 1елора кест-кеста шен пхьаьр­
сах доллучу сахьте ца хьаьжча. Делкъал т1аьхьа алсам 
даьллера сахьте хьежар.

— Вайшиъ долалун хан ца -хилла техьа х1инца а? — 
олуш хезира цунна Таняс. Д1ахьаьжча шена хьалхахь 
лаьтташ, зезагийн йоккха курс а буйнахь Таня гира цун­
на. Ц1е кхерстира Закин дег1ах. Селханчул а хаза кечъ- 
елла а, к1айн духар дуьйхина а цкъа а ца хиллачу тай­
пана хаза а яра иза.

— Ахь хьер воккхур в у !—-элира Закас.
— Муха? — елаелира Таня.
— Вуьшта а хьайга хьаьжнарг талххол исбаьхьа хьо, 

сел лерина мукъа а ца кечлахьара. Къинхетам боцуш ю 
хьо, тхо дечиган я т1улган ду-м ца моьтту хьуна?

— Шу дечган делахьара-м ас xlapa къахьоьгур а 
дацара. Х1ан! Х1инца совнаха багаеттар хьашт дац. Вай 
йиллина меттиг йицъяланза вуй хьо?— хаьттира Таняс.

— Х1ун меттиг? — цецвелира Зака.
Таня лерина хьаьжира цуьнга, т1аккха цуьнан беснеш 

егийра, иза ц1аххьашха ч1ог1а елаелира шен башха к1айн 
цергаш гуча а йохуш. Тамаша беш санна, цуьнга хьоь­
жуш лаьтташ волу Зака а, 1е а ца велла велавелира.

— Х1ун меттиг тов? Со 1ехон воллура хьо? Суна ца 
хаьа моьтту хьуна? Ас х1инцца дуй буур бара тархана 
вай йиллина меттиг дагахь лаьтташ сийсара наб ца кхе­
таш, ахь хийла къахьегна, аьлла.

Дукха хан ялале къегинчу автомобило дадийна 
хьош дара Закий, Таний Сочехь уггаре а хаза кечйина 
йолчу ресторане. «Кавказан Ривъера» ю цу ресторанан 
ц1е. ГТуллакх дика девзаш болчу художникаша а, ар- 
хитекторша а хьекъален исбаьхьаниг кхуллуш болу

шайн ницкъ т1ебахийтина д1ах1иттийна а, тодеш кеч- 
дина а ду и ц1енош. Инзаре йоккха, шуьйра-горгачу 
момсаран хьесапехь йина йолчу ресторанан ц1енкъа 
юккъекь хи чохь а долуш, шерачу т1улгех бина бук а, 
го а болуш бассейн ю, чухула ч1ерий лелаш. Цу бассейн- 
на юккъехь ангалин зезагийн пхьег1а санна, кечйинчу 
исбаьхьаллин коьчалан буьххьехь ц1узам ду, хи хьала 
кхуьйсуш. Лаюхара юха охьаоьху цу хин т1адамаш лам- 
панийн серлонашкахь лепа а лепаш, бухарчу хи чуоьгу.

«Кавказан Ривьера» х1орда юххехь лаьтташ ю, нуь- 
цкъалчу т1улгийн бухах х1ордо тулг1еш а етташ. Цу 
х1ордехьа болчу пенаца лаьттачу стоьла гонах окьахи- 
ира Закий, Таний. Берриг пен куьзгавен бара, шен онда 
бух цементо ч1аг1беш вовшах латийнчу т1улгех бина а 
болуш. Стигал а, х1орд а вовшах хоттаделла ду мот- 
талучохь б1аьргашна х1уьттуш долчу генарчу сизе кхач- 
чалц гуш кегий, сийна тулг1еш яра меллаша меттахъ- 
хьеш, цу пенах чекх хьаьжча гуш.Ткъа «Кавказан Ри­
вьера» йолчу кхочучохь мелла а сихъелла хеталора уьш. 
Т1улган пенан бухах кхетий тата а доккхуш, куьзганан 
пенах цинцаш а детташ, кхханехьа уьдура уьш. Х1орде- 
хьа д1ахьоьжучу Закина шай, Таний гена махкахула 
х1ордан кеманахь некъ беш тарделлера.

—  Х1ун хьашт ю шуна? — аьлла, буьйнахь блокнот 
а, къолам а болуш еана схьах1оьттира официантка.

— Оха жимма собар дан мегар дацара, х1инцца 
схьакхочур болуш накъостий хиларна? — хаьттира 
Таняс.

— Тхуна — ши рамштекс а, цхьа шампански а цкъа- 
чунна,— элира Закас, Таняс бохург шена ца хезначуха.

— Мегар ду, — дГаяхара официантка.
— Со ресторане еанехь а, вахон малар молуш-м яц, 

хьуна!— хаийтира Таняс.
—  Молуш-м со а вац, ткъа иштта меттиг хилча...
— Иштта меттиг хилча, ца мелча а синкъераме хилан 

хууш ю-кх со!
— Ой, мехкарша а молуш ма хуьлура, — аьлла, ша 

сонто хилар гучудаьккхира Закас.
— Хьуна дика ца бевза мехкарий, — бохура Таняс, 

шек а йоцуш.
Дукха хан ялале официантко цара заказ дина даар- 

малар хьалха деана д1ах1оттийра. Тамехь тата а долуьй- 
туш шен белхан говзаллица схьадиллира цо шиша.



— Баркалла, хьо цкъачунна парг1ат ю, — элира Та­
няс официантке шена малар ца доттийтархьама.

— Дика ду, — аьлла официантка д1аяхара.
— Зака, ас х1ума юур, ахьа х1ума а яа, хьайна дез- 

зачул малар а мала,—  элира Таняс.
— Xlapa мела а, пайда боцу а малар ду. Кхунах 

хьуна хиллачунна юкъара со ву, — т1елецира Закас.
—  Хабар цу хьокъехь дийца оьшуш а дац. Малар-м 

хьехочачь а дац, нагахь суна хьалхахь долчу стаканчу 
цунах т1адам ахь боттахь, со хьаьла а г1аьттина д1аг1ур 
йолуш ю! — элира Таняс.

— Т1аккха?
— Т1аккха вайша вовшашна девзаш а, я вовшашка 

диет 1.хилан йиш йолуш а хир дац-кх!
— Ма малалахь! Сан йиш яц хьуна цатам бен болу 

х1ума дагадаийтан а !— элира Закас.
...Малх стигалара х1орда чу буссуш санна хетара. Ц1е- 

чу чаранах тарбелира иза. Ткъа, х1орд ц1ечу дешин 
тайп-тайпана хорманехь йолу яккхийн-кегийн окъамаш 
шена т1ехь ловзуш санна бара, маьлхан ц1ен з1аьнарш 
шена т1еяржарна.

— Художнике даккха а лур дацара иштта хаза сурт!
— элира Таняс.

— Сарахь х1орд хаза хилар бакъ ду,— т1евирзира 
Зака.

Цу заманчохь гонахарчу стоьлашна гергахь долу 
г1анташ ц1ийзаш а, меттахъхьеш а хааделира цунна. 
Ткъа, ресторанехь, мох хьаькхча санна, шабар-шибарш 
даьржира. Т1аккха д1ахьаьжначу Закина гира Лия а, 
цунна т1аьхьа вог1у Иван Сидорович а. Суьйре а, х1орд 
а, буьзна къайлаболуш болу малх а, фонтано хьаьлакхуьй- 
су хи а, дерриг дуьне а дицделира цунна. 1адийча санна, 
иза хиъна 1еччу г1антахь лацавелла вара, амма Таня 
сихха хьаьла а иккхина, царна дуьхьал яхара. Ишттачу 
меттехь товш долчу тайпана вовшашка оьзда маршалла 
хаьттира Таняс, Лияс. Т1аккха Таняс меллаша корта а 
та1ош, жимачо воккханиг лараран кепехь маршалла 
хаьттира Иван Сидоровиче. Жимма лар т1е варна делахь 

I а, я ларамаза делахь а Зака ирах1оьттира.
— Шу-м вон 1еш ца хилла! — элира вела а къежаш 

Иван Сидоровича.
— Сов дика 1еш дара, — аьлла, Закин меттана а 

йист хилира Таня.

Закина хаьара шен меттиг дика ларъеш а, хьекъалца 
д1а1хьош а и хилар. Шех а, академиках а хьоьгуш бо- 
жарий шайга хьоьжуш <хилар тергалдора цо. Бакъду, 
зударий, Лияй, Таний ца езаш а, цаьрца эмгаралла 
йолуш а бара.

Иван Сидоровична моьттура Зака ч1ог1а Таня дага- 
йоьхна ву. Лиян дагахь дерг массарех а къайлехь дара.

Закин кийрахь ши дог долуш санна иза шина ойлано 
къийсам латторна синтем байна вара. Шен даго цкъа 
олуш хезира цунна: «Xlapa къанделла лежиг Iexa а дай, 
д1ахьохьа и башха Лия!» Шозлаг1а даго олура: «И 
акха ойланаш яр эхь ду. Ямартло а, маьттазалла а 
бакъхьа яц. Лия шен майра а волуш exatu ю. Хьан 1е- 
хавалар ирча а, зуламе а ду.» Ишттачу ойланаша шех 
ши Зака вина, аьлла, дагадеара цунна.

Берах тарвеллера Иван Сидорович. Цкъа Лиян, 
т1аккха Танин б1аьра а хьоьжуш сакъерадаларца ве- 
лакъежара иза. Даима а шена гуш долу Лиян пхьаьр- 
саш ч1ог1а хазахетарца тергал дора цо, тховса шена 
дуьххьара гуш долуш санна.

Таня ларайора Закий, и шиъий тергалдан а, шен-шен 
меттахь ала дез-деззачуьнга дош ала а, синкъераме 
хила а.

— Таня, т ан  жовх1аран спортсменка, хьо йоцчохь 
ма ирча а хир дар-кх, — элира воккхачу стага.

Цу хенахь официантка юха а т1ееара. Зака цуьнга 
вистхилла а валале Иван Сидоровича башхачу да- 
арийн дийнна цхьа список ягарйира. Официантка цо бо- 
хург д1аяздеш сихъеллера. Амма малар, кхин т1е кхо 
шиша шампански доцург цо билгал ца дира. Закел баш­
ха т1ера а цахиллера иза а маларна. Шаьш 1еш зама 
ялан йоьлча х1ун ду а ца хууш эхь доьссира Закега. Лия 
а, Таня а парг1ат яра. Воккха стаг шек воцуш а, сакъера- 
луш а вара. Закина хаьара ишттачу хьолехь х1инца Лия 
бахьанехь шегахь г1уьттуш йолу ойланаш эхь а, даста- 
малла а, сонталла а хилар.

Дукха хан ялале, царна хьалхарчу стоьла т1ехь 
шортта даа а, диъ шиша малар а дара. Ресторанехь 
пондарчаша лоькхуш тайп-тайпана башха эшарш яра. 
Шампанскех дуьзна долу диъ стака вовшех тоьхна де- 
кийра цара.

— Вайн доттаг1аллина т1ера!— элира академико.

Закас, гарт аьлла, цкъа-шозза къурд а бина, стака дас- 
сийра. Иван Сидоровича кхозлаг1а дакъа а мелла, ста­
ка охьах1оттийра. Ткъа Лияс халла хаалуш цхьа т1а- 
дам мелира, Таняс стака бете а дехьна, охьадиллира. 
Т1аккха мерза кхача баан болийра. Ресторан, эшарш, 
фонтан, зезагаш хьалхачул хаза тарделлера Закина. 
Лампанийн курсаш хьалхачул дуккха а, сирла а гора, 
амма пенах чекхгун х1орд 1аьржа а, хьалхачул эрг1ада а 
хетара. Х1орда т1ехь яьржаш яра буьйса. Арахь 1арж- 
луш елахь а, ресторанехь хаза дара, синкъерам т1етт1а 
толуш. Цара юха а мелира. Амма молуш верг Зака ва­
ра, к1ез-к1езиг молучу Иван Сидоровичца. Ткъа зудар- 
ша хьожа а йохуш, маларан стаканаш охьах1иттадора.

— Зака, хьуна х1ун хета гуш ду... Таня вайна гуш 
ю! Ишттаниг йокхачу г1ала.хь наггахь бен нислуш яц! — 
академико аьлча Танин юьхь ц1ийелира, амма Зака 
берриг сингаттамах naprlar а ваьлла, ч1ог1а сакъера 
луш а, ойла тоелла а вара. И дешнаш Иван Сидоровича 
аьлча лерина Танега хьаьжира Зака. КДадъелла а, 
б1аьргийн гонаш 1аржбелла а йолу Лия хаза яра, амма 
цул а лаза яра къона а, могаш а, куьцехь а йолу Таня

— Иза хьехон оьшуш а дац,— бохура Иван Сидоро- 
зича,— со а, Лия а тхайн ницкъ кхочучу тайпана Тани­
на там бан даима а кийча ду. Ткъа, мацца а шун лов- 
зар хилча хьакъ долчу совг1атана тхо х1умма а б1аьр- 
мецит хир дац. Шун гергарло эрна ца хилан, шун ирс 
сихха кога даха лаьа тхуна. Таня башха йо1 ю. Оьзда, 
!илма долуш, могуш, къинхетаме спортсменка ю. Ду­
кха мехала а, сийлахь а дикаллаш ю уьш. Къамелехь 
а, г1иллакхехь а оьзда стаг хьо а ву. Шу цхьана дика 
товр ду.

Эхь хеттачу Закин юьхь йогура. Маларо сонта вак- 
кхар д1аделира. Зака ч1ог1а ойлаян вуьйлира. И доцца 
къамел дуккха а хийцамаш беш хилира цуьнан ойла- 
нехь. Иван Сидорович гергара хийтира Закина, дика а, 
безамехь а адам иза хиларх тийшира. Лия езаш а, цуьн- 
гахь безам болуш а х1инццалц ша хилла хиларна бехкал 
а вахара Зака. Иван Сидорович а, Лия а дуьххьал д1а 
гергара хетарна т1ехь ч1аг1 а луш, ша ирс долуш хетара 
цунна. Хьалхалера 1ийжаме шеконаш д1а а юьйлуш, 
дог сингаттамах парг1атдолуш дара. Таня Лиял а, хий­
ла мехкарел а хаза хилар дуьйцийла йоцуш дара. «На-

гахь дуьненахь Тахи ца хилча, тТаккха со Таня... Ткъа 
х1инца?..»

Зака Танега хьаьжира. Иза ц1ийелла а, карзахалла 
сецош шен хазачу мерехула башха довха садоь1уш яра. 
Воккхаверан шовкъан зуз деара Закин дег1е цуьнга 
хьаьжча...

— Бакъ луьйш ву хьо, Иван Сидорович!— элира З а ­
кас,— со дийна мел ву цкъа а дицдийр дац ас и хьан 
башха дешнаш а, даима хьо ларан, везаш хилар а. Та­
ня сох яшан хьакъ дац. Иза шен хазаллица, 1илманца 
а, берриге а толамашца а сол генна хьалха ю. Цунна 
ша санна башханиг карор ву. Амма, иза наггахь сайга 
йист хилча а, кино еача а, х1инца сайна цьана стоьла 
т1ехь х1ума яан хиъча а тоьаш хьовха, дийца а цахуучу 
тайпана ирс долуш а, воккхавеш а ву со. Цул а лакхахь 
долчу ирсе сатийсан ца ваьхьа со!— аьлла корта мел­
лаша охьаоллийра Закас.

И къамел х1ундда делахь а тайначу Таняс Закега 
куьг кховдийра. Закас оцу хазачу хьомечу куьйгана су- 
тараллица барт баьккхира. Т1аккха велхан дог дара 
цуьнан, амма эхь хеташ хала сатуьйхира. Тамашина 
айаелла яра цуьнан ойла. Кхул т1аьхьа Таня цунна да- 
гайохар малдан тарлуш дацара.

— Аш бехк ма биллалаш, со х1инцца схьавог1у,— 
аьлла Иван Сидорович хьаьла а г1аьттина аравелира.

— Со и буфет йолчу яхан лууш ю! — олуш, Таня а 
юьстах елира.

— Муха хета хьуна «Ривьера»?— цхьа сингаттаме 
ела а кьежаш хаьттира Закега Лияс. Иза хьалхачул а 
ч1ог1а цецвоккхуш хаза а, къоначу йо1ах тера а яра, 
маре яхана ю аьлчахь цатешшал.

— «Ривьера» вуно хаза кечйина меттиг ю. Со кхуза 
валорна шуна баркалла боху ас,— жоп делира Закас, 
лерина цуьнан хазачу юьхье а хьоьжуш.

— Тховса со а ю ч1ог1а йоккхаеш. Танина а, хьуна 
а баркалла ду сан, аш суна иштта меттиг хилийтарна.

Къайхийтира Закина цунах. Иштта къайхийтира цун­
на академиках а. Иван Сидорович, Таний юха а деана, 
шайн метта охьахиъча а, Зака г1айг1ано д1ахецаза 
вара. Малар, хелхарш, эшарш — шен дуьхьа ада- 
маша кху лепаш йолчу ресторанехь ахчанаш дойъуш 
долу шадерриге а Закина цхьа а тайпа синкъерам ца

луш хилира. Шена дош а ца хеташ, г1енах х1уьттуш 
долчу суртех тарделлера цунна дерриге а. Ресторанехь 
адамийн синкъерам ч1аг1баларе а, сов баларе а хьаьж- 
жина лахлуш, жимлуш бара Закин синкъерам, аьлча 
а, мелхо а т1етт1а алсам болуш бара цуьнан сингаттам. 
Закин сакъерадалийтан г1ерташ Иван Сидоровича за­
барш йичи а, Таняс башхачу говзаллица шен тидам, 
г1айг1ий бичи а цуьнан синкъерам толуш бацара. Де­
лахь а шеца болчу _ массаьрца а хаза г1иллакх а ле­
лош, ма хуьллу царна там хуьлу arlo лелон г1ерташ-м 
вара иза. Эххар а, уьш ресторанера арабевлира. Къе- 
гинчу «ЗИМ » т1ехь дигина Закий, Таний санаторе охьа 
а доссийна бен д1а ца вахара Иван Сидорович. Шо- 
ферна бог1ун мах Зака д1абалан г1оьртича оьг1азва- 
хара иза.

— Пиллакх долуш а, башха а стаг ву Иван Сидо­
рович!— элира Закас д1айоьдучу автомобилана т1аь- 
хьа а хьаьжна.

— Дуьйцийла йоццуш башха стаг ву,—  олуш, Та­
няс шен дош тодича, д1ахьаьжира Зака з1енан rlyp- 
к,хах кхозучу лампано серлаяьккхинчу цуьнан хазачу 
юьхье. Сингаттаме а, тийна а ,хийтира цунна иза. Вов­
шийн сихха 1одика а йина, и шиъ шайн-шайн xlyca- 
машка дирзира.

Санаторера адамаш х1инцца охьадийшина дара, 
дукхахдерш набарш кхетаза а долуш. Шен отохь г1ий- 
ла чхьаьвриг екаш хезира Закина. Сихха бедарш д1 а а 
яьхна, лампа д1а а яйъина, иза метта велира. Корах чу 
хьоьжуш бара дашо бутт. Цо серло еш хилан там бара 
Тахин корах чу а!

Пирсаш.

Модельни а литейни а, кузнечни а цехаш болх бе- 
чуьра а ца совцош карлайохуш яра. Цхьацца шира ме­
ханизм д1айоккхуш, цу д1аяьккхинчу меттина керланиг 
д1ах1оттош карлабохура г1ирсаш. Цехаш вовшашца 
йозуш хилар тодеш царна юккъехь керла механически 
транспортер.аш йинера. Xlop денна а сов долура 
заводан коллективо карлаяьккхина яьл-яьллачу маь1а- 
гашкахь г1уллакх толуш хилар.

1уьйранна цхьаний балха вог1уш волчу Ивана а, Хо­
жас а дуьйцура цу хьокъехь.

— Иштта йокх-йоккхуш ерриге а завод автоматике 
яьккхина девр ду вай дукхахан ялале! — элира Хожас.

— Бакъду, вайн инженераш лерина т1ебирзина цу 
балхана,—• т1е тадира Ивана.— Лаьттан чкъор мел 
ч1ог1а ду, ц1енкъа муха ю, пенаш мел ч1ог1а ду, корпу- 
сийн баххаш мича хьолехь ду, тхевнаш муха ду — и ша 
дерриге зуьйш, толлуш, хьесап деш сихбелла уьш.

— ' Иштта ца теллича шера гур дац мичахь х1ундан 
деза, хьалха х1ун тоян еза, х1ун хийца еза! — билгалдира 
Хожас.

Цхьа мотор д1а а яьккхина важа мотор я керла ста­
нок х1отточохь б1ешерашкахь телхар а боцуш ч1аг1бина 
дика бух хила кьакъ бу. Ткъа и доккха маь1на долуш 
долу г1уллакх ма хуьллу чоьхьарчу таронех пайдаоь- 
цуш а, пачхьалкхан кисина к1езиг кхийдаш а, сиха а 
дан деза. Хьекъал а, къинхьегам а оьшу цунна. К1ад 
ца луш и болх кхочуш беш инженераш, а белхалой а 
хиларна завод, цехашна чохь хийцамаш хилла ца1аьш, 
т1ехулара а тоеллера. Арахьа пенаш а дуттуш, тхевнаш 
а дахдеш, юккъерчу пенех дуккха а кораш а дохуш 
шоръеш яра цехаш.

Таханаллац уггар а к1езиг хаалора Хожина механи­
чески цехехь и реконструкции болх д1аболабалар. Та­
хана механически цехана хьалхахь лекха контейнераш а, 
яккхий яьшканаш а, тайп-тайпана керла механизмаш а 
гира цунна. Царна юххехь лаьтташ инженераш а бара, 
заводан партийни организации сёкретарца. Х1инца а 
ткъа минут зама йиснера Хожин болх д1аболабалан. 
Вовшашка къамелаш деш лаьттачу царна т1е а вахана, 

меллаша сецира Хожа, шайн дийцаршкахьа бевллачу 
царна ша ца гарга дог а дохуш. Делахь а, вела а къеж- 

на, коьрта инженеро элира цуьнга:

— Хьо Салам-маршалла а доцуш ма ву тахана, ва 
Хожа!

Т1аккха, сийна спецовка а т1ехь волу заводан дирек­
тор а гира Хожина царлахь.

— 1уьйре дика хуьлда шун! — элира Хожас.
—  Диканца вехалда, марша вог1алда! — олуш, 

маситта аз дийкира.

— Хьо керлачу технике сатесна вара, хьажал! — 
аьлла, лекхачу яьшкина т1е п1елг хьажийра вела а 
къежна, заводан директора.

Амма яьшкин аннаш, уьш хийра долчухула аьчган 
х!умнийн дакъош бен Хожина х1умма а ца гора.

— Х1инца хьовсур вай Америке! — аьлла коьртан 
инженеро гонах куьг кхарстийра.

— Хожа, ахь тахана, советски заводо йина керла 
станок д1ах!оттош, иза вовшах тосуш а болх бийр бу,— 
хаийтира коьрта инженеро.

— Амма, ахча тахана ахь хьайн станокана т1ехь болх 
беш доккху долчул пхоьазза к1езиг а доккхур ду, болх 
уьттазза цул хала а хир бу, — элира заводан директора.

— Кхана, со xlapa станок д1ах1оттийна ваьлча болх 
ткъозза атта а, алапа сов а хирг хиларх теша со,— жоп 
делира Хожас.

Механически цехана юххерчу майданахь аьчган-би- 
тонан бух кечбинера, йоккха станок д1ах1отто. Цу буха­
на т1е п1елг а хьажийна вистхилира директор:

— Вайн советски заводехь йина станок-автомат 
кхуза х1оттор ю вай! — аьлла.

Заводан директор Павлов Владимир Петрович ца 
хин дерг олуш вацара. Цо хГоттор ю аьлча, станок х1от- 
тийна хир юйла хиира Хожина. Делахь а, Хожа цецве­
лира т1ехь тхов а, гонах пенаш а доцуш йолчу метте 
керла станокаш д1ах1итто йолош хиларх. Амма, пенаш 
хин долу меттигаш билгалъевлла яра, гонах г1ишло ян 
оьшун г1ирсаш т1еоьзнера. Заводан болх барамал ла- 
кхахь кхочуш хилла хастамаш кхайкхо болийча я план 
к1ел а юьсий ша чехо волийча бен а ца хеташ санна со- 
баре хуьлуьра Владимир Петрович. Иза мокхазан т1ул- 
гах вича санна вара даима. Амма мел вовшахветтарх 
карзахаллин цхьа а суй ца болура цунах.

Xlop белхалочунна шен-шена т1е а воьдуш белхаш 
тергал беш волу коьрта инженер, Хожас, Иваний ста­
нок шен буха т1е д1ах1оттор тергал деш вара. Лебед- 
кин механизмашца хьаьла а уьйъуш, болатан яккхий ме- 
женаш хьокъала йоллучу мете охьайохкура цу шимма. 
Охьаехкина меженаш болатан дукъарцашца винташ а 
хьийзош, вовшахтуйсура.

— Конвейерни-автоматикан г1ирсаш д1ах1иттор а, 
цехан корпус яр а цхьаний д1адахьа муха мегар ду? — 
элира Ивана.

— И хеташ ву-кха со а. Корпусана тхов туьллучу 
хенахь станокашна кхераме хир ду, — т!е тайра Хожа.

Пенаш х!иттон долчу а, б!ог!амаш дуг!у долчу а,

шайн porlexb мопТара керла автоматически станокаш 
д1ах1иттон йолчу а т1улган, аьчган-битонан нуьццкъала 
баххаш дотта буьйлабелла бара х1инцале белхалой.

— Ший а бакъ ца лоь!— элира «оьрта инженере.
— Х1унда? — хаьттира Хожас.
— Хкжху вай ян йолийнчу цехан тхов кеч а бина 

охьабиллина бу, еза х1умнаш уьйъуш а, д1а-схьа кхоь- 
хьуш а йолчу механизмашца цхьаьна. Машинашца хьаь- 
ла а уьйъуш цу тхевнан дакъош вовшех хиттичхьана 
довлу вай. Х1етале д1ах1иттийна хин йолчу станокашна 
цу балхо новкъарло йийр яц. Ткъа ерриге а станокаш 
д1ах1иттор ю вай цехан корпус йина йоллушехь. Берриге 
а белхаш кхочушхиларе а ца хьежош,»д1ах1иттийна яьл- 
лачу станокех пайдаиэца дуьйлалур ду вай. Пуллакхаш 
сиха кхочуш хир ду! — хаийтира коьрта инженеро.

— Х1инца кхийти со! — элира Хожас.

— Xlapa цех ша берриге а белхаш машинаша шаьш 
кхочушбеш хир ю, боху. Ткъа, к1езиг-мезиг куьйгаш 
детта а дезар дац кхузахь? — хаьттира Ивана.

— Xlapa цех шен болх буьззина д1аболийна яьлча 
цхьа а хьостам куьйга меттахъхьабан дезар дац кху 
чохь, — жоп делира коьрта инженеро. — Цехан кху 
не1арехула чуеана аьргалла юьззина машина а хилла 
вукха не1арх ара д1алуш хир ю,xlapa. Вайн дог1маша 
хЬшццалц беш хилла берриге а белхаш х1инца дуьйна 
вайн хьекъалийн тидамаша урхалла а деш, машенаша 
шаьш кхочушбийр бу.

Коммунизман цех хир ю кхунах, — элира Ивана.
— Т1аккха Американ станокаш цу цехера а д1а- 

кхуьйсур ю вай! И ах-автоматаш! — аьлла, механи­
чески цехана т1е п1елг хьажийра Хожас.

— Х1ан-х1а! Вай х1умма а д1акхуссур яц! Амери­
кански станокех а вай ша берриге а цаьргара иэца тар­
луш болу пайда схьаоьцур бу! Механически коьртачу це­
хана rlo ден цех хир ю цунах. Эххар а, ерриге а завод 
автоматике йирзина яьлча, шира станокаш литейни цехе 
а йихьна лалор ю, тГаккха царах керла машинаш йийр ю. 
Цу тайппана лахарчу т1ег1анера хьаьла шен-шен porlexb 
долчу т1ег1ан т1е лакха а довлуш, rlyp ду вай комму­
низме, аьлла, Хожина белш т1е куьг туьйхира коьрта 
инженеро.

Дукха денош ца девлира керлачу цехан нуьцкъалчу

дег!ан чарх д!ах1оттош. Цехан лекхачу тхевна к'1елахь 
башхачу порядкехь д1ах1иттош, вовшахтуьйсуш яра со­
ветски заводаша йина керла станокаш. Амма, xlop ден- 
на а Хожина хаалора и г1уллакх мел хала а, къинхье- 
гаме а, техника дика 1амор лоьхуш а хилар. Хьалха Хо­
жина мел евзачу станокел чолхе а, нуьцкгьала а, кхачам 
болуш а ю советски заводаша арахецна станокаш. Уьш 
вовшех тосуш Хожин пайдаиэца дийзира шена хуучу 
дешарх а, чертежаш йовзарх а, хьекъалх а. Цу балхо 
хьалхачул а лакхадаьккхинера говзаллаш 1аморнат1ехь 
къахьега лууш иза хилар. Шена хьалха цхьа хало нисъ- 
елча а, и хало иэшаярхьама шен берриге а ницкъ т1е- 
берзо безаш ша хилча а Хожина дагавогГура заводан 
директор Павлов Владимир Петрович,-— ша хан тоьхна 
къонаха а воллушехь, цкъа а к1ад ца луш волу. Денош 
мел довха хиларх, литейни а, кузнечни а цехаш йогуш 
йолчу ц1аро мел ч1ог1а йохйина хиларх, шена т1ехула 
охьаоьхун хьацар тергал а ца деш, массанхьахула ле­
лаш гора Владимир Петрович кест-кеста. Дукха хьо- 
лахь иза заводан коьртачу инженерна цхьаьна а хуь- 
лура.

Цехашна чохь а, т1ехула а дуккха а хийцамаш х1ин- 
цале хилла хилар массарна а гуш ду. Керла механиче­
ски цех сихъелла йина йолуш латтара. Болх дуккха а, 
сиха а хиларна Хожа дег1 к1адлой хуьлура. Xlop бус- 
буса а ч1ог1а наб кхетара цунна. Делахь а, дийнахь 
садоГчу хенахь а, буса наб кхетале а цунна наг-наггахь 
Мария дага-м йог1ура. Хожина хГинца а ца хаьара иза 
Ж оржа 1ехийна хилар. Наг-наггахь дов а долуш, юха а 
вовшашца та а товш и шиъ цхьана дехаш ду моттара 
цунна. Цу хьокъехь ойла а еш, меллаша ц1ехьа воьдуш 
вара иза, ч1ог1а к1адвелла а волуш, цхьана сарахь.

Щеххьашха новкъахь Марияна т1аьхьакхиира иза. 
Ц1ена к1айн духар а дуьйхина, хьалхачул жимма аз 
елла а, б1аьргаш чохь сингаттам болуш а йолу иза то- 
харчул а хаза хийтира Хожина.

— Суьйре дика хуьлда хьан, Мария!— элира Хожас.
— Диканца вехалда хьо а!
— Хьо-м мелхо а къонъелла!— билгалдира Хожас, 

баккъалла а ворх1алг1ачу классан дешархочух таръел- 
лачу Марияга а хьаьжна.

— Баркалла, суна х!ун хала ду оццул суо хасто хьо

волуш! Делахь а, со х1инца атта 1ехалур яц!— элира 
Марияс.

Хожина цо забар йо моьттира. Амма Марияна гер- 
гахь ша тайпа маь1на дара цу дешнийн. Ж оржа ша 
1ехийна хилар дага деанера цунна.

— Ахьа-м хьайн забарш йо,— элира Хожас даггара а, 
г1ийла а.

Пийла елакъежира Мария. Ший а вовшашка диет 
а ца хуьлуш юх-юххе а х1оьттина доладелира.

— Хьо сарахь мукъа вуй?— хаьттира эххар а М а­
рияс.

— Со даима а мукъа ву нах санна доьзална хьалха 
жоьпалахь а воцуш,— жоп делира'‘Хожас.

Мария леррина хьаьжира цуьнга. «Кху ерриг rla- 
лийна а хуург ца хууш ву техьа xlapa, я суна т1ехдетта 
техьа кхуо?»— аьлла дага а деана. Хожин б1аьргаш- 
кахь 1иттарех, ч1иран ойланах х1ума ца хааделира 

цунна.
— Хьанна хаьа иза? Х1оранна а шен-шен rlafirla а, 

шен-шен г1уллакх а хуьлу-кх,— олуш, цхьа а билгало 
йоцу жоп делира Марияс.

— Иштта хир ду. Хьуна дика хаьа-кх,— т1е тайра 

Хожа.
— Сарахь мукъа а велахь, хьайна лууш а делахь, 

тхоьга волахьа жимма къамелаш дер вай!— элира М а­

рияс.
— Со?
— Хьо!
—  ?!
— Х1аъа!
— Мария иштта къинхетам боцуш ма хилахьа! Хьо 

кхайкхича со дуьненан йисте ваха а кийча ву! Амма ас 
хЬшццалц йина г1айг1анаш, ас хьегна бала тоьар бу. 
Ца 1еба хьо сох? Керлачу бале ма лацахьа со.

— Хьуна цатам лоьхуш яц со, Хожа! Бахьана а ма 
дац! Дуьххьал д1а хьоьца самалха сайн долудела къа­
мел дан лаар бен сан дагахь кхин х1умма а дац!

— Хьан дагахь дац. Сан дагхаь ду! Иза ду уггаре а 
доьхнарг! Ткъа «Кхозлаг1ниг сов ву!»—- олуш хезний 
хьуна?— хаьттира Хожас.

— Иза кхуза дог1уш дац!
— Х1унда?

— Цо со д1акхоьссина!

— Йовссар! Ахь и кхоьссина!— эккхийтира Хожас, 
ша и дешнаш аьлла ваьллачул т1аьхьа эхь хийтира 
цунна.

Мария йист а ца хилира.
Карзахваьлла а, воьхна а вара Хожа.

— Со кху балхах вола веза, со цкъа кхетаме ван 
хьакъ ву, — элира Хожас.

— Со ц1ахь хир ю. Марша 1алда! — аьлла, Мария 
д1айолаелира.

— Маршалла хуьлда!— Хожа ша воллучохь лаьт­
таш вара.

Хийла сатийсина цо Марияга. Паккха мелира цо дог 
дилларан къаьхьа кад. Иза шега деанарг лайна воллуш 
воллура. Ткъа х1инца юха а и г1айг1аиаш 1'ийшаран 
некъ бан волавала инзаре хетара цунна.

Даима а шен кийрахь ши ойла хаалора цунна. Цкъа- 
делахь завод яра шен керлачу некъаца, реконструкци- 
ца, керлачу автоматикаца. Кхиар а, 1амор а, воккха- 
вер а луш яра иза. Адамашна шайн ирс кхолла rlo деш 
кхерч бу иза. Дахар цунах д1акъаста йиш йоцуш хилар 
ша-шах гуш дара. Шозлаг1а-делахь, безам бара даима 
а лазамийн хьолехь латтош. Цкъа, сатийса аьтто а бой 
Iexoiu, т1аккха дог а дуьллийтий бала беш...

«Ж орж, Марий цхьанакхетта аддамо а дуьйцуш за­
хало а доцуш шайн лаамехь. Марияс ша хаьржина ше­
на майра. Цо хаьржинарг исбаьхьчу суртал а хаза ву. 
Х1инца и шиъ вовшашца къийсамаш бан доьлла, кач- 
делла вовшашна деза а деш. Со х1унда ийзаво цу ху- 
даран декъа?» — ойланаш йора Хожас.

Меллаша волавелла ц1ехьа вахара Хожа. Шен стоьл 
т1ехь 1охкуш математикан, физикан книжкаш а, керла 
чертеж а гира цунна. И чертеж цо ша x I otto  йолийна 
яра керлачу станокийн башхонаш шена йовзар ч1аг1- 
дархьама. Шена керла гучуяьллачу хГуманан ойла а 
йой, т1аккха ша висинчохь цуьнан сурт дага а лоьцуш, 
кехат т1ехь планаш а, чертежаш а х1итторца, болх бан 
марзделлера Хожина. Цу тайпана цо кхочушйина чер­
тежаш дукха хьолахь шайн оригиналашца нислуш ца 
хуьлуьра. Делахь а, цу балхо аьтто бора Хожин говзал­
лаш 1аморехь, шегара дийллачу г!алаташа а, уьш му-

ха нисда хьакъ ду гучадийларо а ч1аг1дора цуьнан 
хаарш.

Къолам, линейкий схьа а эцна, шен чертежа т1евир- 
зира иза. Мацца а шега нанах1умаяан кхайкхича хиира 
Хожина ша белхан хорма хийцаза а волуш цу балхана 
т1е верзар.

Х1умаюучу-заманчохь производствон гГуллакхашка- 
хула кхерстина цуьнан ойла юха а Мария йолчу яхара.
«П о  со иза йолчу я ма г1о?« — бохуш ша-шега дагахь хет- 
тарш дора цо. «Мила ву Ж орж? х1ун ю Ж орж? Цо 
х1унда бо Марияна цатамаш?».

— К1ант, шайт1анан б1аьра а ца хьоьжуш хьайн 
х1ума яа!— элира нанас. »

Ж О РЖ.

— Мила ву Ж орж?— бохуш ойланаш йора Хожас.
— Ж орж  мила ву?— даима дагахь дара г1айг1анаш 

еш йолчу Марияца.
Дас шен заманчохь цхьа а х1ума ца оьшуьйтуш де- 

шийтира Жорже. Амма xlop шарахь классера классе 
волуш велахь а, цкъа а пхиъ доккхий ден-ненан дог 
цаоьцура цо. Делахь а, юккъера дешархо а волуш цуь­
нан г1уллакх дГадахарх кхачо а еш дас-нанас духарехь 
массарел а хьалха ваьккхинера иза. Ша-шен доккха 
х1ума хеташ хилар а, накъосташка лакхара хьежар а 
дирзира цуьнга беран хенахь дуьйна а. Амма цо шен и 
куралла диканца а, вонца а гучайоккуш цахиларна мас- 
со а цуьнца тарлуш вара. «Цхьанне а дан дика а, вон а 
доцуш верг ву Ж орж»,—- олура иза вевзачара. Накъо- 
сташна дика хилча воккхавеш а, вониг хилча rlafirla 
еш а вацара Ж орж. Дуьненах ц1е яьлла латтахь а шек- 
вер воцуш вара иза, нагахь цу ц1аро ша вагош цахил- 
чахьана. Амма цуьнан и амал а, вожа амал а цунна 
шенна йисина яра цуьнан дикане сатесна а, я вонах 
кхоьруш а цхьа а цахиларна. Мацца а да веллачул т1аь- 
хьа, шен воккхах волчу вашас, къоначу инженеро шайн 
нана шеца кхаба д1айигначу хенахь, Ж орж  мехаш ба­
ран г1уллакхийн институтам шолг1ачу курсехь доьшуш 
вара. Школехь массо а предметана «3» хуьлуш хиллачу « 
цуьнан институстки зачетни книжка оццу «кхааннех» 
юьзна яйча цуьнан воккхах волчу вашас элира:

— Ахь иштта дешахь цкъа а стипенди хир дац хьан,
— аьлла.

— Аса-м, цкъа а ца эцна и сагГадоьхургийн шай- 
наш,— элира Ж оржа.

— Х1а-а?— б1аьргаш хьет1е бевлира цецваьллачу 
цуьнан вешин.

— Цец а ма вала хьо, Леон! Макхералахь хьоьга 
х1умма а деха вог1ур вац, хьуна, со!— элира Ж оржа 
шек а воцуш.

Дика кечдинчу ц1а чохь вара ши ваша и къамел 
деш. Цу шен вешин балхо карзахваьккхина Леон мел­
лаша гТанта охьахиира, хьалхахь лаьттачу^ стоьла т1е 
ши куьг а дуьллуш. Пенаца лаьттачу хуьтан диван т1е- 
ра дарин г1айба д1а а теттииа, охьахиира Ж орж.

Пхьаьрсийн голаш стоьл т1е а х1иттийна, шина а 
куьйга корта а лаьцна, ч1ог1а гГийла ойла еш д1атийра 
Леон. Т1ехь басарийн сурташ долу къорза журнал а 
даржийна, кечбеллачу а, лийча кечбеллачу а зударийн 
сурташка хьоьжуш Iapa Ж орж. Оьг1азаллин велакъа- 
жаро гамйира Леонан батт.

— Ас ен ойланаш ма генахь ю-кх хьуна,— элира 
Леона.

— Сагатда бахьана дац. Со кху сохьта х1умма а оь­
шуш вац!— бохура Ж оржа.

— Ладог1ахьа, Ж орж ,— аьлла, ший а куьг стоьл 
т1е а г1ортош цомгаш стаг санна халла ирах1оьттира 
Леон,— xlapa вайшиннан вовшех дагавийлар т1аьххьа- 
ра хиларна кхоьруш чохь са дац суша. Цхьана гай чохь 
1иллина вайша. Вешина ваша мел доккха х1ума ду 
т1ех дика хууш ву со. Ойла ехьа! Хьо х1ун некъ баи 
воллу? Дас xlapa квартира a, xlapa диъ ц1а дуьззина 
бахам а, хазна а йитина хьуна! Дех бисина цхьа хьостам 
а ас меттах ца хьабина. Дерригенан а да хьо ву. Нана 
а ас кхобур ю. Амма ахь хьайн rlaftrla мукъана а ай- 
хьа бан безара, халкъан к1ант хилар, Даймехкан хьаш- 
таш кхочушдархьама лакхара 1илма 1амадар бохуш до­
лу сийлахь г1уллакхаш-м, масала, хьоьга кхийда а ца 
дер вай. Кхана хьайга дог1у долчуьнан ойла х1унда ца- 
йо ахь? Дас сберегательни книжки т1ехь хьайна дитина 
ахча кхаьллина ваьлча х1ун дан воллу хьо? Ткъа хьан 
некъаш, ахь совнаха ен харжаш вайна евзаш ю. Хьо, 
тахана стипендех цавеша, ткъа кхана тай лаха карах

а ца долуш пис воьр ву! Ойла х1унда ца йо ахь? Х1а- 
а?— хаьттира Леона.

— Ма дика а вевза-кха хьуна со! Амма иштта вохий 
ма хила хьо! — элира Ж оржа.

— Ой! Хьо-м сан ваша вай!.. Хьо ма парг1ат ву?
— Хьо сайн ваша хиларна ву-кх! — аьлла, Леонна 

т1е п1елг хьажийра Ж оржа.
— Х1унда?
— Ой! Хьо сан ваша а ву, т1е башха инженер а ву! 

Тахана хьо оыТазвахарх, кхана ахь сайн rlo дийр дуйла 
хаьа суна!

— Цунах со шек ву. Ac rlo дича хьо х1умма а йоцург 
а хилла йовр ю. Хьекъалца а, хьацарца а наха бепиг 
муха лоху хьайн ц1окан т1ехь хиъча пайдехь хир ду хьу­
на,— элира Леона.

— Вай да-м вацара хьо санна кГоршаме,— билгалди- 
ра Ж оржа.

— Цо вайна хьалхара хьегна къа ца лерин ахь. Ин­
ститут т1ех дика хааран диплом а оьцуш чекхъяккха а, 
т1аккха инженер а хилла дийнна цхьана участках махка- 
на хьалха жоп дала а атта дац. Ас хьегна а, хьоьгуш а 
къа ду иза. Вайн да лор вара. Мел лерина къахьоьгура 
цо вай кхион г1ерташ. Хьо-м цо ги а воьллина лелийна, 
со жимма хьалха охьавоьссира цуьнан коыикалара. 
Х1инца хьо сан коча ван ойла йолуш хилла, иза хир 
дац! — аьлла, хадийра Леона.

Цхьана а х1уман т1ехь барт цахуьлуш д1а-схьа къаь- 
стира ши ваша. Леон арахь лаьттачу шен автомобила а 
хиъна д1авахара. Ж орж  шайн чохь висира.

Ж орж  вела а къежна, вешех цавашар шен дагахь 
ч1аг1дан, ойланаш ца ян лууш хилира. Амма, кхул хьал­
ха цкъа а цахиллачу тайпана ойланаш карийра цунна 
шен дагахь. Дика хьега а, атта деша а 1емина волчу цуь­
нан таронаш кхачаяла тарлуш яра, ткъа х1умма а т1е ла- 
ха хьуьнаре ша ца хилар массо а адаманачул дика шена 
хаьара цунна. Кехат а, къолам а, счет а хьалха а йилли- 
на, сберкассехь а, ц1ахь а долчу шен ахчанан хьесап ди- 
ра цо. Ш а ечу барамехь харжаш а еш ша ваьхча шина 
шаре валлал бен ца карийра цунна шена дех дисинарг, 
ткъа нанна цунах дакъа дар кхунна дагахь а дацара. 
Цу балхо ч1ог1а кхерийра Ж орж. Цунна дагабаьхкира 
шеца ресторанашкахь доттаг1алла тасаделла болу нах.

Цу тайпа нахах «аттачу соьман дай»,— олура студента- 
ша. Тайп-тайпанчу предприятешкахь шаьш дечу Нулла- 
кхашна юххехула йохка-эцарца къайлах пайда бан 1е- 
минарш бара уьш.

Дукха хан ялале ишттачу нехан белхан новкъа вели­
ра Ж орж  институт д1а а кхоьссина. Кхин долчу Нулла- 
кхашна т1ехь аьртачу Ж оржан шен накъосташ цецбо- 
хуш говзалла хилира «атта сом лаха». Москвана а, ге- 
нарчу г1аланашна а юккъехь махлелоран лахара г1ул- 
лакхаш дечу нахаца йолчу шен з1енех пайда а оьцуш, 
экспедитораллин г1уллакхаш дора цо, гуш долчунах кир­
хьа а деш, къайлах мехаш а лелош. Холхозаш а, цхьога- 
лийн ц1окарчий а мичахь иэца еза а, мичахь, хьанна йох- 
ка еза а хаьара цунна. Пхьег1ашкара дуьйна маьнга- 
нийн, шаршойн зударийн чухула юхучу кучамийн биста 
кхаччалц, хийла тайпанаш товараш духкура эцархошна 
Жоржехула. Тайп-тайпана г1аланашкахь бевзаш нах а, 
Ноьнчий а карийнера цунна.

Зударшна т1ехьийзаран говзалла а, хаза хабарш 
дийцар а керадирзинера цунна, лаьррина оцу Нуллакха- 
на вина волуш санна.

Иштта стаг ву Хожас, Марис «Мила ву иза?» бохун 
Ж орж.

ПЕНАХ ДОЛУШ САННА

Зака курортера ц1авоьрзу зама т1е кхочуш латтара. 
Изий, Таний йиший, ваший санна, тамашина, ц1ена дот- 
таг1алла долуш дара. Цхьана сарахь кхача биъначул 
т!аьхьа д1а-схьа къаьстира и шиъ. Зака шен ц!а чохь 
стоьл т1ехь даржа а дина, Салихьа даийтипа кехат доь- 
шуш воллура. Не1 туьйхира.

— Чувала! — элира цо кехат д1а а хьарчош.
Меллаша не1 д1аеллаелира.
Д1ахьаьжна Зака т!ех ч1ог1а цец а ваьлла хьаьлаик- 

кхира. Ала дош ца карош, Гадийча санна, висинчу цунна 
хьалхахь зезагийн курс а буйнахь лаьттарг Лия яра.

— Суьйре дика хуьлда хьан!— элира цо ч1ог1а 
г1айг1ане долчу озаца, ц1ийелла йогуш юьхь а йолуш.

— Диканца ехалда хьо а! — воьхна жоп делира З а ­
кас.— Охьахаа! — Охьахаа! — Нант а луш цунна.

— Бехк ма биллалахь суна! — дийхира цо елхха йол- 
луш.

— Бехк биллане а буьллур бац. Баркалла хьуна со 
волчу ярна! — бохура Закас. Амма цкъа а цахиллачу 
тайпана воьхна а, хьекъал керар даьлла а вара иза.

— Иван Сидорович, шен доттаг1а, Ленинградера 
веана академик волчу а нисвелла, со к1езигчунна цхьал- 
ха йисина... Цара шайн 1илманийн г1уллакхаш дукха 
дахдой дуьйцу... Цундела т1ехйоллучуьра хьо волчу чу 
хГоттан дагадеара суна. Бехк ма биллалахь! — элира цо 
юха а.

— Лия! Хьо бехказа йийла оьшуш дац. Доттаг1а дот- 
таг1чух тешаш а, цунах дагаволуш а, цуьнца къамел дан 
лууш а хуьлуш ду. Хьо со волчу ярах а, вай къамелаш 
дарх а бехкалаяхан бахьана дац! —-»жоп делира Закас.

Лия дикка хьалхачул тоелла а, дег1ана зоьртал хеташ 
а яра. Курортан хьоло шен дарба гойтура цуьнгахь а, 
дикка товеллачу Закегахь а.

Д1аалан тамахь дош дага а ца дог1уш, х1уъу аьлла 
а, Лия йист хиларе ч1ог1а са а туьйсуш иза 1ечу хенахь, 
эххар а, йистхилира иза:

— Тайп-тайпана амалш йолуш адамаш дуккха а ти­
на суна. Башх-башха дегнаш долуш адамаш хиларна 
хир ду иза. Хийла нисло хабар хаза долуш верг. Амма 
цу хазчу дешнийн 1алашо хьо Iexop елахь, иза ирча ду... 
Арахьара адамаш хьовха, вешан дог1маш а ямарт хилан 
г1ерта вайна шайн инзаре лаамашца. Хьекъал дег1ан 
лай хилан хьакъ дац! Дег1 хьекъалан лай хилан деза! 
Амма иштта хилийтан йоккха турпалалла а еза!.. Бехк 
ма биллалахь, со хьуна хьехар дан г1ерташ яц! Иштта 
д1а дагадеана дуьйцу ас,— элира Лияс.

— Юха а боху ас хьоьга — хьо бехказа йийлан 
эшац! — жоп делира Закас.— И ахь мел аьлла дош бакъ 
ду. Амма дег1ан лаамашний, хьекъалан оьздангаллиний 
юккъехь адамана ч1ог1а бала луш болу т1ом лаьтташ хи­
лар — иза ширчу дуьненах бухадисиначех даьлла ун ду!

— Х1а-а! Дег1ана юьззина парг1ато ялар керланиг а. 
нийсаниг а дуй? — хаьттира Лияс.

— Данне а дац! — жоп делира Закас.
—■ Ткъа, со муха кхетан хьакъ ю хьан дешнех?
— Дукха атта кхетар ю, ойлаел ахь!
— Муха? Муха? Дийцал ахь! — бохура Лияс.
— Хьо санна болчу къоначу зударшлахь кхечарел 

къегина а, атта а, таро йолуш а яхан лууш ю хьо!

— Ой, иза хьанна ца лаьа? Сан иза хьаг1 яц, яхь ю!
— Делахь хьо айхьа бохучу кхаьчна. Паккха хьо 

карзах йийлар а, ахь сагатдар а эрна ду! — элира Закас.
Лия йист ца хуьлуш лерина хьаьжира цуьнга. П ак ­

кха шен дегочу аьтто куьйгаца, хьацаран буьртигаш 
тоьхна долу хьаж схьалецира цо. КДеззиг ойла а йина, 
шен хьаьжах йовлакх а хьаькхна, ирах1оьттира иза. З а ­
ка а хьаьлаг1аьттира. Оьг1азе а, собаре а Закега а 
хьаьжна йистхилира Лия!

— Дуьйцийла йоццуш бакълуьйш ву хьо! Хьуний 
дайна, ловзон чкъург, даан бепиг массарна а кхочуш 
дац! Со и ший а дика дезаш хиларо ягош хилар атта гин 
хьуна. Баркалла! Ахь доккха дарба дин суна сайн ирсах 
кхачам бан! Лия даан бепиг хилчхьана мегаш ю, ловзон 
чкъург ца хиларх. Марша 1алда хьо! — аьлла, к1оршаме 
не1 а тоьхна, сихха д1аяхара иза. Цуьнга дош ала а ца 
кхиош, ша воллучохь 1адийна латтара Зака. Ш а к1адвел- 
ла а, корта лозуш а хетта г1анта охьалахвеллачу цунна 
ц1еххьашха хаза хьожа еара стоьла т1ехь Гохкучу зеза- 
гех. И зезагийн курс схьа а эцна, сутараллица xlo чу а 
узуш, idoprra садаь1ира Закас. Лиян хаза хьожа йог!ура 
цунна зезагах. Шен ерриге а хазаллица цуьнан исбаьхьа 
сурт латтара Закина хьалхахь.

Дукха хан ялале не1 тухуш хезира. Сихха хьаьла а 
г1аьттина:

— Мила ву? — хаьттира цо.

— Чу ян мегар дуй?

— М.егар ду, дукха дика, мегар ду. Марша йог1алда! 
Охьахаа,— аьлла, г1антана т1е п1елг хьажийра Закас.

Меллаша Таня охьахиира. йист а ца хуьлуш стоьл 
т1ера зезагийн курс’схьа а эцна, юха а шен метта охьа- 
йиллира цо.

•— Хьо ма воьхна ву! Йо1, зуда цкъа а ганза-м вац 
хьо? — элира Таняс.

— Мичара воьхна вара со! — вистхилира Зака.— Зу­
дарий бу-кх доллучунна а бехкен.

— Хьакъ долчохь бехкен бу, доцчохь бац! — бохура 
Таняс.— Нагахь хьо, со кху чу ярах цецваьлла а, соьга 
«Ахь х1ун леладо?» — алан бакъахьа цахеташ юххерий, 
гонахарий дуьйцуш а, велахь ас rlo дийр ду хьуна. И 
Лия хЬшцца д1аяха-кха кху чуьра ара а яьлла!

— ДГаяха! — ч!аг!дира Закас.

— Делахь, со кху чохь ца хиллашехь, аш вовшашка 
мел аьлла дош сайна хезча санна шера хууш ю со. Лиян 
цамгарна сов нуьцкъал дарба дин ахь. Иза яхь яьккхина 
ахь, кхул т1аьхьа шен карзахйийлар цуьнга атта сеца- 
лург хиларх дуй баалур> бу соьга. Тамашина ду адамийн 
гТиллакхаш. Хийла эзар шерашкахь декъаза безам 1ет- 
къаш адамаша баланаш хьегна. Цу баланийн хало сов- 
йоккхуш хилла дахаран башхонаш— цхьаберш къен, вуын 
хьалдолушший хилар! Къечар — 1азап, хьалдолчар — 
зокх хьоьгу.

— Ткъа вайн заманчохь,— бохуш дуьйцура Таняс 
кхин д1а а,— дерриг дуьне вайна кера дирзинчу хенахь 
цу безаман цуьрге шена бала бойтуя стаг а, зуда а ч1о- 
rla сонта хета суна. Масала, и Лия ирс долуш ю я яц? 
Цкъа долчунна ирс долуш ю — хьалдолуш а, цхьа х1ума 
ца оьшуш а хиларна! Шозлаг1а долчунна декъаза ю, 
шен дег1ан могашалла, жималла безаман ницкъ кхехкаш 
болчу заманчохь Габбалц зокх хьеган йиш йоцуш иза хи­
ларна! Стаг мел яхь йолуш а, оьзда а хиларх шена оь- 
шург д1адоьхуш ду 1аламан 1едал, тахана ахь яхь а яьк­
кхина Лия д1ахьажаярх д1адоьрзур долуш дац! Амма 
ахь нийсаниг элин цуьнга. Хьоьгахь а, хьо санна мел 
волчуьнгахь а и нийсаниг бен товш дац. Го баьккхина 
вайна гонах исбаьхьа бошмаш лаьтта! Уьш вайн ю. 
Х1орд, латта, лаьмнаш — дерриге а вайн ду! Исбаьхьа- 
чу зезагаша мохехь техкаш а, х1ордан тулг1еш керчаш 
а Галамо даима вай хьоьстуш шен башха эшарш лоькху! 
Дерриге а адамаш дегнаш ц1ена а, башха а долуш, дер­
риге а халкъийн меттанашкахь «доттаг1алла» кхайкхош 
а, доттаг1алла ц1енчу дегнашца бертахь 1алашдеш а ду! 
Цу керлачу, сирла ирс долчу, эшалур боцуш болчу ниц- 
къехь цхьа кегий цуьргаш ю вай. Вайх муьлхха а шен 
ирс схьаэца, 1алашда хьуьнаре воцуш хилар йоккха 
ледаралла ю, ткъа ледарчунна шен ледараллех бала 
а хуьлу!

— Бехк ма биллалахь, Таня! Ахь мел бохуш дерг 
нийса а, суна хеташ дерг а ду. Амма и хьехарш ахь сайна 
даран бахьанех ца кхеташ ву хьуна со! — элира Закас.

— Х1а-а! Хьуна-м кхуьнан бала цахилан а мегар ду. 
Амма накъостийн хьокъехь вовшашка дийцар дан мегаш 
дац? — хаьттира цо.

— Мегаш ду! — жоп делира Закас.

— Делахь, ас со жима а йоллушехь, хьехар дира 
Лияна ахь басарш к1езиг хьекха, байракхаш хьайн де- 
гТана т1е к1езиг ихка, амма 1илма алсам 1амаде! — 

аьлла.
«Эш-ш, и къа-м х1унда хьегара. 1илма суна басаршца 

карор ду» — элира цо. Цунна басаршций, кечъелла ле- 
ларций академик карийна. Дена тайннарш дика ю йов- 
харш, амма уьш тТаьхьа бале йовлу. Ахь а олу нохчийн 
кица ду: «Ма лаца ден маж! Амма лаьцча д1а ма хеца!» 
Иза цуьнан г1уллакх ду.

—  Таня, кхечарна критика ян атта ду, ткъа ша нийса 
некъ бан хала ду. Ахь дагалаьцнарг х1ун ду? — эвххьа- 
за хаьттира Закас.

Леррина хьаьжира Таня. Цуьнан хьажар ла а ца дел­
ла arlop вирзира Зака.

— Ассий? Со хьайга ян йоллу-м ца моьтту хьуна? — 

элира цо паргГат.
— И моттан цеваьхьа со! — жоп делира Закас.
—  Бакъ ца ваьхьа! -г- бохура Таняс,— со дешна яьл­

ла кхин т1е а 1емар ю, амма г1уллакхехь а, кечамехь а, 
спортехь а сайца тарлуш хинверг карор ву суна. Хаза 
туьйранаш дийцарх Таня цхьамма a Iexop яц. Иштта 
ц1енан, нийсан, хьаналлий некъ бе ахь! Хьо а, я со а 
цхьалха дуьсур дац! Цкъа долчунна къахета Лиях, 
шозлаг1а долчунна оьг1азйоьду со цунна! Цундела диц- 
дан г1оьртичи а дицлац цунах дерг!

— Иза х1умма а тамаша бац адамашна вовшийн 
г1уллакхийн бала а, вовшех къинхетам а хилар,— бил- 
галдира Закас.

— Х1ан, со д1аяха! 1одика хулда хьан! Нагахь хьайн, 
Тахин барт хилахь соьга ловзарга кхойкхур хьо! — олуш 

хьаьлаг1аьттира Таня.

— Марша г1олда хьо, буьйса дика а хулда хьан! Б ар­
калла хьуна! Нагахь цунах дош хилахь оха йицйийр яц 
хьо! — аьлла, Закас цунна т1аьхьа не1 д1акъевлира, 
жимма собар а дина, не1арна дог1а д1а а тоьхна иза 
охьавижира.

1уьйранна самаваьлча чохь шийла а хетта, юрг1а 
тГеуьйзира цо. Дистина хи дог1уш санна г1овг1а хезара 
арара схьа. Д1ахьаьжча коран ангалина тГехула охьа 
[ийдалуш хиш дара, раманаш а ангали а мохо схьадетта- 
чу дог!анан т!адамаша декош дара, арахь кхоьлина яра.

Закина корехьара схьа шело кхийтира, юха а набкхе- 
тийтан дагахь юрг1анах а хьаьрчина д1атийра иза. Амма 
коьртачохь тайп-тайпана ойланаш яра. Эххар а дог1анан 
тата ц1еххьашха д1атийра. Б1аьргаш а биллина корехьа 
хьаьжча маь1-маь11ахь маьлхан з1аьнарийн сирла хьоькх- 
наш гора, мархаш нилха мел евллачухула. Стигал сих- 
ха екхалуш яра. Зака хьаьла а г1аьттина кечвелира.

Араваьллачу цунна т1ех хаза дуьне гира. Дог1ано да- 
шийна латта а, r la-буц а керла хаза хьожа йог1уш дара, 
xlo ц1ена дара, геннахь маьЬмаьПехь бошмашна т1ера 
1аь г1иттара, массанхьахь бецан тхин сирла буьртигаш 
лепара, гонах бес-бесар олхазарш декара. Ойла тоелла 
а, дег1 дай долуш а, сакъералуш а в^луш волавелира 
Зака пальмашна юккъехула д1а биллина болчу т1улган 
новкъахула. Дукха хан ялале ерриге а стигал серлаели- 
ра, вуно генахь а, наггахь а жима к1айн марха йоцург 
лакхахь гуш х1ума дацара. Т1етт1а шайн сакъерадалар 
алсам дуьйлуш санна сихделла шайн эшарш лоькхуш да­
ра олхазарш. Ша муха локху а ца хууш, ларамаза йиш 

лекхира Закас:

Литта дезара ц1ен деший,
Литтина деши ду сан к1орни,

Ва к1орни хьо г1ийла х1унда ду,
Вай хьуна мел оьшург оьцур ду!

— Ойт! Горлера я I! Ассалам 1олойкум, ва хьоме З а ­
ка! И х1ун эшаран к1еж ю?! — аьлла, девзаш а, гергара 
а долу аз хезира цунна. Шена хьалха лаьтташ к1айчу 
чичинчин китель а, шуьйра ког болу сийна хеча а, можа 
туфлеш а юьйхина, бочка санна, стомма стаг гича ч1о- 
rla цецваьлла ала дош ца карош висира Зака.

— Хьо стенах цецваьлла? Хьуна-м ваша а, шича а 
вицвелла — элира верстинчо.

— Xlapa г1енах ду я самах ду?! Межед, хьо-м ван 
xlapa? — хаьттира Закас халла.

— Х1унда вац со? Ву дера со-м! Цкъа а сох хилан 
на мега стаг?!

Закас Межедан куьг лецира. Иза эндаже а, берчаш 
йолуш а дара. И шиъ мараиккхира. Дерстина дег1 дуьз- 
на-деза а, могаш а дара Межедан.

— Lily ма качделла! — олуш т1евеара Мирза.
— Марша вог1улда, Мирза! Хьо а вара кхуьнца? — 

хаьттира Закас.

— Маршалла хуьлда хьуна а, Зака! Тхойшиъ цхьа­
на вара! Хьо-м xlapa ерриге а курорт хьайнна а ерзийна 
1еш хир вара! Иштта а хир дац! Хьо воцург бу нах тоба- 
лан а, сада1ан а лууш! — бохура Мирзас.

— Иза-м, юстийна буг1анаш санна волчу шуьшинга ма 
хьаьжжинехь гуш ду! — элира Закас.

— Ахь х1ун леладо? — хаьттира Мирзас.
—  Ахь х1ун леладо? Аса лелориг-м гуш дара!
— Изза ду-кх оха лелориг а, — хаийтира Мирзас.— 

Тхойшиъ то а велла, больницера ц1а вахара. Амма, хьо 
кхузахь ву-вац тхойшинга цхьаммо а ца дийцинера. 
Вайн колхозо путевкаш а елла кхуза ваийтина тхойша. 
Бутт сов зама ю тхо кхузахь долу. То-м со а велла, амма 
Межед дукха т1ех версташ ву... Тохур сихо амал йолуш 
вара xlapa. Ткъа х1инца кхул собарен, кхетамен верг 
к1езиг хила мега. Тахана Салихьа кехат даийтина тхоьга. 
Т1аккха хьо ган ван лиира тхойшинна.

Муьлхачу санаторехь ву шуьшиъ?
— Оцу уьтталг1ачу санаторехь ву-кх! — аьлла, герг- 

гахь гуш долчу даккхийчу ц1еношна т1е п1елг хьажийра, 
Межеда.

— Со кху шуьйталг1ачохь ву! — хаийтира Закас.
— Хьажахьа! Лулла а хевшнна оццул зама яьккхи- 

на-кх вай вовшийн ган а ца гуш! — элира Мирзас.
— Х1инца гина дикахо а ду. Х1инцалц-м вайн г1ул- 

лакх дарбанех дозуш дара, ткъа х1инца дерриге а син- 
къерамна т1едирзина хир долуш ду,— билгалдира Ме­
жеда.

— Шел хаза метиг кхин хир йоцуш исбаьхьа а ю-кх 
xlapa Сочи! — элира Мирзас, Межедах къайле еш б1аьрг 
а та1ош.

Зака цецвелира, амма дуьхе вахан г1ертар цкъачун­
на т1аьхьатеттира цб. Цкъа кху санаторехь, цул т1аьхьа 
Мирзаг1еран санаторехь гаргол бийкира, 1уьйренан кха- 
чанаш кичча хилар хоуьйтуш.

— Х1ума кхаллан цкъа д1аса доьрзур вай. Т1аккха 
кхузахь гуллур ду вай! — элира Мирзас.

— Бакъахьа ду! — т1етайра Зака.

— Варийлахь, схьаволалахь, вайн башха г1уллакхаш 
ду кхузахь! — олуш, Межед д1аволавелира. Цуьнца 
Мирза а д1авахара

ДогТа деанчул т!аьхьа хьалхачул хаза хетара ченах

ц1анделла баьццара г1аш долу дитташ а, буц а, зезагаш 
а. Сирла а, товш а яра цу дитташлахь санатори. Ойла­
наш а еш столовин не1арх чуволуш воллучу Закина ше­
га маршалла хоттуш хезира:

— Гуьйре дика хуьлда хьан, Зака! — бохура Таняс.
— Диканца ехалда, Таня! — жоп делира Закас.
Юха а цхьана жимчу стоьла гонаха охьахиира и шиъ.

Столовера шаьш арадевлча Таняс хаьттира:
— Делкъал т1аьхьа волейболах ловзур вуй хьо 

тхоьца?
—- Суна тхайн эвлара ши стаг карийна вайна лулар- 

чу санаторехь. Царшиннан лааме хьажанза вер вац со,— 
жоп делира Закас.

— Масане г1уллакхаш хуьлу егеган, делахь гур вай­
на х1ета,— олуш, ела а къежна, Таня д1айолаелира.

...Зака новкъа велира. 31енан лекхачу г1уркха буьх- 
хьехь йолу радион репродуктор екара 1адхьоькхучу пон­
даран башхачу эшарца. Некъана шина а аг1орхьа паль- 
машна а, диташна а т1ехь вовшашца къуьйсуш санна 
эшарш лоькхура олхазарша.

— Ассалам 1олойкум, Мирза, хьо ма ойлане ваьл­
ла! — элира Закас.

— Ва 1алайкум салам! Ладог1ал ахь, д1аса хьажал 
хьо! Ма хаза ду xlapa дуьне! Адамана тойина д1ах1от- 
тийна xlapa меттиг! — аьлла, гонах куьг кхарстийра 
Мирзас.

— Эш-ша, ма шен хенахь хии-кх хьуна иза! Б1аьрг 
х1унда та1ира ахь? — хаьттира Закас.

— Х1ун б1аьрг? — цецвелира Мирза.

— Аьррун б1аьрг та1ийра ахь тохура Межеда xlapa 
меттиг хастийча.

— Меттиг хесторна дуьхьал со ца хилар ас хГинцца 
гайтин хьуна. Амма Межедана кхузахь шен ирс карий­
на!— элира Мирзас.

— Баккъаллий? Муха?

— Баккъалла а. Зоя ц1е йолуш цхьа оьрсийн йо1 ю 

кхузахь. Иза вайна гена йоцчу колхозехь бухгалтер хил­
ла...

— Ой, иштта хаза ю иза? — юкъаиккхира Зака цуь­

нан къамелна,
— Хаза-м хаац суна, товш-м ю,— жоп делира Мирзас.
— Т1аккха?

— Иаккхий, х1инций-м хаац суна. Нагахь иза шега 
еа — Межед ввсин, да еа — Межед велин.

— Ой! — экхийтира Закас цецваьлла.

— Хьо иштта цец а ма вийла. Межед тохар цомгаш 
а, чевнаш йолуш а хиллехь а, х1инца ч1ог1а товелла ву. 
Цунна еза а мегар ду шениг! — бохура Мирзас шек а 
воцуш.

Тамаша ч1ог1а баро цецваьккхина вара Зака.

— Тахи дагайохаро хьераваьккхина вара иза. И дош 
алан иэхь хеташ хьекъалх телхина иза, коьртан чов ба- 
хьанехь ду и, олура вай. Ткъа цунах къа вайна мел ч1о- 
rla хеташ хилла — иза вайна ваьшна дика хаьа. Цу 
тайппана нуьцкал цамгар шех кхетиттал шена дезаш до­
лу х1ума, мацца а, цу цамгарх товелча дицдаларх тама­
ша бина ца волу-кх со! — хаийтира Закас.

— Цу цамгарх товалар муха ,хир дара и цамгар шех 
тоьхна бахьана цо шена гена ца даьккхича? — хаьттира 
Мирзас.

— Со ца кхета ахь бохучух! — элира Закас.

— Иза лоьрашна дика хаьа. Вай лоьраш дац. Вайна 
ма хаъара, ч1ог1а цамгаран бала лайра Межеда. Амма 
иза товала воьлча цхьа а х1ума бен а ца хеташ, барамал 
т1ех собаре а, партал а вара. Тахи а, я т1улг а, я дечган 
б1ог1ам а бен а ца хеташ. Цуьнан берриге а синкъерам 
дика кечйина котаман чорпа яаррий, жимма вола а вел- 
ла, вижна 1илларрий бара. Цул совнаха кху дуьненахь 
дерг бен д1а а ца хетара цунна. Стаг безамо вагош а, 
дикано воккхавевеш а, воно 1овжош а ца хилча дош ца 
хеташ волчу суна ч1ог1а къахетара кхунах. Мацца а, 
хан мел ели варстаро а, шен парталчу амало а вижийна 
волу Межед ц1еххьашха самавелира. Иза самаваьккхи- 
нарг Зоя яра. Лоьро суна а, цунна т1екхочуш мел вол- 
чунна а хаийтинера Межед волчохь Тахин ц1е яккхан ме- 
гарг ца хилар. Хийла и бехкам 1алашбеш 1ийначул т1аь- 
хьа, эххар а, цунна Зоя езар нуьцкъал хиларх со тешна 
ваьлча, ас Межеде хаьттира: «Тахина х1ун до вай?» 
«Тахина а карор ву ца1... Вуьшта а йитахьа Тахи!» — 
олуш куьг ластийра цо. Зоя йоцург кхин х1ума ца диси- 
на цуьнан дагахь а, я коьртачохь а, — дуьйцура Мирзас.

— Ткъа Зоя муха ю цуьнца? — хаьттира Закас.
— Дика ю! Сов дика!

Цу хенахь т1евог1уш Межед а гина, цу шимма и къа­
мел сацийтира,

— ХЬшца тоьла к1ентий! — элира Межеда ша т!е 
кхоччушехь.

— Х1инца х1ун хилла? — хаьттира Закас.

— Ге юьзна ю, к1ант самукъане ву! —  бохура цо.
— Сан десара мотор яьсса хилча тракторо гота ма ца 

оху! — элира Мирзас.

— КЛентий! Вай цу х1орда йистехьа таь1ча х1ун да­
ра техьа? Де сирла а, довха а ду, лийча бег1ийла йо­
луш,— аьлла, х1ордехьа п1елг хьажийра Межеда.

— Вай хьуна луъучу rlyp ду-кЯ! — олуш, тохар а 
санна, Закега б1аьрг та1ийра Мирзас, Межедах къайле 
а еш.

— Бакъахьа ду!— т1етайра Зака.

— Бакъахьа ду, бакъахьа ду,— аьлла, т1аккха ша 
к1еззиг сихвелла хила а мега-кх аьлла, дага а деана, 
вистхилан бага г1аттинчохь Межед сецира. Накъоста- 
ша ша тергалвеш хилар гуш волу иза меллаша велакъе­
жира.

— Ца1-м алан дагадеанера суна, юха а дицдели-кх 
бехказа велира иза.

Цхьацца дийцарш а деш, забарш а еш, шаьш муха 
кхочу а ца хууш, х1ордана герга кхечира уьш. Диттийн, 
акхтаргийн, пальманийн генашна юккъехула хьалхахьа 
д1а хьаьжча гуш сийна хин аре яра. Аьтто агГорхьарчу 
дитташлахь цхьа къорза коч меттах хьеш санна хийти- 
ра Закина. Масане зуда а, йо1 а ю кху курортехь, аьл­
ла, дага а деана, цо иза тергал а ца йира. Мирза xlop- 
де хьоьжуш вара, кхин х1умма а ца гуш. Бакъ ду Ме­
жедана иза тосаелла хуьлу куц дара.

— Бехк ма биллалаш к1ентий, со х1инцца схьавог1у 
шуна! — аьлла, цу дитташний, церан баьццарчу генаш- 
ний, синтаршний юккъехь Межед сихха къайлавелира. 
Зака ларамаза цунна т1аьхьа хьаьжира, амма я Межед 
а, я къорза коч а гуш яцара. Мирзий, Закий новкъахь 
сецира. Вист а ца хуьлуш, цец а ваьлла вовшашка хьоь- 
жура и шиъ.

— Карийна!— элира Мирзас меллаша.
— Иза карорхьама ийзош хилла цо вай хГордехьа!— 

билгалдаьккхира Закас. Мирзас корта таГийра. Зуда

йист хуьлуш санна хийтира Закина. Мирзас п1елг 
айъира «ладогТа!»— аьлла.

— Суна иза мила ву хаац!— Амма иза нохчо ву. Цо 
ша хьан гергара стаг ву боху... Пиллакхе дац иза д1а а 
тесна витар!— бохура йо1а.

— Иза ю и Зоя,— элира Мирзас Закин лерехь.
— Соьца накъостий бу... Цхьа бехказло а йоцуш во- 

г1ийла дац сан! К1еззиг цаьрца х1орда чохь лийчинчул 
тТаьхьа д1авог1ур сд! — жоп делира Межеда.

— Иза тарлуш дац!— бохура Зояс.
Ш а къайлаваларх терра, сихха веана схьаиккхира 

Межед.
— К1ентий аш бехк ца биллахьара сихха вахана- 

ван к1еззиг г1уллакх дар-кх сан!— элира цо.
— Пуллакх к1елдитан бахьана дац. Пой вола! 

Тхойшиъ луьйчуш а, садо1уш а х1ордана йистехь хир 
ву!— аьлла цкъа Межеде, т1аккха Закега хьаьжира 

Мирза.
— Бакъахьа ду, бакъахьа ду! Со реза ву Межеда 

бохучунна!— элира Закас.
— Делахь, хье ца луш тур ду вайна! — олуш Межед 

вахана къайлавелира.
— Зоя а яц иштта атта д1атасалур йолуш!— элира 

Мирзас.

— Цо шайга веанарг мила ву бохура? Иза Салихь 
велахь вайшиъ волчу вог1ур вара, ткъа кхин колхозник 
велахь-м хаац суна,— элира Закас.

— Иза Салихь хир вац, Межедан шичойха ца1 хир ву!
— Э-э, хила мега! — Зоян адрес карор дац Межеде- 

хула бен, аьлла, Мирзас бохучунна т1евирзира Зака.
— Мухха делахь а, Межедана Зоя ялийнчу лов- 

заргахь хелхарш данза девр дац вай дукха хан яла­
ле!— дерзийра Мирзас.

Геннахь х1орда т1ехь к1ур а туьйсуш доьдуш гуш 
доккха кема дара. Мело тулг1еш техкош бара х1орд. 
Х1орда йистехь ц1ена жаг1а болчохь цара т1ехулара бе- 
дарш дГаехира, луьйчун хорма т1ехь а юьтуш. Малхо 
бохбинчу жагГо когаш багабора. Зака сихха х1орда чу 
эккха д1ахьаьдира. Татанца кин цинцаш д1аса а тухуш, 
иза х1орда чу иккхира. Ша ирх тоьхна хиш охьаэган 
кхиале шена юххехь нека деш Мирза хаавелира цунна. 
Малхо малдинчу хе дегГана там бора. Д1а а, схьа а не­

ка деш, луьйчучу хенахь цу шинна гора гонах вовшаш- 
ца къийса а луш некадешший, ловзуш ший кегий нах а. 
мехкарий а. Эххар а, к1ад а велла, х1орда йисте а веа­
на, деггец дог1уш хи доллучохь сецира Зака. Дукха 
хан ялале веана цунна юххе д1ах1оьттира Мирза а. 
Маьхьарий детташ, буьйлуш, неканца вовшел хьалха- 
бовлар къуьйсуш болчу кегийчу нахана т1ехула д1а- 
хьаьжча, цхьа б1е метр бен кхин генахь а йоцуш ловза- 
чу х1умане хьоьжуш цецваьлла латтара Зака. Т1ахъал- 
ла а, шера а, 1аьржа чкъор а, ч1ерачух тера ц1ога а до­
луш, пелхьонах ловзуш йолу иза х1ордачуьра хьала а 
кхоссаелла, х1аваэхь ч1уг а тоьхна, юха а х1орда чу 
юьйжира. • *

— Дельфин! Дельфин ю иза! — олуш, мохь белира 
Мирзин.

Циггахь еовшашца ловзуш, ирх кхийсалуш ши дель­
фин гуш сакъералуш вехха лаьттира и шиъ. Ирх кхий- 
саялан к1орда а дина, генна евлла дельфинаш 1х1урда 
чохь къайлаевлира.

— Жимма волало вайша 1индаг1ашкахула, суна-м 
кЛордийна х1инца лийча а, нека хьекхан а,— элира 
Мирзас.

— Бакъахьа ду!— т1е тайра Зака.

— Зояг1аьргахь верг мила ву хаахьара! — элира цо 
жимма 1ийна.

— Хуур, х1инцца хуур!— бохура Мирзас.

Дукха хан ялале лийчаро тодина дог1маш а долуш. 
1индаг1ашкахула волавелла водара и шиъ. Мирза шен 
ойла а еш, вист а ца хуьлуш вог1ура. Ткъа, Зоий, Ме- 
жеддий долчу веанарг мила ву техьа бохуш дерг Закин 
дагара д1адалан ца туьгура. Цу шимма барт бира Ме­
жед лаха ваха.

Диттийн 1индаг1ашкахь лаьттачу аннийн кегийчу 
г1ишлошна т1екхечира и шиъ. «Керла пиво», аьлла, яз­
дина доккха а, исбаьхьа кечдина а йоза дара цуьнан 
хьалхарчу аьнгалин пена т1ехь.

— Х1аъа, ма меттиг ю-кх!— элира Мирзас, пиво 
духкучу туьканна т1е п1елг а хьажийна.

— Вайша а сецча х1ун дара техьа цхьацца кружка а 
яссош?

— Дукха бакъахьа ду!

— Делахь оцу 1индаг1е стоьл т1е ховшур вай,— аьл­
ла, герггарчу стоьла юххе охьалахвелира Зака.

— Т1ехь чопанан чорда хуола а болуш йолу ши 
кружка стоьл т1е а х1оттийна, Закина дуьхьал вирзина, 
охьахиира Мирза. Закина т1ехьарчу хийрачу не1ареху- 
ла схьахезаш адамийн аьзнаш а долуш, меллаша пиво 
малан волавелира и шиъ. Цу туьканахь нохчийн мотт 
буьйцуш санна а хетта, Зака, шега хьаьжжинчохь ви- 
синчу Мирзега хьаьжира кружка охьа а х1оттош.

— Межед хьо хьер ваьлла!— бохура реза воцуш 
цхьамма.

— Иза Биркъа ву,— хаийтира Закин лере а таь1на 
Мирзас. Т1аккха цо п1елг а айъина, «ладог1а»— уьшур 
дира цуьнга. Иза а совнаха дара. Зака верриге а ладо- 
rlape вирзинера.

— Зака х1ун ю? Мирза х1ун ю? Хьату х1ун ю?— бо­
хура Биркъас.— Уьш хьо вухкуш а, х1аллакван г1ерташ 
а хилла болу хьан мостаг1ий бу! Э-э, Межед, миска хьо 
я1! Хьайн доттаг1а а, я мостаг1а а ца вевза хьуна!

— Хьуна соьгара х1ун оьшу?— хаьттира цуьнга 
Межеда.

— Нагахь хьо дуьнене безам болуш велахь дуьне- 
нан даьхний д1аэцахьа боху-кх. Суна хьоьгара оьшуш 
х1умма а дац,— элира Биркъас.

—- Аш шимма шайн маттахь вовшех дага а вуьйлуш 
барт бар-м харцхьа дац. Амма, кху г1уллакхан бала бо­
луш со а хиларна, массарна а хуучу оьрсийн маттахь 
дуьйцур вай,— аьлла, ца1 вистхуьлуш хезира Закина.

— Со ладуг1уш ву. Амма, муьлххачу маттахь вай 
дийцича а къолий, базар сан герз дац!— билгалдира 

Межеда.
— Ж орж! Х1окхунна-м дера моьтта вай нехан кота- 

ман бун яссо дохку,— элира Биркъас.

— Межед, ладог1ал ахь!— вистхилира Ж орж ,— 
хьох теша а тешна, хьоьца гергарло таса лехира оха 
хьо. Кху Биркъас хьан хьокъехь дукха башханиг дийци- 
на суна. Стагехь мелла а къонахалла хила еза. Оха 
хьоьга стаг ве а, я къола де а, я мах лелабе а ца боху. 
И боьха г1уллакхаш тхо тхаьш а лелош дац, наггахь 
нисъелча жим-т1ам х1ума юхкий кад мала шай-кай 
яккхаррий бен. И, зударша луьйчуш юху х1умнаш Па- 
рижехь йина ю... хьовха... доцца аьлча оха хьоьга xlyn

доьху? Кхо чамда хьо волчу санаторе а хьой, кханналц 
1алашъехьа боху, тхуна и Нуллакх дан а керах ца до­
лу хьан?

— Пуллакх кхо чемда д1аяхьар, схьаяр дац. Чемда- 
нашна х1ун башхо ю х1инца аш ехкиичохь а, со волчохь 
а? Наха сайга, масала, «х1орш х1ун чемданаш ю?»— 
аьлла, ,хаттахь х1ун эр ду ас? — бохура Межеда.

— Ой! дага деъанарг эр ду-кх. Х1ун бен ду и?— эли­
ра Биркъас.

— Ала х1ума дукха диканиг ду хьан!— хаийтира 
Ж оржа.

— Х1ун?— хаьттира Межеда.
— «Ас ялош йолчу Зоин чеиданай ю х1орш», ахь 

алахь кхачаме ду. Ткъа, цхьана буса бен уьш хьо вол­
чохь юьтур а ма яц! Мукъа дац вай... сихха и г1уллакх 
д1адерзо деза. Сой, Биркъий тхешан хГусам х1инццехь 
хийца дезаш ву,— хаийтира Ж оржа.

— Тхойшиннах шек бевлла. Квартире д1аваха ца 
ваьхьаш хьийза тхойша. Ткъа чемданаш хьо волчохь 
хилча-м, Николайн хенахь совдегар санна, парг1ат хир 
вара тхойша,— элира Биркъас.

— Собар! И къамел юьстах а девлла, чекхдоккхур 
вай. ЦаЬм вог1у т1ехьахула,— билгалдира Ж оржа.

— И-м Зоя ю!— хаийтира Биркъас.
— Межед, вай дуьйцучу кьокъехь цунна хезаш дош 

ма аьллахь. Къонахийн г1уллакх зударшна бала боцуш 
хила хьакъ ду,— элира Жоржа.

«Хьо схьакхечи?»— цхьамма хаьттича:
—  Со схьакхечи! Межед, ахь, вахо малар ма мала! 

Пиво а дика дац хьуна!— бохура Зояс.

— Хьажал ц1ийнан прокуроро-м х1инцале а шеи 
г1уллакх д1адолийна,— элира Ж оржа.

Цаьрга ла а доыТуш, стоьлана дехьий, сехьий хиъна 
1еш волу Закий, Мирзий вовшашка хьаьжира. Т1аккха 
шаыдшинна хьалхахь лаьтта яссаелла кружкаш тергал- 
йира цара.

— Тоьар!— элира Закас меллаша Мирзин лерехь.

— Вало!— т1е тайра Мирза.
Тата а ца деш пальмашний, зезагашний т1ехьа а 

ваьлла, къайлехь сецира и шиъ. XIopui тергал а ца беш 
я цу будки чохь Биркъаг1ар дуьйцучун бала а боцуш, 
адамаш дара цигахь пиво молуш а, юкъ-кара цигаьр-

канаш уьйзуш а. Пиво духку меттиг а, адамаш а гора 
кху шинна дитташна юккъехула.

— Хьуна х1ун хета Мирза?— хаьттира Закас.
— Цу наха цхьа зулам дар бакъ ду, амма динарг* 

х1ун ду-м хаац суна,— жоп делира Мирзас.
— И Ж орж  х1ун ю техьа?
— Биркъа саннарг хир ву-кх.
— И зулам муха-х1ун ду хуур дара церан чемда- 

наш Межед волчу схьакхаьчна елхьара-м!
— Цаьрга уьш ша волчу яийта воллучух тера а вац 

Межед-м, ва Зака!
— Межед хьанал стаг ву. Амма кху г1уллакха т1ехь 

хьекъал ца кхочу цуьнан,— билгалдира Закас.
— Уьш 1емина берзалой ю. Межедах кирхьа дан 

г1ерта. Нагахь цунах дош цахилахь цара кхин некъ ло- 
хур бу.

— Вайшиннан х1инца Межедана т1е ваха аьтто ца 
хилар ду-кха новкъа, Мирза!

— Ой, и бохург х1ун ду? Салам а делла царна т1е- 
х1оьттичахьана д1а ца долу иза?

— Шек бевр бу!
— Вай царех ийзадала бахьана дац, уьш мел шек 

бевр белахь а.
— Вай-м х1унда ийзалора царех. Суна дагахь дерг 

уьш Iopa баха аьтто бар ду.

— Царна-м дагахь а хир дацара шайн къамелашка 
вай ладийг1ина хилар.

Иштта меллаша къамелаш деш Закий, Мирзий лаьт­
тачу хенахь яьшканех юьззина грузовик сецира пиво 
духкучу бутки хьалхахь.

— Мирза, хьо бакъ луьйш хила а мега,— элира З а ­
кас,— Делахь а, вай гучу цадовларх уьш сиххо a Iopa 
бевр моьтта суна. Х1илла т1ех доккха долуш волу Бир­
къа, вай гучадевлча цхьацца х1умнаш дага а даьхкина, 
хьулваларна кхерам бу.

— Пеиахчул башха дагахь дацара суна вайн райо- 
нера спекулянт Соче кхочур ву аьлла. Амма х1инца 
г1уллакх лестина куц-м ду цуьнан.

— Зака, Межед цаьрца а витина, вайша д1авахар 
бакъахьа дац. Со-м, вешан накъост а эцна, вайша д е ­
ваха лууш ву!

— Реза ву со. Мирза! Ваьш пиво молуш волчуха

арахь соцур вайша. Т1аккха, ларамза долчуха цхьана- 
кхетар ду вай!

Мала а ца молуш, цхьацца пивон кружка хьалха а 
йиллина къамелаш деш уьш 1ечу хенахь араелира Зоя 
а, цунна тТаьххье Межед а, Биркъа а, Ж орж  а. Вов­
шийн ца гин ала йиш йоцуш кху шинна т1е 1оттабели- 
ра уьш.

— Ассалам 1олойкум! Шу пиво молуш ду? — аьлла, 
ша ч1ог1а воккхаверан сурт а х1оттийна, цкъа Закина, 
т1аккха Мирзина мара иккхира Зояний, Жоржаний 
хьалхаваьлла волу Биркъа. Бовзам тасал кхаьрца! 
Куьйгаш лаца вовшийн! XIopiu тхан >эвлахь хьовха, 
дийнна районехь а тоьлла нах бу. Сан, Межедан ч1ог1а 
доттаг1ий бу xlopui!— бохуш Биркъас деш долу къаме­
лаш жирге хетара иза дика вевзаш волчу Межедана.

Шен накъостера хьал а, т1е 1оттабелларш шайн не- 
къана кхераме хилар а сихха хиира хийла х1умнаш ги- 
на 1емина волчу Ж оржана.

— Аш шайн къамелаш де. Вай х1инцца девзина, 
амма иштта атта вовшех къаста амал долуш дац. Суна 
бехк ма биллалаш!— аьлла, Ж орж  сихха грузовикан 
шоферна т1евахара. Грузовик х1инцале яссийна йоллуш 
латтара. Закина гора юьстах а ваьлла, цигаьрка уьй- 
зуш лаьтта шофер а, цунна герга вахана Ж орж а вов­
шашка луьйш. Дукха хан ялале вуха а веана, Ж орж  
вистхилира.

— Бехк цабиллар доьху ас, доттаг1ий! Межед, хьоь- 
гий, Биркъей цхьа ши дош эр дара ас!

Закиций, Мирзиций Зоя а йитина, и кхоъ юьстах 
велира. Сиха а, доца а хилира Ж оржан цаьрца долу 
къамел.

— К1ентий! Доттаг1ий!— элира цо вуха Закаг1арна 
т1е а вахана.— Вай тховса цхьана сакъоьрур ду! Оха 
шуна хьокъала доллу хьошалла а дийр ду. Сой, Бир­
къий цхьанхьа ваха дезаш ву. Тхуна бехк ма билла!— 
аьлла, д1айолалуш йоллучу грузувикан шоферна юххе 
кабинки чу хиира иза. Ткъа, Биркъа сихха т1ехьахула 
грузовикана т1е а ваьлла охьалахвелира.

Дукха хан ялале грузовик къайла елира.

— Дало, д1а г1ой вай?— аьлла, Мирза хьалхавели- 
ра. Цхьацца къамелаш а деш, буьйлабелла боьлхучу

кхарна дукха хан ялале шайн санатории ц1енош гучу 
девлира.

— Аш бехк ца биллахьара кхузахь к1еззиг Межеде 
йистхила лаьара суна,— сецира Зоя.

— Бакъахьа ду!
— Бакъахьа ду!— элира Закас а, Мирзас а.
— Ч1ог1а бакъахьа ду! Вайн ловзаран декъах тхаьш 

дохург цахиларх тешна ду-кх тхо,— аьлла, велакъежи- 
ра Мирза.

— Цуьнан дуьйцийла яц!— жоп делира екхаеллачу 
Зояс.

Дукха хан ялале Закий, Мирзий цу шинна дикка ге­
на велира.

— Товш а, мерза а стаг-м ю Зоя,— элира Мирзас.
— Дуьйцийла йоцуш, — тТе тайра Зака.
— Коьртаниг и шиъ вовшашна дезаш хилар ду. Це- 

ран г1уллакх дика хирг хиларх тешаш ву со! — ч1аг1ди- 
ра Мирзас.

БЕХК БУЙ?

Муьлххачу г1алина а гонах санна кегий ц1енош ду 
Сочина гонах а. Бошмашлахь товш лаьтташ ду уьш 
туьйранашкахь юьйцучу ширчу шахьаршкахь санна. Ишт­
тачу цхьана ц1еношна юххехь долу ков а тоьхна 
сецира Ж орж  а, Биркъа а. Хьацар даьлла а к1адвелла 
а волчу цу шинна хьалхахь д1аеллаелира кевнан не1. 
И шиъ керта вахара. Кертана к1оргехь, бешахь коьрта 
долчу ц1еношна дуьхьал а дерзийна цхьа жима ц1а да­
ра. Оцу ц1а чу вахара ши накъост. Ерриге а кертахь 
гуш адам а дацара. Котамаш а, бедаш а яра маь1-маь1- 
1ехь лаьтташ а, кертахула доьдучу татолан йистош 
гезъеш а.

Биркъа шаьш чу кхоччушехь Нанта охьахиира, ч1о- 
rla к1адвелла ша хиларе терра. Ж оржа шен юьхьа 
Нера хьацар д1адоккхуш йовлакх хьоькхура. Ц1а чохь 
дика кечбина лаьтташ маьнга а бара, пенах кхозуш 
х1ордан сурт а, пенаца лаьтташ диван а, ц1енкъа юк- 
къехь стол а, диъ Нант а дара. Кхин сов х1умнаш кху чохь 
оьшуш яцара. Стоьл т1ехь даржийна газета т1е а тесна 
даар-малар латтара.

— Oxl-вай! М а къа а хьийги-кх! Амма, Нуллакх-м 
хазанеха санна д1адерзийн! Оцу диван т1е arlop вала



мегар ду, амма цкъа хьалха х1ума а йиъна!— элира 
Ж оржа Биркъега.

— Xlapa тамашина хала меттиг ю вайн гГуллакха- 
на, амма хьан хьекъалой, х1илланой ларво вайша,— 
билгалдира Биркъас.

— Делахь а, вайша кхузахь хьевала маггане а мегар 
дац!— аьлла, стоьл т1ера газета д1аийцира Ж оржа.

— Со-м кхана кхузара д1аваха кичча ву,— элира 
Биркъас.

— Кхана хьалхе ду. Цхьана-шина дийнахь дан г1ул- 
лакхаш ду кхузахь. Паккха Межедаг1ар новкъа бо­
хуш цуьнан билетаца вешан богаж д1атосур ю вай. 
Уьш боцчу вагонахь д1а а вахана, д1акхаьчча вешан бо­
гаж схьаоьцур ю,— олуш Биркъ’ина дуьхьал охьахиира 
Ж орж.

— Межедах накъост тахана а ца хили вайна. П ак­
кха а хир вац.

— Тахана-м иза декъахь воцуш дика к1елхьара ве­
лира вайша. Межедана гонах хьийзаш и ши стаг ву. 
Ткъа и Зака бохург тидаме шайт1а ду. Межеде вайша 
х1умнаш ялар хаалушшехь цо гучадохур ду вай. Цунах 
б1аьрг кхетташехь хиира суна вайши вада везийла. Ка 
ро ма веззара вешан шофер а карийна, вайн г1уллакх 
д1адирзира,— элира Ж оржа.

— Вайн хилларг х1ун ду техьа?— хаьттира Биркъас.

— Ш а дерриге а д1аяздина ду,— аьлла, шен киса- 
нара схьа а яьккхина сийна мужалташ йолу блокнот 
ластийра Ж оржа, цкъа х1ума а йиъна, са а даь1на хье 
сап дийр ду вайша.

-— Пиво духкучо ши эзар, магазинехь волчо кхо 
эзар туьма схьаделла. Х1инца к1езиг-мезиг декхарш бен 
ца дисина вайн нахана т1ехь. Кхана вайн x I o h c  ерриге 
а вайшиннан кисанахь хир ю. Х1а, Биркъа, дитал уьш! 
Санаш т1аьхьа лоьрур вай!— аьлла, Ж оржа ши рюмка 
коньяках юьзира. Хаза хьожа йог1ура царна хьалхар- 
чу, кхехкош, кхорзуш кечйинчу, бедийн.

Дукха хан ялале хедаршчура даарш лахделира, 
бавсса кад котамийн, бедийн даьГахкех буьзира, коньякан 
шиша дассаделира. Ж оржа, бетах дутткъа к1айн кехат 
а хьаькхна элира:

— Х1инца, Биркъа, хьан хьал хаац суна, со м вист 
хила керах дер долуш ву!

— Хьан башхачу, т1ех хьекъалечу дийцаршка ладо- 
г1ан, юкъа-кара дош кхоссан кичча ву-кх со а! — аьлла, 
даь1ахк ц1убйира БиркъаС.

— Хьажал хьо, ас хийла ойланаш йо,— аьлла, д1а- 
долийра Ж оржа,— кху вайн мехкан стаг, вайн халкъан 
к1ант со хиларан хьокъехь. Вайн мохк, халкъ ду- 
кхадеза суна. Капиталистически г1уллакхаш а, импери- 
алистисташ а т1ех ч1ог1а цабезаш ву со. Сан сакъерало 
муьлххачу а заводан, колхозан кхиамийн хьокъехь га- 
зеташ доьшуш, т1ех ч1ог1а сатесна ву со коммунистиче­
ски юкъара х1усам юьззина д1ах1оттийна яларе. Таха­
на а коммунизме ваха кичча ву со! Иштта воллушехь, 
цхьогал санна, даима а милицех, 1едилан г1уллакхъ- 
хойх а ведда лелаш ву со. Бехк буй? Х1ун бехк бу сан? 
Сан бехк — суна ваха лаар бу! Цхьана а стеган кисана 
кхевдина вац со! Цхьа а стаг цхьана а минутехь сайна 
хьалхара вацийна вац ас. Х1ун ду ас динарг? Цхьацца 
аьттонца сайн ахчанах сайна кера еана х1умнаш, уьш 
езаш волчунна юхкуш ю-кх ас. Царех мах нуьцкъала-х 
ца боккхий ас, уьш оьцуш волчо шен лаамехь схьадел 
ларг схьаоьцу-кх. Цунах коч-,хеча а, яах1ума а хуь- 
луш воллучу сайга х1ун де боху хаац суна! Ца1 ву ин­
женер, важа ву лор, кхозлаг1ниг — къинхьегамантурапал- 
хо. Башха х1усамаш, йийбарш, даарш долуш -бехаш бу 
уьш. Беханда шайна эзар шарахь! Сан цаьрца хьаг1 
яц! Мелхо а суна уьш дукхабеза, турпал белхаш а беш 
уьш коммунизм x I ot t o u i бохкудела! Со царел т1аьхьа 
висина. Амма царна санна дика ваха лаьа суна! Сайн 
некъ бу ас беш берг, цхьанне а новкъа а ца г1ерташ. 
Цу т1е, сан харж  а дукха ма хуьлу. И харжаш ялур 
юй соьга ас са йоккхуш ца хилча? Дийцахьа, махлело- 
рах х1умма а бехк буй сан?

— Жорж! Механ буьххьигал бехк бац-кх хьан!— эли­
ра Биркъас.— Сайн хьокъехь суна даима а дагахь лаьт­
таш дерг ахь къегина гайтин, нийса дийцин. Эзарнаш ада- 
машлахь цхьацца бахьанашца аьтто боьхна верг — вайша 
санна верг, наггахь бен ца нисло.

Т1ахь-т1ахьа дог ира-кара а х1уьттуш дуьйцура Ж оржа 
шена вайн 1едал а, мохк а дукхабезарх лаьцна. Шен ве- 
шин башха белхаш а, иза к1ад цалуш волу къинхьегам- 
хо-инл<енер хилар а, иштта шен да а, нана а хьанал'чу 
къинхьегамца даьхна хилар а дийцира ио. Ж оржа цу дер-

ригенах а маь1на доккхура — ша да1 къа к1езиг а хьоь- 
гуш, ахча дукха а долуш ваха бакъо йолуш хилар а, ша 
йохка-эцар лелош хилар адамЗЦша новкъа цахилар а.

Ж оржа мел бохучунна а реза хилла т1е тайна вара 
Биркъа. Мацца а, зуламаш диний, ца диний бохург хьа- 
хийча дег1е зуз дог1ура цунна. Делахь а шен ирча къай- 
ленаш к1оргехь 1алашйора Биркъас.

Ма,хлелоран г1уллакхаш нахана хьарам а, шайна 
хьанал а лерина, Биркъа диван т1е, Ж орж маьнган т1е 
охьавижира.

МЕЖЕД МИЧАХЬ ВУ?

Делкъанна х1ума йиъначул т!аьхьа «а а даь1на, Мирза 
Зака волчу веара. Таний, Закий диттийн 1индаг1ехь лаьт­
тачу г1антахь хиъна 1еш тГекхечира иза.

— Де дика хуьлда шун! — элира Мирзас.
— Диканца вехалда хьо а! — олуш, хьаьла г1аьттира 

Зака.
— Xlapa Таня ю, xlapa сан доттаг1а, Мирза ву,— 

аьлла вовшийн бовзийтира царна Закас.
Ша хила хьакъ воллучу тайпана Таняга вист хилла 

ваьллачул т!аьхьа Мирзас хаьттира Закега:
— Межед хаавелин хьуна?
— Ой, х1умаяан схьа ца веара иза? — цецвелира 

Зака.
— Веана вац. Эцца и... бахьанехь...
— Сагатдар эрна ду. Ирсенаш сахьте ца хьуьйсу! — 

элира Закас.
— Хьо бакъ луьйш хир ву. Сарахь х1умаяан ца ва- 

г1ахь ладуг1ур вай, — аьлла, кисинара исбаьхьа г1утукх 
схьадаьккхира Мирзас.

— Шеколадаш яц уьш?— хаьттира Закас.
— Ян а ю, Таня санначу йо1аца ца йиъначу шеколадех 

дан х1ума а дац! — аьлла, Мирзас г1утакх д1а кховдийра 
Танега.

— Баркалла! — олуш, цхьа конфета схьаийцира Та­
няс, амма Мирзас дехарца кхин кхо-йиъ ахьаийцира цо.

Тайп-тайпана дийцарш а деш, г1антара хьаьла а 
г!аьттина доладелира и кхоъ. Шега цхьамма а аьлла xly- 
ма доццушехь Таня шекьелира цу шиннан ша йоцчохь 
вовшашка дан къамел ду аьлла хеташ. Лерина тидам би­
ча и шена хетарг бакъ а тарделла, эххар а цо элира:

■208



__ Аш бехк ма билла, со Нуллакх долуш ю, вай вов-

шех къастаза девр дац!
__ Делахь, ас новкъа яккхий хьо? — хаьттира Закас.
—  Хьашт дац! Цхьалха д1аяхар суна аьтто болуш ду. 

Марша 1алда шу! — Таня д1а а къаьстина, юханехьа йола- 

елира.
—  Маршалла хуьлда хьуна!— элира Мирзас.
— Сарахь гур юй хьо суна? — хаьттира Закас.
— И т1аккха хуур ду, — олуш, Таня гена яьллера.
Шайн некъан ойланаш а еш, xlapa шиъ д1аволаве-

лира.
— Вала а, вага а мегар дара-кх ишттачуьнан дуьхьа, 

-— элира Мирзас.
— Таня сов исбаьхьа ю!
— Зака, г1уллакхаш иштта лаьггар ду моьттий хьу­

на? — хаьттира Мирзас.
— Х1ун г1уллакхаш?
— Вайн эвлара г1уллакхаш.
— Колхоз башха кхиамаш бохуш ю. Район а ларош ю.
— И-м суна а хаьара!
— Т1аккха?

— Суна а, Хьатуна а хилларг... 1ажиг вер? Масала, 
х1инца а д1а ца тосуш Биркъас, Амхьадий мехаш лелор-м 
хьеха а ца дер вай! Межед х1инца а вуьззина говелла ва- 
лаза ву. Хьажал хьо! Юха а шен хуьскаш цуьнгахула 
хьул а еш, йохка-эцар лело г1ерташ йолу и пис кхуза а 
еана лелаш ю, — элира Мирзас.

— Цхьана а х1уманна сихвала мегар дац. Вайн 1едал 
сема ду, дицделла дац. Х1инца дукха хан ца йисина зу- 
ламхоша шаьш лелийнчух вайна жоп дала. Ткъа, кху 
сохьта вайн декхар ду сада lap, тодалар. Бакъ ду, Бир- 
къий, и цуьнцара г1азакхий даккхий цхьогалш ду. Гойхьу 
на вайша гучу ма веллинехь Межед а витина, цара шайна 
кхечухьахула лехна аьтто. Амма гена-м бевр бац уьш! — 
жоп делира Закас.

Берриге а некъ диттийн, пальманийн 1индаг1аша хьул- 
бинера. Маьлхан з1аьнрийн к1айдаргаш делкъехьчул дук­
кха а к1езиг гора гонахарчу зезагаш т1ехь. Генаш юккъе- 
хула врах хьаьжча гуш йолчу стигалан сийна кескаш 
суьйренан малхо ал басахь лепайора.

— Шу ма г1аддахана! — элира цГеххьашха т1евеан- 
чу Межеда.

К1айчу духарца хаза кечъелла а, йоккха зезагнйн

курс керахь а йолу Зоя д1анехьо сецна лаьтташ яра. Ша 
аьллачунна дуьхьал Зака а, Мирза а вист хилла валале 
т1екхетта цкъа ца1, т1аккха важа мара воьллира Межеда. 
Тохар xlapa цомгаш хилар дага а деана ши накъост 
воьхна а, цецваьлла а хилира. Амма, сирла а, воккхавеш 
а волчу Межеда сихха юханехьа цхьа г1улч а яьккхина, 
царна т1е а вирзина мохь туьйхира:

— Декъала вел со! Декъала вел со, сан доттагЬш! 
Зоя сан нускал ду! Декъала ду тхо! — олуш.

— Даггара декъала во! — аьлла. цкъа Закас, т1аккха 
Мирзас маравоьллира иза.

— Декъала во хьо! Дукха дехалда шу! — бохура цу 
шимма. ,

Т1аккха уьш Зояна хьалха бахара. Ц1ийелла а, эхь 
хеташ а йолу иза башха товш яра.

— Зоя! Тхо даккхий деш ду шун захалонах! Бертахь 
а, ирс долуш а дуккха а дехалда шу! — аьлла, цуьнан 
куьг лецира Мирзас.

—  Тхан хьоме нус, Зоя! Даггара оха декъала йо хьо! 
Тхайн Межеде йогГучу хьох куралла йо ох а !— элира 
Закас.

— Шуьшинга дан цхьа дехар ду сан! — элира Межеда.
— Тхо ладоыТна ду! — элира шинне а цГарах Мирзас.
— Биркъий, цуьнцара оьрсий мухха велахь а, т1аьхьа 

х1уъу а хир делахь а вай ц1адерззалц царна дагара ца- 
хаийтар. Шуна санна я кхин а сов Биркъа вевза суна. 
Цуьнца дерг къасто ойлаеш а, цхьана х1уманна к!елхиъ- 
на а ву со. Ваьшна мел дегаза хетахь а, изий, цуьнца 
верггий кху захалонан дуьхьа вай лайча бакъахьа хета­
ра суна!

— Делахь вай цГадерззалц йолчу ханна, сайгахьара 
йолчу аг1онна и дехар ас дели хьуна, — элира Закас.

— Аса а дели! — тГетайра Мирза.

— Со уьш к1езиг бевзаш ю... Ас царна дина хьошалла 
Межед бахьанехь дара; шуна баркалла! Даггара баркал­
ла со бахьанехь аш ц1енчу ойланца мел аьллачу башхачу 
дашна. Вайн гергарло хьанал а, ч1ог1а а, ирс долуш а 
хиларх тешна со! — элира Зояс.

Дукха хан ялале уьш ц1а боьрзу де т1е кхечира. Ме­
жедан, Зоян багаж массерчул а йоккха, дукха яра. Кхин 
а алсам яьккхира иза Биркъин, Ж оржан х1уманаша. Де­
лахь а, цхьа а шеко йоцуш д!а а эцна, вагона йиллира иза 
цТерпоштнекъан белхахоша. Цхьана купехь — Мирзий, З а ­

кий, вукха купехь — Зоий, Межеддий, кхозлаг1чу ку- 
пехь — Ж орж, Биркъий а волуш Грозне баха новкъа бев- 
лира уьш. К1едачу вагонан пружинаша а, ц1енчу матто а 
там бинера наб йог1учу Мирзина. Шен накъостанчул дик­
ка хьалха набкхийтира цунна. Мацца а ша самаваьлча 
вагонан корах арахьаьжира иза. Гуьйренан хьалхара оха- 
наш дина 1аржъелла аренаш а, т1аккха маьПехь баьцца- 
ра хьуьнан варшаш а, боьлакаш а, бошмаш а гора цунна. 
Сирлачу маьлхан з1аьнарша лепайора генарчу юьртан 
эчиг т1е тоьхначу тхевнийн т1ехулеш. Дехьо гучуелира 
жимо керла г1ала. 31енан г!уркхел д1анехьа яккхийчу 
вышканийн битамехь дийг1ина лекха а, нуьцкъала а аьч- 
ган б1ог1амаш дара юьртара г1ала дГакхаччалц. Т1ех 
нуьцкъалчу токан аьчган серашца вовшах йоьзна ю г1ала 
а, юрт а.

ТТаккха цаиийн, хьаьжк1ийн аренаш бежа ареша хуьй- 
цуш корал т1аьхьа юьтуш хьаьдда йодара ц1ерпошт. Ма- 
1аш йолчу даккхийчу даьхнийн, шортачу жанийн, башха 
rlaprla лучу гезарийн тобанаш яра арахь, маь1-маь11ехь 
йийшина юькъа мархаш санна. Мацца а, доккхачу анга- 
лин майданаш санна долу 1аьмнаш малхехь лепаш гучу 
девлча царна т1ехь бамбин к1айн чимаш санна бедаш а, 
г1езаш а гора, ткъа йистехь котамийн ардангаш а хьий- 
зара. Оцу юьртабахаман х1онсашкахь хийла яккхий г1иш- 
лош яра, юкъ-юкъа шайна т1ехь мархашка кхевдина туьн- 
калгаш а йолуш. Электростанцеш, механически пхьалг1а- 
наш, консервни заводаш, кхин хийла предприятеш а 
д1ах1иттина х1инцале юьртабахамах ийна а, йозуш а йолу 
цуьнан меженаш хилла. Ткъа д1огахь басахь лаьтташ 
йолу керла вышканаш. царна юккъехь вайга саламаш луш 
санна шайн кортош те1ош йолу качалкаш, ткъа царна д1а- 
нехьа айъаелла завод — иза керла индустрии бос бу вайн 
аьрцнашка а, лаьмнашка а боьрзуш болу. Хьаьнга дилла- 
лур ду сан хаза мохк хьан исбаьхьаллин сурт? Хьан т1е- 
хуларчу сурте хьаьжча а гуш ду ирсан кхерч хьо хилар! 
И дерриге а даьхний кхиош, лаьттах ерриге а хазнаш 
йохуш дерш вайн башха адамаш ду! Иштта дуьне тодеш 
долчу адамийн бакъо ю дерриге а ирсан дай хила! Х1о- 
кху машино-ц1ерпошто ц1авохьуш ву со курортехь то а 
вина . Маса ву кху т1ехь со саннарг? Воцург а... Биркъий, 
Жоржжий тхан г1оьнца хьулйина йохка кечйина хуьскаш 
йохьуш волу! Х1инца а ца Темина со ишттачунна дуьххьал 
д1а... 1емина... амма Межедана тамана лов оха уьш...

Х1умма а дац. Х1умма а ду! Ишттачу махкахь, ишттачу 
адамашлахь уьш саннарш хилар!..

— Зака! Ахь ма ч1ог1а ойланаш йо! — элира Мирзас.
— Мехкан сурташка хьоьжий со-м! жоп делира Закас.
— Сурт санна хезаниг-м цу вайн луларчу куперчу 

Межеда яхьарг а ю хьуна!
— Ян а ю, амма царна дехьарчу купехь а ю цхьа бер- 

залой-м!
— Ю дера уггаре а сий доцуш йолу берзалой-м!
— Елахь а, ц1акхаччалц ловр вай уьш. Т1аккха къас- 

тор! Хьуна хеттарг хеташ со а ву. Амма собар даза дер 
дац — элира Мирзас.

— Собар деш ву со-м, — бохура Замас.
Тайп-тайпана къамелаш а деш, тайп-тайпана башха

сурташ а гуш ши доттаг1а схьавог1уш ц1еххьашха малх 
д1абуьзира. Таь1-таь1начу хьалха а дуьйшуш, ерриге а 
аренаш, аьрцнаш, раьг1наш д1алаьцна 1индаг1аш дийши- 
ра. Геннахь ц!ен бос т1е а бетталуш, т1аккха басабаьлла 
Казбекан бухь макхбелира. Стигалахь седарчий лепа дуьй- 
лира. Лаьтта бертал хГоттийнчу бодане-сийначу боганах 
тера яра х!инца стигал.

— Хаза суьйре ю !— элира Закас.
— Д1ахьажал! — аьлла Грознехьа п1елг хьажийра 

Мирзас, — стигаларчу седарчашца къуьйсуш ду вайн про- 
мыслашкарий заводашкарий башха седарчий а. Хьажал, 
цу стигалах ах шен седарчашца лаьтта охьа а йоьжна, 
кхузахь сецча сапна дац и сийлахь нур?

...Инзаре лекха а, нуьцкъала а йолчу. т1е-к!ел йинчу 
ловзочу х1уманийн битамехь хетара нефтан заводаш шайн 
т1ег1анашца, ламешца, аьчган чолхаца, чаьр.хашца, шайна 
гонах лампанийн серлонашкахь г1уьттучу 1аьнарца. Церан 
дог г1аттош долчу су рте хьоьжуш и шиъ волчу хенахь 
ц1ерпошт товш а, йоккха а йолчу керлачу химически за- 
водана т1ехъелира, тТаккха крекинг заводана т1ех а ик- 
кхииа, Грозный станце йирзира. Синкъераме г1овг1анца 
т1еийцира уьш вокзало. Бес-бесар зезагийн яккхий курсаш 
керахь а йолуш, дуккха а кегий нах, мехкарий дуьхьал 
баьхкинера царна.

— Тхан колхоз ерриг а кхузахь ю-кх! — элира Мир­
зас. Цо бохучух тешаш цецваьлла б1аьрг туьйхира Закас а.

— Шун колхоз хилла а ца 1аь, кхузахь-м тхо а ду! — 
олуш Закина мара иккхира Хожа. Мор буьззина кера 
зезагийн курсаш а елла, зезагашца шаьш гонах а бевлла

мехкарша шайца д1айигира Зоя вокзалана хьалхахь ма- 
шинаш лаьттачу майдана. Зоя ша иштта лоруш а, т1ех 
хаза хеташ а оццул дукхачу адамаша т1еэцарна йок- 
кхаеш яра. Шен гергара нах белира xlapa Нуллакх гуш 
аьлла хетара цунна. Наний, йиший дага а еана, б1аьргаш 
чу хи хьаьдира. Мехкарша хьестарца шайн синкъераме 
ерзийра иза. Цхьа грузовик йоьттина мехкарий т1е хев- 
шира, шайца нускул а, пондарча а йолуш. Важа грузо­
вик кегийчу наха йоьттира, шайца Межед а, Зака а, Мир­
за а, Биркъа а волуш. Ткъа, Жорж, Межедан адрес д!а 
а эцна къайла велира, мацца а шеи хГумнаш д1акьур 
ю ша, аьлла.

Грузовикаш эвлахьа йолаелира. Царна т1ехь башха 
пондаран эшарш лоькхура, г1аьхьара вотанаш еттара. 
Грозныйн урамашкахула д1а-схьа леларш сеца а соьцуш 
хьуьйсура цаьрга. Цхьа болчара забарш йора:

— Чан тасийта, нохчо! — аьлла, мохь туьйхира хан 
тоьхна волчу цхьана оьрсийчо. Бела а къежаш некъаш 
маьрша дохура царна дог дика а, сема а болчу милицио- 
нераша. Дукха хан ялале ши грузовик г1алех ара тилира.

Цкъа а ца хиллачу тайпана дара тховса Межедаг1еран 
эвлахь. Палара бог1учу новкъа эвла йисте а бевлла, шал- 
го тоьпашца латтара хан тоьхна болу таллархой, сакъера- 
луш а, кечбелла а бара юьртара кегий наххий, мехкарий. 
Монтераша уьйт1е кхин цхьа б1ог1ам, а боьг1на, еара а 
боьзна, бес-бесара лампанаш а оьхкина серла яьккхинера 
Межедаг1еран керт. Цкъа а цахиллера иу кертахь иштта 
товш а, хаза а. Йоккхаер т1ехдаьлла Межедан йоккхах 
йолу йиша Хьава ч1ог1а самукъане, каде хьийзара яах1ум- 
наш еш болчу зударшна rlo деш. Кхехкош а. кхорзуш а, 
доттуш а дара кхузахь. Пондаран аз декара, хелхаро 
к1еж туьйсура. Межедаг1еран кертахь хилла ца 1еш, юьр- 
гарчу xlop доьзална шен-шен кертахь долуш санна хетара 
н башха ловзар. Цу тайппанчу хьола т1е йог1уш яра юьр- 
тан н сийлахь нус Зоя. Грузовикийн серлонаш гучу ма 
евллинехь геннара хаьхкина эвла йисте веара мотоцикл 
т1ехь цхьа к1ант:

— Бог1уш бу! Ва бог1уш бу! — аьлла, мохь туьйхира
цо.

— Бог1уш бу! — дийкнра Нехьарчу урамашкахь, т1ак- 
кха кхин а дГанехьахь, Межедаг1еран кертахь, ерриге а 
юьртахь.

—  БогГуш бу!



Адамаш ч1ог1а ларарца кечделлера оьрсийн сийлахь- 
чу халкъан йо1, шайн хьоме нус т1еэца.

Грузовикаш герга кхача йоьлча пондаран аз а, вота а 
хезира. Цхьаболу нах кхузахь шаьш лаьттачохь хелха 
буьйлура. Амма, ц1еххьаша д1атийра. Грузовикийн тата- 
доцург хезаш х1умма а дацара. Уьш схьакхечира. Амма 
некъ лоцуш тесна муш гинчу шофера машина сацийра.

— Декъала хуьлда вайн нус — фонаран серлонехь 
куьг ластийра цхьана воккхачу-стага.

— «Кхар-раст!» — олуш, тоьпаш евлира. Нуьцкъала 
«Ура-а!» дийкира цхьабосса.

— Вайн несан сийнна!— дийкира юха а иштта 
«Ура-а!» цуьнца тоьпаш а юьйлура.

Иштта сий деш нускал далоррий, юьртан иштта са- 
мукъа долуш ловзаррий дагадог1уш цхьа а вацара кху 
юьртахь.

Зоина, нохчийн г1иллакхаш ца хаахь а, ша езаш, ло- 
руш, хьоме хеташ хилар гуш дара.

Дезачу деношкахь йоккхачу гГалахь хуьлуш шена гина 
салют дагадеара Зоина эвлан йистехь шен сий деш'наха 
х1оттийначу кепах. Сакъералуш а, г1овг1ане а долу и дер- 
риге адамаш, ши грузовик Межедаг1аьргахьа йолаелира. 
Мацца а грузовикаш кет1а кхаьчча, кертара ловзар ч1о- 
rla карзахделира. Геманаш еттачу кегийчу-наха: «Тоха, 
тоха! Ура-а!» — бохуш, маьхьарий'деттара. Ш а т1ехь 
д1аьндарг санна ловзара юккъехь мотт лаьцна хелха хьий- 
заш сийна г1абли йолу йо1 яра, цунна гонах кога буьхьар 
х1оьттина бухь боьгГуш Т1унт1уш а вара. Иза ша волчул 
дикка лекха хетара халха волучу хенахь. Грузовикаш 
кех чоьхьа йовлучу хенахь порядкехь тоьпаш евлира, ч1о- 
rla «Ура-а!» дийкира. Пондаран аз халла бен ца хозуьй- 
туш вота а, геманаш а еттара. «Ловзар хьер даьлла!» 
олуш хилла хьалхалерчу наха гуттар синкъерам сов баьл- 
ча. Амма иштта тоделла ловзар к1езиг нахана гина хир ду. 
Грузовикаш т1ера кегий-нах, мехкарий охьа буьссуш ба­
ра. Зоя куьйгаш т1ехь ларъеш охьа ийцира мехкарший, 
зударший. Цу хенахь тхьамда ира х1оьттира шена хьал- 
харчу даарх-маларх юьзначу стоьла т1е ши куьг a rlop- 
тош. К1айн куйн а тиллина, к1айчу чоийна инарлин пого- 
наш а ехкина вара ловзаран тхьамда Салахь. «Инарла!» 
—олура цунах массара а. «Инарла» хьаьлаг1аьттира. Пон- 
дар а, вота а сецира. Зоя лерина «инарле» хьоьжура. Цун-

^14



на хиира кхузарчу низаман да иза хилар. Оцу минутехь 
кийрахь дог детталуш хезаш санна хетара.

— Схьаялае, х1оккхуза схьаялае вайн нус! — элира 

Салихьа.
Гонах а бевлла мехкарший, зударший Зоя «инарлина» 

т1е йигира.
Марша йог1алда хьо! — Салихьа оллушехь цхьаьний 

тоьпаш евлира,«Ура-а!» дийкира.
—  Маршалла хуьлда! — Зояс аьлча а изза кеп йира 

цара.
— Декъала а, ирс долуш а хуьлда, дуккха а ехалда 

хьо! Х1инца паргГатъяла!!— Салихьа аьлча зударша Зоя 
ц1а чу йигира. Чохь ц1ена а, ч1ог1а лерина порядок х1от- 
тийна а гира Зоина. Ловзар д1адоьдуш дара. Ловзарга 
вант1аьхьа виснарг «инарлас» шена т1е а кхойкхий левора.

— Xlapa сийлахь де-буьйса халкъо даздечу хенахь 
юьртан декъахь ца хила бакъо хьан елла хьуна? — олий, 
стоьл т1е буй тухура цо.

— Дели-кх соьгара и г1алат цхьа хийра хьаша а веа­
на!— аьлла, т1аьхьа виснарг бехказавала воьлча,«Инар- 
ла» карзах волура:

— Бехказлонаш лехьош вай Iexo г1ерта. Д1ачуволла 
иза! — нохчийн ловзаран г1иллакх леладора тхьамдас.

«Инарлас» а, цуьнан талмажаша а нохчийн мотт дукха 
забарен бийцарна адамаш дуьйлура.

— Д1аваккха! Чуволла! — буьйр дора «инарлас», ткъа 
цуьнан г1аролло и т1аьхьа веанарг котамийн буьна волла 
дГатакхавора Паккха цо мохь тохара:

—  Ва, дог дика «инарла», халкъан дуьхьа гечдехьа 
суна! — олий.

— Гечде, зуда доьзалхочух ю цуьнан. Мукъа хилла 
хир вац!

— Варийлахь к1ант лийчош кхайкхалахь тхоьга! Олий 
маьхьарий тухура «инарлин» хьадалчаша. «Инарлас» шел 
«лакхарчу» а, «лахарчу» а хьаькамашка «телефон» ту­
хура. «Лакхарчаьрга» ч1ог1а хьесталуш, вела къежий, ха­
ба а хебий вистхуьлура иза, ткъа «лахарчаьрга» вистхуьл- 
чу хенахь вуса а лой, кура а волий, т1е а чехаш хуьлура.

Забарш яр а, бал баккхар а, ладуг1учу эшаршка шен 
рог1ехь ладег1ар а,— ша дерриге а доккхачу нисзамца 
дТахьош дара ловзаргахь.

— З ак а !— аьлла, цхьа зуда йистхилира цунна лере а 
еана.

— Хезаш ву, — жоп делира Закас.
— Д1о чохь цхьа хьаша ву хьоьга вист хила лууш.

— Хожа, Мирза, аша са ма гатде. Со х1инцца схьа- 
вог1у, — аьлла, цу зудчунна юххе а х1оьттина Зака чува- 
хара. Тахи а, Кемси а хьаьла г1аьттира иза чу ваьлча.

— Xlapa хьеший бара хьоьга кхойкхурш, — олуш, ке[ 
т1е а ч1аьг1на зуда д1аяхара.

Тахи хьалхачул хаъал азъелла гора Закина. Амма 
к1айн капронан коч а, авкъараи басахьчу габардинан юб­
ка а, изза бос болу юьйцина яйн туфлеш а юьйхина йолу 
Тахи цкъа а ца хиллачу тайпана хаза яра. Безаман керла- 
чу нуьцкъаца хорша еара Закина. Воьхна а, вогуш а во­
лу иза вист хила ца х1уттуш лаьттара.

— Марша вог1алда хьо!— элира Keafcac.
—  Маршалла хуьлда шуна а,— меллаша жоп делира

цо.
— Охьа хаа!
— Охьа ховша! — аьлла, жимма метга а веана, охьа 

хиира иза. Ши йо1 а охьа хиира.
— Хьо ц1а веа? — хаьттира Кемсас.
— Со ц1а веа.
Могаш-г1ехь а, курортехь хилларш-гинарш а хоьтгуш 

Кемсас парг1атваьккхира, къамелах волийтира Зака.
— Xlapa Тахи к1еззиг хьоьга йист хила лууш яра,-— 

хаийтира Кемсас.
— Со ч1ог1а ладуг1уш ву-кх,— элира дег1е зуз деан- 

чу Закас.
— Xlapa сурт девзий хьуна? — сийначу конверта чуьра 

схьа а даьккхина, хазачу йоь1ан сурт детира Тахис.
— Таня! Иза муха кхьачна хьоьга? — воьхна хилира 

Зака.

— Дешал! — олуш, конверт чуьра схьа а даьккхина ке- 
хат дГаделира Тахис Закега.

Зака шен дагахь кехат доыиуш волчу хенахь ши йо1 
ладоьг1уш тийна Iapa. Кехат оьзда а, доккхачу хьекъал- 
ца а, ц1енчу даггара а яздина дара. Таняс билгал йохура 
ша ерриге а Закин дика амалш, кхеташ а, оьзда а стаг 
иза хилар. Спортсмен волчу цуьнца ша волейболах ловзар, 
шаыншина юккъехь хилла ц1ена доттаг1алла. Т1аккха, 
Закина Тахи мел дукха еза а, цу шинна цхьана ирс хилар 
шена лаар а...

— Таня тоьлла а дам хиларна тоыиалла ду и кехат,— 
элира Кемсас.

— Таня дика йо1 ю,— rle тайра Зака, шен дегочу 
пГелгашца кехат 'Гахега д1а а кховдош.

Уьш вовшашка бисг да хуьлуш жимма хан елира.
—■ Таняс сан меттина, со хьоьга ала хьакъ верг дерриге 

а д1ааьлла-кх! Х1инца ахьа х1ун жоп ло? — хаьттира 
Закас.

— Х1окху ловзаро йоккхаееш ю со. Межед товалар а, 
цо башха зуда ялор а ерриге а эвлана совНат хилла, ткъа 
суна массарначул а хьалха! Х1инца со сайн rlaftrla бан 
аьтто болуш ю, — екхаелира Тахи.

— Т1аккха? Со кийча ву-кх,— аз дегийра Закин.
— Хьуна, цхьа бутт баьлча цхьа жоп лур ду ас. Сан 

ойла ян деза, — элира Тахис.
— Хиндерг а ца хууш бала хьега ма дукха хан ю-кх 

бутт! — билгалдира Закас.
— Таняс ма бохху безам ч1ог1а белахь собар дийр 

ду! — элира Тахис.
Къамел чекхделира. Сингаттаме. амма дог г1аьттина 

вара Зака. Араволу хан хиллий хиира цунна. Пийла ц1ен- 
къа а хьоьжуш ирах1оьттира иза.

—  Шаьш ган, шайга вистхилан сан аьтто барна док­
кха баркалла шуна! — аьлла, Зака аравелира.

Кертахь пондаран аз, вотанан татий декара. Ловзар 
дара сакъерадалар лакха айъина дГахьош.

ЭВЛАН СИЙЛАЛЛА

Дикий, Вахий садаржале дуьйна колхозан конторехь 
вара. Цара хьесапаш а, йозанаш а дора.

— Ялташ чудерзорехь вай вешан т1елацамаш барамал 
дикка т1ех кхочушбина. Иол хьакхар а, цунах холош- 
раьНнаш яр а дика д1адоьду. Гуьйренан оханаш дина 
девлла вай районехь маосарел а хьалха, — хаийтира 
Дикас.

—  Шура пачхьалкхана д1аяларехь жимма Нуллакх •> 
г1оьртина го суна кху таьптарехь,— элира Вахас.

— 'Паьхьарчу итт дийнахь долчуьнга хьажал хьо!
— Хаалуш алсам яьлла! Дерриге а беттанаш лери- 

ча лар т1ехь хила мега.
— Сатуьйсийла ю.
Юх-юха хьесапаш дора цу шимма шайн берриге а 

пайданийн.
— Хасбошмийн стоьмаш — цкъа б!е тонна, т!аккха

a 6Ie тонна, т1аккха ткъа тонна,— бохуш счет еттара 
Дикас.

— 1ежаш, кхораш, туьркаш, хьайбанаш хьечаш,— 
д1аяздора Вахас.

— Х1оаш а ду лараза,— элира Дикас.
Ж а а, бажа а, з1акаран даьхни а гойтучу таьптарша 

а воккхавевеш вара и шиъ.

— йохье довларехь вайга кхочу ерг муьлха меттиг 
ю техьа?— хаьттира Вахас.

—  Цунна сагагдеш ву со а,— элира Дикас.

— Ша дерриге а лерина а, зийна а теллина а, дол- 
лушехь, xlopa итт-итт де м осазза, делин райкоме а, 
райисполкоме а шен-шен хенахь луш сводкаш а йол- 
лушехь, вайша х1ун карорга сатуьйсуш ву?— хаьттира 
Вахас.

— Иштта-м дара иза. Тахана а бохург санна, вайн 
социалистически йохьаллех долу г1уллакх муха ду 
кхайкхо там бу, дерриге а гуш хила лаьар-кх,— элира 
Дикас.

—  Д1авоьду хан ю!— аьлла, шен пхьарсах доллучу 
сахьте хьаьжира Ваха.

Колхозан конторан учара и шиъ охьаволалушшех'ь 
екайолаелира автомобилан мотор. Дикий, Вахий т1е ма 
хиъипехь, цара шега дош а алале машина д1ахаьхкира 
шоферо. Эвлал ара шаьш девлчхьана дуьйна хезара 
царна башха иллеш а, эшарш а. Гуьржийн исбахьчу 
фильмашкахь го вайна чайнан rla лахьош болу мехка­
рий иштта эшарш а лоькхуш.

Дукха хан ялале бошмийн некъаца йоьду машина 
сецира. Некъана цхьана arlgp хьорматийн беш яра, ву- 
кху arlop — 1ежийн. Вахий, Дикий машинара воьссира. 
Ламеш т1е а бевлла лерина лар а беш 1ежаш дохуш ба­
ра мехкарий. Цаьргара уьш, тускарш хьаьла а кхийдош 
схьаоьцуш дуьз-дуьзина тускар д1ахьош бара церан на- 
къостий. Хьежа а беш, лар а беш и стоьмаш гонах де- 
къа ча а лоцуш, яьшканаш чубухкуш бара маь1-маь1- 
1ехь баккхий-нах. Юьзна яьшканаш некъа йисте а кхоь- 
хьуш охьа йохкура кегийчу-наха.

Некъана вукха аг1орхьарчу кхорийн бешахь а иштта 
белхаш бора. Амма кхораш 1ежел а ларбеш баха бе- 
заш хиларна, г1уллакх дика девзаш берш, бара кху-

захь. Салихь а, Юсуп а, Юнус а вара, ткъа цаьрцарчу 
кегийрхошца Тахи а, Кужана а, керла нус Зоя а яра.

—  Муха хета хьуна, Зоя? — хаьттира Тахис.
— Хаза ю вайн беш! Дика ю,—  реза хишира иза.
— КГадъелча сада1а а мега хьуна, вай дуккха а ду, 

ларор ду,— элира Тахис.
—  Ишттачохь, ишттачу адамашца болх беш хаза 

ду, атта к1ад а ца ло,— жоп делира Зояс.
— Делахь а, хьан конторехь счет етта а дезар ду, 

Зоя! Дика бухгалтер ч1ог1а оьшу вайна!— элира цаьрга 
ладоьг1учу Дикас.

— Цхьана бехкамца бен цу стоьл т1е хаа лууш яц 
со,— хаийтира Зояс.

—  Т1аккха?—- хаьттира Дикас.
— КТиранах шозза мукъана а сайга мехкаршца 

цхьана бошмапщахь а, арахь а белхаш бойтур белахь 
бен и г1уллакх дан т1е ца лоцу ас,— элира Зояс.

— Хьажахьа!— аьлла, велакъежира Дика.

—• И тГелацам банза бер бац,— олуш, цхьа кхор 
схьаийцира Вахас.

— Т1аккха вайн барт хир бу, — т1етайра Зоя.

— Вайна моьттучул а йоккха xlouc ю xlapa, стоь- 
маш хьийкъина а, шорта а бу, — элира Дикас гонах 
б1аьрг а тоьхна.

— Воккха цавейла дац,— жоп делира Вахас.

Гонах маь1-маь11ехь, стоьмийн дитташна к1ел а 
даржийна даккхий к1айн гатанаш 1ахкура. Сихъелла 
яккхий стоьмийн оьланаш х1уьттура царна т1ехь. Юзуш 
яра яьшканаш. Юьзначийн раьг1наш яра некъана шина 
a arlop яхлуш.

— Адамаша сихха а, лерина а белхаш бо,— билгал 
дира Дикас.

—  Гуш ду! Башха ду!— элира Вахас.

Буха ча а дуьллуш, гонах ча а лоьцуш ларъеш яьшка- 

нех грузовик юттуш воллура Межед. Т1унт1уш а, Мирза 
а вара цуьнга яьшканаш хьаьла кхийдош.

— Х1ургонца кхин ца лела там бу со ,— элира Межеда,
— Х1унда? — хаьттира Мирзас.
— Грузовикца тоьла!
— Ой! Даима юттуш, яссош лелла вер вуй хьо? — 

хаьттира Т1унт1уша.



— 1емаш ву со. Шоферо rlo до... Зоян книжка ю авто- 
мобилан г1уллакхийн хьокъехь, цо а хьоьху!

—• Молодец! Хьо сонта вац! Х1инца хьан Хьехархо 
дика ву. Хьох хир а ву, хьуна, шофер! — элира Мирзас. 
ТГунташ велавелира, Межед ша а велакъежаш вара.

Дукха хан ялале стоьмех йоьттина грузовик д1айола- 
слира. Грузовикийн дийна мог1а болабелира. Стоьмаш 
д1акхехьар сихделира.

Хьаьжах йовлакх а хьаькхна, гонах б1аьрг а тоьх­
на, вистхилира Салихь:

—  Шен лар ю з1ок йолчу тоьпан а! — олуш.
Цуьнан сакъераделлера гуттар а санна даккхий а деш.

цхьаний бертахь башха белхаш беш Долчу шайн юьртар- 
чу адамех. Тахана беш болу белхаш хаза а, хазчу мет- 
техь а бу. Амма муьлхха белхаш а, муьлххачу меттехь а, 
муьлххачу хьолехь а тахана санна бертахь а, сакъералуш 
а бан 1емина xlapa юьртахой.

Эххар а, делкъехь адамаш х1ума а юуш, охьа ховша 
некъа йистехьа гулделча башха сурт дара. Стоьмийн оьла- 
нашна а, царех юьзначу яынканашна а юккъехь шаршош 
а яржийна, царна гонаш бинера адамаша. Кхерзинчу ко- 
тамашкара дуьйна уьстаг1ийн кхехкийнчу накханийн биста 
кхаччалц башха даарш дара, наьрсел, кхехкийнчу х1оьэл, 
помидорел совнаха.

Адамаш х1ума йиъна а девлла, луьй-олуш 1еш долчу 
хенахь схьакхечира кхо машина. Хьалхарчунна т1ера охьа 
воьсира Селим. Райкоман, райисполкоман белхахой бара 
цаьрца. Оцу хенахь яьссачу грузовикашца схьабаьхкина 
шоферш а, готтуш-яссош берш а, кхузарчу адамех а ийна 
Селимг1арна т1е гулбелира. Вовшашка могаш-г1ехь а 
хаьттина, юккъехь яьсса майда а юьтуш боккха го бира 
адамаша. Цхьамма а кхайкхийна а йоцуш шашаха собра- 
ни х1оьттира.

— Накъостий! Тахана дезаде ду вайн районан дуккха 
а колхозаш а, адамаш а башхачу белхашца билгалдов- 
ларна, — аьлла, шен къамел д1адолийра Селима. — Мас- 
сарначул а хьалха шуна ду кху дийнан башха дакъа, со­
циалистически йохьаллехь вайн районерчу ерриге а кол- 
хозел шун колхоз хьалхаяьлла хиларна!

Адамийн даккхийдеран г1овг1а елира, т1араш деттара. 
КДеззиг хан елира кхин д1а вистхила йиш йоцуш Селима 
цаьрга ладоьг1уш. Г1овг1а д1атийра.

— Амма, колхоз денъян а, тоян а атта дацара. Тойича

иштта лакхарчу сийлалле яккха кхин а хала дара. Тайп- 
тайпана бохамаш а, новкъарлонаш а 1иттаяларан г1ай- 
rla а, халонаш а карийна. Тоьлла даккхнй дер а, хьацар 
а, к1аддалар а, дикачу Нуллакхаша дегнаш ира-кера 
х1иттадар а — мел ду и лайнарш! Уьш дерриге а т1ехьа 
ду, ткъа, хьалхахь — сирла, башха, коммунизме боьду 
некъ бу. Ишттачу адамашца, ишттачу бартаца варх1 ше- 
ран план т1ех даккхий а деш кхочушйийр ю вай. Тахана 
шун эвла сийлахь ю. Кхана шун эвла а, район а, ерриг 
ярташ а кхин а сийлахь хир ю...

К1еззиг ойла йира Селима. Дерриге а адамаш лерина 
ладоыТуш д1атийнера.

-— Ащ башха белхаш абарна, баккхий кхиамаш а ба- 
харна партии райкомой, райисполкомой кера-кера луш 
йолу Ц1ен байракх шуьга ялар магийна.

Т1араш деттара. Лерина дог1маш а нисдина, парадан 
боларца комсомольцаша схьайохьучу байракхапа адама- 
ша некъ бнтира! Селиме д1аелира цара иза.

— Партин райком а, райисполком а тешна ю, аш кху 
байракхан сий уьйург хиларх! — аьлла, Дикега д1аелира 
Селима и байракх.

Адамаш даккхийдср декара. Мацца а, т1араш дсттар а, 
г1овг1анаш а севцча:

— Хьанал а, гаешан сай, пхай ца кхоош а коммуни­
стически къахьега дош луш xlapa байракх схьаоьцу оха!— 
элира Дикас.

Адамаша ч1огг1ачу «Ураца!» т1араш а детташ, кхай- 
кхадора и т1елацам шайн доггах хилар.

— Коммунистически партина а, советски 1едална а 
дагтара баркалла боху оха ирс, дахар, xlapa сийлахь дуь- 
ней тхайна кхолларна! Баркалла боху тхешан къинхьегам 
ц1ечу байракхца билгалбаккхарна!— элира Вахас.

Дикас байракх комсомольцашка дГаелира.
Даггара хелхарш доладелира пондар а лекжна, вота 

тоьхча.

— Иштта ду-кх вайн эвлахь! — элира Тахис Зоин 
лере а таь1на. Зоя елакъежира. Закас Тахега б1аьрг 
беттара.

ЛОВЗА Р ЭВЛАХЬ ХИЛЛА ЦА IA

— Ассалам 1алайкум! Хьо лаа кхойкхий тхоьга, ва 
ц1арна а ц1е яхана, дог майра Хожа?— аьлла, чувелира 
Зака шена тТаьхьа х!оьттнна Межед а волуш.



— Ва 1алайкум салам! Марша дог1алда шу, деган 
доттаг1ий, ва лоьмал кайолу кура Межед, барзал майра 
Зак а !—-олуш дуьхьал забар кхоьссира х1умнаш т1еюхуш 
воллучу Хожас.

— Т1аккха? Схьадийцал! Х1ун ду эвлахь?— хаьтти­
ра Хожас.

Закас а, Межеда а сирла куц х1оттош рогг1ана дий- 
цира цунна шайн колхзехь хилла дезде, шайна Ц1ен 
байракх ялар.

•— М аржа я1! Цу дийнахь шун цигахь хила велира 
со! — элира Хожас церан къамелашка ла а доьг1на.

Луьйш-олуш шаьш лаьттичохь Хожа х1умнаш т1е- 
юьйхина велира. Уча а ваьлла и кхо доттаг1а стоьла го­
нах охьахиира.

Маьрк1ажан бода къовлалуш бара. Parly долчухьа- 
ра схьайог1учу нанас хьешашка маршалла хаьттира. 
Кегий нах хьаьлаг1евттина бара иза гучуйоллушехь.

— Охьаховша! Сий а, ирс а хуьлда шун!— олуш, 
царна юххехула а яьлла чуяхара иза, у^чахь лампа а ла- 
тийна.

— Хьо тхоьга кхайкхаран бахьана ма ца дуьйцу 
ахь?— элира Закас.

— Ой! Шун эвлахь бен хила ца мега дезде-буьйса 
а, ловзар а?— олуш, хаттарна хаттарца жоп делира Х о­
жас.

— Вайна дакъа а хир долуш мукъана дуй и шун лов­
зар?— хаьттира Межеда.

— Иштта ца хилча сан йиш ярий шуьга кхайкха? — 
жоп делира Хожас.

— Делахь цига д1адаха хьакъ ду-кх вай, кхин хьем 
боцуш!— элира Закас.

— Чай ма меллинехь!— билгалдира Хожас.

Цу хенахь пхьег1аш а керахь уча елира нана, суьй­
ренан кхача хьалхабилла юьйлира иза.

— Тхо х1ума кхаьллина ду, вай хьелурий техьа?— 
"элира Закас.

Амма Хожас, цуьнан нанас уьш х1ума яаза ара ца 
бовлийтира.

Урам новкъахь хьалхачул хаза а, сирла а хийтира 
Закина.

— Стнгалахь седарчий, лаьттахь лампанашший сер* 
лаевлла!— элира цо.

— Ойланаш серлаяьхна вайн сирлачу Нуллакхаша, 
цундела ваыц тодина дуьне синкъераме го вайна!— бил- 
галдира хМежеда.

Заводан клубана гергахьа мел кхечи а адамаш ал­
сам дара. Ткъа лампанаша къагийна клубана хьалхара 
майда кечделлачу адамех юьзна яра. йоьзан зурманаш 
башхачу эшарехь екара. Адамийн яххьаш сирла яра, 
уьш вовшех даккхий деш а, вовшех сакъералуш а дара. 
Хожина бевзаш берш а, цуьнга маршаллаш хоьттуш 
берш а вуно дукха бара кхузахь. Амма, Закиний, Me* 
жедний бевзаш берш бацара. Делахь а, даима а шеца 
цхьана кхиъна а, шеца цхьана дика-вон хьегна а болуш 
санна, уьш берриге а шен вежарий, йижарий хетара 
Закина а, Межедана а.

— Кхеран ц1ераш ца хаьа суна. Амма xlopui берриге а 
сайн хеташ ву со,— элира Межеда.

— Ма дика хии-кх хьуна ас ен ойла!— жоп делира 
Закас.

К1айн а, къорза а бухабелла болу мехкарий нисбе- 
лира Хожаг1арна гопах. Царех духин, зезагийн хаза 
хьожа етталора. Хийланнан керахь зезагийн курсаш 
яра. Царна юккъехула клубан не1арх чоьхьа бевлира 
уьш. Плакаташца, басаречу сурташца, лозунгашца кеч- 
йинчу клубан сени чохь пенаш юххехула кхабанашний 
вазашний чохь д1ах1иттийна дуккха а зезагаш дара. 
Даккхийдечу адамашка, баьрчерчу йоккхачу рами чуьра 
схьа а хьоьжуш, велакъежаш вара хьоме Ленин. Цунна 
гонах дара цуьнан накъостийн, ЦК-н членийн сурташ. 
Закий, Межеддий вист а ца хуьлуш д1а-схьа хьоьжура. 
Хожа санна, дегнаш тоделла а, воккхавеш а вара и 
шиъ. Сени чохь заводан сийлахьчийн сурташ дара. Ца- 
ралахь Иванний, Хожий а вара.

Клубан nelapx арайолуш Мариях б1аьрг кхийтира 
Хожин.

— Аш шимма са ма гатделаш, со х1инцца схьаво- 
rly  шуна,— хаийтира Хожас.

— Мегар ду. Тхо кхуззахь хир ду!— элира Закас.

Хожа сихха клуба чуьра аравелира, д1а а, схьа а
хьаьжира иза. Амма, цунна гуш яцара Мария. Сихха 
юьстах а ваьлла, бешахьа боьдучу диттийн новкъа ве­
лира иза. Цигахь шена дуьхьал йог!уш Мария гира.

223



Цунна ша гайта, Хожина вистхила дага догг1ушехь, 
т1ехьара ца1-м вистхилира:

— Мария!
Урс 1оьттича санна, Хожин дог 1овжош хилира и аз. 

Мария юха хьаьжира. Хожина гира йоккха зезагийн 
курс а буйнахь цунна юххе вог1уш, гуттарчул а т1ех ле- 
рина кечвелла волу, хаза стаг — Ж орж. Ц1еххьашха бода 
беара Хожин б1аьргашна. Легашка шед х1оьттира, кий- 
ра шелбелира, дег1е зуз деара. Сихха шен логах ка а 
тоьхна, д1а а хьевзина, клубехьа д1авахара Хожа... М ар­
жа дуьне я1! Х1инца а и шиъ цхьана ду! Шаьш ду! Бе­
зам — марзо! Безам — д1овш...

Лазаме яра Хожин ойланаш.^
— Мария!—  элира Ж оржа дегочу озаца.
Иза йист а ца хилира.
— Мария!— шозлаг1а а элира цо хьаставаларца. 

Марияс ч1ог1а садоь1уш хезира. Иза цунах цхьа г1улч 
юханехьа хилира. Цуьнан юьхьа т1е лампин серло 
кхийтира. Щоькълоьман санна дарбеллачу Мариян 
б1аьргашкахь оьг1азалла ц1е къегира.

Дуьххьар зуз деара Ж оржан дег1е. Иза хьаьгира 
цунах. Х1инццалц зударшлахь «кхиам» хила 1емина во­
лу Ж орж  ша цо кхин ловзорнг ца хиларх кхийтира, цун­
на Мария шена генахь таръелира. Иза ц1ена а, шеншай- 
нех 1ехалуш болу зударш боьха а хиларх кхийтира 
Ж орж . Дукха хилац и санна волчу ваьссачу стаге Iexa- 
бойтуш берш, амма нисло ишттанаш. Уьш шайн г1ала- 
таш ца гуш хуьлу. Ткъа Мария цкъа бен г1алат яла 
тарлуш дацара.

— Мария!.. Мария, хьомениг, къахьетахьа! Цкъа 
ладог1ахьа! Цхьа-ши дош...

—- Тоьар!—■ элира Марияс хьесталучу Ж оржан дош 
а хадош.

Ж орж ч1ог1а г1елвелла, воьхна бехказло лехна вара.
— Ахь вистхилийтича! Хьо кхетар яра... Вай товр 

дара!— элира цо.

— Моттарг1анаш!.. Боьха х1ума!— аьлла, вон хьаь­
жира Мария Жорже.

Шен кийра хаьштиг 1оьттича санна хийтира Жоржа- 
на. Хьалха цунна хаабелла бацара цу тайпанара лазам, 
зударийн аг1онгахьара хезна дацара оццул буьрса деш- 
наш.

— Со бехке ву1 Со кхетта! Гечде суна...
— Боьха х1ума!
— Къера ву со. Ахь бохург бакъ ду. Амма ас хьуна 

х1умма а кхоор дац. Ас дарийшлахь, чиллинахь лоьлуьн- 
тур ю хьо! Даар мерза, духар хаза латтор ду! Дешн 
хир ду хьуна хьан бедарш кхин а хазъеш, лаг а, накха а 
куьйгаш а серладохуш! Х1усам хир ю хьан хьолах юьз- 
на, лелар ю хьо массо а хьоьгуш! Ас хьо кхин цкъа а 
д1акхуссур яц! Гечдехьа суна, Мария!— элира ч!ог1а 
хьесталучу Ж оржа.

— Х1ан-х1? Деший?

— Х1аъа, деший, сан хьомениг!— аьлла, Марияна 
хьалха гора а х1оьттина, схьа лаьцна цуьнан куьг шен 
бете ознйра Ж оржа, оба ала дагахь.

Лаьхьана багара даккха санна, схьатуьйхира шен 
куьг Марияс цуьнан буйнара. ЦДеххьашха егийра иза, 
ткъес тоьхча санна чехка шен куьг цуьнан керара схьа- 
даьккхира цо. Цу сохьта шен лергахь тапча оьккхуш 
санна хийтира Ж оржана. Сихха шен киснара йовлакх 
схьа а даьккхина, бетах а, мерах а дог1у ц1ий д!адаьк- 
кхира цо. Марияс тоьхна т1ара шен лар юьтуш хилира. 
Воьхна Ж орж метта вале Мария клуба хьалхахь яра. 
Сенин не1арх чоьхьа йолуш хааделира цунна ша Ж ор­
жана тоьхна куьг ч1ог1а лазийна хилар. Амма цу лаза- 
мах Марияна там хуьлура.

ЦГийша дуьзна туй д1а а кхоьссина, оьг1азвахаран, 
халахетаран ойланаш а еш, волавелира Ж орж .

— Собардел, х1ей стаг! — олуш хезира цунна.
Шена дехьий, сехьий ши милиционер гича Ж орж

к1айвелира.
— Шу г1алат девлла хир ду! Аш лоьхуш верг кхин 

хир ву. Со маьрша стаг ву! — элира цо толкха а лелхаш,

— Цкъачунна хьо ву! Хуур вайна... Цкъа цхьаний 
д1адахаза девр дац вай! — элира хьалхарчу милицио- 
неро.

Шайн йохка-эцар чекхъяьллий техьа, аьлла, дагате- 
сира Жоржана.

Цу хенахь бос байна а, егош а йолу Мария клубан 
йоккхачу залан уггара Нехьарчу г1антех цхьнна т1е 
охьахиира, ма хуьллу ша адамаша тергал ярх лар а луш. 
И цхьа Нант доцург паргГат меттиг йоцуш юьзна яра 
клуб, иза чу а яле.

Лампанаш ц1еххьашха д1а а яйна летира. Гаргол 
бийкира. Адамаш д1атийра. Зоьрталчу дег1ахь къежвел- 
ла стаг хьалха а волуш, цунна т1аьхьа векъина, даккхий 
дуькъа цкъоцкъамаш а, хьаьвзано мара а болуш, цул а 
хан тоьхна стаг а волуш сцени т1ехь гучабевлира прези­
диумам членаш. Ерриг сценин лакхе д1алаьцна гора го­
нах зезагаш х1иттийна долу Ленинан сурт. Ц1ен хутт т1е 
тесначу ехачу стоьлана хьалхахула мопТара х1иттийна 
дара башха зезагаш. Президиуман членаш охьахуьйшу- 
чу хенахь сурташ доху аппараташ эгайора, зал чу ер- 
зийна а, сцени т1е ерзийна а йолу киносурташ доху ап­
параташ екара. Прожекторш цкъа цхьанхьа, т1аккха ву- 
кхазхьа йоьрзуш адамийн яххьаш се^лайохуш яра.

Президиуман членашлахь т1аьххьара а гучаваьлла 
т1ехьарчу мог1арехь долчу г1анта охьахууш воллу Хожа 
ч!ог1а г1айг1ане хийтира хьешашна еллачу хьалхарчу 
меттигашкахь хиъна 1ечу Закиннй, Межеданий хьовха, 
т1ехьарчу Марияна а.

Заводан директоро собрали д1айиллича яккхийчу зур- >
маната дог г1аттош гимн лекхира. М ассо а ира х1итти- 
ра, Даймехкан сий деш д1атийра, и кеп йиц ца ялийта ки­
носурташ дохучара лерина болх бора.

Закас ойла йора колхозан бешахь хиллачу собрании.
Цигахь беш яра, кхузахь клуб ю.

Къамелаш дечара дуьйцура заводан коллективо авто­
матика а, комплексни механизаци а ярехь дина а, деш ( 
долу а г1уллакхаш. Дийначу адамийн башха сурташ 
х!уьттура ладоьг1уш 1ечу Закина а, Межедана а. Царна 
хиира заводехь х1инца деш долу болар доккха а, хала а, 
силахь а хилар, шайн колхоз а цу боларца заводана 
т1аьхьа х1оьттина йог1уш хилар. Шира г1ирсаш юьстах  ̂
а туьйсуш, белхан керла зеделларг шуьйра даржа а деш, 
керлачу г1ирсех хьекъалца буьззина пайда а оьцуш, 
къинхьегаман эвсаралла юьйцу а ца хезначу тайпана 
лакха а йохуш деш ду и сийлахь болар.

— К"Ьонахийн болар! — элира Межеда Закина лере 
а таь1на.

— Къонахийн болар! — бохуш екаш санна хетара ,, 
зурманаш толамийн терахьаш дуьйцучохь туш локхуш.
Цхьа оратор вукхо хуьйцура.

...Къегина а, дагчу дуьжуш а дара КПСС-н Обкоман 
секретаран xlop дош. Заводан коллективана хьалхара

226



декхарш а, уьш кхочушдеш дан дезарг а билгал адаьк- 
кхина, шен къамел доьрзуьйтуш цо элира:

— КПСС-н X X I-чу съездан а, июньски Пленуман а 
сацамаш кхочушбарехьа, ворх1 шеран план кхочушъ- 
ярехьа шун заводан коллективо к1ад ца луш къийсам 
латториг хиларх а, кхин а баккхий кхиамаш бохург хи­
ларх а тешна ю КПСС-н Нохч-Г1алг1айн Областной Ко­
митет!

Производствен турпалхошка коммунистически мар­
шалла!

П араш  деттара. Зурманаш лоькхуфа.
Мацца а г1овг1анаш д1атийча иза юха а вистхилира:
— Цу тайппана кхиамаш бахарна шун заводан кол- 

лективана совг1атана КПСС-н Нохч-Г1алг1айн Обко- 
мой, Нохч-Г1алг1айн АССР-н Министрийн Советой кер- 
кера луш йолу шайн ц1ен байракх ло!

М ассо а хьаьлаг1аьттира. Ч1ог1а т1араш деттара. 
Яккхийчу зурманаша гимн лекхира. Залан т1ехьара не1 
шуьйра еллаелира. Лепачу хуьта т1ехь дашо элпашца 
язйина йолу и байракх не1арх курра чу а яьлла, хГаваэхь 
меллаша нека а деш, сценехьа техкира...

Марияна хГинцале шен оьг1азъяхар а, сингаттам а 
бицбеллера. Дерриге а адамийн даккхийдеро самукъа- 
даьккхинера цуьнан.

Амма Хожа сакъердаларна а, сингаттамна а юк­
къехь вара.

Дукха хан ялале тоьлашха болчу белхалошна а, ин- 
женерашна а совг1аташ дала долийра. Ивана шен сов- 
г1ат д1аэцначул т1аьхьа, Нохч-Г1алг1айн АССР-н Ла- 
кхарчу Советан Президиуман Указ д1акхайкийра стом­
ма, шера аз долчу стага:

— Амхьадов Хожина сийлаллин грамота а ло, т1е 
цуьнан ц1е а лзъйина сахьт а ло!..

Стаммий цкъоцкъамаш долчу цу векъанчу стага Х о­
жина совг1аташ д1алуш, Закассий, Межедий массарчул 
а ч1ог1а детташ хила там бара т1араш.

Адамийн башха г1уллакхаш билгалдахарца церан 
дегнаш даккхийдедеш йолу собрани ехха д1аяхара. Даг­
гара сакъердаларца хьаьжира Зака а, Межед а заводан 
исбаьхьаллин самодеятельностан башхачу концерте. Х о­
жас хаийтира цу шинна, г1алин фестивалехь а коллек­
тив мосуьйттазза а тоьлла билгалъяьлла хилар.

227



Мацца а, концерт чекхъяьлча кхо доттаг1а цхьаний 
клубера аравслира. Адамаш шайн-шайн ц1ехьа д1а-схьа 
доьрзуш дара. Закий, Межеддий, Хожий шаьш а биси- 
на, къамелаш деш oorlypa:

— Стигалахь а, дагахь а екхна ю! — элира Закас 
седарчашка а хьаьжна.

— Накъостий, бехк ма биллалаш! — олуш, хезира 
царна.

— Мария! аьлла, сецира Зака а, цуьнан ши на- 
къост а.

— Марша дог1алда шу Зака, Межед! — элира цо.
Хожа воьхна а, Ж орж  кхуьнца шена тохара гаро 1ов-

жорах меттаваза а вара.
— Маршалла хуьлда! — жоп делира шиммо а. '
—  Ма дика ду шу кху тхан дезчу дийнахь нисделла!

— элира цо.
— Вайн юкъара дезде ду xlapa, —- билгалдира М е­

жеда.
■— Аша бехк ма биллалаш. Нагахь шуна новкъа а ца .

хетахь, Хожа реза а велахь, кхуьнга ала цхьа-ши дош да­
ра сан, — хаийтира цо.

—  Ой! Биллане а буьллур бац! Аш шайн къамел де!
Тхуна х1усаме боьду некъ хаьа! Вало Межед! — аьлла 
Межед а эцна, Зака д1аволавелира сихха.

Марияс х1ун олийла хьоьжуш латтара Хожа.

— Цу стага суна мел доккха зулам дина хаьа хьуна « 
а, суна а,— аьлла, д1адолийра Марияс.— Х1окху дуьне-
нахь к1езиг хир ду цул суна ца дезаш адам. Сайн нин- 
къе хьаьжжина хаийтин ас цунна мел боккха бу сайн ца- 
безам... Сан куьг лозуш ду...

И къамел Ж оржан хьокъехь хилар дагадеара Х о­
жина.

Цунна иза хьаста лаьара. Хожин гиччош а, юьхь а 
йохъеллера. Мария хьалхарчул а дукха шена езаш хила- 
ро иза кхериннера. Башхачу ойлапашца ладоьг1уш лат­
тара иза.

Мария тийна Iapa. Цкъа а, шозза а йистхила дагахь 
церга т1ера балда айъира цо, амма х1инца шена ала 
луун коьртаниг д1аала ницкъ ца кхочура.

— Со ладуг1уш ву,—  элира Хожас дегочу озаца.
— Ас хьуна бина тешна бехк бац я дийцина хари 

дерг а дац...— аьлла сецира Мария.

— ХГинца х1ун ду новкъарло еш дерг?— хаьттира 

Хожас.
— Иза хьуна хууш ду. Хьо к1апт-стаг ву...
— М ария!— элира Хожас даггара. Хьастар а, безам 

а, дехар а — дерриге а дерзийра цо цу цхьана даше.
Даггара а, ц1ена а иза шега кхайкхар нийса хезира 

Марияна.
— Сайниг! — элира Хожас.
Меллаша Хожин белш схьа а лаьцна, Марияс шен 

корта цуьнан некха т1е биллира, ткъа иза егийра, цуь­
нан йовха белшаш тохаелира...

